
ᐊᓪᓚᑦᑎ  

ᔮᓐ ᑯᐊᒃ 

ᑲᑎᒪᔨᖏᑦ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᓯᑎᐱᕆ 10, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ 

ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. 

ᐅᓪᓗᒥ ᒪᑐᐃᖅᓯᓂᕐᒧᑦ ᒥᔅ ᐃᐊᓪ ᑐᒃᓯᐊᖁᓪᓗᒍ 

ᐊᐱᕆᕙᕋ.  

 

>>ᑐᒃᓯᐊᕐᓂᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᑲᔪᓯᒋᐊᕐᓗᑕ. 2. ᒥᓂᔅᑕᐃᑦ ᐅᖃᐅᓯᖏᑦ. 

ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 312 - 3(3): 

ᖁᓕᒥᒎᓕᒃ ᑲᑕᑦᑐᖅ ᐅᑭᐅᖅᑕᖅᑑᑉ 

ᑕᕆᐊᕐᔪᐊᖓᓄᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐅᓐᓄᓴᒃᑯᑦ ᐃᓘᓐᓇᓯ. ᐅᖃᖅᑏ, 

ᒫᓐᓇᕈᓘᓚᐅᖅᑐᖅ ᑐᓴᕐᓂᖏᑦᑐᒥᑦ 

ᑐᓴᖅᑎᑕᐅᓚᐅᕋᑦᑕ. ᐅᓐᓄᒎᖅ ᖁᓕᒥᒎᓕᒃ ᑲᓇᑕᒥ 

ᓯᑯᓯᐅᖅᑎᒃᑯᓐᓄᑦ ᖃᐅᔨᓴᐃᔩᑦ  

ᐅᒥᐊᕐᔪᐊᖓᓐᓃᓐᖔᖅᑐᖅ ᐊᒪᑦᓴᓐ ᐅᐊᓕᓂᕐᒥ 

ᑲᑕᓚᐅᕐᒪᑦ. 

 

ᓄᓇᕗᑦ ᒐᕙᒪᒃᑯᑦ ᑭᒡᒐᖅᑐᖅᑐᒋᑦ ᓇᒡᓕᒋᕙᒃᑲ 

ᑕᐃᒃᑯᐊ ᑕᒪᑐᒧᖓ ᐊᒃᑐᖅᑕᐅᔪᑦ. ᐃᓱᒪᒋᕙᕗᑦ, 

ᑐᒃᓯᐅᑎᕙᕗᓪᓗ ᑕᐃᒃᑯᐊ 

ᐊᔪᕐᓇᖅᑐᖅᓯᐅᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᐃᓘᓐᓇᑕ ᒪᓕᒐᓕᐅᖅᑎᐅᔪᒍᑦ ᓇᒡᓕᒋᓂᑦᑎᓐᓂᑦ 

ᐃᓱᒪᒋᓂᑦᑎᓐᓂᓪᓗ ᓇᓗᓇᐃᖅᓯᕕᒋᕙᕗᑦ ᑕᐃᒃᑯᐊ 

ᐊᒃᑐᖅᑕᐅᔪᑦ. 2. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᑉ ᐅᖃᐅᓯᖓ 313 - 3(3): ᓯᓚᕐᔪᐊᕐᒥ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐅᓪᓗᖓ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᐃᒻᒥᓃᖅᑕᐃᓕᒪᓂᕐᒧᑦ 

ᐅᓪᓗᖃᖅᑎᑕᐅᖕᒪᑦ ᐊᒻᒪᓗ ᑖᓐᓇ ᓄᓇᕐᔪᐊᓕᒫᒥᑦ 

ᐊᑐᖅᑕᐅᔪᖅ ᓄᖅᑲᐅᒥᓂᐊᕐᒪᑦ ᑕᒪᓐᓇ 

ᐃᒻᒥᓃᖃᑦᑕᕐᓂᖅ. 

 

ᒪᓕᒐᓕᐅᖅᑏᑦ ᑕᖅᑲᒃᑯᐊᓗ ᑲᑐᔾᔨᓗᑎᒃ 

ᐃᖅᑲᐅᒪᖁᕙᕗᑦ ᑕᐃᒃᑯᓂᖓ ᐃᓅᔪᓐᓃᓚᐅᖅᑐᓂᒃ 

ᐊᒻᒪᓗ ᐃᒻᒥᓃᕐᓂᕐᒥᒃ 

ᐅᖃᐅᓯᖃᖃᑦᑕᕐᓂᖅᓴᐅᓕᖁᓪᓗᒋᑦ ᑭᒃᑯᓕᒫᑦ. 

ᐅᓪᓗᖃᖅᑎᑕᐅᕙᒃᐳᑦ ᐊᕐᕌᒍᑕᒫᑦ 

ᐅᔾᔨᖅᓱᓕᕐᔫᒥᓂᐊᕋᑦᑕ ᐃᒻᒥᓃᕐᓂᐅᑉ ᒥᒃᓵᓄᑦ 

ᓄᓇᑦᑎᓐᓂ. ᑲᑐᔾᔨᖃᑎᒌᖕᓂᕐᒥᑦ ᐊᑐᕆᐊᖃᖅᑐᒍᑦ 

ᑕᒪᓐᓇ ᑕᑯᓐᓇᖅᑕᐅᓂᖓ ᐊᓯᔾᔨᖅᐹᓪᓕᕐᓂᐊᕐᒪᑦ 

ᐃᓄᑑᖅᑰᔨᓐᖏᓐᓂᖅᓴᐅᓕᕈᓐᓇᕐᓂᐊᕐᒪᑕ ᐊᒻᒪᓗ 

ᓄᓇᓕᑦᑎᓐᓂᑦ ᑕᐃᒃᑯᐊ ᑲᒪᔨᐅᖃᑦᑕᖅᑐᑦ 

ᐅᓗᕆᐊᓇᓐᖏᓐᓂᖅᓴᒦᖁᓪᓗᒋᑦ.  

 

ᐅᖃᖅᑎ, ᓇᓗᓇᐃᖅᓯᕕᒋᔪᒪᕙᒃᑲ ᑕᐃᒃᑯᐊ 

ᐊᒃᓱᕈᑦᑎᐊᖅᖢᑎᒃ ᐃᖅᑲᓇᐃᔭᖃᑦᑕᖅᑐᑦ, 

ᐊᖏᖅᓯᒪᑦᑎᐊᖅᑐᖢᑎᒡᓗ ᓄᓇᕗᒻᒥᐅᑦ 

ᐃᒻᒥᓃᖅᑕᐃᓕᒪᓂᖅ ᐱᔾᔪᑎᒋᓪᓗᒍ. ᐃᓱᒪᓕᕆᔩᑦ, 

ᐃᓄᓕᕆᔩᑦ, ᐃᓕᓴᐃᔩᑦ, ᒪᓕᒐᕋᓛᓕᕆᔩᑦ,  

ᐃᓐᓇᐃᑦ, ᓄᓇᖅᑲᑎᒌᓪᓗ ᐊᒻᒪᓗ ᐃᓄᐃᑦ 

ᐅᓄᖅᑐᐊᓗᐃᑦ ᐃᓄᑑᓪᓗᑎᒃ 

ᑎᒥᓐᖑᖅᑎᑕᐅᓯᒪᔪᓃᓐᖔᖅᖢᑎᒃ 

ᐊᑭᓕᖅᓱᖅᑕᐅᓐᖏᖦᖢᑎᒡᓗ ᐃᑲᔪᖃᑦᑕᖅᑐᑦ 

ᐃᒻᒥᓃᖅᑕᐃᓕᒪᓂᖅ ᐱᔾᔪᑎᒋᓪᓗᒍ. 

 

ᐅᖃᖅᑏ, ᑕᒪᑐᒪᓂ ᐊᕐᕌᒍᒥ ᑖᒃᑯᐊ ᐃᓅᓯᕐᒥᑦ 

ᐃᓵᒃᓯᒪᔩᑦ ᑲᑎᒪᔨᖏᑦ ᐃᖃᓗᒃᑑᑦᑎᐊᕐᒦᑦᑐᑦ 

ᐅᔾᔨᖅᓱᕐᔫᒥᓕᕐᓂᐊᕋᑦᑕ ᐃᓚᒋᔭᐅᖃᑕᐅᓪᓗᑎᒃ 

ᐃᓐᓇᐃᑦ ᒪᒃᑯᒃᑐᓪᓗ ᐊᒻᒪᓗ ᐃᖃᓗᒃᑑᑦᑎᐊᕐᒥᐅᑦ, 

ᑖᒃᑯᐊᓗ ᑲᑎᒪᔨᖏᑦ ᓇᑉᐸᖅᑕᓂᒃ 

ᐃᑯᒪᑎᑦᑎᓂᐊᖅᑐᑦ ᐅᓐᓄᒃ 

ᐃᓚᒋᔭᐅᖃᑕᐅᓂᐊᖅᐳᓯᑐᖅ. 

 

ᓄᓇᓖᑦ ᒐᕙᒪᒃᑯᑦ ᑎᒥᓐᖑᖅᑎᑕᐅᓯᒪᔪᓪᓗ ᐃᓄᐃᑦ 

ᐊᖏᖅᓯᒪᑦᑎᐊᖅᐳᑦ ᐅᔾᔨᕆᔭᐅᓕᕐᔫᒥᓂᐊᕐᒪᑦ 

ᑕᒪᓐᓇ ᐊᒻᒪᓗ ᐃᖅᑲᓇᐃᔮᒃᓴᕗᑦ ᓯᕗᓂᒃᓴᖅᑎᓐᓂᑦ 

ᐅᓄᖅᑐᐊᓗᐃᑦ. ᒪᓕᒐᓕᐅᖅᑏᑦ ᒥᓂᔅᑕᐃᓪᓗ 

ᐃᑲᔪᖅᓱᐃᓕᑦ ᑖᒃᑯᓂᖓ ᐃᓅᓯᕐᒥᑦ ᐃᓵᒃᓯᒪᔪᐃᑦ 

ᑲᑎᒪᔨᖏᑦ ᐅᓐᓄᒃ ᐅᐸᒍᑎᓗᑎᒃ ᓇᑉᐸᖅᑕᕐᒥᑦ 

ᐃᑭᑦᑎᓂᐊᕐᒪᑕ ᐃᖃᓗᖕᓂ ᓯᓚᒥ ᒫᓂ 8:00-ᒨᖅᐸᑦ 

ᐅᓐᓄᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑖᓴᓐ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᑦ, ᒥᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 314 - 3(3): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑲᔪᓯᓯᒪᔭᖏᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕐᓗᖅᑐᕐᒥᐅᑦ ᓄᓇᕗᒻᒥᐅᓪᓗ 

ᑕᕝᕙᐅᕗᑏᖅᐸᒃᑲ. ᐃᓱᒪᓕᑉᐸᓪᓕᐊᓕᖅᑎᓪᓗᑕ 

ᐃᖅᑲᓇᐃᔮᑦᑎᓐᓂᒃ ᐃᓛᓐᓂᒃᑯᑦ 

ᐱᔭᕇᖅᓯᓲᖑᓐᖏᓐᓇᑦᑕ ᐊᒻᒪᓗ 

ᕿᒥᕐᕈᓇᖃᑦᑕᕆᐊᖃᖅᖢᑕ ᖃᓄᐃᑦᑐᓂᒃ 

ᓴᖅᑭᑦᑎᓚᐅᕐᒪᖔᑦᑕ. 

ᐅᖃᖅᑎ, ᐊᕐᕌᒍᑦ ᑕᓪᓕᒪᑦ ᐊᑐᖅᑎᓪᓗᒋᑦ. 

ᐃᖅᑲᓇᐃᔭᖅᑐᕐᔪᐊᒻᒪᕆᐊᓘᓯᒪᔪᑦ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᑕᒪᒃᑯᐊ 

ᐊᓂᒎᑎᓯᒪᔭᕗᑦ ᓵᓐᖓᔭᕆᐊᖃᖅᑕᕗᑦ 

ᓯᕗᓂᒃᓴᖃᑦᑎᐊᕐᓂᖅᓴᐅᓕᕈᓐᓇᕐᓂᐊᕐᒪᑕ 

ᓄᓇᕗᒻᒥᐅᑦ.  

 

2008-ᖑᑎᓪᓗᒍ ᐃᒡᓗᓕᕆᔨᕐᔪᐊᒃᑯᑦ 

ᓯᕗᓪᓕᖅᐹᑦᑎᐊᕐᒥ ᓄᓇᕗᒻᒥ 

ᖃᐅᔨᓴᐃᑎᑦᑎᓚᐅᖅᓯᒪᔪᑦ ᐊᒻᒪᓗ ᑖᓐᓇ 

ᖃᐅᔨᓴᖅᑕᐅᓂᖓ ᐃᒡᓗᑭᒃᓴᕐᓂᐅᑉ ᒥᒃᓵᓅᖓᔪᖅ 

ᐱᔭᕇᖅᑕᐅᓪᓗᓂ ᐅᑭᐊᒃᓵᖑᓕᖅᑎᓪᓗᒍ 2010-ᒥ. 

ᑐᓴᒐᒃᓴᓕᒫᖏᑦ ᐊᑐᖅᑕᐅᓚᐅᖅᑐᑦ ᐊᒻᒪᓗ 

ᖃᐅᔨᓴᐃᓂᖅ ᓇᓗᓇᐃᖅᓯᓚᐅᖅᐳᖅ ᖃᓄᐃᑦᑐᓂᒃ 

ᖃᔅᓯᓂᒡᓗ ᐃᒡᓗᑖᕆᐊᖃᕐᒪᖔᑦᑕ ᓄᓇᕗᒻᒥ. ᑖᒃᑯᐊ 

ᐊᑐᖅᖢᑎᒃᑯᑦ ᐆᒃᑑᑎᑦᑎᐊᕙᓕᐅᕈᓐᓇᖅᓯᓚᐅᖅᐳᒍᑦ 

ᐊᐃᕙᐅᑎᒋᔭᕆᐊᖃᓕᕌᖓᑦᑎᒃᑯᑦ ᑕᐃᒃᑯᐊ 

ᓈᓴᐅᑏᑦ ᓄᓇᕗᒻᒧᑦ. 

 

ᐅᒡᓗᑖᕆᐊᓕᓐᓄᑦ ᖃᐅᔨᓴᐃᓂᕗᑦ 

ᑐᓐᖓᕕᒋᔭᐅᓚᐅᖅᐳᖅ ᓄᓇᕗᑦ ᒐᕙᒪᒃᑯᑦ 

ᐊᕗᓐᖓᐅᔾᔨᓯᒪᔪᓄᑦ ᐃᒡᓗᓕᕆᓂᕐᒧᑦ, 

ᐃᒡᓗᖃᓐᖏᓐᓂᕐᒧᓪᓗ ᑐᑭᒧᐊᕈᑎᖏᑦ 

ᓴᖅᑭᑕᐅᕙᓪᓕᐊᔭᕆᐊᓖᑦ.  

 

ᐅᖃᖅᑎ, ᐃᒡᓗᑦ ᐊᑐᖅᑐᐊᕈᑎᖏᑕ ᐊᑭᖏᑦ 

ᐊᒃᓱᐊᓗᒃ ᐋᖅᑭᒋᐊᖅᑕᐅᒃᑲᓐᓂᓚᐅᖅᑐᑦ ᑕᒪᓐᓇ 

ᐱᔭᕇᖅᓯᒪᓕᖅᑎᓪᓗᒍ. ᐃᒡᓗᓕᕆᔨᕐᔪᐊᒃᑯᑦ 

ᐊᓯᔾᔨᕐᓂᕐᒥᒃ ᐊᑐᓕᖅᑎᑦᑎᕙᓪᓕᐊᖁᔨᕗᑦ 

ᐊᒃᑐᐃᓂᖃᓪᓚᕆᖕᒪᑦ ᐃᒡᓗᑭᒃᓴᕐᓂᖅ 

ᓄᓇᕗᒻᒥᐅᓂᑦ ᐅᓄᖅᑐᓂᒃ. ᑕᐃᒪᐃᓕᔪᓐᓃᕈᑦᑕ 

ᑕᐃᓐᓇ ᐃᓚᖓᓐᓂ ᐊᓯᔾᔨᖅᑕᐅᔭᕆᐊᖃᕐᒥᔪᖅ 

ᐃᖅᑲᓇᐃᔭᖅᑐᑦ ᑕᐃᒃᑯᐊ ᐊᑭᑦᑕᐅᓗᐊᖃᑦᑕᕐᒪᑕ 

ᐊᒻᒪᓗ ᐊᒡᓚᕕᖕᒥ ᐅᖁᒪᐃᒍᑏᑦ ᑕᒪᒃᑯᐊ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒋᐊᕐᓗᒋᑦ ᐃᒡᓗᓕᕆᓂᖅ 

ᓵᓐᖓᓪᓚᕆᒍᓐᓇᕐᓂᐊᕋᑦᑎᒃᑯᑦ.  

 

ᐅᖃᖅᑎ, ᐊᖏᖃᑎᒋᒐᔭᖅᐸᒻᒪ ᐱᕐᔪᐊᓂᑦ 

ᐊᓂᒍᐃᓚᐅᖅᑐᒍᑦ ᐊᒻᒪᓗ 1,011-ᓂᒃ 

ᐃᒡᓗᓕᐅᓚᐅᖅᑐᑕ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ 

ᐃᓗᐊᓃᑦᑐᑦ ᐋᖅᑭᒋᐊᓚᐅᖅᖢᑎᒃᑯᑦ ᑮᓇᐅᔭᑦ 

ᐃᖏᕐᕋᑦᑎᐊᕐᓂᖅᓴᐅᓂᐊᓕᕐᒪᑕ ᐊᒻᒪᓗ ᑲᑎᒪᔨᓂᒃ 

ᓴᖅᑭᑦᑎᓚᐅᖅᓯᒪᓪᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. ᐄ, 

ᐊᖏᖃᑎᒋᑦᑎᐊᖅᐸᒋᑦ. 

 

ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ, 

ᒥᔅ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 315 - 3(3): 

ᐊᔪᕈᑎᖃᖅᑐᓄᑦ ᑐᓂᔭᐅᔪᖅ - ᑮᓇᐅᔭᓂᑦ 

ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒻᒥᐅᑦ. ᐅᓄᖅᑐᑦ 

ᐊᓯᔾᔨᖅᓯᒪᓕᖅᑐᑦ ᐊᑐᓕᖅᑎᑕᐅᓚᐅᖅᑐᓪᓗ 

ᐃᓕᓴᖅᑏᑦ ᑮᓇᐅᔭᖃᖅᑎᑕᐅᓂᖏᓐᓄᑦ 

ᐃᑲᔫᑎᒃᑲᓐᓂᐅᓂᐊᖅᑐᑦ ᓄᓇᕗᒻᒥᐅᓄᑦ. ᑕᒪᓐᓇ 

ᓄᑖᖅ ᐊᑐᕐᓂᐊᖅᑐᖅ ᑎᒥᒥᒍᑦ ᐊᔪᕈᑎᓕᖕᓄᑦ 

ᐅᑎᖅᑎᒋᐊᑐᓐᖏᑦᑐᓂᒃ 

ᑮᓇᐅᔭᖅᑖᖅᑎᑕᐅᖃᑦᑕᕐᓗᑎᒃ ᑎᑎᖅᑲᑎᒍᑦ 

ᓇᓗᓇᐃᖅᑕᐅᓯᒪᑐᐊᖅᐸᑕ ᑎᒥᒥᒍᑦ ᐊᔪᕈᑎᖏᑦ. 

 

 

(ᑐᓵᔨ ᓄᖅᑲᖅᑐᖅ) ᐅᖃᖅᑏ, ᑖᓐᓇ 

ᓴᖅᑭᑕᐅᕙᓪᓕᐊᓕᕐᒥᔪᖅ ᒪᑯᓄᖓ 

ᐃᓕᓐᓂᐊᕆᐊᒃᑲᓐᓂᖃᑦᑕᖅᑐᓄᑦ ᖁᑦᑎᓂᖅᓴᓄᑦ 

ᑎᒥᒥᒍᓪᓘᓐᓃᑦ ᐊᔪᕈᑎᓕᓐᓂᑦ ᑕᒫᓂ ᓄᓇᕗᒻᒥ 

ᐃᓕᓐᓂᐊᖅᑏᑦ ᑐᒃᓯᕋᒃᑲᓐᓂᕈᓐᓇᕐᓂᐊᓕᕐᒥᒻᒪᑕ 

ᐊᒻᒪᓗ ᑐᓂᔭᐅᒍᓐᓇᕐᓂᐊᖅᑐᑎᒃ $8-ᑕᐅᓴᓂᒃ 

ᐊᕐᕌᒍᑕᒫᑦ ᑐᕌᖅᑐᓂᒃ ᖃᐅᑕᒫᖅᓯᐅᑎᓂᒃ 

ᐃᓕᓐᓂᐊᕐᓂᖃᖅᐸᑕ. ᐊᒻᒪᓗᑦᑕᐅᖅ ᑖᓐᓇ 

$1,000-ᓂᒃ ᑐᓂᔭᐅᒃᑲᓐᓂᕈᓐᓇᕐᒥᔪᑦ 

ᐃᓕᓐᓂᐊᖅᐸᑕ ᑖᒃᑯᐊ ᐅᖓᓯᑦᑐᒥᑦ.  

(ᑐᓵᔨᑎᒍᑦ) ᐅᖃᖅᑏ, ᐊᓯᓕᒫᖏᑦ ᑮᓇᐅᔭᖅᑖᕈᑏᑦ 

ᐃᓕᓴᖅᑎᓄᑦ ᐃᓄᖕᓄᓪᓗ ᐆᒃᑐᖅᑕᐅᔪᓐᓇᖅᑐᑦ 

ᑭᓯᐊᓂ ᑮᓇᐅᔭᖅᑖᕋᓱᐊᕐᓂᖏᓐᓄᑦ 

ᐃᓚᓕᐅᔾᔭᐅᓯᒪᑐᐊᖅᐸᑦ ᑎᒥᒥᒍᑦ ᐊᔪᕈᑎᖃᕐᓂᖓᓂ 

ᓇᓗᓇᐃᖅᓯᓯᒪᔪᒥᒃ. ᑕᒪᓐᓇ ᓇᓗᓇᐃᖅᑕᐅᑐᐊᖅᐸᑦ 

ᑎᒥᒥᒍᑦ ᐊᔪᕈᑎᓕᖕᓄᑦ ᐃᑲᔫᑏᑦ 

ᐊᐅᓪᓚᖅᑎᑕᐅᓚᖓᔪᑦ ᑖᔅᓱᒧᖓ ᐱᓇᓱᐊᓚᐅᖅᑐᒧᑦ 

ᐃᓕᓴᖅᑎᒧᑦ. ᖁᔭᓐᓇᒦᒃ, ᐅᖃᖅᑏ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᐋᕆᐊᒃ. 
 

ᐊᖓᔪᖅᑳᑉ ᐅᖃᐅᓯᖓ 316 - 3(3): ᑲᓇᑕᒥ 

ᒥᓂᔅᑕᐃᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᓂᖓᑦ ᐃᖃᓗᓐᓂ (ᐋᕆᐊᒃ) 

 

ᐊᖓᔪᖅᑳᖅ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᓯᕗᓪᓕᖅᐹᑦᑎᐊᒥᒃ ᑕᒫᓂ ᓄᓇᕘᒥ 

ᑐᓐᖓᓱᒃᑎᑦᑎᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ 

ᒥᓂᔅᓴᑕᐅᑎᖏᓐᓂᒃ ᑲᑎᒪᑎᓪᓗᒋᑦ 

ᑲᓇᑕᓕᒫᒥᓐᖔᖅᑐᑦ ᑲᑎᒪᓂᖃᖅᑎᓪᓗᒋᑦ 101-

ᕆᔭᖓᓂ, ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ 

ᒥᓂᔅᑕᐅᑎᖏᑦ ᑲᓇᑕᓕᒫᒥ ᐃᓕᓐᓂᐊᕐᓂᓕᕆᓂᕐᒧᑦ 

ᑲᑎᒪᑎᑦᑎᑎᓪᓗᒋᑦ.  
 

ᐅᖃᖅᑎᑦᑎᔩ, ᐊᒥᓱᑦ ᒥᓂᔅᑕᐃᑦ 

ᑕᒪᐅᓐᖓᕆᐅᓚᐅᖅᐳᑦ ᐊᒥᓱᓪᓗ ᑕᒪᑐᒥᖓ 

ᑲᑎᒪᒋᐊᖅᑐᖅᓯᒪᔪᑦ ᐅᖃᖃᑦᑕᓚᐅᖅᑐᑦ 

ᖁᕕᐊᓇᕐᓂᖅᐹᖑᓂᖓᓐᓂᒃ ᑕᕝᕙᓂ 

ᑲᑎᒪᔭᖅᑐᖃᑦᑕᕐᓂᕆᔭᖏᓐᓂᒃ CMEC-ᑯᓐᓂ 

ᑲᑎᒪᓂᖏᑦ. 
 

ᓄᓇᕘᒥᐅᑦ ᐊᒃᓱᕉᑎᖃᖅᖢᑎᒃ 

ᐱᐅᓯᐅᕚᓪᓕᖅᑎᑦᑎᓇᓱᐊᕐᓂᕐᒧᑦ 

ᐃᓕᓐᓂᐊᖅᑐᓕᕆᓂᕐᒥᒃ. ᐱᔭᕐᓂᖏᑦᑐᓂᒃ ᐱᓕᕆᕙᒃᐳᑦ 

ᑕᐃᒫᒃᑕᐅᖅ ᐊᔾᔨᑐᐃᓐᓇᕈᔪᖏᓐᓂᒃ ᑕᐃᒪᐃᓲᖑᖕᒪᑕ 

ᐃᓕᓴᐃᔩᑦ ᐊᑐᓲᖏᓐᓂᒃ ᑲᓇᑕᓕᒫᒥᑦ. ᒥᓂᔅᑕᐅᑏᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᐅᓯᖃᓚᐅᖅᑐᑦ ᖃᓄᖅ 

ᐱᐅᓯᕚᓪᓕᕈᑕᐅᔪᓐᓇᕐᒪᖔᑦ ᐃᓕᓐᓂᐊᖅᑏᑦ 

ᐱᔭᕇᕆᐊᖅᑲᖅᑕᖏᑦ ᐊᒻᒪᓗᑦᑕᐅᖅ ᑕᒪᒃᑯᐊ 

ᑐᕌᒐᖃᓗᐊᖅᖢᑎᒃ ᐃᓕᓐᓂᐊᖅᑐᓕᕆᓂᕐᒥᒃ ᐃᓄᖕᓄᑦ 

ᓄᓇᖃᖅᑳᖅᑐᕕᓂᕐᓄᓪᓗ ᓄᓇᖏᓐᓂ. ᖃᐅᔨᓴᕐᓂᖅ 

ᐃᓕᓐᓂᐊᖅᑐᓕᕆᔨᐅᔪᓂᒃ ᐃᓕᓐᓂᐊᖅᑎᓂᒡᓗ 

ᖃᐅᔨᓴᖃᑦᑕᕐᓂᕐᒧᑦ ᐱᓕᕆᐊᖑᖃᑦᑕᖅᐳᑦ ᑲᑎᒪᔨᓂᒃ. 

ᑕᐃᒪᐃᒻᒪᑦ ᐅᖃᖃᑎᒌᖕᓂᕆᓚᐅᖅᑕᕗᑦ 

ᐃᓕᓐᓂᐊᖅᑎᓂᒃ ᐅᑭᐅᖅᑕᖅᑐᒦᓐᖔᖅᑐᓂᒃ ᑲᓇᑕᒥᓗ 

ᖃᓪᓗᓈᓂᓪᓗ ᐊᕕᒃᑐᖅᓯᒪᔪᒦᓐᖔᖅᑐᓂᒃ 

ᐃᑲᔫᑎᒻᒪᕆᐅᓚᐅᖅᐳᖅ. 

 



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᑕᒪᓐᓇ ᑲᑎᒪᔪᓂᒃ ᖁᕕᐊᓚᐅᕆᕗᖓ 

ᐅᖃᐅᓯᖃᕈᓐᓇᓚᐅᕋᒪ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ 

ᐊᐅᓪᓚᖅᑎᑕᐅᓯᒪᓪᓗᑎᒃ ᐊᐅᓚᑕᐅᓪᓗᑎᒡᓗ 

ᓴᖅᑭᑕᐅᓯᒪᓪᓗᑎᒃ ᐃᓕᓐᓂᐊᕆᐊᖃᖅᑕᐅᓯᒪᔪᓄᑦ 

ᐋᖅᑭᒃᓱᖅᑕᐅᓯᒪᔪᑦ ᓄᓇᕘᒥ ᓄᓇᑦᓯᐊᒥᓪᓗ. 

ᐊᖏᕈᑎᖃᓕᓚᐅᖅᑐᑦ ᑖᒃᑯᐊ ᑲᑎᒪᔭᖅᑐᖅᓯᒪᔪᑦ 

ᐃᓚᒋᓕᐅᔾᔭᐅᔪᒪᓪᓗᑎᒃ ᐃᓚᒋᓕᐅᔾᔨᔪᒪᓪᓗᑎᒃ 

ᐃᓕᓐᓂᐊᖅᑎᑦᑎᓂᕐᒥᒃ ᐊᐅᓚᖅᑎᑕᐅᓯᒪᓪᓗᑎᒃ 

ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᐃᑦ ᒥᒃᓵᓄᑦ ᖃᓪᓗᓈᓂ 

ᐅᑭᐅᖅᑕᖅᑐᒥᓗ ᐊᕕᒃᑐᖅᓯᒪᔪᓕᒫᖏᓐᓂ 

ᐃᓕᓐᓂᐊᒐᒃᓴᓂᒃ ᑖᓐᓇ. ᑕᐃᒪᐃᓐᓇ ᐱᓕᕆᐊᕗᑦ 

ᓄᓇᕘᒥ ᐃᔾᔪᐊᒐᐅᓂᐊᓕᖅᑐᖅ ᑲᓇᑕᒥᐅᓕᒫᓄᑦ 

ᖃᓄᖅ ᓴᖅᑭᔮᖅᑎᑦᑎᔪᓇᕐᒪᖔᑦᑕ ᒪᒥᓴᕆᐊᖃᕐᓂᕐᒥᒃ 

ᐃᓱᒪᒋᔪᓐᓇᐃᖅᓯᓂᕐᒥᒃ ᐊᒻᒪᓗᑦᑕᐅᖅ 

ᑐᑭᓯᐅᒪᑦᑎᐊᕆᐊᖃᕐᓂᕐᒥᒃ ᐃᓕᖅᑯᓯᖃᑎᒌᖏᑦᑐᓂᒃ. 

ᐊᖏᖅᑐᐃᓐᓇᐅᓚᐅᖅᑐᑦ ᑲᑎᒪᔭᖅᑐᖅᓯᒪᔪᑦ 

ᑲᒪᒋᔭᖃᖅᑐᐃᓐᓇᐅᔭᕆᐊᖃᕐᓂᕐᒥᓂᒃ 

ᐊᒃᑐᐃᓂᖃᖅᓯᒪᓂᖓᓂᒡᓗ ᐊᐅᓪᓚᖅᑎᑕᐅᓯᒪᓪᓗᑎᒃ 

ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᓄᑦ ᐅᓪᓗᒥᐅᓕᖅᑐᖅ 

ᐃᓅᖃᑎᒌᖕᓂᑦᑎᓐᓂᒃ ᓇᓗᓇᐃᖅᓯᓯᒪᓂᒃᑯᑦ, 

ᐃᓕᓐᓂᐊᕐᕕᑎᒍᑦ ᐃᒃᐱᒍᓱᑦᑎᐊᕐᓗᑎᒃ 

ᐊᔾᔨᒌᖏᑦᑑᑎᓂᒃ ᐅᔾᔨᕈᓱᑦᑎᐊᕆᐊᖃᕐᓂᕐᒥᓂᒡᓗ 

ᐅᖃᐅᓯᑦᑎᓐᓂᒃ ᐃᓕᖅᑯᓯᑦᑎᓐᓂᒡᓗ. 
 

ᐅᖃᖅᑎᑦᑎᔩ, ᑲᓇᑕᒥ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖏᑦ ᑲᑎᒪᓂᖓ ᐱᕕᖃᕐᕕᖃᖃᑦᑕᖅᐳᖅ 

ᑲᑐᔾᔨᖃᑎᒌᒍᓐᓇᕐᓂᕐᒧᑦ, ᓇᓗᓇᐃᔭᐃᖃᑦᑕᖅᖢᑕ 

ᑕᐅᖅᓰᖃᑦᑕᖅᖢᑕᓗ ᐱᓕᕆᔾᔪᑎᑦᑎᐊᕙᖕᓂᒃ ᐊᒻᒪᓗ 

ᐃᓱᒪᒐᔾᔪᖕᓂᒃᑯᑦ ᐃᓕᓐᓂᐊᖅᑎᑦᑎᓂᕐᒧᑦ ᑐᕌᖓᔪᓂᒃ 

ᐸᕐᓇᐅᑎᓂᒃ. ᐃᓕᓐᓂᐊᖅᑏᑦ ᓇᒥᑐᐃᓐᓇᖅ 

ᐃᓕᓐᓂᐊᖃᑎᒌᖃᑦᑕᖅᖢᑎᒃ 

ᐃᔾᔪᐊᖃᑎᒌᒃᑎᐅᖃᑦᑕᖅᖢᑎᒃ ᑕᒪᓐᓇ 

ᐃᑲᔫᑎᖃᑦᑎᐊᕐᒪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ, 

ᒥᓂᔅᑕ ᐃᐊᓪ. 
 

ᐊᖓᔪᖅᑳᑉ ᐅᖃᐅᓯᖓ 317 - 3(3): Skills 

Canada-Nunavut-ᑯᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᑭᖑᓪᓕᕐᒥᑦ ᑲᑎᒪᕐᔪᐊᖅᑎᓪᓗᑕ ᐅᖃᓚᐅᕋᒪ 

ᑖᒃᑯᐊ Skills Canada-ᑯᑦ ᓄᓇᕗᒻᒥ 9-

ᒋᓕᖅᑕᖓᓐᓂᒃ ᐊᐅᓚᓂᖃᓕᖅᑐᑦ ᐊᒻᒪᓗ 

ᑮᓇᐅᔭᓕᐅᕋᓱᐊᓐᖏᖦᖢᑎᒃ ᑎᒥᓐᖑᖅᑎᑕᐅᓯᒪᕗᑦ 

ᐱᓕᒻᒪᒃᓴᕈᓐᓇᕐᓂᐊᕐᒪᑕ ᑕᒪᒃᑯᐊ ᓴᓇᔨᓪᓚᕇᑦ ᐊᒻᒪᓗ 

ᐱᑐᐃᓐᓇᐅᖏᑦᑐᓕᕆᔩᑦ. ᑕᐃᒪᐃᑦᑐᓂᓪᓗ 

ᐃᖅᑲᓇᐃᔮᖅᑖᖅᐸᓪᓕᐊᓂᐊᕐᒪᑕ ᒪᒃᑯᒃᑐᑦ. 
 

ᑖᒃᑯᐊ Skills Canada-ᑯᑦ ᐃᐳᕈ 2013-ᖑᑎᓪᓗᒍ 

ᐊᑭᑦᑐᕋᐅᑎᑦᑎᓚᐅᖅᓯᒪᔪᑦ 30 ᐃᓕᓴᖅᑏᑦ  

ᐃᓚᐅᓪᓗᑎᒃ ᐊᒻᒪᓗ ᖁᓕᓂᒃ ᐊᔾᔨᒌᖏᑦᑐᓂᒃ 

ᐃᖅᑲᓇᐃᔮᖑᔪᓐᓇᖅᑐᓂᒃ ᐊᑐᖅᖢᑎᒃ. ᑕᐃᒃᑯᐊ 

ᓵᓚᒃᓴᓚᐅᖅᑐᑦ ᒎᓗᑖᖅᑐᑦ 19-ᒋᔭᖓᓄᑦ 

ᓵᓚᒃᓴᖃᑦᑕᐅᑎᓂᕐᒧᑦ ᑐᓐᖓᓱᒃᑎᑕᐅᓚᐅᖅᑐᑦ ᕚᓐᑰᕙ 

ᐲᓰᒥ ᔫᓂᐅᓕᖅᑎᓪᓗᒍ, ᐃᓕᓴᖅᑏᑦ ᐃᖃᓗᖕᒥᐅᑦ, 

ᐊᕐᕕᐊᕐᒥᐅᑦ, ᑲᖏᖅᖠᓂᕐᒥᐅᑦ ᐊᒻᒪᓗ ᑕᓗᕐᔪᐊᕐᒥᐅᑦ 

ᑕᐃᑯᖓ ᓵᓚᒃᓴᖃᑕᐅᒋᐊᖅᑐᖃᑕᐅᓚᐅᖅᑐᑦ. 

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᓯᔩ, ᑖᒃᑯᐊ ᐊᕐᕌᒍᓖᑦ 

8-ᓂᒃ ᑕᐃᒫᒃ ᐱᓕᒻᒪᖅᓴᖃᑦᑕᓕᕐᒪᑕ ᑖᒃᑯᐊ 

ᓄᓇᕗᒻᒥᖔᖅᑐᐃᑦ ᓵᓚᒃᓴᓚᐅᖅᑐᑦ ᐱᖓᓱᓂᒃ 

ᓯᐅᓪᕘᔪᓂᒃ ᒪᕐᕉᓐᓂᒃ ᖁᕐᓗᖅᑐᓂᒃ ᐊᒻᒪᓗ 22-ᓂᒃ 

ᐱᔭᕇᕆᓪᓗᑎᒃ ᖁᑦᑎᓂᖅᐹᓂᒃ 

ᐱᖓᓲᔪᖅᑐᓃᑦᑐᓂᒃ. ᓇᒻᒥᓂᖅ ᑖᒃᑯᐊ 

ᐱᔭᕇᖅᐸᓪᓕᐊᓕᖅᑎᓪᓗᒋᑦ ᐄᒃᑯᐊ ᑕᐱᕇᑦᑐᐃᑦ 

ᓄᓇᕗᒻᒥ ᓄᓇᑦᓯᐊᕗᒻᒥᓗ ᑕᐃᒪ ᐃᓕᓐᓂᐊᖅᑏᑦ 

ᓵᓚᒃᓴᓚᐅᖅᑐᐃᑦ ᓄᓇᕗᒻᒦᖔᖅᑐᑦ ᒎᓗᒥᒃ 

ᐱᑎᑕᐅᓪᓗᑎᒃ. 

 

(ᑐᓵᔨᑎᒍᑦ) ᐅᖃᖅᑎ, ᑐᒡᓕᐊᓂ Skills Canada-

Nunavut-ᑯᑦ ᐊᕐᕌᒍᕆᓕᖅᑕᖓᓂᒃ 

ᑕᐱᕇᑦᑎᐊᕐᓂᖅᐹᖑᓂᕐᒥᒃ ᓵᓚᒃᓴᖅᓯᒪᓕᖅᐳᑦ. 

ᑕᒪᓐᓇ ᐱᔪᒪᔭᐅᕕᒡᔪᐊᓲᖑᔪᖅ ᐊᕕᒃᑐᖅᓯᒪᔪᓄᑦ 

ᐊᖅᑯᑎᖃᓛᖑᓪᓗᑎᒡᓗ ᖃᕆᓴᐅᔭᒃᑯᑦ 

ᑐᑦᑕᕐᕕᒋᔭᐅᓲᓂᑦ ᐱᔪᒪᓂᖃᓛᖑᓯᒪᓪᓗᑎᒡᓗ 

ᓵᓚᒃᓴᕋᓱᒃᑐᓕᒫᓂᑦ. 

 

ᑖᒃᑯᐊ Skills Canada-Nunavut-ᑯᑦ 

ᐱᓇᓱᒍᑎᒋᔭᖏᑎᒍᑦ ᓄᓇᕗᒻᒥ ᐃᓅᓱᒃᑐᐃᑦ 

ᖃᐅᔨᔾᔪᑎᖃᓯᕙᒃᐳᑦ ᐊᔾᔨᒌᓐᖏᑦᑐᓂᑦ ᓴᓇᓂᕐᒧᑦ 

ᐊᔪᓐᖏᓐᓂᐅᔪᓂᑦ ᐃᖅᑲᓇᐃᔮᒃᓴᐅᔪᓐᓇᖅᑐᓂᒡᓗ. 

ᑕᒪᒃᑯᑎᒎᓇ ᐃᓕᓐᓂᐊᖅᑏᑦ 

ᐱᔪᒪᓕᒃᑲᓐᓂᕈᑎᑖᖅᐸᒃᐳᑦ 

ᐃᓕᓐᓂᐊᖏᓐᓇᖁᓪᓗᒋᑦ, ᐃᖅᑲᓇᐃᔮᕆᔪᒪᔭᒥᓂᒃ 

ᓂᕈᐊᖅᓯᓗᑎᒃ ᓄᓇᖁᑎᒋᔭᒥᓂᒡᓗ 

ᐃᖅᑲᓇᐃᔭᕈᓐᓇᕐᓗᑎᒃ. 

 

ᐅᖃᖅᑎ, ᐃᓄᓕᕆᔨᒃᑯᑦ ᐱᒃᑯᒍᓱᕕᒡᔪᐊᖅᐳᑦ 

ᑕᒪᒃᑯᓂᖓ ᐃᑲᔫᑎᖃᖅᑎᑦᑎᖕᒪᑕ Skills Canada-

Nunavut-ᑯᓐᓂᒃ. ᑕᐃᒃᑯᐊᓗ ᐊᓯᖏᑦ 

ᐃᑲᔪᖃᑕᐅᔪᑦ ᒎᓗᑖᕋᓱᖃᕐᓂᕐᒧᑦ, Service 

Canada-ᑯᑦ, ᖁᓪᓕᒃᑯᑦ, ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᑦ, ᕗᔅ ᐃᐊᒃᑯᑦ ᐊᒻᒪᓗ ᓄᓇᕗᑦ 

ᓯᓚᑦᑐᖅᓴᕐᕕᒃᑯᖓᑦ ᐊᒻᒪᓗ ᐃᓕᓴᕆᔪᒪᓪᓗᒋᑦ 

ᐃᖅᑲᓇᐃᔭᖅᑎᑦᑎᔩᑦ ᐃᓚᐅᑎᑦᑎᓚᐅᕐᓂᖏᓐᓄᑦ 

ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓴᖅᑕᐅᔪᖁᑎᒥᓂᒃ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓵᓚᒃᓴᖃᑕᐅᓇᓱᖃᑕᐅᖁᓪᓗᒋᑦ ᓄᓇᕗᒻᒥ ᐊᒻᒪᓗ 

ᐃᑲᔪᑦᑎᐊᓚᐅᖅᖢᑎᑦ. 

 

ᐅᖃᖅᑎ, ᐱᒃᑯᒋᔪᒪᕙᒃᑲ ᐃᓕᓐᓂᐊᖅᑎᖁᑎᓕᒫᕗᑦ 

ᐊᑭᓕᖅᓱᖅᑕᐅᖏᑦᑐᐃᓪᓗ ᐊᔪᓐᖏᓐᓂᕐᓂᑦ 

ᑲᑐᔾᔨᖃᑎᒌᓂᑦ ᓄᓇᕘᒥ. ᓇᖕᒥᓂᕆᔭᐃᓪᓗ 

ᐱᓕᕆᑎᑦᑎᔩᑦ ᒪᑐᐃᖓᕕᒋᕙᕗᑦᑕᐅᖅ ᐊᒻᒪ 

ᐃᖅᑲᓇᐃᔭᖅᑏᑦ ᐃᓄᑐᐃᓐᓇᐃᓪᓗ ᐊᔪᓐᖏᔾᔪᑎᓖᑦ 

ᑲᑐᔾᔨᖃᑎᖃᖁᓪᓗᒋᑦ Skills Canada-Nunavut-

ᑯᓐᓂᒃ ᐃᑲᔪᕋᓱᖕᓂᖏᓐᓂᑦ ᐃᓅᓱᒃᑐᖁᑎᑦᑎᓐᓂᑦ 

ᓯᕗᓂᒃᓴᒥᓂ ᐃᖅᑲᓇᐃᔮᖅᑖᕋᓱᒍᓐᓇᕐᓂᐊᖁᓪᓗᒋᑦ 

ᓴᓇᓂᐅᔪᓂ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᓂᔅᑕ ᑕᑉᑑᓇ. 

ᑮᓇᐅᔭᖃᖅᑎᑦᑎᓂᖅ ᓄᓇᓕᓐᓂ 

ᑐᓚᑦᑕᕐᕕᓐᓄᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐃᒪᕐᒥ 

ᑕᕆᐅᕐᒥ ᐱᖁᑎᕐᔪᐊᓕᕆᓂᕐᒧᐊᖓᔪᓂᒃ 

ᐱᐅᓯᒋᐊᖅᑕᐅᓂᐊᕐᓂᖏᑦᑕ ᒥᒃᓵᓄᑦ ᐊᒻᒪᓗ 

ᖃᐅᔨᒪᔪᒃᓴᐅᕗᒍᑦ ᑕᒪᒃᑯᐊ ᐱᖁᑎᕐᔪᐊᑦ 

ᐊᑦᑕᕐᓇᔾᔭᐃᒃᑯᓯᓪᓚᕆᐊᓘᖃᑦᑕᖅᑐᑦ ᐊᒻᒪᓗ 

ᐊᑲᕐᕆᔮᕐᓇᕐᓂᖅᓴᐅᓕᓲᖑᓪᓗᑎᒃ, ᐊᖑᓇᓱᖕᓂᖅ 

ᑕᒪᓐᓇ ᓄᓇᕗᒻᒥ ᐊᑐᖅᑕᐅᖃᑦᑕᕐᓗᐊᖅᑎᓪᓗᒍ. 

ᑕᒪᒃᑯᐊ ᐱᖁᑎᕐᔪᐊᑦ ᑮᓇᐅᔭᓕᐅᕈᑎᓄᑦ 

ᐃᑲᔫᑎᓪᓚᕇᑦ ᐊᒻᒪᓗ ᒪᑯᓄᖓ ᐅᒥᐊᕐᔪᐊᓄᑦ 

ᐊᕐᕌᒍᑕᒫᑦ ᑎᑭᑉᐸᒃᑐᓄᑦ. 

 

ᐅᑭᐅᑦ ᑭᖑᓪᓕᕐᓂ ᐊᑭᑐᔪᖅᑐᕈᑎᒃᓴᐃᑦ 

ᕿᒥᕐᕈᓇᒃᑕᐅᑎᓪᓗᒋᑦ ᐱᕙᓪᓕᐊᔪᓕᕆᔨᒃᑯᑦ 

ᐊᐱᖅᑯᑎᒋᔭᐅᖃᑦᑕᓚᐅᖅᑐᑦ ᑕᐃᒃᑯᐊ 

ᐊᑭᑐᔪᖅᑐᕈᑏᑦ ᐊᑐᖅᑐᒃᓴᓐᖑᖅᑎᑕᐅᓚᐅᖅᓯᒪᔪᑦ 

ᐅᒥᐊᕋᓛᖑᓂᖅᓴᐅᔪᓄᑦ ᑐᓚᑦᑕᕐᕕᖕᓄᑦ ᐊᒻᒪᓗ  

ᖁᕕᐊᓱᒃᑐᖓ ᑖᒃᑯᐊ ᓄᑕᐅᓐᖏᑦᑐᓂᑦ 

ᓄᑖᓅᖅᑕᐅᓂᐊᕐᓂᖏᑦ ᐃᑲᔪᖅᓱᕐᓂᐊᖁᓪᓗᒋᑦ. 

 

ᐅᖃᖅᑎ, ᐊᕐᕌᒎᑉ ᐱᒋᐊᓕᕐᓂᖓᓂ ᓄᓇᓕᓕᒫᑦ 

ᑐᒃᓯᕋᐅᑎᓂᒃ ᑐᒃᓯᕋᖁᔭᐅᕙᓚᐅᖅᑐᑦ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᑕᒪᒃᑯᐊ ᑐᓚᑦᑕᕐᕖᑦ 

ᐱᐅᓯᒋᐊᖅᑕᐅᒍᓐᓇᕐᓂᐊᕐᒪᑕ. ᖁᕕᐊᓱᑉᐳᖓ 

ᑐᓴᖅᑎᑦᑎᔭᕆᐊᒃᓴᖅ 19 ᓄᓇᓖᑦ ᑖᒃᑯᓄᖓ 

ᐊᑐᖅᑐᒃᓴᓂᒃ ᑮᓇᐅᔭᓂᑦ ᑐᒃᓯᕌᖃᓚᐅᖅᑐᑦ. 

ᐅᓪᓗᒥᒧᑦ ᑎᑭᒃᖢᒍ $1.6 ᒥᓕᐊᓐ ᐊᔾᔨᒌᓐᖏᑦᑐᓄᑦ 

ᐊᑐᖅᑕᐅᓂᐊᖅᑐᑦ ᑐᓚᑦᑕᕐᕕᒃᓴᓄᑦ, 

ᐃᒪᐃᔭᐃᔾᔪᑎᒃᓴᓄᑦ, ᓂᐅᕋᐃᕕᖕᓄᑦ ᐳᒃᑕᔪᓄᑦ 

ᑐᓚᑦᑕᕐᕕᓄᑦ ᐊᒻᒪᓗ ᓂᐅᕋᐃᕕᐅᕙᑦᑐᑦ 

ᐱᐅᓯᒋᐊᖅᑕᐅᓂᖏᓐᓄᑦ. 

 

ᐅᖃᖅᑎ, ᑕᒪᒃᑯᐊ ᓴᖅᑭᔮᖅᐸᒌᖅᑐᓄᑦ 

ᐱᐅᓯᒃᑲᓐᓂᐅᑕᐅᓂᐊᖅᑐᐃᑦ, ᑭᓯᐊᓂ 

ᒐᕙᒪᑐᖃᒃᑯᖏᓐᓄᑦ ᓇᓗᓇᐃᖅᓯᔪᒪᖕᒥᔪᒍᑦ 

ᐃᒪᕐᒥᐊᑕᓂᑦ ᑮᓇᐅᔭᓕᐅᕋᓱᐊᕈᑎᒃᓴᖃᖅᑎᓪᓗᑕ 

ᒐᕙᒪᑐᖃᒃᑯᑦ ᑕᐃᒫᑐᐃᓐᓇᖅ ᖃᓪᓗᓈᑦ ᓄᓇᖏᓐᓂ 

ᐃᑲᔪᖅᓱᐃᓪᓚᕆᖃᑦᑕᕋᒥᒃ ᑐᓚᑦᑕᕐᕕᓂᒃ 

ᑕᐃᒪᐃᑦᑐᖃᖅᑎᑦᑎᔭᕆᐊᖃᕐᒥᔪᑦ ᐅᕙᑦᑎᓐᓄᑦ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᑭᒡᒐᖅᑐᐃᔪᖅ ᐊᑯᓪᓕᕐᒧᑦ, ᒥᔅᑕ 

ᓂᓐᖓᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᒃᑯᒋᔭᐅᓂᖏᑦ ᐊᑯᓪᓕᕐᓂ ᐃᓱᓕᒃᓯᔪᐃᑦ 

(ᓂᓐᖓᖅ) 

ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 

ᓇᖏᖅᓯᕗᖓ ᖁᕕᐊᓲᑎᒋᔪᒪᓪᓗᒍ ᑕᒪᑐᒪᓂ 

ᐊᕐᕌᒍᒥ ᒍᕋᐃᑦ 12-ᒥ ᐃᓱᓕᑦᑎᓚᐅᖅᑐᓐ ᐊᑯᓪᓕᕐᒥ, 

ᓂᕈᐊᖅᑕᐅᕝᕕᓐᓂ. 

 

ᐅᖃᖅᑏ, ᑰᒐᕐᔪᒃ ᐊᒻᒪᓗ ᓇᐅᔮᑦ ᒍᕋᐃᑦ 12-ᒥ 

ᐱᔭᕇᖅᓯᔪᓂᒃ ᖁᕕᐊᓲᑎᖃᖅᓯᒪᔪᑦ ᑕᒪᑐᒪᓂ 

ᐊᕐᕌᒍᒥ ᐊᒻᒪᓗ ᒪᒃᑯᒃᑐᑦ ᐅᓄᖅᑐᑦ ᓲᕐᓗ ᓯᕗᒧᑦ 

ᐊᓪᓗᖅᖢᑎᖕᒃ ᐱᓂᖃᓚᐅᖅᑐᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑕᒪᑐᒪᓂ ᐊᕐᕌᒍᒥ ᒍᕋᐃᑦ 12-ᒥ 

ᐱᔭᕇᖅᓯᒪᔪᑦ ᑰᒐᕐᔪᕐᒥ ᐅᑯᐊᖑᕗᑦ: 

 

ᕋᐅᔅᒥᐅᕆ ᐊᒃᖤᖅᑕᐅᑦ; 

 

ᔨᐅᕈᑏᓐ ᐃᓗᐃᑦᑐᖅ; 

 

ᓴᐅᓖᓐ ᐃᒥᓐᖔᖅ; 

 

ᑐᕌᕕᔅ ᓈᓗᓐᖏᐊᖅ; 

 

ᒍᕙᓐᑐᓕᓐ ᓂᓐᖓᖅ; 

 

ᑲᕙᓐ ᓂᓐᖓᖅ, ᐊᒻᒪᓗ 

 

ᕼᐊᓐᕆ ᖃᒡᒍᑕᖅ 

 

ᐸᐃᑉᐹᑦ ᒪᑯᐊ ᐱᔭᕐᓂᕈᓐᓃᖅᐸᓪᓕᐊᑐᐃᓐᓇᓕᕐᒪᑕ.  

 

ᐅᖃᖅᑏ, ᑕᒪᑐᒪᓂ ᒍᕋᐃᑦ 12-ᒥ ᐱᔭᕇᖅᓯᔪᑦ 

ᓇᐅᔮᓂ ᐅᑯᐊᖑᕗᑦ: 

 

ᑲᓕᓐᑕ ᓂᒥᖅᑕᖅᑐᖅ; 

 

ᓴᐅᓖᓐ ᐅᑕᒃ; 

 

ᒍᕋᒡ ᓇᓄᕐᓗᒃ; 

 

ᓰᑯ ᖃᐅᓐᓇᖅ, ᐊᒻᒪ 

ᐃᐅᕆᒃ ᓇᓄᕋᖅ. 

 

ᐅᖃᖅᑏ, ᐱᕐᔪᐊᕌᓘᕗᖅ ᐃᓕᓐᓂᐊᕐᓂᓕᕆᓂᖅ 

ᑕᒪᑐᒪᓂ ᓄᓇᕗᑦ ᐃᓗᐊᓂ ᐊᒻᒪᓗ ᑕᒪᓐᓇ 

ᐅᖃᒃᑲᓐᓂᕐᕕᒃᓴᐅᒐᓂ ᑕᐃᒃᑯᐊ ᐃᓱᓕᑦᑎᔪᑦ ᓲᓪᓗ 

ᐊᓂᒍᐃᑦᑎᐊᖅᑐᐊᓗᒃᑎᑐᑦ ᑕᑯᓐᓇᖃᑦᑕᕋᑦᑎᒃᑯᑦ. 

ᐃᓘᓐᓇᓯ ᖁᕕᐊᓲᑎᖃᑎᒋᔪᒪᕙᔅᓯ ᑕᒪᑐᒪᓂ 

ᐃᓱᓕᑦᑎᔪᓂᒃ ᐊᑯᓪᓕᐅᑉ ᓂᕈᐊᖅᑕᐅᕝᕕᖓᓂᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᖕᓂᖅᑑᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐅᓲᑕᐱᒃ. 

ᑳᓐᓱᒥᒃ ᖃᐅᔨᓴᐃᒍᑎᓂᑦ ᐱᐅᓯᒋᐊᕆᓂᖅ 

ᓄᓇᕗᒻᒥ (ᐅᓲᑕᐱᒃ) 

 

ᐅᓲᑕᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᓐᓄᓴᒃᑯᓪᓗ 

ᓄᓇᖅᑲᑎᒃᑲ ᓄᓇᕘᒻᒥᐅᓪᓗ. (ᑐᓵᔨᒃᑰᓕᖅᑐᖅ) 

ᐅᖃᖅᑏ, ᐅᓪᓗᒥ ᓇᖏᖅᓯᔪᖓ 

ᓄᖑᓱᐃᑦᑑᓂᕋᖅᑕᐅᓲᖅ ᖃᐅᔨᓴᐅᓴᕋᐃᓐᓂᖓᓐᓄᑦ 

ᐱᐅᓯᒋᐊᒃᑲᓐᓂᖁᔨᓪᓗᖓ. ᐅᓄᖅᑐᑦ ᒪᓕᒐᓕᐅᖅᑏᑦ 

ᑕᒪᑐᒥᖓ ᓂᓪᓕᐅᑎᖃᖃᑦᑕᖅᓯᒪᔪᑦ ᐊᒻᒪᓗ 

ᐱᕐᔪᐊᖑᓂᖓᓂᒃ. ᐅᓄᓗᐊᖅᑐᑦ ᓇᒡᓕᒋᔭᕗᑦ 

ᐃᓅᔪᓐᓃᖃᑦᑕᖅᓯᒪᖕᒪᑕ ᐃᓚᕗᓪᓗ ᑕᒪᑐᒧᖓ 

ᓄᖑᓱᐃᑦᑑᔪᒧᑦ. ᐋᓐᓂᐊᕐᓘᑎᒧᑦ.  

 

ᐅᖃᖅᑏ, ᖃᐅᔨᒪᔪᖓ ᑕᐃᒃᑯᐊ ᓄᓇᓕᖕᓂ 

ᐋᓐᓂᐊᕖᑦ ᐊᓐᓇᕐᓂᒃ ᐋᓐᓂᐊᓐᖏᑦᑐᓂ 

ᖃᐃᖁᔨᖃᑦᑕᕐᒪᑕ ᖃᐅᔨᓴᖅᑕᐅᔪᒃᓴᓂ ᐊᒻᒪᓗ 

ᐊᖑᑎᓂᒃ ᐋᓐᓂᐊᖏᑦᑐᓂᒃ ᖃᐅᔨᓴᖅᑕᐅᔪᒃᓴᓂ. 

ᐃᕕᐊᖏᕐᒥᒍᑦ ᓄᖑᓱᐃᑦᑐᖃᓕᖏᒃᑲᓗᐊᕐᒪᖔᑦ 

ᖃᐅᔨᓴᐃᔪᓐᓇᖅᑐᒍᑦ ᓇᖕᒥᓂᖅ. ᑭᓯᐊᓂᓗ 

ᑕᐃᒪᐃᒃᑲᓗᐊᖅᑎᓪᓗᒍ ᓄᓇᕗᑦ ᓲᓪᓗ 

ᐊᒃᓱᕉᑎᖃᓐᖏᓗᐊᖅᑐᖅ ᖃᐅᔨᓴᐃᓇᓱᖕᓂᖅ 

ᐃᕕᐊᖏᒃᑯᑦ ᓄᖑᓱᐃᑦᑐᖃᕐᓂᖅ ᐱᔾᔪᑎᒋᓪᓗᒍ. 

 

(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊ ᐊᕕᑦᑐᖅᓯᒪᔪᓕᒫᑦ 

ᑲᓇᑕᒥ ᓄᓇᒥ ᐊᕕᑦᑐᖅᓯᒪᔪᓕᒫᓐ ᑕᒪᔅᓱᒥᓐᖓ  

ᐊᔾᔨᓕᐅᕈᒻᒥᒃ ᑕᐅᒧᖔᕈᒻᒥᒃ ᐱᖃᖅᑎᓪᓗᒋᑦ. 

ᓄᓇᕗᑦ ᐱᖃᓐᖏᑦᑐᑑᒻᒪᑦ, ᑖᒃᑯᐊᓗ ᓘᒃᑖᑦ ᑭᓯᐊᓂ 

ᑕᐃᒪᐃᑦᑐᓕᒻᒧᑦ ᐊᐅᓚᑎᑦᑎᓗᑎᒃ 

ᖃᐅᔨᓴᖅᑎᑦᑎᔪᓐᓇᖅᐸᒻᒪᑕ ᓇᒻᒥᓂᖅ 

ᖃᐅᔨᓴᕈᓐᓇᕆᐊᖃᕋᓗᐊᖅᑎᓪᓗᒋᑦ ᑕᒫᓂ ᓄᓇᕘᑉ 

ᐃᓗᐊᓂ. ᑖᒃᑯᐊ ᑕᒫᓂ ᐱᓕᕆᓇᓱᑦᑐᑦ 

ᐱᕕᔾᔪᐊᖑᒻᒪᓪᓗ ᐱᓕᕆᓇᓱᓪᓚᕆᑉᐸᑦᑐᑦ ᐊᓐᓇᐃᑦ 

ᐊᕐᕌᒍᓂᒃ ᐊᒥᓱᓂᒃ ᑖᒃᑯᐊ ᓄᓇᕗᑦ ᓄᓇᑦᑎᓐᓂ 

ᖃᓄᐃᓐᖏᑦᑕᐃᓕᒪᓂᒻᒧᑦ ᐱᕚᓪᓕᑎᑦᑎᒐᓱᒃᑐᑎᒃ 

ᐊᒻᒪᓗ ᑖᒃᑯᐊ ᖃᓂᒪᖃᓐᓇᖏᑦᑐᓕᕆᔨᒃᑯᑦ 

ᑕᒪᒃᑯᓂᖓ ᑕᐅᒧᖔᕈᑎᓂᒃ ᓂᐅᕕᕋᓱᓐᓂᖏᑦ ᒫᓐᓇ 

ᐱᕙᓪᓕᐊᓐᖏᓗᐊᖅᓯᒪᒻᒪᑕ. 

 

(ᑐᓵᔾᔨᒃᑰᓕᖅᑐᖅ) ᐅᖃᖅᑏ, ᑐᓴᖅᑲᑦᑕᖅᓯᒪᔪᖓ 

ᓘᒃᑖᑦ ᓄᓇᕘᒥᐅᑕᓂᒃ ᐊᔾᔨᓕᐅᖅᑕᐅᓪᓗᑎᒃ ᐃᓛᒃ 

ᑕᕐᕋᖅᑐᖅᑕᐅᖁᔨᓕᖅᐸᑕ ᑭᓯᐊᓂᒎᖅ 

ᑕᕐᕋᖅᑐᖅᑕᐅᔪᓐᓇᖅᑐᑦ ᐃᕕᐊᖏᒻᒥᒍᑦ ᓯᑎᔪᒥᒃ 

ᓇᓂᓯᒍᑎᒃ ᐱᑕᖃᓕᕋᓗᐊᖅᑎᓪᓗᒍ. ᑖᓐᓇ ᓘᑦᑖᖅ 

ᖃᐅᔨᓴᖅᑕᐅᔪᒪᔪᒥᒃ ᐋᒃᑳᕈᓐᓇᖅᑐᖅ. 

 

ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᐳᖓ ᐅᖃᐅᓯᔅᓴᒃᑲ 

ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ 

ᐃᓱᓕᑦᑎᔪᓐᓇᕋᒥ ᐅᖃᐅᓯᕆᓂᐊᖅᑕᒥᓐᓂᒃ. 

ᖁᔭᓐᓇᒦᒃ. ᐋᒃᑳᖅᑐᖃᓐᖏᒻᒪᑦ. ᐊᑏᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ, ᓂᕈᐊᖅᑕᐅᓯᒪᖃᑎᒃᑲ ᑖᔅᓱᒥᖓ 

ᐱᔭᕇᕈᒪᔭᓐᓂᒃ ᐊᖏᕈᓐᓇᕋᔅᓯ. 

 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᑦᑎᐊᖅᑐᖓ ᑕᒪᒃᑯᐊ 

ᓈᓴᖅᑕᐅᖃᑦᑕᖅᓯᒪᔪᑦ ᐃᕕᐊᖏᒃᑯᑦ ᑳᓐᓱᓖᑦ 

ᓄᓇᕗᒻᒥ ᐅᓄᓐᖏᓗᐊᕐᓂᖏᓐᓂᑦ. 

ᑕᐃᒪᐃᑦᑐᖅᑕᖃᖅᑐᒃᓴᐅᕗᖅ ᓂᕿᕗᑦ ᐊᒻᒪᓗ 

ᐃᓅᓯᕗᑦ ᐱᔾᔪᑕᐅᓪᓗᑎᒃ. ᑕᐃᒪᐃᒃᑲᓗᐊᖅᑎᓪᓗᒍ 

ᑕᒪᒃᑯᐊ ᐊᐃᕙᐅᑎᒋᔭᐅᖃᑦᑕᖅᑎᓪᓗᒋᑦ 

ᐅᖃᐅᓯᕆᖃᑦᑕᖅᑎᓪᓗᒋᓪᓗ ᓂᕿᕗᑦ 

ᐊᓯᔾᔨᖅᐸᓪᓕᐊᔪᑦ, ᐃᓅᓯᕗᑦ ᐊᓯᔾᔨᖅᐸᓪᓕᐊᔪᑦ 

ᐊᒻᒪᓗ ᓄᓇᕗᒻᒥᐅᑦ ᒫᓐᓇ ᐃᓅᓯᖓᑦ ᒫᓐᓇ 

ᐊᓯᔾᔨᖅᐸᓪᓕᐊᔪᕐᔪᐊᒻᒪᕆᐊᓕᒃ.  

 

ᐅᖃᖅᑏ, ᑲᓇᑕᒥᐅᖃᑎᕗᑦ ᒐᕙᒪᖃᕐᕕᓕᒫᓂᑦ 

ᐊᕐᓇᐃᑦ ᐅᑭᐅᖏᑦ ᓈᒻᒪᒃᓯᑐᐊᕌᖓᑕ ᐊᒻᒪᓗ 

ᐃᓚᖏᑦ ᐃᕕᐊᖏᕐᒥᒍᑦ ᑳᓐᓱᖃᖃᑦᑕᕐᓂᖏᑦ 

ᓇᓗᓇᐃᖅᑕᐅᓯᒪᑐᐊᖅᐸᑕ ᐊᒻᒪᓗ ᐊᕐᓇᐃᑦ 

ᓯᑎᓂᕐᒥᒃ ᖃᐅᔨᓐᓂᖅᐸᑕ ᐃᕕᐊᖏᕐᒥᒍᑦ  

ᖃᐅᔨᓴᖅᑕᐅᔪᓐᓇᖅᑐᑦ ᑕᕐᕋᖅᑐᖅᑕᐅᓗᑎᒃ. 

ᑕᐃᒫᑐᐃᓐᓇᖅ ᓄᓇᕗᒻᒥᐅᑦ 

ᐱᔪᓐᓇᕐᓂᖃᕆᐊᖃᕐᒥᔪᑦ. 

 

ᐅᖃᖅᑏ, ᑕᒪᒃᑯᐊ ᐃᕕᐊᖏᕐᒥᒍᑦ ᑕᕐᕋᖅᑑᑏᑦ 

ᐱᕐᔪᐊᕌᓗᒃ ᑳᓐᓲᑐᐃᓐᓇᕆᐊᖃᕐᒪᑦ 

ᖃᐅᔨᔭᐅᓴᕋᐃᑦᑕᕆᐊᖃᖅᑐᓂᓗ. 

ᐊᑐᒃᑲᓐᓂᕆᐊᖃᖅᑕᕗᑦ ᑕᒪᓐᓇ 

ᐃᓅᔪᓐᓃᖅᑐᖃᓐᖏᓐᓂᖅᓴᐅᖃᑦᑕᕋᔭᕐᒪᑦ. 

ᓈᒻᒪᒃᓯᒃᐸᑦ ᑕᒪᓐᓇ ᐊᐱᖅᑯᑎᒋᓂᐊᖅᑕᕋ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

ᓄᓇᕗᒻᒥ ᒪᕐᕉᓐᓂᒃ ᐅᖃᐅᓯᒃᑯᑦ 

ᐃᓕᓐᓂᐊᕐᓂᖓ ᐃᔾᔪᐊᕈᒥᓇᐅᓂᖏᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᕗᖓ ᐃᓕᓴᖅᑐᖁᑎᓖᑦ 

ᐃᓱᒫᓘᑎᖃᕐᒪᑕ ᒪᕐᕈᐃᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ 

ᐃᓕᓴᐃᖃᑦᑕᕐᓂᖏᑦ. 

 

ᐅᖃᖅᑎ, ᐅᓄᖅᑐᑦ ᒪᓕᒐᓕᐅᖅᑏᑦ 

ᐅᖃᖃᑦᑕᖅᓯᒪᔪᑦ ᐃᓕᓐᓂᐊᕐᓂᓕᕆᓂᖅ 

ᐱᕐᔪᐊᖑᓂᖅᐹᖑᖕᒪᑦ ᑲᔪᓯᑦᑎᐊᕈᑎᒋᔭᐅᖃᑦᑕᕐᒪᑕ 

ᐊᒻᒪᓗ ᐃᓕᓐᓂᐊᖅᑐᓕᕆᓂᖅ 

ᓯᕗᒧᐊᒃᐸᓪᓕᐊᔭᕆᐊᖃᖅᑐᓂ. 

 

ᑕᐃᒫᑐᐃᓐᓇᖅ ᐱᒻᒪᕆᐅᑎᒋᖕᒥᔪᑦ ᐃᓕᓴᖅᑐᖁᑎᓖᑦ 

ᐃᓚᖏᑦ ᓄᓇᖅᑲᑎᒌᓪᓗ ᐃᑲᔪᖅᓱᕐᓂᖏᑦ 

ᒪᒃᑯᒃᑐᓂᒃ ᐃᓕᓐᓂᐊᕐᓃᑦ ᑕᒪᒃᑯᐊ 

ᐊᑐᐃᓐᓇᐅᖁᓪᓗᒋᑦ. 

 

ᐅᖃᖅᑏ, ᐃᓕᓐᓂᐊᕐᓂᖅ ᕿᑲᑐᐃᓐᓇᕐᓂᕐᒥᒃ 

ᐱᔾᔪᑎᖃᓐᖏᒻᒪᑦ. ᐃᓕᓴᖅᑎᓕᒫᑦ ᒪᒃᑯᒃᑐᑦ, 

ᐃᓐᓇᐃᓪᓗ ᓇᖕᒥᓂᖅ ᐱᓇᓱᖕᓂᖃᕆᐊᓖᑦ 

ᓯᕗᒧᒃᐸᓪᓕᐊᓕᕈᓐᓇᕐᓂᐊᕐᒪᑕ ᐃᓅᓯᕐᒥᒍᑦ,  

ᐃᓕᑉᐸᓪᓕᐊᓂᐊᕐᒪᑕᓗ, ᐃᓅᓯᓕᒫᖅ ᑕᒪᓐᓇ 

ᐃᓕᓐᓂᐊᕐᓂᖅ ᐊᑐᖃᑦᑕᕐᒪᑦ. 

 

ᐅᖃᖅᑏ, ᐃᓱᒫᓘᑎᓂᑦ ᑐᓴᖅᓯᒪᕗᖓ ᒪᕐᕈᐃᓂᒃ 

ᐅᖃᐅᓰᖕᓂᒃ ᐊᑐᕐᓗᑎᒃ ᐃᓕᓐᓂᐊᖅᑎᑕᐅᔪᑦ 

ᐃᓕᑉᐹᓪᓕᓐᖏᔾᔪᑎᒋᔭᐅᖃᑦᑕᕐᒪᑦ ᐃᓕᓴᖅᑎᓐᓂᑦ. 

ᑕᒪᓐᓇᒎᖅ ᐊᑐᑦᑎᐊᓐᖏᑦᑐᖅ 

ᐊᔭᐅᖅᑑᕋᓱᓚᐅᕋᓗᐊᖅᑐᓂ ᐃᓕᓴᖅᑏᑦ 

ᐊᖓᔪᖅᑳᖓᓐᓂᑦ ᑲᑎᒪᔨᓂᓪᓗ, ᑕᕝᕙᓐᖓᒡᒎᖅ 

ᐊᐅᓪᓚᕐᓂᐊᓕᖅᑐᖅ ᕿᑐᕐᖓᕇᑦ ᐊᓯᐊᓄᑦ 

ᐃᓕᓐᓂᐊᕐᓂᕐᒧᑦ ᐃᓯᕈᓐᓇᕐᓂᐊᕋᒥᒃ. 

 

ᐅᖃᖅᑎ,ᑲᑐᔾᔨᖃᑎᒌᒋᐊᖃᖅᐳᒍᑦ ᑕᒪᒃᑯᐊ 

ᐅᖃᐅᓯᕆᔭᕆᐊᖃᖅᑕᕗᑦ ᕿᑐᕐᖓᑦᑎᓐᓄᑦ 

ᓯᕗᓂᒃᓴᕆᔭᐅᖕᒪᑦ ᓄᓇᖅᑲᑎᒌᓐᓄᑦ, ᓄᓇᕗᒻᒧᓪᓗ. 

 

ᓈᒻᒪᒃᓯᑉᐸᑦ ᑎᑎᖅᑲᓂᒃ ᓴᖅᑭᑦᑎᓂᐊᖅᑐᖓ. 

ᐆᒃᑑᑎᑦᑎᐊᕙᐃᑦ ᑖᓐᓇ ᐃᓕᓴᖅᑐᖁᑎᓂᒃ 

ᐱᓇᓱᒻᒪᕆᒃᑲᓗᐊᖅᑎᓪᓗᒍ 

ᐃᓕᓐᓂᐊᕈᑎᒃᓴᑦᑎᐊᕙᖕᓂᒃ ᐱᓇᓱᒃᑲᓗᐊᖅᑎᓪᓗᒍ 

ᐊᔪᓕᐅᖅᑲᖕᒪᑦ. 

 

ᐅᖃᖅᑎ, ᑕᐃᒃᑯᐊ ᐃᓱᒫᓘᑎᓖᑦ 

ᓂᐱᖃᖅᑎᑕᐅᔭᕆᐊᓖᑦ ᑭᐅᔭᐅᖃᑦᑕᕐᓗᑎᓪᓗ 

ᐃᓕᓐᓂᐊᕐᓂᓕᕆᓂᖅ ᐱᔾᔪᑕᐅᑎᓪᓗᒍ ᓄᓇᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 

ᑮᓇᐅᔭᐃᑦ ᐊᖅᑯᑎᑦ ᐱᐅᓯᒋᐊᖅᑕᐅᖁᓪᓗᒋᑦ 

ᓄᓇᕗᒻᒥ (ᑰᓕ) 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᑲᖏᖅᖠᓂᕐᒥᐅᖁᑎᑯᓗᒃᐳᓪᓗ. 

ᐅᖃᖅᑏ, ᓇᐃᑦᑑᒐᓗᐊᒥᒃ 

ᓂᓪᓕᐊᕐᔪᒍᒪᑐᐃᓐᓇᖅᑐᖓ ᐃᓱᒪᒋᒐᓗᐊᖅᑐᒍ 

ᑖᒃᑯᐊ ᒐᕙᒪᒃᑯᑦ ᐱᓕᕆᐊᖏᓪᓗ 

ᐃᓱᓕᑉᐸᓪᓕᐊᑎᓪᓗᒋᑦ. ᑭᓯᐊᓂ ᓄᓇᕗᒻᒥ 

ᐃᓱᓕᖅᐸᓪᓕᐊᓐᖏᑦᑐᖅᑕᖃᓪᓚᕆᖕᒪᑦ ᐊᒥᓱᓂᒃ.  

 

ᒪᑯᐊ ᓄᓇᑦᑎᓐᓂᓕᒫᑦ ᑕᑯᓇᒃᑲᔭᕈᑦᑎᒍᑦ ᐊᑐᕆᐊᑦ 

ᑲᒪᒋᔭᐅᓐᖏᓗᐊᖃᑦᑕᖅᑑᔮᓕᕐᒪᑕ ᑮᓇᐅᔭᓪᓗ 

ᐊᒥᒐᐃᓐᓇᖅᖢᑎᒃ ᕼᐋᒻᓚᒃᑯᓐᓄᑦ ᐊᒻᒪᓗ 

ᓄᓇᓕᐸᐅᔭᓄᑦ ᓄᓇᕗᒻᒥ. ᑭᓯᐊᓂ, ᑕᒪᒃᑯᐊ 

ᐊᑐᕆᐊᑦ ᐃᓱᒪᒋᒍᑦᑎᒍᑦ ᖃᓪᓗᓈᑦ ᓄᓇᖓᑎᑐᑦ 

ᐊᑐᖅᑕᐅᓂᖏᑦ ᓄᓇᓯᐅᑎᓄᑦ, ᓄᓇᓯᐅᑏᑦ 

ᓇᓪᓕᐅᒃᑯᒫᓕᖅᑕᐅᓯᒪᒋᐊᖃᖅᖢᑎᒃ ᖃᓪᓗᓈᑦ 

ᓄᓇᖓᑎᑐᑦ, ᐊᑭᑐᔪᓪᓚᕆᐊᓘᓕᖅᖢᑎᒃ 

ᑕᒪᒃᑯᓄᖓᓘᓐᓃᑦ ᐱᓲᑎᕈᓗᑐᐃᓐᓇᕐᓄᑦ 

ᐊᑭᑐᔪᓪᓚᕆᐊᓘᓕᖅᖢᑎᒃ. 

 

ᐊᑐᕆᐊᑦ ᐊᖕᒪᔪᑦ ᐅᓗᕆᐊᓇᒻᒪᕆᖃᑦᑕᓕᖅᑐᑦ, 

ᐃᓚᖓᓂ ᑐᓗᕈᑕᐅᒐᓚᓲᑦ ᐊᖕᒪᔪᐊᓗᒃ 

ᐊᖏᓗᐊᖅᐸᑦ ᐅᕘᓈᕆᐊᖃᖅᖢᓂ ᐃᖕᓇᓗ 

ᖃᐃᓕᖅᑐᖅ. ᑲᖏᖅᖠᓂᕐᒥ ᐃᓚᖏᑦ 

ᑕᐃᒪᐃᑦᑑᓕᖅᑐᑦ, ᖃᖔᓗᖕᓂᑦ ᑕᐃᒪᐃᓕᖅᑐᑦ 

ᐃᓚᖏᑦ ᐃᑎᔪᒻᒪᕆᐅᓕᖅᑐᑦ, 

ᐋᖅᑭᒃᑕᐅᒋᐊᕈᓐᓇᖏᑦᑐᑦ ᑮᓇᐅᔭᖃᓐᖏᒻᒪᑕᒎᖅ.  

 

ᒐᕙᒪᒃᑯᑦ ᐋᖅᑮᒋᐊᖃᖅᑰᖅᑐᑦ 

ᓄᓇᓕᐸᐅᔭᑐᐃᓐᓇᕐᒨᓐᖏᑦᑐᖅ ᑮᓇᐅᔭᓂᒃ public 

works, ᑖᒃᓰᔭᕐᓂᕐᒧᐊᖓᔪᑦ ᑮᓇᐅᔭᑦ 

ᑐᓂᔭᐅᒃᑲᓐᓂᕈᒪᒃᐸᑕ ᑐᓂᔭᐅᒃᑲᓐᓂᕐᓗᑎᒃ, 

ᐊᑐᕆᐊᑦ ᐅᓗᕆᐊᓇᖃᑦᑕᓕᕐᒪᑕ ᐃᓐᓇᕐᓄᑦ 

ᐱᓗᐊᖅᑐᒥ ᑕᐃᒃᑯᓂᖓ ᐱᓲᑎᓄᑦ ATV 

ᕼᐋᓐᑕᓄᓪᓗ ᐊᑐᖅᑐᓄᑦ. ᑖᓐᓇ 

ᐃᓱᒪᒋᔭᐅᒃᑲᓐᓂᖁᓪᓗᒍ. 



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑕᖃᕐᒪᑦ ᒐᕙᒪᒃᑯᓐᓂᑦ ᐃᓚᖏᑦ 

ᐊᑐᕐᓂᓗᒃᑕᐅᓪᓗᑎᒃ. ᑐᐊᕕᕐᓇᖏᒻᒪᕆᒃᑐᓂᒃ 

ᑮᓇᐅᔭᓂᒃ ᐊᑐᖃᑦᑕᖅᑐᑦ, ᑖᓐᓇ ᐱᔾᔪᑎᒋᓪᓗᒍ 

ᓂᕈᐊᖅᑕᐅᓚᖓᔪᑦ ᓂᕈᐊᒐᒃᓴᐅᔪᒪᓕᖅᐸᑕ 

ᓂᓪᓕᐅᑕᐅᒃᑲᓐᓂᖃᑦᑕᖁᓇᐅᒐᓗᐊᖅ 

ᓂᕈᐊᖅᑕᐅᔪᒪᓐᓂᖅᐸᑕ ᓂᕈᐊᖅᑕᐅᖃᑎᒋᓯᒪᔭᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 3. 

ᑲᑎᒪᔩᑦ ᐅᖃᐅᓯᖏᑦ. ᐊᕐᕕᐊᓂ ᒪᓕᒐᓕᐅᖅᑎ, 

ᒥᔅᑕ ᓯᐅᑦᓴᒃ.  

ᐊᕐᕕᐊᑦ Hᐋᒻᓚᒃᑯᖓᑦ ᑲᔪᓯᑎᓵᖅᑕᖏᑦ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᖁᕕᐊᓱᒻᒪᕆᒃᐳᖓ 

ᐅᓪᓗᒥ ᓂᑯᕕᒍᓐᓇᕋ ᐃᓕᑕᖅᓯᔪᒪᓪᓗᖓ ᑕᐃᒃᑯᐊ 

ᐊᕐᕕᐊᓂ ᕼᐋᒻᓚᒃᑯᑦ ᑕᐃᒪᓐᓇ ᑭᒡᒐᖅᑐᖅᑕᒃᑲ 

ᑕᕝᕙᓂ ᒪᓕᒐᓕᐅᕐᕕᒻᒥ.  

 

ᐅᖃᖅᑎ, ᕼᐋᒻᓚᒃᑯᑦ ᐊᕐᕕᐊᓂ ᑎᑭᑕᐅᓵᓚᐅᕐᒪᑕ 

ᓯᕗᓪᓕᖅᐹᒥᑦ ᐅᒥᐊᕐᔪᐊᖃᓚᐅᖅᑐᑎᒃ ᐳᓚᕋᖅᑎᓂᒃ 

ᑖᓐᓇ ᓯᐅᕗᓰᔅᑯᓐᓃᓐᖔᖅᓯᒪᔪᖅ ᒪᕐᕈᐃᖅᑎᖅᑐᑎᒃ 

ᐊᕐᕕᐊᓐᓅᓚᐅᕐᒪᑕ 120-ᓂᒃ ᐃᑭᒪᔪᖃᖅᑐᓂ. 

ᑕᐃᒃᑯᐊ ᑲᑎᒪᖃᑎᒌᓚᐅᕐᒪᑕ ᑖᒃᑯᓂᖓ 

ᐳᓚᕋᖅᑎᓂᒃ ᑕᐃᑲᓂ ᐊᒻᒪᓗᑦᑕᐅᖅ 

ᐅᓂᒃᑳᕐᕕᐅᓪᓗᑎᒃ ᐊᒻᒪᓗᑦᑕᐅᖅ ᐃᓕᖅᑯᓯᑐᖃᖏᑦ 

ᐃᓄᐃᑦ ᐊᓐᓄᕌᑐᖃᖏᓪᓗ ᑕᑯᒃᓴᐅᑎᑕᐅᓪᓗᑎᒃ 

ᐊᒥᓱᓪᓗ ᑕᒪᒃᑯᐊ ᑲᔪᓯᑎᑦᑎᓚᐅᖅᑐᑎᒃ 

ᐊᒻᒪᓗᑦᑕᐅᖅ ᐱᓗᐊᖅᑐᒥᑦ ᐊᕐᕕᐊᓂ 

ᐳᓚᕋᖅᑐᓕᕆᓂᕐᒧᑦ ᐅᓕᕕᐊ ᑕᕐᕋᓕᒃ 

ᐱᓕᕆᑦᑎᐊᓚᐅᕐᓂᖓᓄᑦ ᐃᓕᑕᕆᒍᒪᓪᓗᒍ. 

ᑮᓇᐅᔾᔭᒃᓴᐅᑎᒋᔭᐅᔪᑦ ᐊᕐᕕᐊᕐᒥᐅᑕᐅᔪᓄᑦ 

ᐱᒻᒪᕆᐅᖕᒪᑕ ᑕᒪᒃᑯᐊ ᐅᒥᐊᕐᔪᐊᕐᒦᓐᖔᖅᑐᑦ 

ᐱᔾᔪᑎᒋᓪᓗᒋᑦ. ᑕᑯᒃᑲᓐᓂᕈᒪᔪᒍᑦ ᑕᐃᒃᑯᓇᓐᖓᑦ 

ᐅᒥᐊᕐᔪᐊᓕᕆᔨᒃᑯᓐᓂᑦ ᐊᕐᕌᓂᐅᓂᐊᖅᑐᕐᒥ. 

 

ᐅᖃᖅᑏ, ᐅᖃᓪᓚᒍᑎᖃᖃᑦᑕᖅᓯᒪᒐᒪ ᐊᕐᕕᐊᓂ 

ᑕᒪᒃᑯᐊ ᐱᓕᕆᐊᕆᔭᐅᔪᓂᑦ ᕼᐋᒻᓚᒃᑯᓪᓗ 

ᐊᑲᐅᓯᕚᓪᓕᖅᑎᒐᓱᖕᒪᑕ ᐱᓕᕆᐊᒃᓴᓂᒃ ᓄᓇᓕᖕᓂ 

ᐊᒻᒪᓗ ᐅᔭᕋᖕᓂᐊᕐᕕᖕᓂᑦ. ᑕᐃᒪ 

ᔪᓚᐃᖑᓚᐅᖅᑐᒥᑦ ᕼᐋᒻᓚᒃᑯᑦ ᓯᑕᒪᒋᔭᖓᓂ 

ᐃᓕᓐᓂᐊᕌᓂᒃᑐᓂᒃ ᐃᑰᑕᕐᓂᕐᒧᑦ ᐅᔭᕋᖕᓂᐊᕐᕕᖕᒥᑦ 

ᖁᕕᐊᓱᒍᑎᖃᓚᐅᕐᒪᑕ 

 

ᐅᖃᖅᑎ, ᐅᑯᐊ ᐊᕐᕕᐊᓂ ᐃᓱᓕᒃᓯᓚᐅᖅᐳᑦ ᐃᕚᓇ 

ᐊᒡᒐᒃ, ᒐᐃᕗᕆᐅᓪ ᐊᓇᐅᑕᓕᒃ, ᕗᕋᐃᔭᓐ ᐊᓗᐊᖅ, 

ᔭᐃᒥᓯ ᐊᐅᓚᔾᔪᑦ, ᕌᐳᑦ ᒋᕕᓐᔅ ᓄᑲᖅᑎᖅ, ᕉᒥᐅ 

ᐃᑲᕼᐃᒃ, ᑖᓂ ᐃᓗᖏᐊᕐᔪᒃ, ᔫᓇ ᑭᓐᓇᖅ, ᑎᐅᕆᓐᔅ 

ᑭᖕ, ᔫᓇ ᓯᕗᐃ ᐊᒻᒪᓗ ᐋᓐᑎ ᐅᓗᔪᒃ 

ᐃᓕᓐᓂᐊᕌᓂᓚᐅᖅᑐᑦ. 

 

ᐅᖃᖅᑏ, ᑖᒃᑯᐊ ᑮᓇᐅᔾᔭᒃᓴᐅᑎᖃᖅᑐᑦ 

ᑭᐅᔾᔪᑎᖃᕐᓗᒋᑦ ᐸᕐᓇᒃᐸᓪᓕᐊᖕᒪᑕ 

ᐊᕐᕕᐊᕐᒥᐅᑕᐅᔪᑦ ᐃᓕᓐᓂᐊᖅᑎᑕᐅᓂᐊᕆᓪᓗᑎᒃ 

ᐊᖁᓐᓂᕐᒧᑦ ᐃᓕᓐᓂᐊᕈᑎᒋᔭᐅᓂᐊᖅᑐᑎᒃ 

ᐊᒻᒪᓗᑦᑕᐅᖅ ᓴᕕᕋᔭᓕᕆᓂᕐᒧᑦ. 

 

ᑕᒪᒃᑯᐊ ᑕᕝᕙ ᐊᑲᐅᓈᖅᓯᒻᒪᕆᖕᒪᑕ 

ᐱᓕᕆᖃᑎᒌᖕᓂᖏᑦ ᑕᐃᒃᑯᐊ ᕼᐋᒻᓚᒃᑯᑦ ᐊᒻᒪᓗ 

ᒐᕙᒪᒃᑯᑦ ᐅᔭᕋᖕᓂᐊᖅᑎᒃᑯᓪᓗ ᐊᒻᒪᓗ ᐱᓗᐊᖅᑐᒥᑦ 

ᖃᕆᑕᐅᔭᓕᕆᓂᕐᒧᑦ. ᑭᕙᓪᓕᕐᒥ ᑲᑐᔾᔨᖃᑎᒌᑦ 

ᐱᓕᕆᖃᑎᒋᔭᐅᓪᓗᑎᒃ ᐅᔭᕋᖕᓂᐊᕐᓂᕐᒧᓪᓗ 

ᑲᑐᔾᔨᖃᑎᒌᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖓᑦ. 

 

ᐅᖃᖅᑎ, ᑕᐃᒪ ᐅᐱᒋᖃᑎᒋᔭᐅᔪᒪᕗᖓ ᑖᒃᑯᐊ 

ᐊᕐᕕᐊᕐᒥᐅᑦ ᕼᐋᒻᓚᒃᑯᖏᓪᓗ, ᒪᐃᔭᖓᓪᓗ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᖏᓪᓗ ᐱᕙᓪᓕᐊᓂᖃᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. ᐄ, 

ᑲᑉᐱᐊᓱᓚᐅᐱᓪᓚᒃᐳᖓ ᑖᒃᑯᐊ ᐊᑎᖏᑦ 

ᐃᓕᓐᓂᐊᕌᓂᒃᑐᑦ ᑕᐃᒪᓐᓇ ᓄᑕᕋᐅᑎᓪᓗᒋᑦ 

ᐃᖅᑲᐅᒪᒐᒃᑭᑦ.  

 

3. ᑲᑎᒪᔩᑦ ᐅᖃᐅᓯᖏᑦ. ᐃᖃᓗᒃᑑᑦᑎᐊᕐᒥ 

ᒪᓕᒐᓕᐅᖅᑎ, ᒥᔅᑕ ᐲᑕᓴᓐ.  

ᕿᑎᕐᒥᐅᓂ ᓂᕿᓕᕆᔩᑦ 

ᑲᔪᓯᓂᖃᑦᑎᐊᕐᓂᖏᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᓪᓗᒥ ᓂᑯᕕᑦᑐᖓ 

ᐃᓕᑕᖅᓯᒍᒪᓪᓗᖓ ᐅᐱᒍᓱᒪᓪᓗᖓᓗ ᕿᑎᕐᒥᐅᑦ 

ᓂᕿᓕᕆᔨᒃᑯᖏᓐᓂᑦ ᐃᖃᓗᒃᑑᑦᑎᐊᕐᒥ. 

ᐃᖃᓗᒃᐸᖕᓂᒃ ᑕᐃᒪᓐᓇ ᐅᒥᖕᒪᓂᒡᓗ 

ᓂᕿᖃᖅᑎᑦᑎᖃᑦᑕᕐᒪᑕ.  

 

ᐅᖃᖅᑎ, ᕿᑎᕐᒥᐅᓂ ᓂᕿᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᖃᐃᖁᔭᐅᖃᑦᑕᓚᐅᖅᐳᖓ 

ᐊᒥᓱᐊᖅᑎ ᑳᐱᑐᖃᑕᐅᖁᓪᓗᖓ 

ᓂᕆᔭᖅᑐᖁᔭᐅᓪᓗᖓᓗ ᓯᓚᒥ ᐅᖃᖃᑎᒋᓪᓗᒋᓪᓗ 

ᖃᓄᐃᓕᐅᖅᐸᓪᓕᐊᓂᕆᔭᖏᓐᓂᑦ. 

ᐅᐱᑦᑎᐊᓚᐅᖅᐳᖓ ᓂᐅᕕᐊᒃᓴᓕᐊᒥᓂᖏᓐᓂᑦ 

ᐊᒻᒪ ᑳᐱᓕᐅᑦᑎᐊᒃᑲᒻᒪᕆᐊᓘᖕᒪᑕ 

ᐃᖃᓗᒃᑑᑦᑎᐊᕐᒥ. 

 

ᐅᖃᖅᑎ, ᐄ, ᑕᐃᒪᑦᑕᐅᖅ ᐊᒃᓱᕈᒃᑳᓘᓪᓗᑎᒃ 

ᐃᖃᓗᒃᓯᐅᖅᑏᑦ ᑖᒃᑯᐊ ᑕᓯᕐᒥ ᑕᕆᐅᒥᓗ 

ᐱᓕᕆᔨᖏᓪᓗ ᐱᓕᕆᖃᑦᑕᖅᑐᑦ ᑕᐃᒪᓐᓇ 

ᒪᒪᖅᑐᓂᒃ ᓴᓇᖃᑦᑕᕐᒪᑕ ᓂᕿᓂᒃ.  

 

ᐅᖃᖅᑏ, ᖁᔭᓐᓇᒦᖅᐸᒃᑲ ᕿᑎᕐᒥᐅᓂ 

ᓂᕿᓕᕆᕝᕕᒃᑯᑦ ᑐᓐᖓᓱᒃᑎᑦᑎᓚᐅᕐᒪᑕ ᐅᕙᓐᓂᒃ 

ᑕᒪᒃᑯᓂᖓ ᓂᕿᓕᐅᖅᑕᒥᖕᓂᒃ ᐳᓚᕋᖅᑐᓂᓪᓗ  

ᓂᕆᑎᑦᑎᓪᓗᑎᒃ ᑭᒃᑯᑐᐃᓐᓇᕐᓂᒃ ᐳᓚᕋᖅᐸᒃᑐᓂᒃ 

ᐊᔾᔨᒌᓐᖏᑦᑐᓂᒃ ᐃᖃᓗᒃᑑᑦᑎᐊᕐᒦᓕᕌᖓᑕ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

3. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᐃᖃᓗᐃᑦ 

ᑲᓇᖕᓇᖓᓄᑦ ᒪᓕᒐᓕᐅᖅᑎ, ᒥᔅ ᐋᕆᐊᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 550 - 3(3): 

Habitat for Humanity-ᑯᑦ ᐃᖃᓗᓐᓂ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲᓗ ᐃᖃᓗᐃᑦ 

ᑲᓇᖕᓇᖓᓂᕐᒥᐅᑦ. 

 

ᐅᖃᖅᑎᑦᑎᔩ, ᐅᐱᒍᓱᒍᒪᒐᒪ ᐅᖃᐅᓯᕆᔪᒪᔭᓐᓂᒃ 

ᑖᒃᑯᓂᖓ ᐊᒃᓱᒻᒪᕆᐊᓗᒃ ᐃᑲᔫᑎᔪᓂᒃ 

ᐊᑭᓕᖅᓱᖅᑕᐅᓇᑎᒃ ᐃᖅᑲᓇᐃᔭᖅᑐᑦ ᐱᓕᕆᔪᑦ 

(ᑐᓵᔨᑎᒍᑦ) ᐃᓄᓐᓄᑦ ᐃᒡᓗᖃᕐᓂᖅ 

(ᑐᓵᔨᒃᑰᕈᓐᓃᖅᑐᖅ) ᑕᕝᕙᓂ ᐃᖃᓗᖕᓂ 

ᐃᒡᓗᓕᐅᖅᑐᑦ. ᑖᒃᑯᐊ ᐃᓄᓐᓄᑦ ᐃᒡᓗᖃᕐᓂᖅ 

ᐃᒡᓗᓕᐅᖅᑎᐅᖕᒪᑕ ᐊᑭᓕᖅᓱᖅᑕᐅᓇᑎᒃ, 

ᐱᔭᕆᐊᑭᑦᑐᓂᒃ ᑕᒪᒃᑯᓄᖓ ᐃᒡᓗᖃᓐᖏᑦᑐᓄᑦ 

ᑐᕌᖓᔪᓄᑦ ᐱᓕᕆᖃᑦᑕᕐᒪᑕ. 

 

(ᑐᓵᔨᑎᒍᑦ) ᐅᖃᖅᑏ, ᐃᓕᑕᕆᒍᒪᔭᒃᑲ ᑖᒃᑯᐊ 

ᐱᓕᕆᔨᒃᑯᑦ ᑕᐃᒃᑯᐊ ᐊᑭᓕᖅᑐᒐᐅᓐᖏᑦᑐᑎᒃ 

ᐃᒡᓗᓕᐅᖅᑏᑦ, ᑖᒃᑯᐊ ᐊᑭᓕᖅᓱᖅᑕᐅᓐᖏᖦᖢᑎᒃ 

ᐱᓕᕆᐊᖃᖅᑐᑦ ᐃᒪᓐᓇ ᐱᓕᕆᖃᑦᑕᕐᒪᑕ 

ᓴᓇᖃᑦᑕᕐᒪᑕ ᐃᒡᓗᓂᒃ ᑕᒪᒃᑯᓄᖓ 

ᐃᖅᑲᓇᐃᔭᖅᑐᓄᑦ ᐃᓄᖕᓄᑦ ᓇᖕᒥᓂᖃᖁᓪᓗᒋᑦ. 

 



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᒥᓱᑦ ᐃᖃᓗᖕᒥᐅᑦ 

ᐅᔾᔨᕈᓱᓚᐅᖅᑐᒃᓴᐅᕗᑦ ᓴᓇᖕᒪᑕ ᐃᒡᓗᒥᒃ ᑕᐃᑲᓂ 

ᓂᐊᖁᓐᖒᒥ ᓯᑕᒪᒋᔭᖓᓂ ᓴᓇᔭᐅᓪᓗᓂ ᑕᕝᕙᓂ 

ᐃᖃᓗᖕᓂ, ᐊᒥᓱᓪᓘᓐᓃᑦ ᐃᖃᓗᖕᒥᐅᑦ 

ᓴᓇᖃᑕᐅᕈᓘᔭᖃᑦᑕᓕᕐᒪᑕ ᐃᒡᓗᓕᐅᖅᑎᓪᓗᒋᑦ. 

 

ᑕᐃᒪ ᐊᕐᕌᒍᒥᑦ ᐊᑐᖅᑐᒥᑦ ᑐᑭᓯᐅᒪᔪᖓ 

ᓄᓇᓕᖕᓂᒥᐅᑕᐅᔪᑦ ᑕᐃᒪᓐᓇ ᐃᑲᔪᖃᑦᑕᕐᒪᑕ 

ᖁᔭᓐᓇᒦᖅᐸᒃᑲ. ᑖᒃᑯᐊᑦᑕᐅᖅ ᓴᓇᓯᒪᔪᓂᒃ 60-ᓂᒃ 

ᓇᓂᑐᐃᓐᓇᖅ ᓯᓚᕐᔪᐊᒥ ᐃᒡᓗᓕᐅᖅᓯᒪᓪᓗᑎᒃ 

ᐊᑭᓕᖅᓱᖅᑕᐅᓐᖏᑦᑐᑦ, ᑖᒃᑯᐊ ᓴᓇᖃᑦᑕᖅᑐᑦ 

ᐃᒡᓗᓂᒃ ᓇᒻᒥᓂᖅ ᑮᓇᐅᔭᒥᓂᒃ ᐊᑐᖃᑦᑕᖅᖢᑎᒡᓗ 

ᐃᖃᓗᖕᓃᖃᑦᑕᕐᒪᑕ ᓂᕆᐅᒋᔭᖃᕈᓐᓇᖁᓪᓗᒋᑦ 

ᐃᓄᐃᑦ. ᑕᐃᒪᓐᖓᓂᑦ 2007-ᒥᓂᒃ 150 

ᓯᓚᕐᔪᐊᓕᒫᒥ ᐊᑭᓕᖅᓱᖅᑕᐅᓐᖏᖦᖢᑎᒃ ᑕᐃᒪᓐᓇ 

ᐃᑲᔪᖅᓯᒪᔪᑦ ᐃᖃᓗᖕᓅᖃᑦᑕᖅᓯᒪᓕᕐᒪᑕ 

ᐃᒡᓗᕐᔪᐊᓕᐅᕆᐊᖅᑐᖅᖢᑎᒃ. 

 

ᐅᖃᖅᑎ, ᖁᔭᓐᓇᒦᕈᒪᕙᒃᑲ 14-ᖑᔪᑦ ᐃᓄᓐᓄᑦ 

ᐃᒡᓗᖃᕐᓂᖅ ᑲᑎᒪᔨᖏᑦ ᑖᒃᑯᓄᖓ ᓯᓚᕐᔪᐊᕐᒥ 

ᑖᒃᑯᐊ ᐊᑭᓕᖅᓱᖅᑕᐅᓇᑎᒃ ᓴᓇᓯᒪᔪᑦ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ, ᐃᖃᓗᖕᓂ 

ᓄᓇᓕᐸᐅᔭᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ 

ᓇᒻᒥᓂᖃᖅᑐᑦ, ᐱᓗᐊᖅᑐᒥ ᕗᔅ ᐃᐊ ᐊᒻᒪ ᓄᓇᕗᑦ 

ᓴᓇᔨᒃᑯᑦ. 

 

ᐅᐱᒋᒍᒪᔭᒃᑲᑦᑕᐅᖅ ᔪᐊᓇ ᐊᕙ ᐸᓂᖓᓗ ᔭᓇ 

ᐃᒡᓗᖃᖅᑎᑕᐅᓂᐊᖅᑐᑦ ᓴᓇᔭᐅᓯᒪᔪᒥᒃ. ᑕᐃᒪ 

ᐊᖏᖃᑎᒌᖕᓂᖅ ᒪᓕᒡᓗᒍ ᑖᒃᑯᓄᖓ ᑕᐃᒪᓐᓇ 

ᑮᓇᐅᔭᓂᒃ, ᐃᒪᓐᓇ ᓲᕐᓗ ᑮᓇᐅᔭᐅᓐᖏᑦᑐᓂᒃ 

ᐃᑲᔪᕐᓂᕐᒧᑦ ᑕᐃᒪᓐᓇ ᐱᔪᓐᓇᖅᓯᒋᐊᖃᖅᑐᑦ. 

ᔪᐊᓇᐅᑉ ᐃᒡᓗᒃᓴᖓ ᓲᕐᓗ ᐊᓄᕆᔪᐊᓘᓕᕌᖓᑦ 

ᑕᐃᒪᓐᓇ ᐋᖅᑭᒃᓯᒪᑦᑎᐊᖅᖢᓂᓗ 

ᐅᐱᒋᑦᑎᐊᖅᖢᓂᐅᒡᓗ. 

 

ᑭᓇᑐᐃᓐᓇᖅ ᑕᐃᒪᓐᓇ ᐃᑲᔪᖅᑕᐅᒍᒪᔪᖅ…  

(ᑐᓵᔨᑎᒍᑦ) ᒪᒥᐊᓇᖅ. ᐱᔭᕇᕈᒪᒐᓗᐊᖅᑐᖓ 

ᐱᖁᔭᐅᑐᐊᕈᒪ ᓂᕈᐊᖅᑎᐅᖃᑎᒋᓯᒪᔭᓐᓂᑦ ᑖᓐᓇ 

ᐱᔭᕇᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᕆᐊᒃ. 

ᑖᓐᓇ ᑲᑎᒪᔨᐅᔪᖅ ᐊᖏᖅᑕᐅᒍᒪᖕᒪᑦ 

ᐱᐊᓂᒍᒪᓪᓗᓂ ᐅᖃᐅᓯᕆᔭᕐᒥᓂᒃ. ᖁᔭᓐᓇᒦᒃ. 

ᐋᒃᑳᖅᑕᐅᓐᖏᓐᓇᕕᑦ ᑲᔪᓯᒋᑦ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒃᑲ 

ᑲᔪᓯᔪᓐᓇᕋᒪ. 

 

ᑭᓇᑐᐃᓐᓇᖅ ᑕᐃᒪ ᐃᑲᔪᖃᑕᐅᔪᒪᑉᐸᑦ 

ᐊᑭᓕᖅᑐᒐᐅᓐᖏᓪᓗᓂ ᖃᓄᑐᐃᓐᓇᖅ 

ᐃᓪᓗᕐᔪᐊᓕᐅᖃᑕᐅᓂᕐᒧᑦ ᑕᕝᕙᓂ ᑖᒃᑯᐊ 

ᖃᐅᔨᒋᐊᖅᑕᐅᔪᓐᓇᖅᑐᑦ ᖃᕆᑕᐅᔭᒃᑯᑦ 

ᐅᕝᕙᓘᓐᓃᑦ ᐅᖄᓚᐅᑎᕋᓛᒃᑯᑦ, 

ᖃᕆᑕᐅᔭᒃᑯᓪᓘᓐᓃᑦ 979-7810-ᒧᑦ. (ᑐᓵᔨᑎᒍᑦ 

ᓄᖅᑲᖅᑐᖅ) ᑖᒃᑯᐊ ᐊᒃᓱᒻᒪᕆᐊᓗᒃ ᐃᑲᔪᖅᐸᖕᒪᑕ 

ᐃᖃᓗᖕᒥᐅᓂᒃ ᐱᓕᕆᑦᑎᐊᖅᑐᒻᒪᕆᐊᓘᓪᓗᑎᒃ, 

ᖁᔭᓐᓇᒦᑦᑎᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᕆᐊᒃ. 3. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑎᓐᓄᑦ 

ᓅᓪᓗᑕ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒥᓂᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᓕᑕᖅᓯᒍᒪᔪᖓ 

ᑕᕝᕙᓂ ᐃᒃᓯᕚᖃᑕᐅᔪᓂᒃ ᒫᑕᓕᓐ ᕋᑦᕗᑦ 

ᐊᒻᒪᓗᑦᑕᐅᖅ ᑖᓐᓇ ᐱᖃᑎᒋᔭᖓ. ᑖᒃᑯᐊ 

ᒪᓕᒐᓕᕆᔨᒃᑯᓐᓃᓐᖔᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᑐᓐᖓᓱᒋᑦᓯ ᑲᑎᒪᕕᖕᒧᑦ. 5. ᐃᓕᑕᖅᓯᓂᖅ  

ᐳᓛᕆᐊᖅᓯᒪᔪᓂᒃ. ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓄᑦ.  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

6. ᐊᐱᖅᑯᑏᑦ ᐅᖃᐅᓯᒃᑯᑦ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 711 - 3(3): ᐃᒡᓗᓕᕆᓂᐅᑉ 

ᖃᓄᐃᓕᖓᓂᖓ ᓄᓇᕗᒻᒥ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖏᖃᑎᒋᕙᕋ 

ᓯᕗᓕᖅᑎ (ᑐᓵᔨᑎᒍᑦ) ᐃᓄᓐᓄᑦ ᐃᒡᓗᖃᕐᓂᖅ 

(ᑐᓵᔨᒃᑰᕈᓐᓃᖅᑐᖅ) 

ᐊᑭᓕᖅᓱᖅᑕᐅᖏᑦᑑᒍᓐᓇᓚᖓᔪᖓ ᑲᖏᖅᖠᓂᕐᒥ 

ᐃᒡᓗᕐᔪᐊᓕᐅᕐᓂᐊᑐᐊᖅᐸᑕ ᑕᐃᒃᑯᐊ. ᓄᓇᓕᖕᓄᑦ 

ᐊᑕᐅᓯᕐᒧᑦ ᑐᕌᕆᐊᖃᓐᖏᒻᒪᑦ ᐃᓄᓐᓄᑦ 

ᐃᒡᓗᖃᕐᓂᖅ ᓄᓇᕗᒻᒥ ᓴᓇᔭᕆᐊᖃᕐᒥᖕᒪᑕ.  

 

ᑕᒪᑐᒪ ᒥᒃᓵᓄᑦ ᐊᐱᖅᓱᕈᒪᒐᒪ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐅᓪᓗᒥ, ᐅᖃᖅᑏ. ᐊᒥᓲᔪᑦ 

ᐋᖅᑭᖅᐹᓪᓕᕈᑕᐅᔪᑦ ᑖᒃᑯᐊ ᑐᑭᓯᐅᒪᑦᑎᐊᖅᑕᕗᑦ 

ᐃᒡᓗᓕᕆᕐᔪᐊᒃᑯᑦ ᐱᓕᕆᐊᖏᓐᓂ ᐊᒻᒪᓗ 

ᐱᓪᓚᕆᐊᓗᖃᑦᑕᖅᖢᑎᒃ. ᒪᑯᐊᖑᖃᑦᑕᕐᒪᑕ ᒫᓐᓇ 

ᐃᓱᒫᓗᖕᓇᖅᑐᑦ ᐊᒥᓲᓗᐊᖅᑐᑦ ᐃᓚᒌᑦ 

ᐃᒡᓗᒦᖃᑦᑕᕐᓂᖏᑦ. 

 

ᐊᒻᒪᓗ ᑖᓐᓇ ᐊᒥᓲᓗᐊᖅᑐᑦ ᖃᓕᕇᑦᑐᓕᕐᒪᑕ 

ᐃᒡᓗᑖᕈᒪᔪᑦ ᓄᓇᓕᖕᓂ, ᐊᒻᒪᓗ ᐃᓚᖏᑦ 

ᓄᑕᐅᓐᖏᑦᑐᓪᓚᕆᐊᓗᖕᓂᑦ ᐃᒡᓗᓃᖃᑦᑕᖅᑐᑦ 

ᐃᓚᖏᑦ ᐅᖂᓕᖅᑐᑎᓪᓗᒎᖅ ᑕᐃᒃᑯᐊ ᐃᒡᓗᐃᑦ 

ᐃᓚᖏᑦ, ᓄᑕᐅᓐᖏᓗᐊᕐᓂᑯᒧᑦ. ᑖᒃᑯᐊ 

ᐱᔾᔪᑎᒋᓪᓗᒋᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑐᓴᕐᕕᒋᓯᒪᔭᕋᓗᐊᕗᑦ ᐋᖅᑭᒃᐸᓕᐊᔫᔮᓐᖏᑦᑐᑦ. 

ᑭᓯᐊᓂᖃᐃ ᒥᓂᔅᑕ ᐅᖃᕈᓐᓇᖅᐳᖅ ᐅᕗᖓ 

ᑲᑎᒪᕝᕕᐅᑉ ᐃᓗᐊᓄᑦ ᑕᒪᒃᑯᐊ ᓄᓇᕗᒻᒥᐅᑦ 

ᐃᒡᓗᑖᕐᓂᐊᖅᐸᑕ ᐋᖅᑭᒃᐹᓪᓕᖅᑕᐅᒋᐊᖃᓕᕐᒪᑕ 

ᐊᒥᓱᑦ ᐱᔾᔪᑎᒋᓪᓗᒋᑦ ᐱᓗᐊᖅᑐᒥᑦ ᓇᒻᒥᓂᖅ 

ᐊᖏᕐᕋᖃᓐᓂᕐᓘᓐᓃᑦ. 

 

ᒥᓂᔅᑕ ᐅᓂᒃᑳᕈᓐᓇᖅᐳᖃᐃ 

ᖃᓄᐃᓕᖓᓪᓚᑦᑖᖅᑐᓂᒃ ᐸᕐᓇᖕᒪᖔᑦ ᑕᒪᒃᑯᐊ 

ᓇᖕᒥᓂᖅ ᐃᒡᓗᑖᕈᒪᔪᑦ ᐃᑲᔪᖅᑕᐅᕚᓪᓕᖁᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᑲᑎᒪᔨᐅᔪᖅ 

ᐊᐱᕆᖕᒪᑦ. ᐅᖃᖅᑏ, ᑖᒃᑯᐊ ᐋᖅᑭᒋᐊᖅᓯᓯᒪᔪᒍᑦ 

ᓄᑖᓐᖑᖅᓯᓯᒪᓪᓗᑕᓗ ᓇᖕᒥᓂᖅ 

ᐃᒡᓗᑖᕈᑎᒃᓴᐅᒐᔭᖅᑐᒥᑦ ᐃᑲᔪᕈᑕᐅᖃᑦᑕᖅᑐᓄᑦ. 

ᑕᐃᒪ ᐱᕙᓪᓕᐊᒍᒪᔪᒍᑦ ᐃᒡᓗᑖᕈᒪᔪᓂᒃ ᓇᖕᒥᓂᖅ.  

 

ᑲᑎᒪᔨ ᖃᐅᔨᒪᖕᒪᑦ ᒐᕙᒪᒃᑯᑦ ᐊᑭᓕᖅᓱᐃᖃᑦᑕᕐᒪᑕ 

ᑕᐃᒪᓐᓇ ᐋᖅᑭᒃᓱᐃᓂᕐᒧᑦ ᑕᒪᒃᑯᓂᖓ 

ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᔪᓂᒃ $23,000-ᓴᓄᑦ. 

ᑕᐃᒪᓐᓇ ᓇᖕᒥᓂᖅᑖᖅᐸᓪᓕᐊᒍᒪᔪᖃᕐᓂᖅᓴᐅᒃᐸᑦ 

ᐃᓚᐅᒍᒪᔪᒍᑦ ᓇᖕᒥᓂᖅ ᐃᒡᓗᖃᕈᒪᔪᓄᑦ ᑕᐃᒪᓐᓇ 

ᑲᒪᒋᔭᐅᑦᑎᐊᕈᓐᓇᖁᓪᓗᒋᓪᓗ. ᑲᑎᒪᔨ ᖃᐅᔨᒪᖕᒪᑦ 

210 ᑖᒃᑯᐊ ᓴᓇᔭᐅᑎᑕᐅᓕᕐᒪᑕ $100 ᒥᓕᐊᓐ 

ᐊᑐᖅᑐᒋᑦ, ᒐᕙᒪᒃᑯᑦ ᐊᑭᓕᖅᑐᐃᓪᓚᕆᓐᓂᐊᕐᒪᑕ 

$5 ᒥᓕᐊᓂᒃ ᐃᒡᓗᓂᒃ ᑖᒃᑯᓂᖓ 

ᓴᓇᔭᐅᓂᐊᖅᑐᓂᒃ ᓄᓇᕗᒻᒥᐅᓄᑦ. 

 

ᐃᑲᔪᕋᓱᐊᖏᓐᓇᖃᑦᑕᖅᑕᕗᑦ ᓄᓇᓖᑦ 

ᐊᕕᒃᑐᖅᓯᒪᓂᖏᑦᑕ 

ᐊᖓᔪᖅᑳᖃᕐᕕᖏᓐᓃᓐᖔᖅᑐᓂᒃ ᐃᑲᔪᕐᓗᒋᑦ 

ᑕᒪᒃᑯᐊ ᓇᖕᒥᓂᖅᑖᕈᒪᔪᑦ, ᐊᒃᓱᕉᑎᒋᒐᓱᑦᑕᕗᑦ 

ᑎᓕᐅᕋᓱᑦᑕᕗᓪᓗ 

ᓇᖕᒥᓂᖅᑖᖅᐸᓪᓕᐊᒍᓐᓇᖁᓪᓗᒋᑦ ᐱᖓᓲᔪᓂᑦ 

ᐊᖓᔪᖅᑳᖃᕐᕕᐅᔪᓂᑦ. ᐱᒃᑲᓐᓂᕈᒪᔭᖅᐳᑦ ᑕᒪᓐᓇ 

ᑐᓴᖅᑎᑦᑎᔾᔪᑎᓂᒡᓗ ᓴᖅᑭᑎᑦᑎᒍᒪᓪᓗᑕ 

ᓇᖕᒥᓂᖅᑖᕈᒪᔪᓄᑦ ᐃᒡᓗᓂᒃ ᐃᓚᒌᓂᒃ.  

 

ᐊᒻᒪᓗ ᐅᖃᖅᑏ, ᑕᒪᒃᑯᐊ ᐃᒡᓗᕐᔪᐊᑦ 

ᐊᖏᖅᑕᐅᒑᖓᑕ ᓴᓇᔭᐅᓂᐊᖅᑎᓪᓗᒋᑦ 

ᖃᐅᔨᓴᖅᑕᐅᒋᐊᖃᓲᖑᖕᒥᖕᒪᑕ ᓇᑎᖏᓪᓘᓐᓃᑦ,  

ᓲᕐᓗ ᓴᐅᓂᖏᑦ ᑕᐃᒪᐃᕈᓘᔭᖅᑐᑦ ᑕᒪᒃᑯᐊᕈᓘᔭᐃᑦ. 

ᖁᔭᓐᓇᒦᒃ ᐅᖃᖅᑏ.  

 



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ 

ᑐᑭᓯᔪᖓ ᑖᒃᑯᓂᖓ ᑕᒪᑦᑕᓗᑦᑖᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᔭᖏᓐᓂᑦ 

ᐅᐱᒃᑲᑦᑕᐅᒐᓗᐊᖅ. ᑕᑯᒍᒪᒐᓗᐊᕋᑦᑕ ᒫᓐᓇᐅᔪᖅ 

ᓇᖕᒥᓂᖅᑖᕈᒪᔪᖅ ᕿᒥᕐᕈᔭᐅᓯᒪᖕᒪᖔᑦ, 

ᓇᖕᒥᓂᖅᑖᕈᒪᖃᑦᑕᖅᑐᓄᑦ 

ᕿᒥᕐᕈᔭᐅᑦᑎᐊᕋᓗᐊᕐᒪᖔᑦ ᑕᒪᓐᓇ 

ᐊᑐᖅᑕᐅᒋᐊᖃᖅᑐᖅ ᓄᑕᐅᒍᓐᓃᕐᒪᑦ. 

 

ᐃᒪᓐᓇ ᑮᓇᐅᔭᖅᑖᖃᑦᑕᕐᒪᑕ ᐃᓚᖓᒍᑦ 

ᐊᑭᓕᐅᑎᒃᓴᓂᒃ ᑮᓇᐅᔭᒃᑯᕕᓐᓄᑦ ᐱᔭᐅᒍᒪᔪᓂᒃ 

ᐃᒪᓐᓇ ᐊᑐᖅᑐᐊᖃᑦᑕᕐᓂᐊᕐᓗᑎᒃ ᑕᒪᒃᑯᐊ 

ᐊᒥᓱᓐᖑᖅᐸᓪᓕᐊᓂᐊᕐᒪᑕ. ᐃᓛᒃ 

ᐊᔪᕐᓇᓕᖅᐸᓪᓕᐊᑐᐃᓐᓇᕐᒪᑕ 

ᐃᑲᔪᖅᑕᐅᒐᓱᒃᑑᒐᓗᐊᑦ, ᐃᑲᔪᖅᑕᐅᒍᒪᔫᒐᓗᐊᑦ 

ᑮᓇᐅᔭᑎᒍᑦ. ᐋᖅᑭᒋᐊᕈᓐᓇᖅᐸᖓᖃᐃ ᑕᒪᓐᓇ 

ᐃᑲᔫᓯᐊᖅᑖᖃᑦᑕᕐᓂᖅ ᐃᒡᓗᓕᕆᔨᕐᔪᐊᒃᑯᓐᓂᑦ 

ᑎᓕᐅᕈᑕᐅᑦᑎᐊᒃᑲᓐᓂᕈᓐᓇᕐᓂᐊᕐᒪᑦ ᓇᖕᒥᓂᖅ 

ᒐᕙᒪᒃᑯᖏᑦᑕ ᐱᓕᕆᐊᕆᔭᖓᑦ 

ᑐᓗᕈᑕᐅᑦᑕᐃᓕᒪᔪᓐᓇᖁᓪᓗᒍ ᓇᖕᒥᓂᖅ 

ᐃᖕᓗᑖᕈᒪᔪᓄᑦ, ᐃᖕᓗᒃᓴᓕᐅᕐᕕᖃᕈᒪᔪᓄᓪᓗ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᑲᑎᒪᔨᐅᔪᖅ. 

ᐃᒡᓗᓕᕆᔨᕐᔪᐊᒃᑯᑦ 

ᐊᑲᐅᓯᕚᓪᓕᖅᑎᑦᑎᒐᓱᒃᑑᒐᓗᐊᑦ 

ᐱᓕᕆᐊᕆᔭᒥᓐᓂᒃ. ᑕᒪᒃᑯᐊ ᐃᑲᔪᕈᑎᒃᓴᓂᒃ 

ᑮᓇᐅᔭᑎᒍᑦ ᐋᒡᒋᓯ 23-ᒥ ᑕᕝᕙᓂ ᐊᕐᕌᒍᒥ 39-ᓂᒃ 

ᐃᑲᔪᓚᐅᖅᑕᕗᑦ ᑕᐃᒪᓐᓇ ᓇᖕᒥᓂᖅᑖᕋᓱᐊᕈᒪᔪᑦ, 

$1.4 ᒥᓕᐊᓂᓪᓗ ᐊᑐᖅᓯᒪᓕᖅᑐᑕ. 

 

ᓇᖕᒥᓂᖅᑖᕈᒪᔪᓄᑦ ᖃᐅᔨᒪᓪᓗᑕᓗ ᐃᓚᖏᑦ ᑖᒃᑯᐊ 

ᐱᓕᕆᐊᕆᔭᕗᑦ ᐋᖅᑭᒋᐊᖅᑕᐅᒋᐊᖃᕐᒪᑕ 

ᓄᓇᕗᒻᒥᐅᓄᑦ ᐊᑲᐅᓯᕚᓪᓕᖁᓪᓗᒋᑦ, 

ᐊᐅᓚᑦᑎᐊᖅᐹᓪᓕᖁᓪᓗᒋᓪᓗ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᖃᒪᓂᑦᑐᐊᕐᒥ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 712 - 3(3): ᐊᑐᐃᓐᓇᖃᕐᓂᖅ 

ᑐᓴᕈᑎᓄᑦ ᓴᐳᒻᒥᓂᕐᓗ ᓇᒻᒥᓂᕆᔭᐅᔪᓂᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔭᕋ ᑖᓐᓇ ᒥᓂᔅᑕᒧᑦ, ᐊᐅᓚᑦᑎᔩᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᒥᓂᔅᑕᖓᓐᓄᑦ. 

 

ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕ ᓴᖅᑭᑎᑦᑎᓚᐅᕐᒪᑦ 

ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᒋᓚᐅᖅᑕᖏᓐᓂᑦ 

ᑲᑎᒪᔨᕋᓛᓄᑦ ᓇᐅᑦᑎᐅᒪᓇᓱᐊᖅᑎᑦᑎᔪᓄᑦ 

ᐱᔾᔪᑎᖃᖅᑐᑦ ᒫᓐᓇ ᕿᒥᕐᕈᔭᐅᓚᐅᕐᓂᖏᑦ 

ᐊᕐᕌᒍᑕᒫᖅᓯᐅᑏᑦ ᑐᑭᓯᒋᐊᕈᑏᑦ ᑲᓐᖑᓇᖅᑐᓄᑦ 

ᑲᒥᓴᓇᐅᑉ ᐅᓂᒃᑳᖏᓐᓂᑦ.  

 

ᒥᓂᔅᑕ ᖃᐅᔨᒪᕗᖅ ᐅᖃᐅᓯᖃᖅᓯᒪᓪᓗᖓ 

ᒪᓕᒐᓕᐅᕐᕕᒻᒥ ᐃᑲᔪᖅᑐᕋᒃᑭᑦ ᓄᓇᕗᒥᐅᑦ 

ᐱᔪᓐᓇᕐᓂᖃᕆᐊᖃᕐᒪᑕ ᒪᓕᒐᖅᑎᒍᑦ 

ᑐᑭᓯᒋᐊᕐᓂᕐᒧᑦ ᑲᓐᖑᓇᖅᑐᓂᓪᓗ ᐱᔾᔪᑎᒋᓪᓗᒋᑦ 

ᓄᓇᓕᖕᓃᓐᖔᖅᑐᓂᒃ. 

 

ᒐᕙᒪᒃᑯᑦ ᑭᐅᔾᔪᑎᒋᔭᖏᑦ ᐅᓂᒃᑳᓂᑦ ᐅᖃᖅᓯᒪᖕᒪᑕ 

ᓄᓇᕗᑦ ᒐᕙᒪᒃᑯᖏᒡᒎᖅ ᐃᒪᓐᓇᐃᓕᓚᐅᕐᒪᑕ 

ᖃᐅᔨᓴᕐᓗᑎᒃ ᖃᓄᖅᑑᕈᑎᒃᓴᓂᒃ 

ᓄᓇᓕᖕᓂᒥᐅᑕᐅᔪᑦ ᑲᑎᒪᔨᖏᑦ 

ᑕᑯᒃᓴᐅᑎᑦᑎᑦᑎᐊᖁᓪᓗᒋᑦ 

ᒪᑐᐃᖔᑦᑎᐊᖁᓪᓗᒋᓪᓗ ᒐᕙᒪᒃᑯᑦ ᓇᓂᑐᐃᓐᓇᖅ 

ᓄᓇᕗᒻᒥ. 

 

ᒥᓂᔅᑕ ᐅᖃᕈᓐᓇᖅᐹ ᖃᖓ ᑕᐃᒪᓐᓇ ᑕᒪᑐᒥᖓ 

ᐱᓕᕆᐊᖃᕐᓂᐊᕐᒪᖔᑕ ᓄᓇᓕᖕᓂ ᒐᕙᒪᒋᔭᐅᔪᓂᑦ 

ᑕᑯᒃᓴᐅᑎᑦᑎᖃᑦᑕᖁᓪᓗᒋᑦ ᑕᒪᒃᑯᐊ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐊᐅᓚᑦᑎᔨ, ᒐᕙᒪᐅᖃᑎᒌᓕᕆᓂᕐᒧᑦ 

ᒥᓂᔅᑕᖓᑦ, ᒥᔅ ᐋᕆᐊᒃ. 



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦᑕᐅᖅ ᓱᓕᔪᕈᓱᒃᑐᑦ ᑕᒪᒃᑯᓂᖓ 

ᖃᐅᔨᓴᕆᐊᕈᓐᓇᕐᓗᑎᒃ ᑕᒪᒃᑯᓂᖓ 

ᑐᑭᓯᐅᒪᔭᐅᔪᒪᔪᓂᒃ ᑐᓴᕈᑎᖃᖅᑎᑕᐅᔪᓐᓇᓂᕐᒧᑦ. 

 

ᑕᐃᒪᓐᓇᐃᑦᑕᕆᐊᖃᕐᓂᖏᑦ ᑕᒪᒃᑯᐊ ᕼᐋᒻᓚᐅᔪᐃᑦ. 

ᑭᓯᐊᓂᑦᑕᐅᖅ ᒫᓐᓇᐅᔪᖅ ᐃᖅᑲᓇᐃᔭᖅᑎᖏᓪᓗ 

ᐱᔪᓐᓇᓐᖏᓗᐊᓚᐅᑲᖕᒪᑕ ᑐᓴᖅᑎᑕᐅᓯᒪᔪᒍᑦ 

ᑖᒃᑯᓇᓐᖓᑦ ᕼᐋᒻᓚᒃᑯᓐᓂᑦ. 

 

ᑭᓯᐊᓂ ᐃᓚᐅᑎᑕᐅᕙᓪᓕᐊᔪᑦ ᕼᐋᒻᓚᒃᑯᑦ 

ᐃᖅᑲᓇᐃᔭᖅᑎᖏᑦ ᐃᓕᓐᓂᐊᓕᕌᖓᑕ ᑕᒪᒃᑯᓂᖓ 

ᑐᓴᕈᑎᖃᖅᑎᑕᐅᔪᓐᓇᓂᕐᒧᑦ ᐃᓕᓐᓂᐊᖅᑐᓄᑦ. 

ᑕᐃᒪ ᐃᓕᓐᓂᐊᖅᑐᖃᕐᓂᐊᕐᒥᖕᒪᑦ ᑕᒪᑐᒪᓂ 

ᓯᑎᐱᕆᐅᔪᒥ ᑐᓐᖓᓱᑦᑎᑕᐅᑦᑎᐊᕐᓂᐊᕐᒥᔪᑦ 

ᐃᓚᐅᔪᒪᔪᑦ.  

 

ᐅᖃᖅᑎᑦᑎᔩ, ᐊᐱᕆᕋᑖᕐᒪᖓ ᖃᖓ 

ᐃᓚᐅᑎᑕᐅᓪᓚᕆᒍᓐᓇᓕᕋᔭᕐᒪᖔᑕ; 

ᒪᒥᐊᓇᐅᒐᓗᐊᖅ ᒫᓐᓇ ᓱᓕ ᐅᖃᕈᓐᓇᖏᓐᓇᒪ 

ᖃᖓᓪᓚᕆᒃ ᐃᓚᐅᑎᑕᐅᔪᓐᓇᓕᕋᔭᕐᒪᖔᑕ 

ᓲᖃᐃᒻᒪ ᑕᐅᑐᒋᐊᖃᕋᑦᑎᒍᑦ ᐃᖅᑲᓇᐃᔭᖅᑎᖏᑦ 

ᐱᔪᓐᓇᖅᑕᖏᓪᓗ ᓈᒻᒪᒃᑲᓗᐊᕐᒪᖔᑕ ᑕᕝᕙᓂ 

ᕼᐋᒻᓚᒃᑯᑦ ᐃᖅᑲᓇᐃᔭᕐᕕᖏᓐᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕᐅᔪᖅ ᑭᐅᓂᖓᓄᑦ.  

ᑕᒪᓐᓇ ᐱᕙᓪᓕᐊᓂᖃᖁᒐᑦᑎᒍ 

ᒪᑐᐃᓐᖔᑦᓯᐊᓪᓗᑎᒃ ᒐᕙᒪᒋᔭᐅᔪᑦ ᓄᓇᓕᖕᓂᑦ 

ᑎᒥᐅᔪᑦ ᐃᒪᓐᓇ ᐊᐅᓪᓛᑦᓯᐊᓪᓗᑎᒡᓗ 

ᐊᒻᒪᓗᑦᑕᐅᖅ ᐅᖃᖅᑐᖃᖅᑲᐅᖕᒪᑦ 

ᑲᑎᒪᔨᐅᖃᑎᓐᓄᑦ ᑕᒪᒃᑯᐊ ᑮᓇᐅᔭᓂᒃ ᐊᑐᒻᒪᑕ 

ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ. 

 

ᐅᖃᖅᑎ, ᒐᕙᒪᒃᑯᑦ ᑭᐅᔾᔪᑎᖃᓚᐅᖅᓯᒪᖕᒥᖕᒪᑦᑕᐅᖅ 

ᐅᓂᒃᑳᓂᒃ ᑎᓕᓯᓪᓗᑎᒃ ᑕᒪᒃᑯᐊ ᑯᐊᐳᕇᓴᒋᔭᐅᔪᑦ 

ᑎᒥᐅᔪᓪᓗ ᑭᒃᑯᑐᐃᓐᓇᓐᓄᑦ ᓴᖅᑭᑎᑦᓯᒋᐊᖃᕐᒪᑕ 

ᓲᓪᓗ ᑳᓐᑐᕌᑦᑕᐅᔪᓂᒃ ᐱᓕᕆᐊᕆᔭᐅᓂᐊᖅᑐᓂᒡᓗ 

ᐊᑐᖅᑐᐊᖅᑕᐅᓂᐊᖅᑐᓂᓪᓗ ᒐᕙᒪᒃᑯᑦ 

ᐃᑲᔪᖅᑐᐃᕚᑦ ᑕᒪᑐᒥᖓ ᒪᓕᒐᓂᒃ ᓄᓇᓕᖕᓂ 

ᑳᓐᑐᕌᖅᑎᑕᐅᔪᑦ ᐊᑐᖅᑐᐊᖅᑎᑦᓯᔪᓪᓗ 

ᑕᑯᒃᓴᐅᑎᑕᐅᖃᑦᑕᕈᓐᓇᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᐊᐅᓚᑦᓯᔨ ᒐᕙᒪᐅᖃᑎᒌᓕᕆᔨᒃᑯᓪᓗ ᒥᓂᔅᑕᖓᑦ, 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᕆᕙᕋᓗ ᑖᔅᓱᒥᖓ ᐊᐱᖅᑯᑎᖃᖅᑐᖅ. 

ᑕᒪᓐᓇ ᐃᖅᑲᓇᐃᔭᖅᑎᑦᑎᓂᐅᖃᑦᑕᖅᑐᖅ 

ᑳᓐᑐᕌᒃᑯᑦ ᐱᓪᓗᒍ, ᑕᐃᒪᓐᓇᑦᑕᐅᖅ 

ᐅᖃᖃᑎᒌᒡᓗᑎᒃ, ᑖᒃᑯᐊ 

ᑳᓐᑐᕌᒃᑎᑦᑎᔨᐅᓕᕆᓂᕐᒧᑦ ᑲᒪᔨᐅᖃᑦᑕᖅᑐᑦ 

ᐱᓕᕆᕝᕕᐅᔪᑦ ᐊᒻᒪᓗ ᑕᕝᕙᓂ ᕼᐋᒻᓚᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐅᖃᖃᑎᒌᒡᓗᑎᒃ 

ᐊᑲᐅᓂᖅᐹᖑᒐᔭᕐᒪᑦ. ᒫᓐᓇ ᑭᐅᔪᓐᓇᓐᖏᑕᕋ 

ᐃᒪᓐᓇᓪᓚᑦᑖᖅ ᐱᒋᐊᖃᕐᒪᖔᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4811 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᒐᕙᒪᒃᑯᑦ ᑭᐅᔾᔪᑎᖃᓚᐅᕐᒪᑕ ᐅᓂᒃᑳᓕᐊᕆᔭᐅᔪᓂᒃ 

ᓄᓇᕘᑉ ᒐᕙᒪᒃᑯᖏᒡᒎᖅ ᕿᒥᕐᕈᓂᐊᕐᒪᑕ 

ᐋᓐᓂᐊᖅᑐᓕᕆᓂᕐᒧᑦ ᑲᓐᖑᓇᖅᑐᑦ ᒪᓕᒐᖏᑦ 

ᐱᔾᔪᑎᒋᓪᓗᒋᑦ. ᒥᓂᔅᑕ ᐅᖃᕈᓐᓇᖅᐹ, ᑖᓐᓇ ᖃᖓ 

ᓄᑖᒥᒃ ᑲᓐᖑᓇᖅᑑᑎᑕᐅᒋᐊᖃᕐᓂᖏᓐᓄᑦ 

ᐋᓐᓂᐊᖅᑐᓕᕆᒍᑏᑦ ᒪᓕᒐᓕᐅᕐᓂᐊᕐᒪᖔᑕᓗ 

ᓄᓇᕘᒥᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᐊᐅᓚᑦᓯᔨ ᒐᕙᒪᐅᖃᑎᒌᓕᕆᔨᒃᑯᓪᓗ ᒥᓂᔅᑕᖓᑦ, 

ᓯᕗᖠᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ.. ᑖᓐᓇᑦᑕᐅᖅ 

ᐱᓕᕆᐊᖑᓯᒪᔭᕇᖏᒻᒪᑦ ᓇᓗᓇᓐᖏᑦᑐᖅ 

ᒐᕙᒪᐅᓕᖅᐸᑕ ᓄᑖᑦ ᑕᒪᓐᓇ 

ᑕᑯᓇᒃᑕᐅᑦᑎᐊᓛᕐᒥᔪᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᔪᖅ ᐸᖕᓂᖅᑑᒥ, 

ᒥᔅᑕ ᐅᓲᑕᐲᒃ. 

 

ᐊᐱᖅᑯᑦ 713 - 3(3): ᑳᓐᓱᒥᒃ ᖃᐅᔨᓴᐃᒍᑎᓂᑦ 

ᐱᐅᓯᒋᐊᕆᓂᖅ ᓄᓇᕗᒻᒥ (ᐅᓲᑖᐱᒃ) 

 

ᐅᓲᑕᐱᒃ: ᖁᔭᓐᓇᒦᕐ ᐅᖃᖅᑎᑦᑎᔩ. ᐅᖃᖅᑎᑦᑎᔩ 

(ᑐᓵᔨᒃᑰᓕᖅᑐᖅ) ᐊᐱᕆᔪᒪᔪᖓ ᒥᓂᔅᑐᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 

 

ᐅᖃᖅᑏ, ᑕᐃᒪ ᐅᖃᓚᐅᕋᒪ ᑲᑎᒪᔨᐅᓪᓗᖓ 

ᐅᖃᐅᓯᖃᕐᓂᒃᑯᑦ ᓄᓇᕘᒥᐅᑦ ᓄᓇᕗᑉ ᒐᕙᒪᒃᑯᖏᑦ 

ᐃᒪᓐᓇ ᑕᕐᕋᖅᑐᖃᑦᑕᕆᐊᖃᕐᒪᑕ 

ᓄᖑᓱᐃᑦᑐᑖᖅᐸᒃᑐᓄᑦ ᐃᕕᐊᖏᖏᒍᑦ. ᓱᖕᒪᑦ 

ᓄᓇᕘᒥᐅᑕᐅᔪᑦ ᑖᒃᑯᐊᑐᐊᖑᕙ ᑲᓇᑕᒥ ᐊᓐᓇᐃᑦ  

ᓇᖕᒥᓂᖅ ᖃᐅᔨᓴᓚᐅᖅᖢᑎᒃ ᖃᐅᔨᒑᖓᒥᒃ 

ᖃᑦᓯᒃᑐᒥᒃ ᓇᓂᓯᒑᖓᑕ ᐃᕕᐊᖏᕐᒥᓂᑦ 

ᑕᕐᕋᖅᑐᖅᑕᐅᒍᒪᓂᕐᒧᑦ ᐱᑎᑕᐅᒍᓐᓇᖃᑦᑕᖏᒻᒪᑕ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᓲᑕᐱᒃ. 

ᒥᓂᔅᑕ ᑲᒪᒋᔭᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐅᓲᑕᐱᒃ ᐊᐱᕆᖕᒪᑦ. 

ᑕᐃᒃᑯᐊ ᐋᓐᓂᐊᖅᑐᓕᕆᔭᐅᒑᖓᑕ ᐊᓐᓇᐃᑦ 

ᖃᐅᔨᓴᖅᑕᐅᓕᕌᖓᑕ ᖃᐅᔨᓴᕌᖓᒥᒡᓗ 

ᖃᐅᔨᒑᖓᒥᒃ ᖃᑦᓯᒃᑐᖃᕐᓂᕐᒥᖕᓄᑦ ᐃᕕᐊᖏᒥᑎᒍᑦ, 

ᖃᐅᔨᓴᖅᑕᐅᒃᑲᓐᓂᖃᑦᑕᕈᓐᓇᕐᓂᐊᖅᑐᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑕᐱᒃ. 

 

ᐅᓲᑕᐱᒃ: ᖁᔭᓐᓇᒦᕐ ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑐ ᑖᔅᓱᒧᖓ ᑭᐅᒻᒪᑦ. 

(ᑐᓵᔨᒃᑰᓕᖅᑐᖅ) ᒥᓂᔅᑕ ᐅᖃᕈᓐᓇᖅᐹ 

ᐃᕕᐊᖏᒃᑯᑦ ᑕᕐᕋᖅᑑᑎᑕᖃᕐᒪᖔᑦ ᑕᒫᓂ ᓄᓇᕘᒥ 

ᐊᒻᒪᓗ ᑕᐃᒪᐃᑦᑑᒃᐸᑦ ᐊᑐᖅᑕᐅᔪᓐᓇᕋᔭᖅᐹ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᓲᑕᐱᒃ. 

ᒥᓂᔅᑕ ᑲᒪᒋᔭᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᒻᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᑕᐃᒪᐃᑦᑐᒥᒃ ᐱᑕᖃᖅᑐᖅ ᑕᕐᕋᖅᑑᑎᒃᓴᒥᒃ 

ᕿᑭᖅᑕᓂ ᐋᓐᓂᐊᕐᕕᖕᒥ. ᑕᒪᕐᒥᓗᒃᑖᖅ ᓲᕐᓗ 

ᐱᒍᓐᓇᖏᑦᑑᒐᓗᐊᖅ ᑭᓯᐊᓂ ᖃᐅᔨᒍᓐᓇᖅᑐᖅ 

ᑕᐃᒪᐃᑦᑐᖅᑕᖃᖅᑐᕕᓂᐅᓐᓂᖅᐸᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᓄᓇᕗᒻᒥᐅᖑᖃᑎᕗᑦ ᖃᐅᔨᒪᓂᐊᓕᕐᒪᑕ.  

(ᑐᓵᔨᑎᒎᓕᖅᑐᖅ) ᑖᓐᓇᖃᐃ ᒥᓂᔅᑕ ᑕᒪᒃᑯᓂᖓ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᒥᓂᒃ ᕿᒥᕐᕈᑎᑦᑎᔪᓐᓇᖅᐸ ᓄᓇᕗᒻᒥ 

ᐃᕕᐊᖏᒃᑯᑦ ᑕᕐᕌᖅᑐᖅᑕᐅᔪᓐᓇᖃᑦᑕᖁᓪᓗᒋᑦ 

ᐊᑐᐊᒐᕐᓂᑦ ᐊᒻᒪᓗ ᑐᒃᓯᕋᕈᓐᓇᖁᓪᓗᒋᑦ 

ᐊᔾᔨᓕᐅᖅᑕᐅᒃᑲᓐᓂᕈᒪᓂᕐᒧᑦ ᐃᕕᐊᖏᒥᑎᒍᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᑐᐊᒐᕗᑦ ᕿᒥᕐᕈᖃᑦᑕᖅᑕᕗᑦ ᐊᕐᕌᒍ 

ᑕᓪᓕᒪᑦ ᐊᓂᒍᑐᐊᕌᖓᑕ ᕿᒥᕐᕈᔭᐅᒃᑲᓐᓂᕐᓂᐊᖅᐳᑦ 

ᐊᑐᐊᒐᐃᑦ ᐊᕐᕌᒎᓛᖅᑐᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᓇᑦᑎᓕᖕᒧᑦ, 

ᒥᔅ ᐅᒡᔪᒃ.  

 

ᐊᐱᖅᑯᑦ 714 - 3(3): ᓇᑦᑎᓕᖕᒥᐅᑦ 

ᐅᖃᐅᓯᖓᓂᒃ ᐃᓕᓐᓂᐊᕈᑎᒃ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᓈᓴᑎᖔᑲᓪᓗ 

ᐅᖅᓱᖅᑐᕐᒥᐅᑕᓪᓗ ᐅᓪᓛᒃᑰᖅᖢᒋᑦ. ᐃᒃᐸᔅᓴᖅ, 

ᐅᖃᖅᑎᑦᑎᔩ, ᑖᒻᓇ ᐊᐱᖅᓱᕈᒪᒐᑉᑯ ᒥᓂᔅᑑᔪᖅ 

ᐃᓕᖅᑯᓯᓄᓪᓗ ᐃᑦᑕᕐᓂᑕᕐᓄᓪᓗ ᒥᓂᔅᑑᔪᖅ.  

 

ᐅᖃᖅᑎᑦᑎᔩ, ᐃᒃᐸᔅᓴᖅ ᐃᑉᐸᒨᖔᖅᓯᒐᒪ 

ᑎᑎᖅᑲᒥᒃ ᑖᒃᑯᓇᖔᖅᑐᓂᒃ ᑭᖑᕚᖅᓴᓕᐅᖅᑏᑦ 

ᐅᖃᐅᔾᔨᓄᑦ ᑲᑎᒪᔩᑦ ᑖᒃᑯᐊ ᑕᑯᔪᒪᒻᒪᕆᒃᑐᑦ 

ᓴᓇᔪᒪᓪᓗᑎᒡᓗ ᐃᓕᓴᐅᑎᒃᓴᓂᒃ. ᑖᒻᓇ 

ᐅᑎᖅᐸᓪᓕᐊᖁᓪᓗᒍ ᓴᓐᖏᑎᓪᓗᒍᓪᓗ 

ᓇᑦᓯᓕᒻᒥᐅᑕᑐᑦ ᐅᖃᐅᔾᔨᖅ. ᑖᒻᓇ ᒥᓂᔅᑕ 

ᑕᑯᔪᒃᓴᐅᕗᖅ ᑎᑎᖅᑲᒥᒃ. ᑭᐅᔪᓐᓇᖅᐸᓪᓗ 

ᑭᐅᑦᓯᐊᖁᓪᓗᒍ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑐᓴᖅᑎᑦᑎᒍᓐᓇᖅᐹ 

ᖃᓄᐃᓕᐅᖅᐸᓪᓕᐊᖕᒪᖔᑕ 

ᐃᑲᔪᖅᑐᖅᓯᒪᖕᒪᖔᑕᓘᓐᓃᑦ ᐃᖅᑲᓇᐃᔭᕐᕕᖏᑦ 

ᑕᒪᓐᓇ ᐃᓄᐃᑦ ᐅᖃᐅᓯᖏᑦ ᐊᔾᔨᒌᓐᖏᑦᑐᑦ  

ᓇᑦᑎᓕᖕᒥᐅᑕᐃᑦ ᐱᓗᐊᖅᑐᒥᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐃᓕᖅᑯᓯᑐᖃᓕᕆᓂᕐᒧᑦ 

ᐃᑦᑕᕐᓂᓴᓕᕆᓂᕐᒧᓪᓗ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᑖᓐᓇ 

ᓂᕈᐊᖅᑕᐅᓯᒪᖃᑎᒐ ᐊᐱᖅᓱᕐᒪᑦ ᐊᒻᒪᓗᑦᑕᐅᖅ 

ᐅᖃᐅᓯᑦᑎᓐᓂ ᐅᖃᐅᓯᕐᒥᓂᒃ ᑕᐅᕙᓂ 

ᐊᒃᓱᕉᓴᑦᑎᐊᕐᒪᑦ. ᐊᕐᕌᒍᑕᒫᑦ ᑕᐃᒪ ᑮᓇᐅᔭᓂᑦ 

ᐊᑐᐃᓐᓇᐅᑎᑦᑎᖃᑦᑕᕐᒪᑕ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐅᖃᐅᓯᕐᒧᑦ ᑐᕌᖓᔪᓂᒃ 

ᑖᒃᑯᐊᑦᑕᐅᖅ ᑐᒃᓯᕋᖅᐸᖕᒥᔪᑦ ᑕᐅᕙᓂᒥᐅᑦ 

ᓇᑦᓯᓕᖕᒥ ᐅᖃᐅᓯᖏᓐᓂ ᓴᖅᑭᔮᒃᑲᓐᓂᖁᔨᓪᓗᑎᑦ. 

ᑕᒪᒃᑯᓂᖓ ᑮᓇᐅᔭᓂᑦ ᐃᑲᔫᑎᒃᓴᓂᒃ 

ᑐᓂᓯᔭᐅᕙᒃᑐᑦ ᐊᖏᖅᑕᐅᕙᒃᑐᑦ ᑕᕝᕙᖓᑦ 

ᐃᓕᖅᑯᓯᓕᕆᔨᒃᑯᓐᖓᖅᑐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ.  

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑭᖑᕚᖅᓴᓕᐅᖅᑏᑦ (ᑐᓵᔨᑎᒎᓕᖅᑐᖅ) ᑖᒃᑯᐊ 

ᑭᖑᕚᖅᓴᓕᐅᖅᑎᑦ ᑲᑐᔾᔨᖃᑎᒌᒃᑯᖏᑦ 

ᐅᖃᐅᓯᓕᕆᓂᕐᒧᑦ ᐱᓕᕆᐊᖃᖅᓯᒪᖕᒪᑕ 

ᐃᓕᓐᓂᐊᑎᑦᑎᔩᑦ ᐃᓐᓇᑐᖃᐃᓪᓗ ᓇᑦᓯᓕᖕᒥᐅᓂᒃ 

ᐃᓕᓐᓂᐊᕈᑎᒃᓴᓂᒃ. ᒥᓂᔅᑕ ᐊᖏᕈᓐᓇᖅᐹ 

ᐱᒻᒪᕆᐅᓂᖓᓄᑦ ᐃᖅᑲᓇᐃᔭᕐᕕᖓᓄᑦ ᑕᐃᒪᓐᓇ 

ᐃᓚᐅᔪᓐᓇᕆᐊᒃᓴᑦᑎᓐᓄᑦ ᐃᑲᔪᕈᑎᒃᓴᓂᒃ 

ᑕᐃᒃᑯᓄᖓ ᐱᔭᕇᖅᑕᐅᓵᓕᔪᓐᓇᖁᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐅᖃᐅᓯᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᑕᒪᔅᓱᒥᖓ ᐅᖃᐅᓯᕐᒥᒃ ᐊᒃᓱᕉᓯᐅᓪᓚᕆᖕᒪᑕ 

ᐊᒻᒪᑦᑕᐅᖅ ᓴᖅᑭᔮᖏᓐᓇᕋᓱᒃᑎᑦᑎᓂᕐᒥᒃ 

ᐱᓕᕆᔪᖃᕈᒪᔭᕌᖓᑦ ᐃᑲᔪᕈᓐᓇᑦᑎᐊᖃᑦᑕᕐᒪᑕ. ᐄ, 

ᑕᒪᓐᓇ ᐅᖃᐅᓯᕐᒧᑦ ᑐᕌᖓᔪᖅ ᐱᓕᕆᐊᖑᑎᓪᓗᒍ 

ᓇᒥᑐᐃᓐᓇᖅ, ᓇᑦᑎᓕᖕᒥᑐᐃᓐᓇᐅᖏᑦᑐᖅ 

ᑕᐅᕙᓂᑐᐃᓐᓇᐅᖏᑦᑐᖅ, ᓄᓇᕗᓕᒫᒥ 

ᓇᓕᐊᖕᓂᑐᐃᓐᓇᖅ ᐱᓕᕆᐊᖑᔭᕌᖓᑦ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᖑᔪᒪᔭᕌᖓᑦ ᐃᑲᔪᖅᑕᐅᔪᒪᔪᓂᒃ 

ᐱᑕᖃᖅᑎᓪᓗᒍ ᐃᑲᔪᕈᓐᓇᖃᑦᑕᕐᒪᑕ.  

 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ. ᑕᐃᒪᐃᖏᓐᓇᖅ 

ᑕᒪᓐᓇᓗ ᑐᕌᒐᕆᓪᓗᓂᐅᒃ ᐅᖃᐅᓯᓕᕆᓂᕐᒧᑦ 

ᐱᓕᕆᐊᖃᕐᒥᒐᑦᑕ.  

ᑖᒃᑯᐊ ᐱᓕᕆᖃᑎᒌᓐᓇᕐᓂᐊᖅᑕᕗᑦ ᐊᒻᒪᓗᑦᑕᐅᖅ 

ᑖᒃᑯᐊ ᐃᖅᑲᓇᐃᔭᖅᑎᒃᑲ ᐱᖃᑎᒋᓪᓗᒋᑦ ᑕᐅᕙᒃᑯᐊ 

ᓇᑦᑎᓕᖕᒥᐅᑦ ᐅᖃᐅᓯᕐᒥᓂᒃ 

ᓴᖅᑭᔮᖅᑎᑦᑎᒋᐊᒃᑲᓐᓂᕈᒪᔪᑦ ᐅᖃᐅᓯᕆᓪᓗᑎᒍᑦ, 

ᑖᓐᓇ ᑐᒃᓯᕋᒃᑲᓐᓂᓕᖅᐸᑕ 

ᐊᒃᓱᕉᑎᒋᒃᑲᓐᓂᓛᕐᒥᔭᕗᑦ. ᖁᔭᓐᓇᒦᒃ ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᑎᒃᓯᔩ, ᑕᐃᓐᓇᓗ 

ᑭᐅᖃᑦᑕᕐᒪᑦ ᖁᔭᒋᕙᕋ ᒥᓂᔅᑕ. (ᑐᓵᔨᑎᒍᑦ) 

ᐅᐱᑦᓯᐊᕋᒪ ᑖᒃᑯᐊ ᑭᖑᕚᒃᓴᓕᐅᖅᑏᑦ 

ᐅᖃᐅᓯᓕᕆᔨᒃᑯᖏᓐᓂᒃ ᐃᒪᓐᓇ 

ᐱᓕᕆᔪᒻᒪᕆᐅᖃᑦᑕᕐᒪᑕ ᐃᓕᓐᓂᐊᕈᑎᓕᐅᖅᖢᑎᒃ. 

ᑕᒪᒃᑯᐊᓗ ᐅᖃᐅᓯᓕᕆᓪᓗᑎᒃ ᑖᒃᑯᓇᓂ ᐱᖓᓱᓂ 

ᓄᓇᓕᖕᓂᒃ ᑖᒃᑯᐊ ᐅᖅᓱᖅᑑᖅ, ᑰᒑᕐᔪᖅ ᐊᒻᒪᓗ 

ᑕᓗᕐᔪᐊᕐᒥᐅᑦ. ᓇᑦᑎᓕᒻᒥᐅᑦ ᐅᖃᐅᓯᖓ 

ᐊᓯᐅᖁᓇᒍ ᑭᖑᕙᓗᐊᓐᖏᓐᓂᖓᓂ, ᒥᓂᔅᑕ 

ᐊᖏᕈᓐᓇᖅᐹ ᐱᓕᕆᕕᖓᑦ 

ᐃᑲᔫᑎᖃᐃᓐᓇᖁᓪᓗᒋᑦ ᑕᒪᑐᒥᖓ ᐱᕐᔪᐊᖑᔪᒧᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐅᖃᐅᓯᓕᕆᓂᕐᒧᑦ ᒥᓂᔅᑕ ᐋᕆᐊᒃ. 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᒫᒃ ᓱᓕᑐᐃᓐᓇᖅ ᐊᖏᖅᓯᒪᔪᒍᑦ 

ᐃᑲᔪᖅᑕᐅᔪᒪᔪᖃᑐᐊᕌᖓᑦ ᐅᖃᐅᓯᓕᕆᓂᕐᒧᑦ 

ᑕᐃᒪᑦᑐᖅ ᐅᖃᐅᓯᓕᕆᓂᕐᒧᑦ 

ᐃᖅᑲᓇᐃᔭᑦᑎᖃᐅᕋᑦᑕ ᐊᒻᒪᓗ ᑕᒪᒃᑯᓂᖓ 

ᐊᖏᖅᓯᒪᓪᓗᓂ ᐊᒻᒪᓗ ᐃᑲᔪᕈᓐᓇᕈᒪᓪᓗᓂ. 

ᑖᓐᓇᓗᑦᑕᐅᖅ ᐱᓕᕆᕝᕕᒋᔭᕗᑦ ᐃᓕᖅᑯᓯᓕᕆᔨᒃᑯᑦ 

ᐊᖏᖅᓯᒪᖕᒪ ᑕᒪᑐᒥᖓ ᐊᒻᒪᓗᑦᑕᐅᖅ 

ᐱᓕᕆᐊᒃᓴᖃᖅᑎᑕᐅᓪᓗᑎᒃ. 

 

ᑖᓐᓇ ᑖᔅᓱᒪ ᓂᕈᐊᖅᑕᐅᓯᒪᖃᑎᒪ ᑭᒡᒐᑐᖅᑕᖏᑦ 

ᑐᒃᓯᕋᕌᖓᑦᑕ ᐊᖏᖅᑕᐅᖃᑦᑕᖅᓯᒪᖕᒪᑕ 

ᐃᑲᔪᖅᑕᐅᔪᓪᓗᑎᒃ ᑕᒪᒃᑯᓂᖓ 

ᑭᖑᕚᒃᓴᓕᐅᖅᑎᒃᑯᑦ ᓲᕐᓗ ᐊᑐᖅᑐᒋ. ᑖᓐᓇ 

ᐊᖏᕐᕕᒋᓯᒪᔭᕗᑦ-ᖏᓐᓇᖅᑕᕗᑦ ᐊᒻᒪᓗ 

ᑕᐃᒪᐃᖏᓐᓇᕐᓂᐊᖅᑐᑎᒍ ᒫᓐᓇᐅᓂᖓᓂ. 

ᖁᔭᓐᓇᒦᒃ ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᑐᓄᓂᕐᒧᑦ 

ᒥᔅᑕ ᐃᓄᒃ. 

 

ᐊᐱᖅᑯᑦ 715 - 3(3): ᐱᕐᕈᓗᐊᕿᓂᕐᒧᑦ 

ᐊᑭᓕᖅᓱᐃᒍᑎᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᒃᑎᔩ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ ᒥᒃᑎᒪᑕᓕᖕᒥᐅᑦ ᐊᒻᒪ ᑐᓴᖅᑎᑕᐅᒐᒪ 

ᖁᕕᐊᓱᖃᑕᐅᕗᖓ ᐃᒃᐸᒃᓴᕉᖅ 

ᕿᓚᓗᒐᓪᓛᔪᐊᓐᓅᓐᓂᕋᔅᓯ ᐊᓕᐊᓇᐃᑦ. 

 

ᐅᖃᖅᑏ ᐊᐱᖅᑯᑎᒃᓴᖃᕈᒪᔪᖓ ᐊᕙᑎᓕᕆᔨᒃᑯᑦ 

ᓯᕗᓕᐅᖅᑎᖓᓄᑦ ᒥᓂᔅᑕ ᐋᕆᐊᒃ. 

 

ᐃᒃᐸᒃᓴᖅ ᑕᐃᒪ ᐊᐱᖅᓱᓚᐅᕋᒪ ᐊᖑᓇᒃᑏᑦ 

ᐃᑲᔪᖅᑕᐅᔾᔪᑎᒋᖃᑦᑕᖅᑕᖏᓐᓂᒃ, ᑕᐃᓐᓇ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4814 

ᐅᑎᕐᕕᒋᒃᑲᓐᓂᕈᒪᓪᓗᒍ ᑐᑭᓯᒋᐊᒃᑲᓐᓂᕈᒪᒧᑦ ᐊᒻᒪᓗ 

ᐊᖑᓇᓱᒃᑎᖁᑎᕗ ᑐᑭᓯᐅᒪᖃᑎᒋᒃᑲᓐᓂᕈᒪᒧᑦ. 

 

ᑕᐃᓐᓇ ᐅᑎᕐᕕᒋᓚᐅᕐᓚᒍ ᓄᓇᕗᑦ ᒐᕙᒪᒃᑯᑦ 

ᐊᒻᒪᓗ ᑐᓐᖓᕕᒃᑯᑦ ᐱᓕᕆᐊᕆᓚᐅᖅᓯᒪᔭᖓᑦ 

ᐊᑐᓕᖁᔭᖏᓐᓂᒡᓗ ᑎᑎᕋᖅᓯᒪᓚᐅᖅᑐᑦ, ᑕᐃᑲᓂ 

ᐅᖃᖅᓯᒪᔪᖃᕐᒪᑦ ᑎᓕᐅᕆᔪᓂᒃ. ᒐᕙᒪᒃᑯᑦ ᑖᒃᑯᐊ 

ᐊᖑᓇᓱᒃᑎᓄᑦ ᐃᑲᔫᑎᖏᑦ ᑐᕌᒐᖃᖁᔭᐅᓪᓗᑎᒃ 

ᐊᖑᓇᓱᒃᑎᓄᑦ ᐃᑲᔫᑕᐅᖃᑦᑕᕐᓂᐊᖅᑐᓂᒃ, 

ᐊᓯᐅᔨᔪᖓᕌᖓᑦ ᐅᕝᕙᓘᓐᓃᑦ ᓱᕋᐃᔭᐅᔪᖃᕌᖓᑦ 

ᓯᓚᓗᕐᔪᐊᒧᑦ ᐱᔾᔪᑎᖃᕐᓗᑎᒃ ᐊᓄᕆᕐᔪᐊᒧᓪᓘᓐᓃᑦ.  

 

ᐊᐅᔭᐅᕋᑖᖅᑐᖅ ᐅᖃᖅᑏ, ᐅᖃᐅᓯᕆᓚᐅᕐᒥᒐᒃᑯ 

ᐊᓄᕌᖅᑐᒻᒪᕆᐊᓘᒐᒃᑕ ᒥᑦᑎᒪᑕᓕᖕᒥᑦ 

ᐊᓯᐅᔨᔪᖃᐅᓚᐅᕐᒪᑦ ᑕᕝᕙᓂ ᓄᓇᑦᑕ ᓵᑦᑎᐊᖓᓂ, 

ᑕᐃᒃᑯᐊᓗ ᐊᔾᔨᓐᖑᐊᑦ ᑕᑯᓚᐅᖅᑕᓯ. 

 

ᓯᕗᓪᓕᖅᐹᒥ ᐊᐱᖅᑯᑎᒋᓚᐅᕐᓚᒍ ᑖᓐᓇ 

ᐊᓄᕆᕐᔪᐊᕐᒧᑦ ᓱᕋᐃᔭᐅᓂᐅᓚᐅᖅᑐᑦ 

ᐊᓯᐅᔨᓂᐅᓚᐅᖅᑐᓪᓗ. ᑕᐃᒪ ᑖᒃᑯᐊ ᐅᑯᑎᒎᓇᖅ 

ᐱᓇᓱᒃᑕᐅᔪᓐᓇᐅᑎᑎᒍᑦ ᐱᖃᑕᐅᓇᓱᒍᓐᓇᖅᐹᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐊᕙᑎᓕᕆᓂᕐᒧᑦ ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᒃᑎᔩ. ᑕᐃᓐᓇ ᑐᓴᐅᒪᑦᑎᐊᖅᑕᕋ ᐋᒡᒌᓯ 

14-ᖑᑎᓪᓗᒍ ᐊᓄᕌᕐᓂᒻᒪᑦ ᐊᓄᕌᕆᐅᖅᑰᓂᕐᒪᑦ 

ᐊᓄᕌᕈᓐᓇᖏᓐᓂᕋᖅᑕᐅᕙᒻᒪ.. ᐱᓇᓱᒍᓐᓇᖅᑐᑦ 

ᑭᒃᑯᑐᐃᓐᓇᐃᑦ ᑕᒪᒃᑯᐊ 

ᐊᖑᓇᓱᒍᓐᓇᐅᑎᖃᑐᐊᕈᑎᒃ ᑭᒃᑯᑦ ᐊᓯᖏᑦ ᐊᒻᒪᓗ  

ᐅᕝᕙᓘᓐᓃᑦ ᑕᒫᓂ ᓄᓇᕗᒻᒥ ᐊᑎᖃᖃᑕᐅᑐᐊᕈᑎᒃ 

ᐃᓄᐃᑦ. 

 

ᑭᓯᐊᓂ ᑕᒪᒃᑯᐊ 

ᖃᐅᔨᓴᖅᑕᐅᓯᒪᑦᑎᐊᕆᐊᖃᕐᒥᖕᒪᑕ ᐱᓂᕐᓗᒃᑐᕕᓃᑦ 

ᑖᒃᑯᐊ, ᖃᐅᔨᓴᑦᑎᐊᖏᓐᓂᕐᒧᓪᓘᓐᓃᑦ  

ᐱᕐᕈᐊᕿᑐᐃᓐᓇᕐᓂᕐᒧᓪᓘᓐᓃᑦ ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᐊᒻᒪᓗ ᑕᐃᓐᓇ ᐱᖃᓯᐅᑎᓯᒪᒋᓪᓗᒍ 

25 ᐳᓴᒥᒃ ᑮᓇᐅᔾᔭᒃᓵᖏᑦ ᑕᕝᕙᖓᑦ 

ᐊᖑᓇᓱᖕᓂᖓᓂᑦ ᐃᓚᖃᑐᐊᖅᐸᑕ.  

 

ᑕᒪᒃᑯᐊ ᒪᓕᒐᕆᓯᒪᔭᖏᑦ ᒫᓐᓇ ᐊᑐᑐᐊᖅᐸᑕ 

ᑮᓇᐅᔭᒧᑦ ᐃᑲᔪᖅᑐᖅᑕᐅᔪᓐᓇᖅᑐᑦ ᐊᒻᒪᓗᑦᑕᐅᖅ 

ᑕᐃᒫᒃ ᐃᑲᔪᖅᑕᐅᔪᓐᓇᕐᓂᐊᕐᓂᕐᒥᓂᒃ 

ᐱᑕᖃᓗᐊᓐᖏᑦᑑᔮᕋᓗᐊᖅᐸᑦ 

ᑐᒃᓯᕋᕈᓐᓇᖅᑐᐃᓐᓇᑦᑎᐊᑦ ᑕᒪᒃᑯᐊ ᐱᓇᓲᑎᖏᑦ 

ᐱᕈᔪᖕᓂᖅᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐃᓚᒋᐊᕈᑏᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐃᓱᒫᓘᑎᒋᖃᑦᑕᕋᒃᑯ ᐊᒻᒪᓗ ᐊᖑᓇᓱᒃᑎᖁᑎᕗᑦ 

ᓯᕐᓂᒋᓪᓚᕆᖃᑦᑕᕋᒃᑭᑦ ᐅᕘᓇ, 

ᑮᓇᐅᔭᓕᐅᕐᕕᖃᓐᖏᓛᖑᖃᑕᐅᖕᒪᑕ ᓄᓇᕗᑦ 

ᐃᓗᐊᓂ. 

 

ᓂᐅᕐᕈᑎᒋᔮᕐᔪᖕᒥᓄᑦ ᑭᓯᐊᓂ 

ᑮᓇᐅᔭᓕᐅᕋᓱᐊᕐᔪᓯᒪᖃᑦᑕᕐᒪᑕ 

ᓂᕿᖅᓴᖃᖅᑎᑦᑎᔨᒋᓪᓗᑎᒍᓪᓗ. 

ᑕᐃᒪᐃᒃᑲᓗᐊᖅᑎᓪᓗᒍᓗ ᐱᖁᑎᖏᑦ 

ᐊᖑᓇᓲᑎᒋᔭᕆᐊᖃᖅᑕᖏᑦ ᐊᑭᑐᓂᖅᐹᖑᓪᓗᑎᒃ, 

ᑮᓇᐅᔭᓕᐅᓐᖏᓐᓂᖅᐹᖑᓪᓗᑎᒃ 

ᐱᓇᓲᑎᒐᓚᕈᓗᖏᓪᓗ ᐊᑭᑐᓂᖅᐹᖑᓪᓗᑎᒃ. 

 

ᑕᒪᓐᓇᖃᐃ ᒥᓂᔅᑕ, ᐃᓱᒪᒋᒃᑲᓐᓂᓚᐅᖅᓯᒪᕕᐅᒃ 

ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ ᑖᒃᑯᐊ  

ᓂᕿᖃᖅᑎᑦᑎᔨᓪᓗᐊᑕᖅᐳᑦ ᓄᓇᕗᑦ ᐃᓗᐊᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒥᑦ, ᒥᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐊᐱᖅᓱᖅᑕᐅᖃᑦᑕᔪᖕᒥᖕᒪᑦ 

ᒪᓕᒐᓕᐅᖅᑎᐅᖃᑎᑦᑎᓐᓂ ᑕᐅᕙᓐᖓᑦ 

ᑲᖏᖅᖠᓂᐅᑉ ᐅᐊᖕᓇᖓᓂᑦ ᒪᓕᒐᓕᐅᖅᑎᐅᔪᒥᑦ. 

ᑕᒪᓐᓇ ᑕᑯᓇᒃᑕᐅᕙᓪᓕᐊᓯᒪᔪᖅ ᖃᓄᖅ 

ᐃᑲᔪᖅᑕᐅᖃᑦᑕᕈᓐᓇᕐᒪᖔᑕ ᑕᕝᕙ 

ᐃᑲᔪᖅᑕᐅᔾᔪᑎᒃᓴᓂᒃ ᓴᖅᑭᔮᖅᑐᖃᐃᓐᓇᖅᑐᖅ 

ᑕᐃᒪᓐᖓᑦ ᐊᓯᐅᔨᔪᖃᑲᓪᓚᒃᐸᑦ ᑕᒪᒃᑯᓂᖓ 

ᐱᓇᓲᑎᒥᓂᒃ.  

 

ᑕᐃᒫᖏᓛᒃ ᑭᐅᖃᑦᑕᑐᐃᓐᓇᖅᑐᒍᑦ, ᑐᒃᓯᕋᖃᑦᑕᕐᓕᑦ 

ᐊᖏᖅᑕᐅᓐᓂᖏᒃᑲᓗᐊᕈᑎᒃ 

ᐱᒋᐊᒃᑲᓐᓂᕐᕕᖄᕐᔪᒃᑎᑕᐅᕙᖕᒥᔪᑦ. ᑖᒃᑯᐊ 

ᐊᖑᓇᓱᒃᑎᐅᔪᑦ ᐅᐱᒋᔭᕗᑦ, ᐅᒃᐱᕆᔭᕗᓪᓗ 

ᑕᒪᒃᑯᓂᖓ ᓄᓇᖅᑲᑎᒥᓂᒃ ᓂᕿᖃᖅᑎᑦᑎᕙᒃᑐᑦ 

ᐃᓚᒥᓂᓪᓗ. 

 

ᐄ, ᑖᒃᑯᐊ ᐃᓱᒪᒋᓯᒪᔭᑐᐃᓐᓇᑎᓐᓂᒃ ᒫᓐᓇ 

ᑭᐅᔪᓐᓇᖏᓐᓇᒃᑯ ᐊᐱᖅᑯᓯᕆᔭᕋᓗᐊᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᒻᒥᐅᑎᒍᑦ 

ᖁᔭᓕᖃᑦᑕᖅᑐᒍᑦ ᓇᐅᒃᑯᑐᐃᓐᓇᖅ 

ᐃᑲᔪᖅᑕᐅᔪᓐᓇᖃᑦᑕᕋᑦᑕ, ᐊᖑᓇᓱᒃᑏᓪᓘᓐᓃᑦ 

ᐊᓯᖏᓪᓘᓐᓃᑦ. ᑭᓯᐊᓂ ᐃᓛᓐᓂᑦ 

ᐱᑕᖃᖃᑦᑕᕆᐊᖃᕋᓱᒋᓪᓚᑦᑖᕐᒥᔭᕋ  

ᐃᓱᒪᒃᓴᖅᓯᐅᖅᑐᖃᕈᓐᓇᕐᓗᓂ ᐊᒻᒪᓗ ᐃᑲᔫᑏᑦ 

ᐋᖅᑭᒋᐊᖅᑕᐅᔪᓐᓇᕐᓗᑎᒃ. 

 

ᑐᑭᓕᐅᑎᓚᐅᕐᓚᒍ ᐅᓇ, ᐅᐱᕐᖔᕈᔪᒃ 

ᐱᕈᔪᒃᑐᐊᓘᓚᐅᕐᒥᒐᑦᑕ ᒥᑦᑎᑕᒪᓕᖕᒥ ᓯᓈᖓᒍᑦ 

ᐊᓯᐅᔨᔪᖃᓚᐅᕐᒪᑦ ᐅᓄᖅᑐᒻᒪᕆᐊᓗᖕᓂᑦ, ᐃᓛᒃ 

ᐅᓄᑲᓪᓚᒃᑐᓂᒃ ᓯᑭᑑᓂᒃ, 

ᐊᖑᓇᓲᑎᓕᒫᑦᑎᐊᖏᓪᓗ. ᐅᓇ ᐊᑕᐅᓯᖅᑕᐅᖅ 

ᐅᒥᐊᒥᓂᒃ ᐊᓯᐅᔨᖦᖤᖅᐳᖅ, ᐊᐅᓚᐅᑎᖃᖅᑐᓂ 

ᐊᑭᖃᓪᓗᐊᖅᑐᑦ $19,000 ᐃᓛᒃ $18,500. ᒫᓐᓇ 

ᒪᓕᒐᖁᑎᓯ ᒪᓕᒡᓗᒍ ᐊᖏᖅᑕᐅᓂᐊᕈᓂ $10,000 

ᐃᑲᔪᖅᑕᐅᔪᓐᓇᖅᑐᖅ. 

 

ᐅᖃᖅᑏ, ᑭᐅᓇᔭᖃᑦᑕᕐᒥᔪᖅ ᓱᖕᒪᓪᓕᒎᖅ 

ᓇᓪᓕᐅᒃᑯᒫᖅᑖᖃᑦᑕᓐᖏᓚᑦ ᐊᖑᓇᓱᒃᑏᑦ, 

ᓇᓪᓕᐅᒃᑯᒫᖅᑖᕋᓱᖕᓂᖅ ᐊᑭᑐᔪᐊᓘᒋᕗᖅ, 

ᐅᖃᖅᑲᐅᓪᓗᖓᓗ ᐅᑯᐊ 

ᑮᓇᐅᔾᔭᒃᓴᖏᓐᓂᖅᐹᖑᖃᑕᐅᔪᑦ.  

 

ᓲᕐᓗ ᒫᓐᓇ ᑕᕝᕙ ᒪᓕᒐᖓ ᒪᓕᒡᓗᒍ ᒐᕙᒪᒃᑯᑦ 

ᐊᕙᑎᓕᕆᔨᒃᑯᑦ, ᐅᓇ ᐊᓯᐅᔨᔪᖅ ᐱᖁᑎᒥᓂᒃ 

$18,500 ᑐᑭᓯᕗᒑ ᐊᖏᖅᑕᐅᓂᐊᕈᓂ $10,000 

ᐅᖓᑖᓄᑦ ᐊᖏᖅᑕᐅᓚᐅᖅᓯᒪᔾᔮᖏᑦᑐᖅ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᖅᑐᖅ ᒥᓂᔅᑕ ᐋᕆᐊᒃ. 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᒃᑎᔩ. ᒫᓐᓇ ᑖᒃᑯᐊ ᑮᓇᐅᔭᐃᑦ ᐃᓱᖃᕐᒪᑕ 

$10,000-ᒧᑦ ᑕᐅᕗᖓᓕᒫᕐᓂᐊᕐᒪᖔᑕ 

ᐅᖃᖅᓯᒪᓐᖏᑦᑐᑦ ᑕᑯᓇᒃᑕᐅᖃᑦᑕᕐᓂᐊᕐᒪᖔᑕ, 

ᑕᐃᒪ ᐅᖓᑖᓅᓚᐅᖅᓯᒪᔾᔮᖏᑦᑐᕈᓈᖏᑦᑐᖓ 

ᑭᓯᐊᓂ ᒫᓐᓇᓕ ᐃᓱᖃᖅᑎᑕᕗᑦ $10,000-ᒧᑦ. 

ᖁᔭᓐᓇᒦᒃ ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ ᓂᒋᐊᓄᑦ ᕿᑭᖅᑖᓘᑉ, ᒥᔅᑕ 

ᓯᐊᓪ. 

 

ᐊᐱᖅᑯᑦ 716 - 3(3): ᓄᓇᕗᒻᒥ 

ᖁᓪᓕᐅᓂᖅᓴᓂᒃ ᐃᓕᓐᓂᐊᕕᓐᓂ 

ᐃᓱᓕᒃᓯᔪᐃᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎᒐ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓᓐᓄᑦ. 

 

ᐅᖃᖅᑎ, ᐃᓕᓐᓂᐊᕐᓂᐅᑉ ᖁᕝᕙᓯᓐᓂᖓ 

ᑎᑭᑕᐅᕙᑦᑐᖅ ᓄᓇᕗᒻᒥ ᖁᑦᑎᓂᖅᓴᓂ 

ᐃᓕᓐᓂᐊᖅᑎᓄᑦ ᐊᒥᓱᐊᖅᑐ 

ᐅᖃᐅᓯᐅᖃᑦᑕᖅᓯᒪᕗᖅ ᐅᕙᓂ ᒪᓕᒐᓕᐅᕐᕕᒻᒥ. 

 

ᒥᓂᔅᑕ ᖃᐅᔨᒪᖕᒪᑦ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔾᔪᑕᐅᔪᖅ ᐊᔾᔨᒌᓐᖏᑦᑐᓂᒃ 

ᐱᒍᓐᓇᖅᑎᒃᓯᖃᑦᑕᕐᒪᑦ ᐃᓛᓐᓂᒃᑯᑦ, ᐃᒪᓐᓇ 

ᐸᕐᓇᐃᖃᑦᑕᕐᒪᑕ ᓯᓚᒃᑐᓴᕐᕕᒡᔪᐊᒨᕈᒪᔪᓂᒃ 

ᐊᓯᖏᓪᓗ ᐃᓕᓐᓂᐊᑐᐃᓐᓇᖅᑐᑦ, ᑕᐃᒫ 

ᖁᑦᑎᖕᓂᓕᖕ 12-ᒥ ᐱᐊᓂᒍᓂᑎᒃ ᑐᓂᔭᐅᓪᓗᑎᒃ.  

 

ᑖᒃᑯᐊᓗ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᐱᓕᕆᕕᖓᑦ ᖃᐅᔨᒪᒋᐊᖃᑦᑕᒪᑦ ᖃᔅᓯᐅᓂᖏᓐᓂᒃ 

ᐃᓕᓐᓂᐊᕌᓂᒃᑐᑦ ᖁᑦᑎᓐᓂᓕ 12 ᐊᒻᒪᓗ ᖃᑦᓯᑦ 

ᐃᒪᓐᓇ ᖃᓪᓗᓇᐅᔭᕆᐅᖅᓴᑐᐃᓐᓇᕐᓂᒧᓪᓗ  

ᐱᐊᓂᒃᑐᑦ ᖁᑦᑎᖕᓂᓖᑦ 12-ᒥᒃ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐊᐅᓚᑦᓯᕋᑖᓚᐅᕐᒪᑕ ᑖᒃᑯᓂᖓ ᐃᓕᓐᓂᐊᖅᑎᓄᑦ 

ᑐᑭᓯᒋᐊᕈᑎᒃᓴᐃᑦ ᖃᓄᖅ 

ᑲᑎᖅᓱᐃᖃᑦᑕᕐᓂᐊᕐᒪᖔᑦᑕ ᑕᒫᓐᖓ 

ᐃᓕᓐᓂᐊᕐᕕᑦᑎᓐᓂᒃ ᓲᕐᓗ ᑕᒪᒃᑯᐊ 

ᐅᐸᐅᑎᖃᑦᑕᖅᑐᓪᓗ ᐊᓯᖏᓪᓗ. ᑕᒪᒃᑯᐊ 

ᐱᐅᓯᕚᓪᓕᕈᑕᐅᓂᐊᖅᑐᑦ ᑕᒪᒃᑯᓂᖓ 

ᑐᑭᓯᒋᐊᕈᑎᒋᒋᐊᖃᖅᑕᑦᑎᓐᓄᑦ ᐃᑲᔫᑎᓂᐊᖅᑐᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 

ᐊᖏᖅᑕᐅᓂᐊᖅᐸᑕ ᖁᒃᑎᖕᓂᖅᓴᓂᒃ 

ᐃᓕᓐᓂᐊᕕᖕᓂ ᓱᓕ ᓯᓚᑦᑐᖅᓴᕐᕕᖕᓂᓪᓘᓐᓃᑦ 

ᐃᒪᓐᓇ ᓈᓴᐅᑎᑖᖅᓯᒪᒋᐊᖃᕐᒪᑕ 

ᐃᓯᖅᑎᑕᐅᓂᐊᖅᐸᑕ ᒥᓂᔅᑕ ᓇᓗᓇᐃᖅᓯᒪᖕᒪᑦ 

ᑖᒃᑯᐊ ᖃᓄᖅ ᖃᐅᔨᒐᓱᐊᕈᓐᓇᕐᒪᒥᒃ. ᑖᒃᑯᐊ 

ᑎᑎᕋᖅᑕᐅᓯᒪᓪᓗᐊᕋᓗᐊᕐᒪᑕ 

ᐃᓕᓐᓂᐊᕌᓂᒃᐸᓪᓕᐊᔪᑦ ᖁᑦᓯᖕᓂᖅᓴᓂᒃ. ᑖᒃᑯᐊ 

ᓯᓚᒃᑐᖅᓴᕐᕕᒡᔪᐊᕐᒨᕈᒪᓂᐊᖅᑐᑦ ᑖᒃᑯᐊᓗ ᓈᓴᐅᑏᑦ 

ᑐᓴᖅᑎᒃᓯᔾᔪᑎᒋᓗᒋᑦ ᑕᒡᕗᖓ ᒪᓕᒐᓕᐅᕐᕕᐅᑉ 

ᐃᓗᐊᓄᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᐱᓕᕆᐊᖃᖅᑐᖅ ᐃᓕᓐᓂᐊᖅᑐᓕᕆᓂᕐᒥ 

ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᑐᑭᓯᒋᐊᕈᑎᒃᓴᐃᑦ 

ᐱᓯᒪᓐᖏᓐᓇᒃᑭᑦ ᒫᓐᓇᐅᔪᖅ ᑖᒃᑯᐊ 

ᐱᑎᒍᓐᓇᕐᓂᐊᖅᑕᕋ ᑭᖑᓂᐊᒍᑦ. ᖁᔭᓐᓇᒦᒃ 

ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 

ᓯᕗᓂᒃᓴᖏ ᓄᓇᕗᑦᒧ ᒪᓕᖕᒪᑕ ᑖᒃᑯᐊ 

ᐊᔪᓐᖏᓐᓂᖏᓐᓂᒃ ᐊᔪᓐᖏᓐᓂᐊᕐᓂᖏᕐᓂᒃ 

ᐃᓕᓐᓂᐊᕌᓂᒃᐸᓪᓕᐊᔪᑦ. ᐃᓕᓐᓂᐊᒃᑲᓐᓂᕈᒪᔪᓪᓗ 

ᑖᒃᑯᐊ ᓯᓚᒃᑐᖅᓴᕐᕕᖕᒨᕆᐊᖃᖅᑐᑦ ᑖᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᑳ ᖃᓄᐃᓕᐅᖅᓯᒪᖕᒪᖔᑕ 

ᑖᒃᑯᐊ ᐊᒥᓲᒍᓐᓇᖅᑐᖅ ᐃᓕᓐᓂᐊᕌᓂᒃᐸᓪᓕᐊᔪᑦ 

ᐃᓕᓐᓂᐊᕐᕕᐊᓗᖕᒥ ᐸᕐᓇᒃᑕᐅᖕᒪᖔᑕ 

ᖁᑦᑎᖕᓂᖅᓴᒧᑦ ᐃᓕᓐᓂᐊᓂᕐᒧᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᖏᖃᑎᒋᑦᓯᐊᖅᑕᒋ ᐃᓕᓐᓂᐊᕌᓂᒃᑐᓄᑦ 

ᐅᐸᐅᑎᒐᒪ ᐃᓕᓐᓂᐊᕐᕕᖕᓅᕋᒪᓘᓐᓃᑦ ᑖᒃᑯᐊ 

ᐃᓕᓐᓂᐊᖅᑏᑦ ᐅᖃᕐᕕᒋᖃᑦᑕᕋᒃᑭᑦ ᐊᒻᒪᓗ 

ᑎᓕᐅᕆᒐᓱᖃᑦᑕᖅᑐᖓ ᐱᒻᒪᕆᐅᓂᖓᓂᒃ ᑖᒃᑯᐊ 

ᖁᑦᑎᖕᓂᓖᑦ 12-ᒥ ᐅᖓᑖᓄᑦ 

ᐃᓕᓐᓂᐊᑲᓐᓂᖃᑦᑕᖁᓪᓗᒋᑦ 

ᓯᓚᑦᑐᖅᓴᕐᕕᒧᓪᓘᓐᓃᑦ.  

 

ᐃᓯᖅᑎᑕᐅᓂᐊᖅᐸᑕ ᖁᑦᓯᓂᖅᓴᓄᑦ ᑖᒃᑯᐊ 

ᓂᕈᐊᓯᖅᑕᐅᔾᔪᑎᖃᕐᒪᑕ. ᑕᐃᒃᑯᐊ ᑲᔪᖏᖅᑐᑦ 

ᓂᕈᐊᖅᑕᐅᖃᑦᑕᖅᑐᑦ ᐃᓕᓐᓂᐊᒃᑲᓐᓂᕈᒪᓂᒃᑯᑦ. 

ᑕᐃᒪ ᑎᓕᐅᖃᑦᑕᖅᑕᕗᑦ ᐊᖓᔪᖅᑳᕆᔭᐅᔪᓪᓗ 

ᐃᓕᓴᐃᔨᖏᓪᓗ ᑖᒃᑯᐊ ᑐᑭᓯᐅᒪᑎᑦᑎᐊᖁᓪᓗᒋᑦ 

ᐅᑯᓂᖓ ᓈᓴᐅᑎᖃᕆᐊᖃᖅᑐᑦ ᐅᑯᓂᖓ 

ᐃᓕᓐᓂᐊᒃᑲᓐᓂᕈᒪᓂᐊᕈᑎᒃ ᐱᓗᐊᖅᑐᒥ ᑖᒃᑯᐊ 

ᐃᓕᓐᓂᐊᕆᓕᖅᐸᓪᓕᐊᑎᓪᓗᒋᑦ ᑕᒪᒃᑯᓇᓂ 

ᐃᓕᓐᓂᐊᕐᕕᐊᓗᖕᓂᑦ. ᑖᒃᑯᐊ ᐃᓕᓐᓂᐊᓂᐊᖅᑕᖏᑦ 

ᐃᑲᔪᖅᑕᐅᓪᓗᓂ ᓂᕈᐊᖅᓯᖃᑦᑕᖅᑐᑦ ᑭᓱᓂᑦ 

ᐃᓕᓐᓂᐊᕈᒪᖕᒪᖔᕐᒥᒃ ᐃᑲᔪᕋᓱᐊᖅᓱᒋᑦ 

ᐱᐊᓂᑦᑎᐊᖁᓪᓗᒋᑦ ᐃᓕᓐᓂᐊᖅᑕᖏᓐᓂ 

ᐱᐊᓂᑦᓯᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 717 - 3(3): ᒪᕐᕉᓐᓂᒃ ᐅᖃᐅᓯᒃᑯᑦ 

ᐃᓕᓐᓂᐊᓂᕐᒧᑦ ᐃᔾᔪᐊᕈᒥᓇᐅᑎᑦ 

ᐃᓕᓐᓂᐊᕕᑦᑎᓐᓂ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖅᑕᕋ. 

 

ᑕᐃᒪ ᐅᖃᖅᑲᐅᒐᒪ ᒪᓕᒐᓕᐅᖅᑎᐅᓂᕐᓄᑦ 

ᐅᓂᒃᑳᖅᑎᓪᓗᖓ ᐊᖓᔪᖅᑳᕆᔭᐅᔪᐃᑦ 

ᐃᓱᒫᓘᑎᖃᕐᑕᒪ ᒪᕐᕉᓐᓂᒃ 

ᐃᓕᓐᓂᐊᕐᓂᓕᕆᔾᔪᑕᐅᓲᓂᑦ ᓄᓇᕗᒻᒥ. ᐃᓚᖏᑦ 

ᐃᓱᒪᕗᑦ ᑕᒪᓐᓇ ᐃᓕᓐᓂᐊᕐᓂᓕᕆᓂᖅ 

ᐊᔪᓕᖅᑎᑦᑎᒻᒪᑦ ᕿᑐᕐᖓᒥᓂᑦ. 

 

ᑖᒃᑯᐊ ᐱᖓᓲᓕᖅᑲᖓᔪᑦ ᐃᓕᓐᓂᐊᕐᕕᓐᓂ 

ᓄᓇᕗᒻᒥ ᓴᖅᑭᑎᑕᐅᓚᐅᖅᓯᒪᔪᑦ 2004-ᒥ 

ᐱᖃᓯᐅᔾᔭᐅᓪᓗᓂ "ᐃᓕᓴᖅᑎᑕᐅᓵᓕᓂᖅ," 

"ᖁᓪᓕᖅ" ᐊᒻᒪᓗ ᒪᕐᕉᓐᓂᒃ ᐅᖃᐅᓰᓐᓄᑦ" 

ᐅᑦᑐᕋᐅᑏᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑖᒃᑯᐊ ᐱᓕᕆᕕᖓ 

ᖃᐅᔨᒪᒐᓱᐊᖃᑦᑕᕐᒪᖔᑦ ᓇᓪᓕᐊᒃ ᓄᓇᓕᐅᔪᖅ 

ᐊᑐᓕᕐᒪᖔᑦ ᑖᒃᑯᓂᖓ ᐊᒻᒪᓗ ᑖᒃᑯᐊ 

ᑐᑭᓯᒋᐊᕈᑎᒃᓴᐃᑦ ᓴᖅᑮᒍᓐᓇᕐᒪᖔᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ, 

ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪ ᖁᔭᓐᓇᒦᖅᐸᕋ ᑖᓐᓇ ᐊᐱᖅᑯᑎ. ᐄ, 

ᑖᓐᓇ ᐱᓕᕆᕕᕗᑦ ᐃᓕᓐᓂᐊᕐᓂᓕᕆᔨᒃᑯᑦ 

ᖃᐅᔨᒪᒋᐊᖃᑦᑕᖅᑐᑦ ᓇᓪᓕᐊᖕᓂᒃ ᐊᑐᕐᒪᖔᑕ 

ᑖᒃᑯᐊᓗ ᐱᑕᖃᖅᑎᒍᓐᓇᕐᓂᐊᖅᑕᒃᑲ 

ᑐᑭᓯᒋᐊᕈᑎᒋᔪᒪᔭᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓚᖏᓐᓄᑦ ᓄᓇᓕᖕᓄᑦ ᑕᒪᒃᑯᐊ ᐃᓕᓴᐃᑎᓂᒃ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓲᕐᓗ ᖃᓪᓗᓈᑎᑐᓪᓗ ᐊᕝᕙᖏᑦ ᐃᓄᒃᑎᑐᑦ 

ᐊᕝᕙᖏᑦ ᐋᖅᑭᒃᓯᒪᖃᑦᑕᕐᒪᑕ. ᑖᓐᓇ ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᓇᓪᓕᐊᒃ 

ᐊᑐᖅᑕᐅᖃᑦᑕᕐᒪᖔᑕ ᐊᒻᒪᓗ ᖃᓄᖅ 

ᖃᐅᔨᓴᖅᑕᐅᖃᑦᑕᕐᒪᖔᑕ 

ᐃᓕᔾᔪᑕᐅᓕᕋᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓲᖃᐃᒻᒪ ᑖᒃᑯᐊ ᓄᓇᓕᖕᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ 

ᐃᓚᐅᒻᒪᕆᖃᑦᑕᕐᒪᖔᑕ ᓇᓪᓕᐊᖕᓂᒃ 

ᐃᓕᓐᓂᐊᖅᑎᑦᑎᔾᔪᑎᖃᕐᓂᐊᕐᒪᖔᕐᒥᒃ. ᑖᒃᑯᐊ 

ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑕᐅᓂᐊᖅᑐᑦ 

ᓄᓇᓕᖏᓐᓂ. ᑖᒃᑯᐊ ᐃᓕᓐᓂᐊᕐᓂᓕᕆᓂᕐᒧᑦ 

ᓄᓇᓕᖕᓂ ᑲᑎᒪᔩᑦ ᐱᔪᓐᓇᐅᑎᖃᕐᖓᑕ 

ᐋᔩᖃᑎᖃᖅᓱᑎᑦ ᐃᓕᓐᓂᐊᕐᕕᖕᓂ ᑖᒃᑯᐊᓗ 

ᐊᓯᖏᓐᓂ. ᑖᒃᑯᐊ ᑐᑭᓯᒋᐊᕈᑎᒃᓴᑦ 

ᐱᓯᒫᓂᖏᓐᓇᒃᑯᑦ ᒫᓐᓇ ᖃᓄᖅ ᑖᒃᑯᐊ 

ᕿᒥᕐᕈᔭᐅᖃᑦᑕᕐᒪᖔᑕ ᖃᐅᔨᓴᖅᑕᐅᓪᓗᑎᑦ. 

ᐱᓯᒪᓐᖏᓐᓇᒪ ᒫᓐᓇᐅᔪᖅ ᑕᐃᒪ 

ᖁᕕᐊᓱᑐᐃᓐᓇᕐᓂᐊᖅᐳᖓ 

ᑐᑭᓯᒋᐊᕈᑎᒃᓴᖃᖅᑎᑦᑎᒍᓐᓇᕐᓂᐊᓪᓗᖓ ᑖᒃᑯᓂᖓ 

ᖃᓄᖅ ᕿᒥᕐᕈᔭᐅᖃᑦᑕᕐᒪᖔᑕ 

ᖃᐅᔨᓴᖅᑕᐅᖃᑦᑕᕐᒪᖔᑕ ᑖᒃᑯᓄᖓ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓐᓂᐊᖅᑐᓕᕆᔨᒃᑯᑦ 2012-13-ᒥ 

ᐱᓕᕆᐊᒃᓴᖏᓐᓂ ᐸᕐᓇᐅᑏᑦ ᐅᖃᐅᓯᖃᕐᒪᑕ 

ᖃᑦᓯᑲᓪᓚᐃᑦ ᖃᐅᔨᓴᖅᑕᐅᒋᐊᖃᕐᓂᖏᓐᓂ. ᒥᓂᔅᑕ 

ᐅᖃᑦᓯᐊᕈᓐᓇᖅᑳ ᑖᒃᑯᐊ ᖃᐅᔨᓴᕐᓂᐅᔪᑦ 

ᓯᕗᒧᐊᑦᑎᐊᓚᐅᕐᒪᖔᑕ ᐅᖃᐅᓯᕐᓂᒃ 

ᐊᑕᐅᓯᐅᓐᖏᑦᑐᒥᒃ ᐃᓕᓐᓂᐊᕈᑕᐅᔪᑦ ᓄᓇᕗᑦ 

ᐃᓕᓐᓂᐊᕐᕕᖏᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᐋᕆᐊᒃ.  

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

ᑕᒪᒃᑯᐊ ᖃᐅᔨᓴᖃᑦᑕᕐᓃᑦ ᐱᒻᒪᕆᐅᖕᒪᑕ. 

ᖃᐅᔨᒐᓱᐊᕐᓗᓂ ᓇᒦᓕᕐᒪᖔᑕ 

ᐃᓕᓐᓂᐊᖅᑎᖁᑎᕗᑦ ᓯᕗᒧᐊᒃᐸᓪᓕᐊᒻᒪᖔᑕ 

ᓯᕗᒧᐊᒃᐸᓕᐊᖏᓗᐊᕐᒪᖔᑕᓘᓐᓃᑦ. ᐃᒪᓐᓇ 

ᖃᐅᔨᓴᕈᑎᓪᓚᑦᑖᒥᒃ ᐱᑕᖃᓐᖏᒻᒪᑦ, ᑕᒪᓐᓇ 

ᐱᓕᕆᐊᖑᐃᓐᓇᕐᒪᑦ ᐊᒻᒪᓗ ᕿᓚᓈᕈᑎᖃᖅᐳᖓ 

ᑖᒃᓱᒥᖓ ᐱᐊᓂᒃᑕᐅᓂᒃᓴᖓᓄᑦ, ᑖᒃᑯᐊ 

ᖃᐅᔨᓴᕈᑕᐅᓂᐊᖅᑐᓕᒫᑦ ᐱᐊᓂᒃᑕᐅᓯᒪᓕᖅᐸᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, 

ᒥᔅᑕ ᓂᓐᖓᖅ.  

 

ᐊᐱᖅᑯᑦ 718 - 3(3): ᐋᓐᓂᐊᕕᓕᐊᕈᔾᔭᓄᑦ 

ᐊᑐᐊᒐᖅ ᓇᔪᖅᓯᑎᑦᑎᕙᒃᑐᓄᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔪᒪᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᒥᓂᔅᑕ, ᒥᔅᑕ ᐲᑕᓴᓐ. 

 

ᐃᓛᓐᓂᑦ ᐋᓐᓂᐊᕐᕕᓕᐊᕐᓂᐊᕌᖓᒥᒃ 

ᐊᓈᓇᐅᔪᕐᓘᓐᓃᑦ, ᐊᑖᑕᐅᔪᕐᓘᓐᓃᑦ ᐊᒥᓱᓂᒃ 

ᓄᑕᕋᖃᖅᖢᑎᒡᓗ ᐊᑕᐅᑦᑎᒃᑯᑦ ᐊᐅᓪᓚᓲᖑᖕᒪᑕ, 

ᓄᑕᕋᑎᑦ ᕿᒪᒃᖢᒋᑦ, ᓄᑕᕋᖏᓪᓗ 

ᐸᐃᕆᔭᐅᔭᕆᐊᖃᓕᖅᖢᑎᒃ.  

 

ᐆᒃᑑᑎᒋᓗᒍ ᐊᑯᓕ ᐃᓗᐊ, ᑰᒑᕐᔪᖕᒥ ᓇᐅᔮᓄᑦ 

ᖃᐃᖁᔭᐅᔪᖃᖅᐳᖅ ᓄᑕᖅᑲᓂᒃ ᐸᐃᕆᓂᐊᖅᑐᒥᒃ 

ᐊᒻᒪᓗ ᐊᑭᑐᔪᐊᓘᓪᓗᓂ ᑖᓐᓇ, ᐊᕘᓇ ᔭᓗᓇᐃᒃᑯᑦ 

ᑭᓯᐊᓂ ᓄᓇᓖᓪᓗ ᑮᓇᐅᔭᓕᐅᕋᓱᒃᑲᓗᐊᖅᖢᑎᒃ 

ᒥᑭᓗᐊᒧᑦᑕᐅᖅ ᑮᓇᐅᔭᓕᐅᕌᓂᒍᓐᓇᕋᑎᒃ 

ᖃᖓᑦᑕᐅᑎᒃᓴᒧᑦ.  

 

ᑖᓐᓇᖃᐃ ᒥᓂᔅᑕ ᑕᒪᑐᒪ ᒥᔅᓵᓄᑦ ᒪᓕᒐᖃᕐᒪᖔᑕ 

ᐃᒻᒪᖃ, policy ᖃᑉᓗᓈᑎᑐᑦ ᑕᐃᓗᒍ. ᓄᓕᐊᖓ 

ᐊᐅᓪᓚᖅᐳᖅ, ᖃᐃᖁᔨᕗᖅ ᐊᕘᓇ ᑰᒑᕐᔪᖕᒥ  

ᓇᐅᔮᓄᑦ ᒥᒃᓵᓄᑦ, ᓄᑕᖅᑲᓂᒃ ᕿᒪᒃᑲᒥᔾᔪᑦ 

ᐸᐃᕆᔪᒃᓴᒥᒃ. ᑕᒪᑐᒧᖓᖃᐃ ᐊᑐᐊᒐᖃᖅᐳᑦ 

ᐃᑲᔪᕈᑎᒃᓴᒥᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᓕᕆᐊᖃᖅᑐᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᓐᓇ ᖁᔭᒋᕙᕋ ᑐᑭᓯᓪᓗᒍᓗ. 

ᖃᐅᔨᒪᓐᖏᑦᑐᖓᐃᓛᒃ ᐊᑐᐊᒐᖅᑕᖃᕐᒪᖔᑦ 

ᑕᒪᑐᒧᖓ, ᐅᖃᖅᑏ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑐᑭᓯᕗᖓ. 

ᑕᒪᑐᒧᖓᖃᐃ ᐃᑲᔪᕈᑎᒃᓴᒥᒃ ᑮᓇᐅᔭᖅᑕᖃᖅᐳᖅ 

ᐱᓕᕆᕝᕕᖓᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑮᓇᐅᔭᖅᑕᖃᖅᐸᑦ ᖃᐅᔨᒪᓐᖏᑦᑐᖓ. 

ᐅᖃᐅᑎᒍᓐᓇᖏᓐᓇᒃᑯ ᒥᔅᑕ ᓂᓐᖓᖅ ᒫᓐᓇ 

ᐱᑕᖃᕐᒪᖔᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᖕᒪᑦ, 

ᑭᐅᖃᑦᑕᕐᒪᑦ ᖁᔭᒋᕙᕋᔭ. ᖃᐅᔨᒪᓐᖏᓐᓂᖅᐸᑦ  

ᒪᓕᒐᕋᓛᖃᕐᒪᖔᖅ ᐊᑐᐊᒐᖅ ᑮᓇᐅᔭᖅᑕᖃᕐᒪᖔᑦ 

ᖃᐅᔨᒪᓐᖏᓐᓂᖅᐸᑦ ᐊᖏᕐᕋᐅᓂᐊᓵᖅᑎᓪᓗᑕᖃᐃ 

ᑐᓴᖅᑎᑦᑐᓐᓇᖅᐹᑎᒍᑦ ᐱᑕᖃᕐᒪᖔᑦ, ᐆᒪ 

ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐊᑐᐊᒐᖅᑕᖃᕐᒪᑦ ᐊᒥᓱᕈᓘᔮᓗᖕᓂᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᑲᔫᑏᑦ 

ᐊᔾᔨᒌᓐᖏᑦᑐᓄᑦ. 34,000-ᒪᑕ ᓄᓇᕗᒻᒥᐅᑦ ᒥᔅᑕ 

ᓂᓐᖓᐅᑉ ᐊᒡᓚᒡᕕᖓᓅᕈᒪᒃᐸᑦ ᑕᒪᓐᓇ 

ᐋᖅᑭᒋᐊᕋᓱᐊᕈᓐᓇᖅᑕᕗᑦ ᑐᑭᓯᒋᐊᕈᑎᒃᓴᓂᑦ 

ᐅᖃᐅᔾᔭᐅᒃᑲᓐᓂᕈᓐᓇᕐᓂᐊᕐᒪᑦ. ᑕᐃᒫᒃ ᑭᓯᐊᓂ 

ᑭᐅᒍᓐᓇᖅᓯᒐᔭᕋᒪ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᓂᒋᐊᓄᑦ 

ᕿᑭᖅᑖᓘᑉ, ᒥᔅᑕ ᓯᐊᓪ.  

 

ᐊᐱᖅᑯᑦ 719 - 3(3): ᓇᓗᓇᐃᔭᐃᓂᖅ 

ᐃᓕᓐᓂᐊᕕᓐᓂ ᐅᐸᑦᑎᐊᖃᑦᑕᕐᓂᐅᔪᓂᑦ 

(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᒥᓂᔅᑕᖓᓐᓄᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᑐᓂᒍᒪᔭᕋ. 

 

ᑕᐃᒪ ᐃᓕᓐᓂᐊᓕᕋᑖᖅᑎᓪᓗᒋᑦ ᑖᒃᑯᐊ 

ᐃᓕᓐᓂᐊᕐᕕᓕᕆᔨᒃᑯᑦ ᐊᑐᓕᖅᑎᑦᑎᑕᐃᓐᓇᕐᒪᑕ 

ᑖᒃᑯᓂᖓ ᐃᓕᓐᓂᐊᕆᐊᖅᑐᓄᑦ 

ᑎᑎᕋᖅᑕᐅᖃᑦᑕᕐᓂᐊᕐᓂᖏᓐᓄᑦ. ᑖᒃᑯᐊ 

ᐱᑕᖃᕐᓂᐊᖅᑰᖅᑑᒐᓗᐊᑦ ᐅᓪᓗᒥᒨᖓᔪᓂᑦ 

ᐃᓕᓐᓂᐊᖅᓄᑦ ᐊᑐᓂ ᐃᓕᓐᓂᐊᑯᓐᓄᓪᓗ 

ᐊᑕᖏᕐᓗᒋᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ 

ᑲᑎᖅᓱᖅᑕᐅᔪᑦ ᖃᓄᖅ ᐱᐅᓯᕚᓪᓕᕈᑕᐅᓂᐊᕐᒪᖔᑕ 

ᓄᓇᕗᒻᒥ ᐃᓕᓐᓂᐊᕐᕕᖕᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐱᓕᕆᐊᖃᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ, 

ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᒪᓐᓇ ᖃᐅᔨᓴᕈᑎᐅᔪᖅ ᑐᓴᕈᑎᓂᑦ 

ᐃᓕᓐᓂᐊᕐᓂᐅᑉ ᐃᓗᐊᓂ ᑕᒪᒃᑯᓂᖓ 

ᑎᑎᕋᖅᐸᓪᓕᐊᕝᕕᐅᔪᖅ ᑐᑭᓯᒋᐊᕈᑎᓂᑦ 

ᐃᑲᔫᑎᖃᕐᓂᐊᖅᑐᖅ. ᖃᐅᔨᒪᓂᖅᓴᐅᔭᕌᖓᒥᒃ 

ᐱᓕᕆᕝᕕᐅᔪᑦ ᐃᓕᓐᓂᐊᕐᕕᐅᑉ ᐃᓗᐊᓂ 

ᖃᓄᐃᑦᑑᖕᒪᖔᑕ. 

 

ᐊᐱᖅᓱᖅᑕᐅᕙᒃᖢᑕᓗ ᐅᕗᓐᖓᕌᖓᑦᑕ ᖃᔅᓯᑦ 

ᐃᓕᓐᓂᐊᖅᑐᑦ ᐃᒪᓐᓇᐃᓕᐅᖅᐸᑦ ᖃᔅᓯᑦ 

ᐃᓕᓐᓂᐊᖅᑎ ᐃᒪᐃᓕᐅᓐᖏᓚᑦ, ᒪᑯᓂᖓ 

ᑭᐅᔾᔪᑎᖃᕈᓐᓇᑦᑎᐊᕐᓂᖅᓴᐅᖃᑦᑕᕐᓂᐊᖅᑐᒍᑦ 

ᑕᐃᒃᑯᐊ ᖃᐅᔨᒋᐊᕈᑏᑦ ᐋᖅᑭᒃᓯᒪᓕᕐᒪᑕ 

ᐃᓕᓐᓂᐊᕐᕕᓕᒫᓂᓗ ᐊᑐᖅᑕᐅᔪᓐᓇᕐᓂᐊᓕᖅᖢᑎᒃ. 

 

ᐃᓕᓐᓂᐊᖅᑎᓄᑦ ᑐᑭᓯᒋᐊᕈᑎᒃ ᖃᐅᔨᓴᕈᑎᒃ 

ᐃᓕᓐᓂᐊᖅᑎᓄᑦ. ᐊᔾᔨᒌᓐᖏᑦᑐᓂᒃ 

ᐃᑲᔫᑎᖃᕐᓂᐊᖅᑐᑦ ᑕᒪᒃᑯᐊ 

ᐱᔭᕇᖅᑎᐊᖅᓯᒪᓕᖅᐸᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖕᒪᑕ ᐃᒪᓐᓇᒃ 

ᐱᐅᒃᓴᖏᓐᓇᒪ ᑖᒃᑯᐊ ᐅᑭᐅᖏᓐᓂᒃ 

ᒪᓕᒃᓴᑐᐃᓐᓇᖅᑐᑦ  

ᐃᓕᓐᓂᐊᕌᓂᒃᑎᑦᑎᖃᑦᑕᕐᓂᖏᓐᓂᒃ, ᓲᕐᓗ ᑖᒃᑯᐊ 

ᐃᓕᓐᓂᐊᖅᑏᑦ ᐊᓂᒍᖅᑎᑕᐅᖃᑦᑕᓕᕐᒪᑕ 

ᐃᓕᓐᓂᐊᕐᕕᖕᒥ ᐱᐊᓂᖁᔭᐅᕈᓗᑐᐃᓐᓇᖅᓱᑎᒃ 

ᐃᓕᓐᓂᐊᕆᐊᓐᖑᐊᑐᐃᓐᓇᖅᑎᑕᐅᓪᓗᑎᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᓛᒃᑰᖓᔪᒥᒃ 

ᐅᐸᖃᑦᑕᕆᐊᖃᓐᓂᕐᒥᒃ ᐋᖅᑮᓯᒪᕙᑦ 

ᖁᑦᑎᖕᓂᓕᖕᓄᑦ ᖁᕝᕙᓯᓐᓂᖅᓴᒧᐊᕈᓐᓇᖁᓪᓗᒋᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓕ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᕆᕙᕋᓗ ᐊᐱᖅᑯᑎᖏᑦ ᑖᒃᑯᓂᖓ 

ᓂᕈᐅᖅᑕᐅᖃᑎᒋᓯᒪᔭᕋ. ᖃᐅᔨᒪᒐᑦᑕ 

ᐃᓕᓐᓂᐊᕆᐊᖃᑦᑕᖅᑐᑯᓗᒃ ᐅᐸᐃᓐᓇᑐᐊᕌᖓᑦ 

ᑕᐃᒪᓐᖓᑦ ᐃᓕᓐᓂᐊᕐᓂᖏᑦ 

ᖁᕝᕙᖅᐸᓪᓕᐊᖏᓐᓇᑦᑎᐊᓲᖑᓂᖅᓴᐅᖕᒪᑕ. 

ᐅᐸᓐᖏᓗᐊᖃᑦᑕᖅᑐᑦ ᐃᓛᓐᓂᒃ 

ᑭᖑᕙᕆᐊᖅᐸᓪᓕᐊᓕᖅᐸᒃᖢᑎᒃ. ᑕᒪᓐᓇ 

ᐅᐸᐃᓐᓇᖃᑦᑕᕐᓂᖅ ᐱᒻᒪᕆᐊᓘᒻᒪᑦ 

ᐃᓕᓐᓂᐊᕆᑦᑎᐊᖅᐸᓪᓕᐊᓂᕐᒧᑦ. 

 

ᑖᓐᓇ ᐊᐱᖅᑯᑎᒋᓪᓚᑦᑖᕋᑖᖅᑕᖓ ᑐᑭᓯᒍᒃᑯ 

ᖃᓄᖅ… ᑐᑭᓯᑦᑎᐊᖏᓐᓇᒃᑯᖃᐃ 

ᐃᖅᑲᖅᓴᕆᐊᖃᖅᐸᕋ ᐊᐱᖅᑯᑎᒋᖃᑖᖅᑕᖓ. 

ᐅᖃᖅᑎᑦᑎᔨ, ᑖᔅᓱᒥᖓ ᐊᐱᖅᑯᑎᒋᓪᓚᕆᒃᑕᖓᓂᒃ 

ᐊᐱᕆᒃᑲᓐᓂᕈᒪᓕᖅᐸᕋ ᑭᓱᒥᒃ 

ᐊᐱᕆᓪᓚᑦᑖᕋᑖᕐᒪᖔᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᓯᐊᓪ, ᐅᖃᒃᑲᓐᓂᕈᓐᓇᖅᐱᐅᒃ ᐊᐱᖅᑯᑎᒋᔭᐃᑦ? 

ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒋᓇᓱᖃᑖᖅᑕᕋ, ᒥᓂᔅᑕ 

ᓇᓗᓇᐃᖅᓯᓪᓗᐊᖅᑐᒥᒃ ᐅᖃᕈᓐᓇᕐᒪᖔᖅ ᖃᓄᖅ 

ᐃᓛᒃᑰᖓᔪᒥᒃ ᐅᐸᖕᓂᖃᕆᐊᖃᖅᑎᑕᐅᕙᑦ  

ᐃᓕᓐᓂᐊᖅᑎᓄᑦ ᑭᖑᓪᓕᕐᒧᑦ 

ᖁᑦᑎᖕᓂᓕᖕᒧᐊᕈᓐᓇᖁᓪᓗᒍ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓕ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᖅᑯᑎᖓᓂᒃ ᐅᖃᒃᑲᓐᓂᕐᒪᑦ. 

ᖃᐅᔨᒪᔪᐃᓐᓇᐅᒐᑦᑕ ᐃᓕᓐᓂᐊᖅᑏᑦ 

ᑲᔪᓯᕙᓪᓕᐊᑦᑎᐊᖃᑦᑕᖁᓪᓗᒋᑦ ᐊᑐᓂ 

ᖁᑦᑎᓂᓕᓐᓂᑦ ᐊᒻᒪᓗ ᑕᐃᒪᐃᒍᓐᓇᖁᓪᓗᒋᑦ 

ᑕᒫᖅᑕᖅᑐᒥᒃ ᐅᐸᖃᑦᑕᕆᐊᖃᕐᒪᑕ. 

ᓇᓚᐅᒃᓵᖅᑕᐅᓯᒪᕗᖅ ᐃᓕᓐᓂᐊᖅᑎ 

ᐅᐸᖃᑦᑕᓐᖏᓗᐊᕈᓂ, ᓲᓪᓗᖃᐃ 70 ᐳᓴᒥᒃ ᑕᒫᑦ, 

ᑭᖑᕙᓐᓂᖃᓕᕋᔭᕐᒪᑦ ᐅᑭᐅᓂᑦ ᐱᖓᓱᓂᑦ. 

ᑕᒪᑐᒨᓇ ᐅᐸᖃᑦᑕᕐᓂᖅ ᐱᒻᒪᕆᐅᓂᖃᖅᐳᖅ, 

ᐱᓗᐊᖅᑐᒥᓪᓗ ᐊᖓᔪᖅᑳᕆᔭᐅᔪᑦ 

ᐱᓯᒪᒃᓯᔩᓪᓘᓐᓃᑦ ᐅᐸᖃᑦᑕᑦᑎᐊᕋᓗᐊᕐᒪᖔᑕ 

ᐃᓕᓐᓂᐊᖅᑎᖁᑎᖏᑦ ᓂᕆᓯᒪᑦᑎᐊᖃᑦᑕᕐᓗᑎᓪᓗ 

ᑕᖃᐃᖅᓯᑦᑎᐊᖅᓯᒪᒐᓗᐊᕐᒪᖔᑕᓗ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑭᐅᓐᖏᒃᑲᓗᐊᕐᒫᓐᖓ ᐊᐱᕆᒃᑲᓐᓂᕐᓂᐊᖅᐳᖓ. 

ᖃᔅᓯᑦ ᐳᓴᓐᑎᖏᓐᓂᒃ 

ᐃᓕᓐᓂᐊᕌᓂᒃᓯᒪᔭᕆᐊᖃᖅᐸ 

ᑭᖑᓪᓕᕐᒨᓐᓂᐊᕐᓗᑎᒃ? 

 

ᑕᐃᒫᒃ ᑭᖑᓂᑦᑎᓐᓂ ᖃᐅᔨᓯᒪᒻᒪᑦ 50 

ᐳᓴᐅᓐᖏᑦᑐᑦ 80 ᐳᓴᒥᒃ. ᒥᓂᔅᑕ ᐅᓂᒃᑳᕈᓐᓇᖅᐹ 

ᖃᓄᐃᑦᑐᓂᑦ ᐃᓕᓐᓂᐊᕆᐊᖃᑦᑕᕐᓂᕐᒧᑦ 

ᑐᕌᒐᖃᖅᐸᑦ? ᖃᓄᕐᓗ ᑖᒃᑯᐊ ᖃᕆᓴᐅᔭᒃᑯᑦ 

ᖃᐅᔨᒪᒋᐊᕈᑕᐅᓂᐊᖅᑐᑦ ᐃᑲᔫᑎᓂᐊᖅᑲᑦ 

ᑕᒪᒃᑯᓄᖓ ᑐᕌᒐᐅᔪᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᒧᑦ, ᒥᔅ ᐋᕆᐊᒃ.  

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᑐᕌᖅᑕᖏᑦ ᐅᖃᐅᓯᕆᔭᖏᑦ 

ᑖᔅᓱᒪ ᒪᓕᒐᓕᐅᖅᑎᐅᑉ. 

ᑐᑭᓯᒋᐊᕈᑎᒃᓴᖃᕐᕕᒋᓐᖏᓇᒃᑯ ᒫᓐᓇᐅᔪᖅ. 

ᐱᒻᒪᕆᐅᖕᒪᑦ ᐃᓕᓐᓂᐊᖅᑎᓄᑦ ᓲᖃᐃᒻᒪ 

ᐃᓕᓐᓂᐊᖏᓐᓇᕆᐊᖃᖃᑦᑕᕐᒪᑕ ᑕᒪᒃᑯᐊ 

ᐃᓕᓐᓂᐊᖅᑏᑦ. ᐅᖃᒃᑲᓐᓂᕐᓗᖓ ᑖᒃᑯᐊ ᐅᓪᓗᐃᑦ 

ᐅᐸᓐᖏᑕᖏᑦ ᐊᒃᑐᐃᖃᑦᑕᕐᒪᑕ. 

 

ᑖᒃᑯᐊ ᐱᓯᒪᓐᖏᓐᓇᒃᑭᑦ ᐊᐱᖅᓲᑎᒋᔭᖏᑦ ᑖᔅᓱᒪ 

ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ.  

 

ᐊᐱᖅᑯᑦ 720 - 3(3): ᖃᓄᐃᓕᖓᓂᖓ 

ᐱᕙᓪᓕᐊᔭᐃᓂᕐᒥ ᑲᑐᔾᔨᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᑦ Baffinland Iron Mines 

Corporation-ᑯᓐᓂ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᕆᓂᐊᖅᑕᕋᐅᓇ. 

 

ᒫᑦᓯ 18 ᑕᒪᑐᒪᓂ, ᑖᓐᓇ ᒥᓂᔅᑕᕆᔭᐅᔪᑦ 

ᐊᐱᕆᓚᐅᖅᓯᒪᔭᕋ ᒐᕙᒪᒃᑯᑦ ᖃᓄᐃᓕᖓᓕᕐᒪᖔᑕ 

ᑲᑐᔾᔨᖃᑎᒌᓐᓂᒃᑯᑦ ᐊᖏᕈᑎᖃᕐᓂᐊᖅᑎᓪᓗᒋᑦ 

ᓄᓘᔮᖕᓂ ᐅᔭᕋᖕᓂᐊᖅᑏᑦ ᐱᔾᔪᑎᒋᓪᓗᒋᑦ. ᖃᓄᑎᒋ 

ᑖᒃᑯᐊ ᐋᔩᕐᓂᖓᑦ ᐋᖅᑭᒃᓯᒪᓕᕋᓗᐊᕐᒪᖔᑕ? 

ᑕᒪᓐᓇ ᐱᕐᔪᐊᕐᒪᕆᐊᓘᖕᒪᑦ. ᑕᐃᔅᓱᒪᓂ 

ᒥᓂᔅᑕᕆᔭᐅᔪᒧᑦ ᐅᖃᐅᔾᔭᐅᓚᐅᖅᓯᒪᔪᖓ 

ᑕᐃᒃᑯᐊᒎᖅ ᐊᑎᓕᐅᖅᐸᑕ ᐃᓄᐃᑦ 

ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᑎᖏᓐᓄᓪᓗ 

ᐊᖏᕈᑏᑦ ᐱᒋᐊᕐᓂᐊᖅᑐᑦ.  

 

ᐃᒃᐸᒃᓴᖅ ᐅᖃᓚᐅᕋᒪ ᒪᓕᒐᓕᐅᖅᑏᑦ 

ᐅᖃᐅᓯᖏᑎᒍᑦ ᑖᒃᑯᐊ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᓄᓘᔮᖕᓂᓗ ᐅᔭᕋᖕᓂᐊᖅᑏᑦ  

ᐱᓇᓱᐊᕈᓯᐅᓚᐅᖅᑐᒥᒎᖅ ᐊᑎᓕᐅᕆᓚᐅᕐᒪᑕ. 

ᑕᐃᒃᑯᐊ ᐊᑎᓕᐅᖅᑕᐅᓯᒪᓕᕐᒪᑕ 

ᖃᓄᐃᓕᖓᓕᖅᐸᒃᑭᐊᖅ ᐋᔩᕐᓂᖅ ᒐᕙᒪᒃᑯᑦ ᐊᒻᒪᓗ 

ᓄᓘᔮᖕᓂ ᐊᒻᒪᓗ ᖃᖓ ᐱᒋᐊᓛᖅᐸᑦ ᑕᐃᒃᑯᐊ 

ᐊᖏᕈᑏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᖢᒍᓗ ᑖᓐᓇ 

ᐊᐱᖅᑯᑎᖃᓵᕐᒪᑦ. ᑕᐃᒃᑯᐊ ᖁᔭᓕᐅᑎᒋᕙᒃᑲ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓄᐃᑦ 

ᐊᒃᑐᖅᑕᐅᓂᐊᕐᓂᖏᓐᓄᑦ 

ᐃᑲᔫᑕᐅᓂᐊᕐᓂᖏᓐᓄᓪᓗ ᐊᖏᕈᑎᓂᒃ 

ᐊᑎᓕᐅᕆᓚᐅᕐᒪᑕ ᐊᒻᒪᓗ ᑖᒃᑯᐊ 

ᐊᑎᓕᐅᖅᑕᐅᓚᐅᕐᒪᑎᒃ ᑕᒪᒃᑮᒃ ᖁᕕᐊᓲᑎᒋᕙᒃᑲ 

ᕿᑭᖅᑖᓗᖕᒥᐅᓪᓗ.  

 

ᐅᖃᖅᑏ, ᔮᓐᓄᐊᕆ 2012-ᖑᑎᓪᓗᒍ 

ᑲᑐᔾᔨᖃᑎᒌᕈᑏᑦ ᐊᖏᕈᑎᖏᓐᓂ 

ᐊᑎᓕᐅᕆᓚᐅᖅᓯᒪᔪᒍᑦ ᐊᒻᒪᓗ ᑕᐃᑲᓂ 

ᓇᓗᓇᐃᖅᓯᓯᒪᓚᐅᖅᖢᑕ ᖃᓄᐃᑦᑐᓂᒃ 

ᑐᕌᒐᖃᕐᓂᐊᕐᒪᖔᑦᑕ ᐃᓕᓐᓂᐊᕐᓂᓕᕆᓂᖅ 

ᐱᔾᔪᑎᒋᓪᓗᒍ ᐱᓕᒻᒪᒃᓴᐃᓂᖅ ᐱᖁᑎᕐᔪᐊᓕᕆᓂᖅ 

ᐊᒻᒪᓗ ᐊᓯᖏᑦ ᐃᑲᔫᑕᐅᒃᑲᓐᓂᕈᓐᓇᖅᑐᑦ ᐃᓄᓐᓄᑦ 

ᐊᒻᒪᓗ ᑕᐃᒃᑯᓄᖓ ᐅᔭᕋᖕᓂᐊᕐᓂᓕᕆᔨᒃᑯᓐᓄᑦ 

ᐊᓯᖏᓐᓄᓪᓗ.  

 

ᑕᒪᒃᑯᐊ ᑲᑐᔾᔨᖃᑎᒌᖕᓂᒃᑯᑦ ᐊᖏᕈᑏᑦ ᐱᑎᓪᓗᒋᑦ, 

ᑕᐃᒃᑯᐊ ᐅᔭᕋᖕᓂᐊᖅᑏᑦ ᐊᒻᒪᓗ ᑕᐃᒃᑯᐊ 

ᑮᓇᐅᔭᓂᒃ ᐅᑎᕐᕕᐅᔪᓐᓇᖅᑐᑎᒍᑦ 

ᐃᑲᔪᖅᑕᐅᔪᓐᓇᖅᑐᑦ ᑮᓇᐅᔭᓕᕆᔨᒃᑯᑎᒍᑦ. 

ᐅᖃᖅᑎ, ᑕᐃᒪ ᐅᑕᖅᑭᑐᐃᓐᓇᓕᖅᑐᒍᑦ ᑎᑎᖅᑲᓂᒃ  

ᐊᒻᒪ ᐅᖃᖅᑏ, ᒪᓕᒐᖅᑎᒎᖓᓐᖏᑦᑑᒐᓗᐊᖅ 

ᑕᒪᒃᑮᓐᓄᑦ ᑕᐃᒃᑯᓄᖓ ᐊᖏᖃᑎᒌᓚᐅᖅᑐᓄᑦ 

ᑕᐃᒪᐃᓕᖓᕗᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᑕᐅᓯᐊᕐᓇᖓ ᓇᓗᓇᐃᖅᓯᖃᑦᑕᖅᓯᒪᔪᖓ ᑖᒃᑯᐊ 

ᓄᓇᕗᒻᒥ ᐊᒃᑐᖅᑕᐅᓂᐊᕐᓂᕐᒧᑦ ᕿᒥᕐᕈᔩᑦ 

ᑭᖑᓪᓕᖅᐹᒥ ᓈᓚᖕᓂᖃᖅᑎᓪᓗᒋᑦ ᐅᖃᓚᐅᖅᓯᒪᔪᑦ 

ᓄᓘᔮᖕᓂᒎᖅ ᐊᖏᕈᑏᑦ ᐱᔾᔪᑎᒋᓪᓗᒋᑦ 

ᐊᔾᔨᒌᓐᖏᑦᑐᓂᒃ ᐃᑲᔫᑎᓂᒃ ᓴᖅᑮᓂᐊᖅᑐᑦ 

ᐱᖁᑎᕐᔪᐊᓂᑦ ᑐᓴᐅᒪᔾᔪᑎᓕᕆᓂᕐᒧᓪᓗ 

ᐊᖅᑯᑎᖕᓴᓂᒃ. ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐳᖅ ᓄᓇᕗᑦ ᒐᕙᒪᒃᑯᑦ 

ᖃᓄᐃᑦᑐᓂᒃ ᓯᕗᓪᓕᐅᔾᔨᓯᒪᓂᐊᕐᒪᖔᑦ 

ᐋᔩᖃᑎᖃᓕᕈᑎᑦ ᐊᖏᕈᑎᒃᓴᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᓇᓗᓇᐃᖅᓯᕕᒋᑦᑎᐊᕈᒪᔭᕗᑦ 

ᐊᒻᒪᓗ ᐊᑐᐊᒐᖅᑎᒍᑦ ᑐᕌᒐᒃᓴᓕᐅᖅᓯᒪᔪᒍᑦ 

ᑕᐃᒃᑯᐊᓗ ᐊᑐᕆᐊᖃᖅᑐᑎᒃᑯᒃ, ᒪᑯᐊ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᑦ, 

ᑐᓴᐅᒪᔾᔪᑎᓕᕆᓂᕐᒧᓪᓗ ᑐᕌᖓᔪᑦ. 

ᒪᑐᐃᖓᑦᑎᐊᕐᓂᖅᓴᐅᓗᑕ ᑕᒪᒃᑯᐊ 

ᐅᖃᐅᓯᕆᔭᐅᖃᑦᑕᖁᓂᐊᖅᑕᕗᑦ, 

ᐃᑲᔫᑎᑕᖃᕆᐊᖃᕐᓂᐊᕐᒪᑦ ᓄᓇᓕᖕᓄᑦ 

ᑖᒃᑯᓇᓐᖓᑦ ᐱᓕᕆᕝᕕᐅᔪᓂᑦ ᒐᕙᒪᒃᑯᓂᓪᓗ 

ᐊᒻᒪᓗ ᐃᑲᔫᑕᐅᖕᒥᓗᑎᒃ ᑕᐃᒃᑯᓄᖓ 

ᐊᑎᓕᐅᖃᑕᐅᔪᕕᓂᕐᓄᑦ.  

 

ᐅᖃᖅᑎ, ᐊᖏᖃᑎᒌᒍᑎᑕᖃᓐᖏᑉᐸᑦ 

ᐊᔪᓕᖅᑎᑦᑎᔪᒥᒃ ᐅᕝᕙᓘᓐᓃᑦ ᐅᖅᓱᐊᓗᖕᓄᑦ 

ᑖᒃᓰᔭᐃᓂᕐᒧᑦ ᒪᓕᒐᐅᑉ ᐊᑖᒍᑦ  

4823 

ᐅᑎᕐᕕᐅᔪᓐᓇᔾᔮᖏᑉᐸᑕ, ᐊᖏᖃᑎᒌᓕᐅᕆᐊᓖᑦ 

ᐅᖅᓱᐊᓗᒻᒧᑦ ᑖᒃᓰᔭᐅᑎᓂᑦ 

ᐅᑎᕐᕕᐅᔪᓐᓇᖅᓯᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕᕆᔭᐅᔪᖅ ᑐᑭᓯᔪᒃᓴᐅᕗᖅ. ᑕᐃᒃᑯᐊ 

ᒥᑦᑎᒪᑕᓕᖕᒥᐅᑕᐃᑦ ᑐᓴᐅᒪᑎᑕᐅᖃᑦᑕᕆᐊᓖᑦ 

ᖃᓄᐃᑦᑐᓂᒃ ᓯᕗᓪᓕᐅᔾᔨᓯᒪᖕᒪᖔᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᐅᕙᓐᓄᑦ ᓇᓗᓇᐃᖅᓯᔪᓐᓇᖅᐳᖅ 

ᒥᑦᑎᒪᑕᓕᖕᒥᐅᑦ, ᕼᐋᒻᒪᓚᒃᑯᓪᓗ 

ᐊᐱᖅᓱᖅᑕᐅᖃᑦᑕᕐᓗᑎᒃ ᓈᓚᒃᑕᐅᖃᑦᑕᕐᓗᑎᓪᓗ 

ᓄᓇᕗᑦ ᒐᕙᒪᒃᑯᖏᓐᓄᑦ ᐋᔩᖃᑎᖃᕐᓂᐊᖅᑎᓪᓗᒋᑦ 

ᑲᑐᔾᔨᖃᑎᒌᖕᓂᕐᒧᑦ ᐊᖏᕈᑎᒃᓴᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐊᕕᒃᑐᖅᓯᒪᔪᒦᒃᑯᐊ 

ᑮᓇᐅᔭᓕᐅᕋᓱᐊᖅᑏᑦ ᑲᑎᒪᔨᕋᓛᖏᓐᓂᑦ 

ᓴᖅᑮᓯᒪᒐᑦᑕ ᐱᖓᓱᓂᑦ ᐊᕕᒃᑐᖅᓯᒪᔪᓂᑦ 

ᕿᑭᖅᑖᓗᖕᒥ, ᑭᕙᓪᓕᕐᒥ, ᕿᑎᕐᒥᐅᓂᓗ. ᑕᐃᒪ 

ᐃᑲᔫᑕᐃᒃᑲᓐᓂᕈᓐᓇᖅᑐᑦ ᐱᔭᐅᒍᓐᓇᖅᑐᑦ 

ᑕᐃᒃᑯᓄᖓ ᐅᔭᕋᖕᓂᐊᖅᑎᓄᑦ. ᐄ, ᓄᓇᓖᑦ 

ᐊᐱᖅᓱᖃᑦᑕᖅᑕᕗᑦ ᐃᓱᒪᒋᔭᖃᕐᒪᖔᖏᑦ ᑕᒪᒃᑯᐊ 

ᐊᖏᕈᑎᒃᓴᐃᑦ ᐅᖃᐅᑕᐅᓕᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 721 - 3(3): ᐊᑭᓕᒃᓴᐃᑦ 

ᐊᑭᓕᖅᓯᒪᓐᖏᑦᑐᑦ ᓄᓇᑦᑎᐊᑉ 

ᒐᕙᒪᒃᑯᖓᓐᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖅᑎᓐᓂᐊᖅᑕᕋ. 

 

ᑕᐃᒃᑯᐊ ᓄᓇᑦᓯᐊᕐᒥᐅᑦ ᐊᑕᐅᓯᐊᕐᓇᑎᒃ 

ᐅᖃᐅᓯᖃᖃᑦᑕᕐᒪᑕ ᐊᑭᓕᒃᓴᕆᔭᐅᔪᑦ ᒥᒃᓵᓄᑦ 

ᓄᓇᕗᑦ ᒐᕙᒪᒃᑯᓐᓄᑦ. ᑐᑭᓯᐊᔭᒃᑯᑦ ᐊᑭᓕᒃᓴᖅ 

ᑕᒪᓐᓇ ᐊᖏᓂᖓ ᐱᒻᒪᑦ ᐋᓐᓂᐊᖅᑐᓕᕆᓂᕐᒧᑦ 

ᐱᔨᑦᑎᕈᑕᐅᓯᒪᔪᓄᑦ ᓄᓇᕗᒥᐅᓄᑦ ᔭᓗᓇᐃ 

ᐋᓐᓂᐊᕕᖓᓐᓂ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᔅᓯᓪᓚᑦᑖᓂᑦ ᓄᓇᕗᑦ 

ᒐᕙᒪᒃᑯᖓᑦ ᐊᑭᓕᒃᓴᖃᓕᕐᒪᖔᖅ ᓄᓇᑦᑎᐊᑉ 

ᒐᕙᒪᒃᑯᖓᓐᓄᑦ ᐊᒻᒪᓗ ᖃᔅᓯᓂᑦ 

ᐃᓚᒋᐊᖅᑕᐅᕙᒻᒪᖔᑕ ᐊᑮᑦᑑᓂᖏᓐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ. ᑖᒃᑯᐊ 

ᐱᓯᒪᓐᖏᓐᓇᒃᑭᑦ ᑭᓯᐊᓂ ᓯᑖᓐᑕᓐ ᐋᓐᓂᐊᕕᖓ ᔮᓐ 

ᓂᓐᖓᓪᓗ ᔩᓂ ᐅᒡᔪᒡᓗ ᔪᓚᐃ ᓄᓐᖑᐊᓂ. 

 

ᐅᖃᖃᑎᒋᓚᐅᖅᐸᕗᑦ ᐊᖓᔪᖅᑲᐅᑎᐅᔪᑦ 

ᐱᓕᕆᖃᑎᒋᑦᑎᐊᖅᐸᒃᑐᒋᓪᓗ ᔭᓗᓇᐃᒥ 

ᐋᓐᓂᐊᕕᓕᕆᔨᒃᑯᑦ ᕿᑎᕐᒥᐅᓂ ᐱᓕᕆᕙᑦᑐᑦ. 

ᖃᐅᔨᒪᕗᖓ ᐋᓐᓂᐊᕕᒃ ᐊᒻᒪ ᓄᓇᕗᑦ ᒐᕙᒪᒃᑯᑦ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᖏᑦ ᑕᒪᑐᒥᖓ 

ᐱᓕᕆᕙᓪᓕᐊᒻᒪᑕ. ᐅᖃᕈᓐᓇᓐᖏᑐᐃᓐᓇᖅᑐᖓ  

ᐃᓗᓕᑯᓘᔭᖏᓐᓂᑦ ᒫᓐᓇᐅᔪᒃᑯᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒐᕙᒪᒃᑯᑦ ᑮᓇᐅᔭᖅᑐᕈᑎᖏᓐᓄᑦ ᑲᑎᒪᔨᕋᓛᓄᑦ 

ᐃᒃᓯᕙᐅᑕᕆᔭᐅᓪᓗᖓ ᑕᒪᓐᓇ ᐱᕐᔪᐊᕌᓗᒃ. 

 

ᐅᖃᖅᑎ, ᐱᓇᓱᐊᕈᓯᐅᓚᐅᖅᑐᒥ ᕿᑭᖅᑖᓘᑉ 

ᓂᒋᐊᓄᑦ ᒪᓕᒐᓕᐅᖅᑎ ᐊᑕᐅᓯᐅᓐᖏᑦᑐᓂᒃ 

ᐊᐱᖅᑯᑎᖃᓚᐅᕐᒪᑦ. 

ᐊᑭᓖᑎᑦᑎᓇᓱᖃᑦᑕᕋᓗᐊᖅᑎᓪᓗᒋᑦ ᓄᓇᕗᑦ 

ᐃᓗᐊᓂ ᐊᒻᒪᓗ ᒐᕙᒪᐅᓪᓗᑕ 

ᐊᑭᓕᒃᓴᐃᕐᕕᐅᔪᓐᓇᖏᓐᓂᑎᓐᓄᑦ 

ᐊᑭᓕᒃᓴᐃᕈᓐᓇᐃᓕᖃᑦᑕᕋᑦᑕ. ᑐᑭᓯᐊᔭᒃᑯᑦ $10 

ᒥᓕᐊᐸᓘᓕᕐᒪᑕ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᓄᓇᑦᑎᐊᑉ 

ᒐᕙᒪᒃᑯᖏᑦ ᖃᓄᐃᓕᐅᖅᓯᒪᖕᒪᖔᖏᑦ 

ᐊᑭᓕᒃᓴᐃᖅᑎᑦᑎᓇᓱᖃᑦᑕᖅᑎᓪᓗᑎᑦ ᑕᖅᑲᒃᑯᓂᖓ 

ᐊᑭᓕᒃᓴᓕᖕᓂᑦ? ᐆᒃᑑᑎᒋᔪᓐᓇᕋᑦᑎᒃᑯᒃ ᑕᒪᓐᓇ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪᓗ ᒥᔅᑕ ᐃᐊᓕᐊᑦ. ᑕᒪᑦᑐᒪ ᒥᒃᓵᓄᑦ 

ᐊᐱᕆᖕᒪᑦ. ᖃᐅᔨᒪᔪᐃᓐᓇᐅᖅᑰᖅᑐᒍᑦ ᑕᒫᓂ 

ᑲᓇᑕᒥᓗ ᑮᓇᐅᔭᖅᑎᒍ ᐅᓂᒃᑳᓂᒃ 

ᓴᖅᑭᑦᑎᖃᑦᑕᕆᐊᖃᕋᑦᑕ ᓈᒻᒪᓈᖅᑯᓯᒪᔪᓂᒃ ᐊᒻᒪᓗ 

ᑕᐃᒪᐃᒃᑲᓐᓂᕐᓂᐊᕐᕙᓗᒃᖢᑕ ᑕᒪᑐᒪᓂ 

ᐊᕐᕌᒍᑦᑎᓐᓂ. ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎ ᒥᔅᑕ 

ᕙᓕᐅᕆᑎᓗ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ  

ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐊᔭᐅᖅᑐᐃᓪᓚᕆᖃᑦᑕᕐᒪᑕ. 

 

ᒥᔅᑕ ᐃᐊᓕᐊᑦ ᓇᓗᓇᐃᖅᓯᕕᒋᔪᒪᔭᕋ ᒐᕙᒪᕗ 

ᓄᓇᕗᒥ ᓄᓇᑦᑎᐊᕐᒥᓗ 

ᑲᑎᒪᖃᑎᒌᑦᓯᐊᖃᑦᑕᖅᑐᒍᑦ ᐅᖃᐅᓯᕆᓪᓗᑎᒃᑯᓪᓗ 

ᐊᑭᓕᒃᓴᐃᔭᖃᑦᑕᕆᐊᖃᕐᓂᑦᑎᓐᓂ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᐅᕐᒪᖔᖏᑦ ᓄᓇᕗᑦ ᒐᕙᒪᒃᑯᑦ 

ᐊᑭᓕᒃᓴᐃᕈᓐᓇᕐᓂᐊᕋᑦᑕ ᓄᓇᑦᓯᐊᖅ 

ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᐃᐊᓕᐊᑦ 

ᑕᒪᑐᒥᖓ ᐊᐱᖅᓱᕐᒪᑦ ᑭᒡᒐᖅᑐᖅᖢᓂᒋᑦ ᓄᓇᑦᓯᐊᖅ 

ᒐᕙᒪᒃᑯᖏᑦ. 

 

ᐅᖃᖅᑏ, ᐅᖃᖅᑲᐅᒐᒪ ᓄᓇᑦᓯᐊᖅ ᓄᓇᕗᓪᓗ 

ᒐᕙᒪᒃᑯᖏᑦ ᐃᖅᑲᓇᐃᔭᖃᑎᒌᑦᑎᐊᖅᑐᑦ ᑕᒪᓐᓇ 

ᑲᑎᒪᔾᔪᑎᒋᖃᑦᑕᕐᓂᐊᖅᑕᕗᑦ ᐊᒻᒪᓗ ᒥᔅᑕ ᐃᐊᓕᐊᑦ 

ᓇᓗᓇᐃᖅᓯᕕᒋᔪᓐᓇᕈᒪᓪᓗᒍ 

ᐃᓱᒫᓘᑎᒋᓐᖏᓐᓂᖅᓴᐅᒐᑦᑎᒃᑯᑦ ᑖᔅᓱᒪᓐᖓ 

ᓂᐅᖓᓂ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᖃᐅᔨᒪᓂᐊᖅᐳᓯ ᐅᖃᐅᓯᒃᑯᑦ ᐊᐱᖅᓱᕐᓇᖅ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4825 

ᐃᓱᓕᖕᒪᑦ, ᑕᐃᒪᐃᒃᑑᓂᖓᓄᑦ ᑲᑎᒪᔾᔪᑎᒃᓴᐃᑦ 

ᑲᔪᓯᑎᓪᓗᑎᒃᑯᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑲᑎᒪᔾᔪᑎᒃᓴᖅ 5 

ᐅᑎᕐᕕᒋᑲᐃᓐᓇᕈᒪᓪᓗᒍ. ᖁᔭᓐᓇᒦᒃ ᐅᖅᑲᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 5-ᓚᖃᑖᖅᐲᑦ 

ᐅᕝᕙᓘᓐᓃᑦ 6? 5-ᖑᖅᑰᖃᑖᖅᑐᖅ. 

 

>>ᐃᓪᓚᖅᑐᑦ 

 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ 5-ᒧᑦ 

ᐅᑎᕈᒪᓪᓗᓂ, ᐋᒃᑳᖅᑐᖃᖅᐹ? ᐋᒃᑳᖅᑐᖃᓐᖏᒻᒪᑦ, 

ᑲᑎᒪᔾᔪᑎᒃᓴᑎᓐᓂ ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᑖᒃᑯᐊ ᑲᑎᒪᔾᔪᑎᒃᓴᐃᑦ 

ᑕᑯᓐᓇᑲᐃᓐᓇᕋᒃᑭ ᑕᒻᒪᖅᓯᒪᓇᓱᒋᑲᐃᓐᓇᒻᒪᕆᒃᑕᒃᑲ. 

 

ᐅᖃᖅᑎ, ᑐᓐᖓᓱᑦᑎᒃᑎᔪᒪᔪᖓ 

ᓄᓇᑦᑎᓐᓃᖔᖅᑐᖅ ᐱᑭᐊ ᐃᔭᐃᑦᑐᖅ ᑖᓐᓇ 

ᐊᑯᓂᐊᓗᒃ ᐃᖃᓗᒃᑑᑦᑎᐊᕐᒥᐅᑕᐅᓕᖅᑐᖅ. ᑖᓐᓇ 

ᑲᑎᒪᔨᐅᖃᑕᐅᖕᒥᔪ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ Arctic Closet-ᒥᒃ 

ᓂᐅᕕᕐᕕᖃᖅᖢᓂ ᐃᖃᓗᒃᑑᑦᑎᐊᕐᒥ ᐊᒻᒪ 

ᐳᓛᕆᐊᖅᓯᒪᔪᓂᒃ ᓂᐅᕐᕈᔪᓂᒃ 

ᕿᒥᕐᕈᓇᒃᑎᑦᑎᕈᓘᔭᖃᑦᑕᖅᑐᖅ ᑕᐃᒃᑯᐊ ᐅᒥᐊᕐᔪᐊᑦ 

ᑮᓇᐅᔭᔪᐊᓕᖕᓄᑦ ᐊᑐᖅᑕᐅᕙᒃᑐᑦ ᑕᐃᒪᐃᒃᑐᑦ 

ᐳᓛᕐᓂᖏᓐᓂᒃ ᐋᖅᑭᒃᓱᐃᕙᒃᑭᓪᓗᓂ.  

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓄᑦ ᐃᓕᓴᖅᓯᓂᒃ, 

ᑐᓐᖓᓱᒋᑦ ᕕᑭ. ᑲᔪᓯᑐᐃᓐᓇᕐᓗᑕ. 7. ᑎᑎᖅᑲᑎᒍᑦ 

ᐊᐱᖅᑯᑏᑦ. 8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑏᑦ. 9. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᖓᐅᑎᖏᓐᓄᑦ. 10. ᐊᑎᓕᐅᖅᓯᒪᔪᑦ 

ᑐᒃᓯᕋᐅᑏᑦ. 11. ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ 

ᑭᐅᔾᔪᑏᑦ. 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂ 

ᐊᓯᖏᓐᓂᒡᓗ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 12: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

 

ᑲᑎᒪᔨᕋᓛᑦ ᐅᓂᒃᑳᖓᑦ 040 - 3(3): ᒪᓕᒐᒃᓴᖅ 

64, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᒥᐊᓗᓕᕆᓂᕐᒧᑦ ᒪᓕᒐᖅ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒪᓕᒐᒃᓴᖅ 64, ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ, ᑲᑎᒪᔨᕋᓛ 

ᕿᒥᕐᕈᓇᒃᑕᐅᖅᑲᐅᖕᒪᑦ ᐊᒻᒪ 

ᑲᑎᒪᑐᐃᓐᓇᕐᓂᕐᒧᐊᖅᑕᐅᔪᓐᓇᖅᓯᓪᓗᓂ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

64 ᑲᑎᒪᔾᔪᑎᒃᓴᓄᑦ ᐃᓕᔭᐅᓂᐊᖅᐳᖅ ᓰᑏᕝᕙ 12-

ᒥ ᑲᑎᒪᔾᔪᑕᐅᓕᕐᓗᓂ. 

 

13. ᑎᑎᖅᑲᑦ ᓴᖅᑭᑕᐅᓂᖏᑦ ᒥᔅᑕ ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 395 - 3(3): ᐋᓐᑰᓂᐊ 

ᕕᒃᑐᐊᕆᐊ ᑕᓯᕐᒥ ᐱᓕᕆᐊᖑᔪᖅ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓴᖅᑭᑦᑎᔪᒪᔪᖓ ᑎᑎᖅᑲᓂᒃ ᐱᔾᔪᑎᓖᑦ ᐋᓐᑰᓂᐊ 

ᕕᒃᑐᐊᕆᐊ ᑕᓯᕐᒥᑦ ᐱᓕᕆᐊᖑᓚᐅᖅᑐᑦ. ᑖᒃᑯᐊ 

ᑲᑎᖅᓱᖅᑕᐅᓯᒪᔪᑦ ᖃᒪᓂᑦᑐᐊᕐᒥ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖑᓇᓱᒃᑐᓕᕆᔨᒃᑯᓐᓂᖔᖅᑐᑦ ᐊᒻᒪᓗ ᖃᒪᓂᑦᑐᐊᑉ 

ᑐᒃᑐᓂᒃ ᑐᒃᑐᓕᕆᔩᑦ. ᑖᒃᑯᐊ 

ᕿᒥᕐᕈᓇᒃᑕᐅᒋᐊᕐᓂᐊᖅᐳᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. 13. ᑎᑎᖅᑲᑦ ᓴᖅᑭᑕᐅᓂᖏᑦ. 

ᓄᓇᕗᒻᒥ ᓇᖕᒥᓂᓕᕆᓂᕐᒧᑦ ᐊᑮᑦᑐᖅᑖᕈᑏᑦ 

ᐊᑭᑦᑐᑖᖅᑎᑦᑎᓂᕐᒧᑦ ᑲᒪᔩᑦ, ᒥᓂᔅᑕ ᑕᑉᑑᓇ.  

 

ᓴᖅᑭᑕᐅᔪᖅ ᑎᑎᖅᑲᒃ 396 - 3(3): 2012-

2013 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ - 

ᓄᓇᕗᒻᒥ ᓇᒻᒥᓂᖃᖅᑐᓂᒃ ᐊᑐᖅᑐᐊᕐᕕᒃ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᑐᖓ 2012-13 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ ᓄᓇᕗᑦ 

ᓇᖕᒥᓂᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᐃᐊᓕᐊᖁᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 397 - 3(3): 

ᑎᑎᖅᑲᐅᓯᐊᑦ ᐃᓱᒫᓗᒃᑐᒥᒃ 

ᐊᖓᔪᖅᑳᕆᔭᒥᒃ (ᐃᐊᓕᐊᑦ) 

 

ᓴᖅᑭᑕᐅᔪᖅ ᑎᑎᖅᑲᒃ 398 - 3(3): CMAJ 

ᐅᖃᓕᒫᒐᓕᐊᖅ ᐃᒻᒥᓃᕐᓂᓕᕆᔪᖅ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᕐᕉᓐᓂᒃ ᓴᖅᑭᑦᑎᔪᒪᒐᒪ. 

 

ᐅᖃᖅᑏ, ᑎᑎᕋᖅᑕᕕᓃᑦ ᐱᔾᔪᑎᓖᑦ ᖁᓪᓕᒃᑯᑦ 

ᒪᕐᕈᐃᓂᒃ ᐅᖃᐅᓰᓐᓂᒃ ᐊᑐᖅᖢᑎᑦ 

ᐃᓕᓐᓂᐊᖅᑎᑎᔾᔪᓯᖏᑦ ᐃᒃᐱᐊᕐᔪᒻᒥ. ᑖᒃᑯᐊ 

ᐆᒃᑑᑎᑦᑎᐊᕙᐅᕗᑦ ᐃᓕᓴᖅᑏᑦ ᐃᓚᐅᓂᖏᓐᓂ 

ᐊᒻᒪᓗ ᑲᒪᒋᔭᐅᑦᑎᐊᕈᓐᓇᓂᐊᕐᓂᖓ ᐊᒻᒪ 

ᐊᐃᑉᐸᖓ, Canadian Medical Association-

ᑯᓐᓂ ᑎᑎᕋᖅᑕᕕᓃᑦ ᐅᓪᓗᒥ ᓴᖅᑭᑕᐅᖅᑲᐅᔪᖅ.  

ᐅᓪᓗᒥ ᐃᒻᒥᓃᖅᑕᐃᓕᒪᓂᐅᑉ ᐅᓪᓗᕆᑎᓪᓗᓂᐅᒃ. 

ᐊᑕᐅᓯᐊᕐᓇᑕ ᑕᒪᒃᑯᐊ ᓱᓕᔪᑦ 

ᐱᔭᕐᓂᓐᖏᑐᐊᕌᖓᑕ ᐊᓚᖑᐊᖃᑦᑕᕋᑦᑎᒃᑯᑦ 

ᓂᓪᓕᐅᑎᒋᓐᖏᖦᖢᑎᒍᓪᓗ ᑲᒪᒋᓐᖏᒃᖢᑎᑯᓪᓗ. 

 

ᐅᖃᖅᑎ, ᑕᒪᒃᑯᐊ ᐊᓂᒎᑎᔪᓐᓇᕆᐊᖃᖅᑕᕗᑦ. 

ᐊᑏᒃ ᑖᓐᓇ ᐅᖃᓕᒫᖅᑕᐅᓕ ᐅᓄᖅᑐᐊᓗᖕᓂᒃ 

ᐃᒻᒥᓃᖅᑐᖃᖃᑦᑕᖅᑕᑎᓪᓗᒋᑦ ᐃᓄᐃᑦ ᒪᒃᑯᒃᑐᑦ 

ᓄᑲᑉᐱᐊᑦ ᒪᒃᑯᒃᑐᖅ. 

 

ᒪᒃᑯᒃᑐᖅ ᓄᑲᑉᐱᐊᖅ ᑎᑎᕋᓚᐅᖅᑐᖅ 

ᐃᒻᒥᓃᕈᒪᔪᓐᓃᑳᓪᓚᖕᓂᕋᒥ. 

ᑕᐃᒪᓕᖓᔭᕆᐊᖃᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

13. ᑎᑎᖅᑲᑦ ᓴᖅᑭᑕᐅᓂᖏᑦ. ᐃᓄᓕᕆᔨᒃᑯᑦ 

ᒥᓂᔅᑕᖓ, ᒥᔅ ᐃᐊᓪ. 

 

ᓴᖅᑭᑕᐅᔪᖅ ᑎᑎᖅᑲᒃ 399 - 3(3): ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᐊᐅᓚᑦᑎᔨᐅᑉ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 2012-2013 

(ᐃᐊᓪ) 

ᓴᖅᑭᑕᐅᔪᖅ ᑎᑎᖅᑲᒃ 400 - 3(3): ᓄᓇᕗᒻᒥ 

ᐊᕐᓇᐃᑦ ᑲᑎᒪᔨᖏᑕ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖓᑦ 2011-2012 (ᐃᐊᓪ) 

 

ᓴᖅᑭᑕᐅᔪᖅ ᑎᑎᖅᑲᒃ 401 - 3(3): ᓄᓇᕗᒻᒥ 

ᐊᕐᓇᐃᑦ ᑲᑎᒪᔨᖏᑕ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖓᑦ 2012-2013 (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖓᓱᓂᒃ ᓴᖅᑭᑦᑎᔪᒪᒐᒪ. 

 

ᖁᕕᐊᓱᒃᑐᖓ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓱᕈᓯᕐᓄᑦ 

ᐃᓚᔮᕆᓄᓪᓗ ᐱᔨᑦᑎᕈᑏᑦ 2012-13 

ᐅᓂᒃᑳᖓᓐᓂᒃ ᓴᖅᑭᑦᑎᔪᓐᓇᕋᒪ. 



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᓴᖅᑭᑎᒃᑲᓐᓂᕐᓂᐊᕐᒥᔪᖓ 2011-12 

ᐊᒻᒪᓗ 2012-12 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᑦ 

ᑎᑎᕋᖅᑕᕕᓃᑦ ᖁᓪᓖᑦ ᐊᕐᓇᐃᑦ 

ᑲᑎᒪᔨᖏᓐᓃᖔᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 13. 

ᑎᑎᖅᑲᑦ ᓴᖅᑭᑕᐅᓂᖏᑦ. ᑲᔪᓯᒋᐊᕐᓗᑕ. 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ. 15. 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᐊᖅᑎᓪᓗᒋᑦ 

ᒪᓕᒐᒃᓴᐃᑦ. 16. ᐱᖁᔨᕗᖔᕈᑏᑦ. 17. 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᑎᓪᓗᒋᑦ ᐃᓱᒪᒃᓴᖅᓯᐅᕈᑕᐅᔪᑦ 

ᒪᓕᒐᒃᓴᓂᑦ ᐊᓯᖏᓪᓗ. ᒪᓕᒐᒃᓴᖅ 32, 40, 68, 

69 ᐊᒻᒪᓗ ᒥᓂᔅᑕᐃᑦ ᐅᖃᐅᓯᖏᑦ 299-3(3), ᒥᔅᑕ 

ᓂᖏᐅᖓᓐ ᐃᒃᓯᕙᐅᑕᕆᔭᐅᓗᓂ. 

 

ᑲᔪᓯᓚᐅᓐᖏᓐᓂᑦᑎᓐᓂ 20 ᒥᓂᑦᓯᒥᒃ 

ᕿᑲᑲᐃᓐᓇᖅᑕ. 

 

ᐃᖅᓱᖅᑎ.  

 

>>ᓄᖅᑲᑲᐃᓐᓇᖅᑐᑦ 15:19ᒥ ᑲᔪᓯᓪᓗᑎᓪᓗ 

15:51ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ): ᐅᓐᓄᓴᒃᑯᑦ 

ᑲᑎᒪᔨᐅᖃᑎᒃᑳ. ᐅᓐᓄᓴᒃᑰᕆᕙᕗᑦ ᓄᓇᕘᒥᐅᑕᐃᑦ 

ᑕᐅᑐᕋᓐᓈᖅᑐᑦ ᑖᑦᓱᒥᖓ ᑲᑎᒪᔩᑦ 

ᑲᑎᒪᑐᐃᓐᓇᕐᓂᕆᔭᖓᓐᓂ. ᑐᓐᖓᓱᑦᑎᐊᓪᓕᑦ, 

ᑐᓐᖓᓱᑦᑎᐊᕆᑦᓯᓗ ᒪᓕᒐᓕᐅᖅᑎᐅᖃᑎᒃᑳ. ᒫᓐᓇ 

ᑲᑎᒪᓂᕆᔭᕗᑦ ᐱᒋᐊᕈᒪᓕᕆᓪᓗᒍ. ᑕᕝᕙᓂᓗ 

ᑲᑎᒪᓂᕆᔭᑦᑎᓐᓂ ᑲᑎᒪᔨᑐᐃᓐᓇᐃᑦ ᑲᑎᒪᑎᓪᓗᒋᑦ 

ᑖᒃᑯᐊ ᐱᓕᕆᐊᑦᓴᕆᔭᕗᑦ ᒪᓕᒐᔅᓴᖅ 32, 

ᒪᓕᒐᔅᓴᖅ 40, ᑮᓇᐅᔭᑦ ᑐᒃᓯᕋᐅᑕᐅᒃᑲᓐᓂᖅᓯᒪᔪᐃᑦ 

ᓈᓴᐅᑎᖃᖅᑐᑦ 68, ᐊᒻᒪ 69, ᐊᒻᒪ ᒥᓂᔅᑕᐅᑉ 

ᐅᖃᐅᓯᕆᓂᑯᐊ 299-3(3). ᖃᓄᓪᓕ ᑕᐃᒪ 

ᑲᑎᒪᔨᕋᓛᓂᒃ ᐃᓕᖅᑯᓯᖃᖁᔨᕙᑦ? ᒥᔅᑕ 

ᐊᐅᐸᓗᒃᑐᖅ. 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ (ᑐᓵᔨᒃᑰᓕᖅᑐᖅ) ᐅᓪᓗᒥ ᑲᔪᓯᔪᒪᔪᒍᑦ 

ᒥᓂᔅᑕᐃᑦ ᐅᖃᐅᓯᖓᑦ 299-3(3) ᑲᒪᒌᓐᓇᕈᒪᔭᕗᑦ 

ᐊᒻᒪᓗ ᐱᔭᕇᕈᑦᑎᒃᑯᑦ 68 ᐊᒻᒪ 69 ᐊᒻᒪᓗ 32 

ᐱᒋᐊᕈᑎᒋᔪᒪᔭᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᑕᐃᒫᒃ ᐊᖏᖃᑎᒌᑉᐱᑖ ᑖᓐᓇ ᒥᓂᔅᑑᑉ 

ᐅᖃᐅᓯᕆᓂᑯᐊ 299-3(3) 

ᑲᔪᓰᓐᓇᕝᕕᒋᐅᔭᕈᒪᓪᓗᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐊᖓᔪᖅᑳᑉ ᐅᖃᐅᓯᖓ 299 - 3(3): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖅᑖᖅᐳᑦ $100 ᒥᓕᐊᓂᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑳ, 

ᐊᖏᖃᑎᒌᒍᓐᓇᖅᐱᑖ ᒥᓂᔅᑕ ᑕᑉᑑᓇ ᐊᒻᒪ 

ᐃᖅᑲᓇᐃᔭᖅᑎᖁᑎᖏ ᑕᑲᓄᖓ 

ᐊᐱᖅᓱᖅᑕᐅᕕᒻᒨᕈᓐᓇᖁᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᑲᔪᓚᐅᒻᒥᒃᑭᑦ ᑖᒃᑯᐊ ᑕᑲᓄᖓ 

ᐊᐱᖅᓱᖅᑕᐅᕕᒻᒧᑦ. 

 

ᖁᔭᓐᓇᒦᒃ ᐃᖅᓱᒃᑏ. ᓇᓗᓇᓐᖏᑦᑑᖁᓪᓗᒍ 

ᑎᑎᕋᖅᑕᐅᓯᒪᖁᓂᐊᒻᒪᑕᓗ, ᒥᓂᔅᑕ ᑕᑉᑑᓇ, ᑖᒃᑯᐊ 

ᑕᕝᕙᓂ ᐊᐱᖅᓱᖅᑕᐅᕕᒻᒦᖃᑎᒋᔮᒃᑭᒃ 

ᑭᓇᒃᑰᒻᒪᖔᑎᒃ 

ᑐᑭᓯᑎᑦᑎᒃᑲᓐᓂᑲᐃᓐᓇᕈᓐᓇᖅᑎᒍᑦᑎᒍᑦ 

ᐱᐅᒐᔭᖅᐳᖅ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑕᓕᖅᐱᓐᓂ, ᒥᔅᑕ 

ᐱᐅᕆᐅᓪ ᐊᖓᔪᖅᑳᖅ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᐊᒻᒪᓗ ᓴᐅᒥᓐᓂᑦ, ᐄᔩᓐ 

ᓚᐃᓯ, ᐃᒃᓯᕙᐅᑕᕆᔭᐅᔪᖅ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ ᐊᒻᒪ 

ᖁᔭᓐᓇᒦᒃ ᑖᒃᑯᐊ ᑕᕝᕙᓃᖃᑎᒋᔮᒃᑭᑦ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑏᒃ. ᑲᑎᒪᔨᓃᓐᖓᖅᓯᒪᔪᓪᓗ 

ᑐᓐᖓᓱᑦᑎᐊᕆᑦᓯ. ᑕᐃᒪ ᐃᑉᐸᒃᓴᖅ 

ᐊᐱᖅᓲᑎᓃᓕᓚᐅᕋᑦᑕ ᐃᖅᑲᐅᒪᖅᑰᕋᑦᑎ ᐊᒻᒪᓗ 

ᑕᕝᕗᖓᓐᓂᐊᓵᖅᑎᓪᓗᑕ ᐅᖄᕐᔪᒍᒪᓪᓗᖓ 

ᒥᓂᔅᑕᐅᑉ ᐅᖃᐅᓯᕆᔭᒥᓂᖓᑕ ᐃᓪᓗᓕᖁᑎᖏᓐᓂᒃ 

ᖃᓂᓈᖅᓯᒪᔾᔫᒥᓂᖅᓴᐅᒋᐊᕈᓐᓇᖃᑦᑕᕐᓂᐊᕈᑦᑎᒃ 

ᐱᐅᒐᔭᕋᓗᐊᖅᐳᖅ ᑖᒃᑯᐊ ᐃᓗᓕᖁᑎᒋᔭᖏᓐᓂᒃ 

ᐅᖃᐅᓯᕆᓂᑯᖏᑦᑕ ᐃᓪᓗᕐᔪᐊᑦ 

ᓄᓇᓕᓐᓅᖅᑐᒃᓴᓕᐊᕆᔭᐅᓯᒪᔪᒥᒃ ᒥᒃᓵᓄᑦ. ᒫᓐᓇ 

ᑲᔪᓯᒋᐊᕈᓐᓇᖅᓯᒐᑦᑕ ᑎᑎᕋᖅᓯᒪᔪᖁᑎᑦᑎᓐᓂ 

ᓯᕗᓪᓕᖅᐸᐅᔪᖅ ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐃᑦᓯᕙᐅᑕᖅ. ᑖᒃᑯᐊ 

ᒥᓂᔅᑕᐅᑉ ᐅᖃᐅᓯᖓᓄᑦ ᑲᑎᒪᑎᖃᕋᑦᑕ 

ᑕᕝᕙᐅᔪᖅ. ᑖᒃᑯᐊ ᐊᐱᖅᑯᑎᒃᑲ ᓯᕕᑭᑦᑑᓂᐊᓐ. 

(ᑐᓵᔨᑎᒍᑦ) ᖃᔅᓯᓂᑦ ᐃᒡᓗᑕᖃᕆᐊᖃᖅᐸ ᒫᓐᓇ 

ᓄᓇᕗᒻᒥ ᐊᖑᒻᒪᑎᓂᐊᕈᑦᑕ ᐃᒡᓗᑭᒃᓴᓐᓂᑦᑎᓐᓄᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᐊᐱᖅᑯᒋᒃᑲᓐᓂᑲᐃᓐᓇᕐᓕᐅᒃ 

ᑐᓴᑦᑎᐊᓵᓐᖏᓇᒃᑯ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅ 

ᐅᒡᔪᒃ, ᑖᓐᓇ ᐊᐱᖅᑯᑎᒋᑲᐃᓐᓇᖅᑕᐃᑦ 

ᐊᐱᖅᑯᑎᒋᒃᑲᓐᓂᑲᐃᓐᓇᕈᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐃᑦᓯᕙᐅᑕᖅ, 

ᐊᐱᕆᖅᑳᓐᓂᐊᖅᑯᖓ. (ᑐᓵᔨᑎᒍᑦ) ᖃᔅᓯᓂᑦ 

ᐃᒡᓗᑖᕆᐊᖃᖅᐸᑦ ᓄᓇᕗᒻᒥᐅᑦ 

ᐃᒡᓗᑭᒃᓴᕐᓂᖅᑕᖃᕈᓐᓃᕐᓂᐊᕐᒪᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᖢᒍᓗ ᑖᓐᓇ 

ᐊᐱᖅᑯᑎᒋᖕᒪᒍ. 3,500 ᐅᖓᑖᓃᑦᑐᓂᑦ 

ᐃᒡᓗᑖᕆᐊᖃᕐᓂᐊᖅᑐᒍᑦ ᐊᓐᖑᑎᓂᐊᕈᑦᑕ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐃᑦᓯᕙᐅᑕᖅ. (ᑐᓵᔨᑎᒍᑦ) 

ᖃᔅᓯᕌᕐᓂᐊᖅᐸ ᑕᒪᒃᑯᐊᓕᒫᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᒫᓂᐸᓗᖃᐃ $1.5 ᐱᓕᐊᓂᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᖅ ᑭᐅᖃᑦᑕᒻᒪᑦ ᐃᑦᓯᕙᐅᑕᖅ. 

(ᑐᓵᔨᑎᒍᑦ) ᖃᔅᓯᓂᑦ ᐃᒡᓗᓕᐅᖅᑐᖃᕆᐊᖃᖅᐸ 

ᓄᓇᕗᒻᒥ ᐊᕐᕌᒍᑕᒫᑦ ᐊᒥᓱᕈᖅᐸᓪᓕᐊᔪᑦ 

ᐊᖑᒻᒪᑎᔭᐅᖁᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᒫᓂ 90 ᐊᒻᒪᓗ 100 

ᐃᒡᓗᓕᐅᖅᑕᐅᖃᑦᑕᕆᐊᖃᖃᑦᑕᕋᔭᖅᑐᑦ 

ᐃᓄᒋᐊᖅᓯᕙᓪᓕᐊᓂᕐᓄᑦ ᓈᒻᒪᖁᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐃᑦᓯᕙᐅᑕᖅ. (ᑐᓵᔨᑎᒍᑦ) 

ᐃᒡᓗᓕᕆᔨᕐᔪᐊᒃᑯᑦ, ᓄᓇᕗᑦ ᒐᕙᒪᒃᑯᖓᑦ ᓄᓇᕗᑦ 

ᑐᓐᖓᕕᒃᑯᓪᓗ ᖃᓄᐃᓘᖅᓯᒪᕙᑦ ᑐᒃᓯᕋᖁᓪᓗᒋᑦ 

ᒐᕙᒪᑐᖃᒃᑯᓐᓂᒃ ᐃᑲᔫᑎᒃᓴᓄᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᑲᑎᒪᔨ ᑖᔅᓱᒥᖓ 

ᐊᐱᕆᖕᒪᑦ. ᑕᒫᖅᑕᖅᑐᒥᒃ ᑐᓴᐅᒪᑏᓐᓇᖅᐸᒃᑕᕗᑦ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4829 

ᐱᔭᕆᐊᖃᖅᑕᕗᑦ ᒐᕙᒪᑐᖃᒃᑯᓐᓄᑦ, 

ᑐᓐᖓᕕᒃᑯᓪᓘᔪᒃᓴᐅᔪᖅ ᑕᐃᒪᓐᓇ ᐱᖃᑦᑕᓚᐅᕐᒪᑕ. 

ᖃᓄᐃᑦᑐᑐᐃᓐᓇᐃᑦ ᒐᕙᒪᑐᖃᒃᑰᖏᑎᑐᑦ 

ᓴᖅᑭᔮᖅᑎᑕᖏᑦ ᑕᒪᕐᒥᑦᑎᐊᖅ ᐆᒃᑐᖃᑦᑕᖅᓯᒪᔭᕗᑦ. 

 

ᐃᒡᓗᓕᕆᔨᕐᔪᐊᒃᑯᑦ ᑐᑭᒧᐊᕈᑎᒃᓴᓂᒃ 

ᐋᖅᑭᒃᓱᐃᓯᒪᓕᖅᑐᑦ ᓄᐊᑦᑎᕙᓪᓕᐊᓪᓗᑎᒃ 

ᓈᓴᐅᑎᓂᑦ ᓱᓕᔪᕐᓇᐅᑎᓂᒃ 

ᑐᓐᓂᖁᑎᒋᔭᐅᓄᐊᖅᑐᓂᑦ ᒐᕙᒪᑐᖃᒃᑯᓐᓄᑦ ᐊᒻᒪᓗ 

ᑐᒃᓯᕌᕆᓇᓵᖅᑕᑦᑎᓐᓄᑦ ᓱᓕᓂᐊᕈᑎᒋᔭᐅᔪᒃᓴᓂᒃ 

ᑕᒪᒃᑯᓂᖓ ᐱᓯᒪᓕᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᔅᓯᕙᐅᑕᖅ. 

ᑭᐅᖃᑦᑕᑦᑎᐊᒻᒪᓪᓗ ᖁᔭᒋᕙᕋ. ᑲᖏᖅᖠᓂᕐᒥ 

ᑲᓇᑕᐅᑉ ᐊᖓᔪᖅᑳᒻᒪᕆᖓᓗ 

ᒪᓕᒐᓕᐅᖅᑎᓐᓄᐊᑯᓗᓪᓗ ᓕᐅᓇ ᐊᒡᓘᒃᑲᖅ 

ᓄᓇᕗᒧᑦ ᑕᐃᑲᓃᒃᑲᓗᐊᕐᒪᑕ ᓯᕗᓕᖅᑎᐅᑉ 

ᑲᑎᒪᖃᑎᒋᒐᓗᐊᒻᒪᒋᑦ ᐊᖅᑯᑎᒋᔪᓐᓇᕈᒃᑭᑦ.  

 

ᑖᒃᑯᐊ ᐃᒡᓗᓕᕆᓂᐅᑉ ᒥᔅᓵᓄᑦ 

ᖃᓄᕆᓕᓯᒪᕚᓪᓕᖅᐸᑦ ᐃᒡᓗᑖᕋᓱᐊᓕᕌᖓᑉᑕ 

ᐸᕐᓚᓗᑕ ᐱᖃᑦᑕ ᐃᖃᑦᑕᕋᑦᑕ ᐃᒡᓗᑭᓪᓕᐅᕐᓂᕐᒧᑦ. 

ᑐᑭᓯᕕᒋᔪᒪᔭᕋᓗᐊᕋ ᓯᕗᓕᖅᑎ ᖃᓄᕐᓕᔮᔅᓴᐃᑕᑦ 

ᑕᐃᒃᑯᐊ ᑲᓇᑕᐅᑉ ᐊᖓᔪᖅᑳᒻᒪᕆᖓᓪᓗ 

ᒪᓕᒐᓕᐅᖅᑎᓐᓄᐊᑯᓪᓗ ᓄᓇᕗᒥ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ, ᐊᖅᑯᑎᒋᓗᑎᑦ ᑖᓐᓇ 

ᐊᐱᖅᑯᑎᒋᒋᐊᕈᒪᕋᑖᖅᑕᖓᓄᑦ ᑕᐃᒫᒃ 

ᑲᔪᓯᒍᓐᓇᖅᐱᑖ? ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕐᓗᒍ ᑖᓐᓇ 

ᐊᐱᖅᑯᑎᒋᔭᐅᖕᒪᑦ. ᑲᓇᑕᐅᑉ 

ᐊᖓᔪᖅᑳᒻᒪᕆᖓᐃᓐᓇ ᑲᑎᒪᖃᑎᒋᓚᐅᖅᓯᒪᒐᒃᑯ 

ᓯᕗᓕᖅᑎᕗᓪᓗ. ᑖᓐᓇ ᓯᕗᓕᖅᑎᕗᑦ 

ᑭᐅᑦᑎᐊᕐᓂᖅᓴᐅᔪᓐᓇᕐᒪᑦ, ᑖᔅᓱᒧᖓ 

ᑐᕌᖅᑎᒍᒪᒐᔭᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᖓᑦ ᑲᓇᑕᐅᑉ ᐊᖓᔪᖅᑳᖓ 

ᑲᑎᒪᖃᑎᒋᓲᕆᒐᒃᑯ ᐊᕐᕌᒍᑕᒫᑦ, ᐊᑕᐅᓯᐊᓐᖏᖦᖢᒍ 

ᐃᓛᓐᓂᒃ ᐊᕐᕌᒎᑉ ᐃᓗᐊᓂ. ᑕᒪᓐᓇ ᐃᒡᓗᑭᒃᓴᕐᓂᖅ 

ᑕᐃᒪᓐᖓᓕᒫᖅ ᐅᖃᐅᓯᕆᖃᑦᑕᖅᑕᕗᑦ. 

ᐅᕙᖓᑑᓐᖏᑦᑐᖅ, ᒥᓂᔅᑕᐅᖃᑎᒃᑲᓗ ᐱᓗᐊᖅᑐᒥ 

ᑖᓐᓇ ᑭᒡᒐᖅᑐᖅᑎᕗᑦ, ᓄᓇᕗᑦ ᑭᒡᒐᖅᑐᖅᑎᖓ 

ᑲᓇᑕᒥ ᐱᖁᔭᓕᐅᕐᕕᔾᔪᐊᒥ ᐃᓚᐅᓪᓗᒍ 

ᐅᖃᐅᑎᒌᓐᓇᖃᑦᑕᖅᑕᕗᑦ.  

 

ᑕᐃᒪᐃᖃᑦᑕᖅᑕᕗᑦ ᒪᓕᒃᖢᒍ ᖁᕕᐊᓱᑉᐳᖓ 

ᒫᓐᓇᐅᔪᖅ ᑕᐃᔅᓱᒪᓂ ᑲᓇᑕᐅᑉ ᒐᕙᒪᒃᑯᖏᑦ 

ᑮᓇᐅᔭᓂᒃ ᓇᓗᓇᐃᕆᓕᕐᒪᑕ ᓄᓇᕗᑦ 

ᑖᓐᓇᑐᐊᑦᑎᐊᖅ ᓄᓇᒋᔭᐅᔪᓂᑦ ᐊᕕᒃᑐᖅᓯᒪᔪᓂᑦ 

ᐃᒡᓘᑉ ᒥᒃᓵᓄᑦ ᖃᐃᑦᑎᔭᐅᓚᐅᕐᒪᑦ $100 

ᒥᓕᐊᓂᒃ, ᐊᓯᖏᑦ ᖃᐃᑦᑎᔭᐅᓐᖏᑎᓪᓗᒋᑦ. 

ᖁᕕᐊᓱᓪᓚᕆᒃᐳᖓ ᖁᔭᓕᓪᓗᖓᓗ ᐋᑐᕚᒥᑦ 

ᖃᐃᑦᑎᔭᐅᔪᓐᓇᓐᖑᐊᑕᖅᓯᓐᓇᓚᐅᕋᑦᑕ. 

ᑭᓯᐊᓂᑦᑕᐅᖅ, ᖃᐅᔨᒪᒻᒥᔪᖅ ᐅᖃᐅᑎᖃᑦᑕᕐᒥᔭᕋ 

ᑲᓇᑕᐅᑉ ᐊᖓᔪᖅᑳᖓ ᖁᔭᒋᓚᐅᖅᑕᕋ ᑖᔅᓱᒥᖓ 

ᑭᓯᐊᓂᑦᑕᐅᖅ ᑐᓴᖅᑎᒃᑭᓪᓗᒍ 

ᖃᐅᔨᒪᑐᐃᓐᓇᕋᓱᒃᑭᓪᓗᒍ ᑕᐃᒫᒃ ᐅᓄᖅᑎᒋᔪᓂᒃ 

ᓲᕐᓗ ᒥᓂᔅᑕ ᐃᓪᓗᓕᕆᓂᕐᒧᑦ ᑕᐃᓯᕋᑖᕐᒪᑦ. 

 

3,500-ᖏᓐᓃᑦᑐᓂᑦ ᐊᕐᕌᒍᑕᒫᑦ ᑕᒪᕐᒥᒃ 

ᐱᔭᕆᐊᖃᕋᑦᑕ. ᑕᒫᓂᑦᑕᐅᖅ ᑭᓯᐊᓂ 90-

ᖏᓐᓃᖅᑰᕐᒪᑕ, ᖃᓂᑦᑐᖅ 90-ᖏᓐᓂᑦ ᐊᕐᕌᒍᑕᒫᑦ 

ᐲᓐᓇᕐᓗᑕ ᐊᓐᖑᑎᔪᓐᓇᑕᐃᓐᓇᕋᔭᕐᒪᑦ 

ᑕᐃᒪᓐᓇᑎᒋ ᓱᓕ ᐃᒡᓗᓕᕆᓂᕐᒧᑦ ᐱᔭᕆᐊᖃᕋᑦᑕ. 

ᐅᖃᒃᑲᓐᓂᕐᓗᖓ, ᑕᒪᓐᓇ ᓄᖅᑲᐅᑎᓯᒪᓐᖏᑕᕗᑦ, 

ᓄᖅᑲᐅᑎᔾᔮᓇᑎᒍᓗ, ᓄᖅᑲᐅᑎᔭᐅᔭᕆᐊᖃᕋᓂᓗ 

ᑭᖑᓪᓕᕐᒥ ᒐᕙᒪᐅᓂᐊᖅᑐᓄᑦ. 

 

ᑕᒪᓐᓇ ᐃᑲᔪᖅᑎᒌᒋᐊᖃᕐᓂᖅ ᑖᒃᑯᓂᖓᓗ 

ᑲᑐᔾᔨᖃᑎᒌᓂᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 

ᑲᓇᑕᐅᓪᓗ ᒐᕙᒪᒃᑯᖏᓐᓂᑦ ᐊᒻᒪᓗᑦᑕᐅᖅ ᓄᓇᕗᑦ  

ᒐᕙᒪᒃᑯᖏᑦ ᐱᕕᒡᔪᐊᕐᓂᖓᓄᑦ ᐱᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᖁᐊᓇᖅᑯᖅ 

ᑭᐅᒻᒪᑦ ᓯᕗᓕᖅᑎᕗᑦ. ᐄ, ᐃᓪᓗᑭᓕᐅᖅᑐᒍᑦ 

ᑭᕼᐃᐊᓂ ᒐᕙᒪᑐᖃᒃᑯᓐᓂ ᑐᑭᕼᐃᐅᒪᔭᒃᑯᑦ 

ᑐᓂᐅᔭᔪᒪᓕᓐᖏᑦᑐᒍᑦ ᑮᓇᐅᔭᕐᒥᑦ 

ᐊᖏᓪᕋᖃᓐᖏᑦᑐᒥᑦ ᑐᕌᖓᔪᒥᑦ, ᑖᓐᓇᓕ 

ᐅᖃᕋᕼᐊᐅᑕᐅᒐᓗᐊᖅᐸᑦ ᐊᖏᓪᕋᖃᓐᖏᑦᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᓯᕗᓕᖅᑎᒧᑦ 

ᐊᐱᕆᖅᑰᕋᕕᑦ. ᓯᕗᓕᖅᑏ, ᑖᓐᓇ ᐊᐱᖅᑯᑎᒋᔭᖓ 

ᑐᑭᓯᒍᕕᐅᒃ, ᐊᖏᕐᕋᖃᖏᓐᓂᖅ ᐅᖃᐅᑕᐅᓕᕐᒥᒻᒪᑦ. 

ᓯᕗᓕᖅᑎ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᖏᕐᕋᖃᓐᖏᑦᑐᓕᕆᓂᖅ ᐱᕐᔪᐊᕌᓘᕐᒥᕐᒪᑦ 

ᐅᓄᖅᓯᕙᓪᓕᐊᑐᐃᓐᓇᕐᒪᑕᓗ ᐊᖏᕐᕋᖃᓐᖏᑦᑐᑦ 

ᐊᕐᕌᒍᑕᒫᑦ. ᑕᒪᓐᓇ ᐸᕐᓇᐅᑎᒥᒃ 

ᐃᓗᐊᓃᑉᐸᓪᓕᐊᖕᒪᑦ ᐃᒡᓗᑖᕋᓱᐊᕐᓂᕐᒧᑦ 

ᐃᓚᒋᔭᐅᖕᒥᖕᒪᑦ. ᐊᑐᓃᖅᑐᒍ ᐅᖃᐅᑎᒋᓯᒪᓐᖏᑕᕋ, 

ᑖᓐᓇᓕ ᓄᓇᕗᑦ ᒐᕙᒪᒃᑯᖏᓐᓂ ᐃᓄᓕᕆᔨᒃᑯᓐᓂ 

ᑖᓐᓇ ᐊᑖᓃᓕᕐᒪᑦ ᑲᒪᒋᔭᐅᕙᓪᓕᐊᒻᒥᔪᖅ 

ᐸᕐᓇᐅᑎᐅᕙᓪᓕᐊᓪᓗᓂ. ᒫᓐᓇᒧᑦ ᑎᑭᖦᖢᒍ ᑭᓯᐊᓂ 

ᐊᑐᓃᖅᑐᓂᒃ ᒐᕙᒪᑐᖃᒃᑯᓐᓂᑦ ᐱᓯᒪᓐᖏᑦᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 

ᐊᓯᐊᓅᕈᓐᓇᖅᓯᒻᒥᒐᑦᑕ. ᒥᔅᑕ ᐅᓲᑖᐱᒃ, 

ᐊᑎᓕᐅᖃᑕᐅᓯᒪᓚᐅᕋᕕᑦ ᐃᑉᐸᔅᓴᖅ, 

ᑲᔪᓯᒍᓐᓇᖅᐳᑎᑦ. 

 

ᐅᓲᑖᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᑖᔅᓱᒥᖓ ᐱᓕᕆᐊᖃᕐᓂᐊᓕᕐᒥᒐᑦᑕ 

ᐃᓪᓗᓕᕆᓂᕐᒥᑦ. 

ᐊᐱᖅᑯᓯᔅᓴᕋ ᑖᒃᑯᓄᖓ ᐃᓪᓗᑖᖅᑐᓴᐅᒻᒪᖔᑦᑕ 

ᑭᒃᑯᑦ ᓄᓇᓖᑦ ᑕᐃᓐᓇ ᐅᓱᒪᓕᐊᒥᓂᖅ 

ᑐᓴᖅᐸᑲᑦᑎᒍ ᓈᓴᐅᑏᑦ ᐊᑐᖅᑐᒋ ᑲᒪᒋᔭᐅᓚᕐᒪᑦ 

ᐊᒻᒪᓗ ᐅᓂᒃᑳᖏᓐᓂ ᐅᖃᖅᓯᒪᓚᐅᓪᓚᕐᒥ 

ᑕᐃᒪᐃᑐᑎᒎᖅᑐᑎᒡᒎᖅ ᑕᐃᒃᑯᐊ ᐃᓪᓗᔅᓴᐃᑦ 

ᓄᓇᕗᒻᒧᑦ ᐊᑕᖐᔪᓐᓇᖏᓪᓚᕆᓚᐅᕋᑦᑕ 

ᓄᓇᓕᓕᒫᓂᒃ. ᑕᐃᒫᒃ ᑐᑭᓯᓯᒪᒐᒪ ᑕᐃᒫᒃ 

ᑐᑭᓯᐅᒪᒐᒃᑯ. 

 

ᑕᐃᒃᑯᐊ ᓈᓴᐅᑏᑦ ᓄᓇᓖᑦ ᐃᓪᓗᑖᖃᒡᒐᕐᓂᖏᓐᓄᑦ 

ᐃᓯᕈᒪᔪᑦ ᐊᒥᓲᓂᖏᓐᓄ ᑕᒪᒃᑯᓂᖓ 

ᐱᔾᔪᑎᖃᐅᖅᓯᒪᒻᒪᑕ ᑭᓱᑐᐃᓐᓇᕐᓂᒃ ᓄᓇᓕᐅᑉ 

ᐃᓗᐊᓂ. ᓈᓴᐅᑎᑎᒎᕐᓗᑎᒃ 

ᖃᐅᔨᓴᐅᑎᒥᓂᖅᑎᒎᕐᓗᑎᒃ ᑕᐃᒫᒃ 

ᐊᑑᑎᖃᐃᓐᓇᕐᓂᐊᓕᖅᑳᑦ ᐃᓪᓗᔅᓴᓂᒃ 

ᐃᓪᓗᑖᕈᔅᓴᓂᓪᓗ ᒐᕙᒪᑐᖃᒃᑯᓐᓂ 

ᖃᐃᑦᑎᔭᐅᓯᒪᖑᑕᔅᓯᓇᓕᕋᐃᒍᑦᑕ ᑕᐃᒃᑯᐊ 

ᓈᓴᐅᑎᑎᒎᕈᑎᒥᓃᑦ ᐅᑲᐅᓂᖅᐹᖑᓂᕋᖅᓯᒪᒻᒪᔾᔪᒃ. 

 

ᑕᒪᓐᓇ ᐊᑐᖅᑕᐅᖏᓐᓇᕐᓂᐊᓕᖅᑳ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᓲᑖᐱᒃ. ᒥᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᑲᑎᒪᔨᐅᔪᖅ 

ᐊᐱᕆᖕᒪᑦ. ᑖᒃᑯᐊ ᓈᓴᐅᑎᓕᕆᓂᒃ 

ᐊᑐᐃᓐᓇᕐᓂᐊᖅᑕᕗᑦ ᑕᐃᒪᓐᓇ 

ᐊᔾᔨᒌᑎᑦᓯᐊᖁᓪᓗᒋᑦ ᑕᒪᒃᑯᐊ ᓄᓇᓕᖕᓂ 

ᐃᒡᓗᑖᕆᐊᖃᖅᑐᑦ. ᐃᒪᓐᓇ ᑕᑯᒃᓴᐅᑎᒃᑎᒃᓯᐊᕐᓗᑕ, 

ᐆᒃᑑᑎᖃᓕᕌᖓᑦᑕ ᓄᓇᓕᐊᓛᓂᒃ ᐊᖏᓂᖅᓴᓂᒃ 

ᐃᓚᖏᑦ ᐱᑎᑕᐅᓐᖏᑐᐃᓐᓇᕆᐊᖃᕐᒪᑕ.  

 

ᐃᒃᓯᕙᐅᑖᖅ, ᑕᐃᒃᓱᒪᓂᐅᓚᐅᖅᑐᖅ ᐸᕐᓂᖅᑑᒥᐅᑦ 

55-ᓂᒃ ᐃᒡᓗᑖᖅᑎᑕᐅᓯᒪᖕᒪᑕ ᓴᓇᕝᕕᐅᓚᑐᑎᒃ  

ᑕᐃᒃᓱᒪᓂ ᐊᐅᔭᐅᑎᓪᓗᒍ 40-ᓂᒃᑲᓂᕐᓗ. ᑖᒃᑯᐊ 

ᐊᓯᖏᑦ ᐱᔾᔪᑎᒋᓪᓗᒋᑦ ᑲᓇᑕᒥ 

ᐱᕈᖅᐸᓪᓕᐊᔪᓕᕆᓂᕐᒧᑦ ᐸᕐᓇᐅᑎᑎᒍᑦ  

ᐱᑎᑕᐅᓚᐅᖅᑐᑦ 15-ᓂᑦ 55-ᖑᓕᖅᓱᑎᒃ 

ᑲᑎᓪᓗᒋᑦ ᐃᒡᓗᐃᑦ ᐸᓐᓂᖅᑑᒥ. ᑖᒃᑯᐊ 

ᐊᑐᐃᓐᓇᕐᓂᐊᕋᑦᑎᒍ ᑭᓯᐊᓂ 

ᐊᔾᔨᒌᑦᑑᑎᐅᔪᓐᓇᕋᔭᖅᑐᓂᒃ ᖃᐅᔨᓴᕈᖃᓕᕈᑦᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᒥᓂᔅᑕ ᑖᔅᓱᒥᖓ ᑭᐅᒐᕕᓐᖓ. 

ᓱᓕ ᑖᓐᓇ ᐊᐱᖅᑯᓯᖅ… ᑐᑭᓯᒍᒪ 

ᐊᐱᖅᑯᓯᔅᓴᖃᕐᕕᒋᒃᑲᓐᓂᓂᐊᕈᓐᓃᕋᑖᖅᑕᓗᐊᕋ. 

ᑭᐅᔾᔪᑏᑦ ᒪᓕᓪᓗᒍ 

ᐊᐱᖅᑯᓯᔅᓴᖃᕐᕕᒋᑲᓐᓂᓯᑳᓪᓚᑲᒃᑯ. 

 

ᑕᒪᓐᓇ ᓄᓇᕗᒻᒥᐅᓪᒫᑦ ᓄᓇᓕᓕᒫ ᓄᓇᕗᒻᒥ 

ᖃᖓᒃᑯᐸᓗ ᒥᔅᓴᐅᓴᓴᐅᒍᓐᓇᖅᑳ 

ᐊᔾᔨᒌᓕᕐᔫᒥᓕᕈᓐᓇᓂᐊᖓᓂᒃ ᐅᖃᓯᕆᕋᑖᖅᑕᐃᑦ 

ᒪᓕᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᓲᑖᐱᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᐸᖕᓂᖅᑑᒥ 

ᒪᓕᒐᓕᐅᖅᑎ. ᑕᐃᒪ ᓈᓴᐅᑏᑦ ᑖᒃᑯᐊ 

ᐆᒃᑑᑎᒋᔭᐅᔪᓐᓇᕐᒪᑕ ᐅᑕᖅᑭᔪᑦ ᐳᓴᓐᑎᖏᑦ 

ᐃᒡᓗᑖᕆᔭᐅᒋᐊᓖᑦ. ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪ 

ᐃᒃᓯᕙᐅᑖᖅ ᕕᐅᕆᔫ ᑭᐅᒃᑲᓐᓂᕈᓐᓇᖅᑐᖅ 

ᑭᐅᒃᑲᓐᓂᕋᓱᐊᕈᓐᓇᖅᑐᖅ  

ᓇᓗᓇᐃᖅᓯᒪᒃᑲᓐᓂᖅᑐᓂᒃ ᐊᐱᖅᑯᑎᖕᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ. 

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒫᓐᓇᐅᔪᖅ ᐊᔾᔨᒌᓐᖏᓗᐊᕐᒪᑕ ᐃᑉᐸᑦᓴᖅ 

ᐅᖃᐅᓯᕆᓚᐅᕋᑦᑎᒍ ᓄᓇᓕᖕᓂ ᓄᓇᓖᑦ ᓄᓇᕗᒥ. 

 

ᑕᒪᒃᑯᐊ ᐃᒡᓗᑖᖅᑎᑕᐅᓂᐊᖅᑐᑦ $100 ᒥᓕᐊᓐᓂᒃ 

ᑖᒃᑯᐊ ᐅᑕᖅᑭᔪᑦ 34 ᐳᓴᓐᖑᖕᒪᑕ ᑲᑎᓪᓗᒋᑦ. 

ᐃᓚᖏᑦ ᓄᓇᓕᓕᒫᑦ ᐊᒥᒐᖅᓯᕐᒪᑕ ᐊᑕᐅᓯᕐᒥᒃ 

ᐃᒡᓗᒥᒃ ᑕᒪᕐᒥᒃ. ᑖᒃᑯᐊ ᐃᒡᓗᑖᕐᕕᐅᓂᐊᓐᖏᑦᑐᑦ 

ᐃᒻᒪᖃ 17 ᐳᓴᖑᓪᓗᑎᑦ ᑖᒃᑯᐊ ᓲᕐᓗ ᐊᑕᐅᓯᕐᒥ 

ᐃᒡᓗᑖᖅᑎᑕᐅᓐᖏᒻᒪᑕ ᐆᒃᑑᑎᒋᓗᒋᑦ ᓈᓴᐅᑎᑦ.  

 

$100 ᒥᓕᐊᓐ ᐊᒡᒍᑐᖅᑕᐅᓚᐅᖅᑎᓪᓗᒋᑦ ᑕᐃᒃᑯᐊ 

ᓄᓇᓖᑦ ᐃᒡᓗᑖᖅᑐᑦ ᐱᔭᕆᐊᖃᕐᓂᖏᑦ 

ᑲᑕᑉᐹᓪᓕᓚᐅᖅᑐᖅ 25 ᐳᓴᒧᑦ ᑕᐃᒃᑯᐊ 

ᐃᒡᓗᑖᓐᖏᑦᑐᑦ 17 ᐳᓴᐅᑎᓪᓗᒋᑦ. ᐃᓚᖏᑦ 

ᓄᓇᓖᑦ ᓄᓇᕗᒻᒥ ᐃᒡᓗᓕᐅᖅᑕᐅᔭᕆᐊᖃᕐᓂᖏᑦ 

ᓇᓕᒧᐊᕐᓂᖅᓴᐅᓂᐊᓯᕗᑦ ᐊᓯᖏᓐᓂᑦ 

ᓄᓇᓕᐅᔪᓂᑦ. 

 

ᓱᓕ ᐱᔭᕆᐊᖃᓗᐊᖅᑐᖅᑕᖃᕐᓕᒻᒪᐅᖢᒻ ᓄᓇᓖᑦ 

ᐊᓯᓕᒫᖏᓐᓂᑦ ᑕᒪᒃᑯᐊ ᓴᓇᔭᐅᔭᕇᕋᓗᐊᖅᐸᑕ.. 

ᑲᔪᓰᓐᓇᕐᓂᐊᖅᑐᒍᑦ ᐊᒡᒍᖅᑐᐃᕙᓪᓗᑕ 

ᐱᔭᕆᐊᖃᓛᑦ ᒪᓕᓪᓗᑎᒃᑯ 

ᓇᓕᒧᐊᓕᕋᓱᒋᐊᕐᓂᖏᓐᓄᑦ ᓄᓇᓖᑦ. ᒫᓐᓇᐅᔪᖅ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᖅᐸᓪᓕᐊᒍᓐᓇᖅᓯᕙᕗᑦ ᑮᓇᐅᔭᐃᑦ 

ᐊᕐᓇᑕᐅᓯᒪᑦᑎᐊᓂᖅᓴᐅᓗᑎᑦ. 

 

ᒫᓐᓇᐅᔪᒥ ᑕᐃᒪ ᐊᔾᔨᒌᓐᖏᓐᓂᖏᑦ ᐱᔾᔪᑎᒋᓪᓗᒋᑦ 

ᓯᕗᓪᓕᖅᐹᒥ ᑖᒃᑯᐊ ᓄᓇᓖᑦ 22-ᓂ 

ᐃᒡᓗᒥᐅᖃᑎᖃᖅᑐᑦ ᑖᒃᑯᐊ 

ᓴᓇᕝᕕᐅᖄᕐᓂᐊᖅᖢᑎᑦ ᓲᕐᓗ ᐃᒡᓗᒥᐅᖃᖅᑐᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᐅᕆᐅᓪ. ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᔅᓱᒥᖓ ᐊᐱᖅᑯᓯᓐᓄᑦ ᑭᐅᕋᑖᕋᕕᑦ. ᐅᓇ 

ᐃᑉᐸᔅᓴᖅ ᓇᓗᓇᐃᓚᐅᕋᒃᑯ 

ᓱᖅᑯᐃᒋᓐᖏᑐᐃᓐᓇᒨᖏᑦᑐᖅ 

ᐅᖃᐅᓯᕆᔭᐅᓚᐅᕐᖓᑦ ᑎᑎᕋᓚᐅᕋᒃᑯ 

ᐊᐱᖅᑯᓯᔅᓴᓕᐅᖅᐸᓪᓕᐊᒐᒪ ᓇᓗᓇᐃᕈᒪᒧᑦ 

ᐳᐃᕈᕐᔭᐃᒃᑯᓯᕐᕕᒋᓚᐅᕋᒃᑯ. 

 

ᐅᖃᐅᓯᖃᖅᑐᖃᖅᑎᓪᓗᒍ ᐃᓚᒋᔭᐅᓚᐅᕐᒥᒻᒪᑦ 

ᑕᐃᒃᑯᐊᒎᖅ ᓄᓇᐃᑦ ᐅᖓᓯᔅᓴᓂᖅᓴᐃᑦ ᑖᒃᑯᓂᖓ 

ᓂᐅᕕᕐᕕᐅᖃᑦᑕᖅᑐᓂᒃ ᐅᒥᐊᕐᔪᐊᒃᑰᕈᑎᖏᑦ 

ᐊᑭᑐᓂᖅᓴᐅᕙᒻᒪᑕ. ᑖᓐᓇ ᐅᓯᔭᐅᔾᔪᑎᓂ ᐊᑭᑐᔪᓂᒃ 

ᐊᑭᑭᓪᓕᕙᓪᓕᐊᔪᖃᔾᔮᖏᒻᒪᑦ ᐅᓯᔭᐅᔾᔪᑏᑦ 

ᐊᑭᑦᑐᐸᓪᓕᐊᖏᓐᓇᓱᑦᑐᑎᓪᓘᒻᒪᑕ. 

 

ᑖᓐᓇ ᐃᓪᓗᑖᖅᑎᑦᑎᖏᓐᓂᕐᒧᑦ ᓄᓇᓕᓐᓂ 

ᐱᔾᔪᑕᐅᖃᓯᐅᔾᔮᖏᑦᑑᒐᓗᐊᖅ? 

ᖃᑦᑕᔾᔮᖏᑦᑑᒐᓗᐊᖅ? ᑖᔅᓱᒪ ᓈᓴᐅᑎᖏᑎᒍᑦ 

ᐃᓪᓗᑖᖅᑎᑦᑎᕙᓪᓕᐊᓇᓱᓐᓂᓯ 

ᐃᓚᒋᖃᑕᐅᔾᔮᖏᑦᑑᒐᓗᐊᖅ ᑖᓐᓇ? ᓄᓇ 

ᖃᓂᓪᓕᒋᐊᕈᓐᓇᖏᒻᒪᑦ ᐊᑭᑭᓪᓕᒋᐊᖁᓪᓗᒋᑦ 

ᐅᓯᔭᐅᔾᔪᑎᔅᓴᐃᑦ. ᑖᓐᓇ ᑐᓴᓪᓗᐊᑕᓚᐅᕋᒃᑯ 

ᐅᖓᓯᓐᓂᖏᑦ ᐅᖓᓯᓐᓂᖅᓴᒦᑦᑐᒡᒎᖅ ᐊᖏᓈᕐᓗᒍ 

ᐅᓯᔭᐅᔾᔪᑎᒥᒃ ᐊᑭᑐᓂᖅᓴᐅᒻᒪᑕ 

ᐱᔾᔪᑕᐅᖃᓯᐅᔾᔭᐅᒥᒻᒪᑦ ᐃᒪᐃᓕᔪᖃᓚᐅᕐᖓᑦ. ᑖᓐᓇ 

ᐃᓪᓗᑖᖅᑎᑦᑎᒐᓱᓐᓂᕐᒧᑦ 

ᐱᖓᐃᓗᑕᐅᒐᓱᑦᑕᐃᓕᓂᐊᖅᑑᒐᓗᐊᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓲᕐᓗ ᐊᐱᖅᑯᓯᑦᓯᐊᕙᐅᕗᖅ 

ᑲᑎᒪᔨᐅᔪᒧᑦ. ᐃᒃᓯᕙᐅᑕᖅ, ᑕᐃᒪᐃᑦᑑᔾᔮᖏᑦᑐᒍᑦ 

ᐅᖓᓯᒐᓗᐊᖅᑎᓪᓗᒋᑦ ᑕᐃᒪᓐᓇᐃᑦᑑᖕᒪᑦ 

ᐅᑭᐅᖅᑕᖅᑐᒥ ᑖᒃᑯᐊ ᐃᒡᓗᔅᓴᐃᑦ 

ᐊᑭᑐᓂᖅᓴᐅᒐᓗᐊᖅᑎᓪᓗᒋᑦ ᐅᖓᓯᑦᑐᒧᑦ 

ᐊᐅᓪᓚᖅᑎᓪᓗᒋᑦ ᐊᔾᔭᖅᑕᐅᑎᓪᓗᒋᑦ ᑭᓯᐊᓂ 

ᐊᑐᐃᓐᓇᓂᐊᖅᑐᒍᑦ ᑖᒃᑯᓂᖓ ᒥᑭᔫᓂᖅᓴᐃᑦ 

ᓄᓇᓕᐅᔪᑦ ᐊᔾᔨᒌᒃᑎᑕᐅᖃᑕᐅᓂᐊᖅᑐᑦ 

ᐃᒡᓗᑖᖅᑎᑕᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᒥᔅᑕ 

ᐅᓲᑖᐱᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ 

ᐃᖅᑲᓇᐃᔭᖅᑎᑎᓪᓗ. ᐅᑯᓄᖓ 

ᐊᐱᖅᑯᑎᒋᓪᓗᐊᑕᕐᓂᐊᖅᑕᓐᓅᖅᐸᓪᓕᐊᑎᓪᓗᖓ 

ᐅᖃᖅᑳᓚᐅᕐᓚᖓ. ᐅᓇ ᐃᒡᓗᑭᒃᓴᕐᓂᖅ ᓄᓇᕗᑦ 

ᐃᓗᐊᓂ ᐱᒻᒪᕆᐊᓘᖕᒪᑦ 

ᐃᓗᐊᓐᖏᓕᐅᕈᑎᒋᖃᑦᑕᖅᑕᑦᑎᓐᓄᑦ ᓄᓇᕗᑦ 

ᐃᓗᐊᓂ ᐱᔾᔪᑕᐅᓂᖅᐹᖑᖃᑕᐅᓇᓱᒋᒐᒃᑯ 

ᐃᒡᓗᑭᔅᓴᕐᓂᐊᓗᒃ ᐃᓄᒋᐊᓐᓂᖅ ᐃᒡᓗᒥ, 

ᐃᒡᓗᑐᖄᓗᖕᓂᓪᓗ ᐃᒡᓗᖃᖅᑐᑦ. 

ᖃᓄᖅᑑᕋᓱᒃᑐᐃᓐᓇᐅᔭᕆᐊᖃᖅᖢᑕᓗ 

ᖃᓄᖅᑐᕐᒪᓐᓇ ᐋᖅᑭᒋᐊᓚᐅᕐᓕ 

ᐃᑲᔪᖅᑎᒌᒋᐊᖃᕋᑦᑕ. 

 

ᐊᒻᒪᓗ ᑭᓱᑐᐃᓐᓇᖅ ᐊᑲᐅᓐᖏᑦᑐᖅ ᐊᑐᖅᖢᒍ 

ᖁᕕᐊᓇᖏᑦᑐᒻᒪᕆᐊᓘᖕᒪᑦ. ᑭᓯᐊᓂ ᐅᓪᓗᒥ 

ᐅᖃᕈᓐᓇᖅᑐᖓ ᐊᓂᖅᓴᓗᓕ 

ᒪᓕᒐᓕᐅᖅᑎᓐᖑᕋᑖᖅᖢᖓ 

ᐃᒡᓗᖃᓐᖏᑦᑐᐋᓘᔭᓚᐅᖅᐳᖓ, ᐊᓂᖅᓴᓗᓕ 

ᓯᕐᓗᐊᕐᒥᐅᑕᐅᔭᕆᐊᖃᓚᐅᖅᐳᖓ ᐃᒡᓗᕋᓛᒥ 

ᑐᑭᓯᕚᓪᓕᐅᑎᒋᒐᒃᑯ ᐊᒃᓱᕈᖅᑐᐊᓘᖃᑦᑕᕐᓂᖏᑦ 

ᐃᒡᓗᒃᓴᖃᓐᖏᑦᑐᑦ. ᐊᑐᖅᖢᒍ 

ᐃᓗᐊᓐᖏᑦᑐᐊᓘᓚᐅᖅᑑᒐᓗᐊᖅ ᐅᕙᓐᓄᑦ 

ᖃᒡᓕᕚᓪᓕᐅᑎᒋᓯᒪᖕᒪᑦ ᐊᑑᑎᖃᖅᑎᓐᓂᐊᖅᖢᒍᓗ. 

ᐃᒡᓗᑭᒃᓴᕐᓂᖅ ᐋᓐᓂᕐᓇᖅᑐᒻᒪᕆᐊᓘᖕᒪᑦ ᐃᓚᒌᓄᑦ 

ᓄᓇᖅᑲᑎᒌᓄᓪᓗ. ᐊᒻᒪᓗ ᖃᐅᔨᒪᓪᓗᖓ ᒐᕙᒪᕗᑦ 

ᑮᓇᐅᔭᖃᓐᖏᑦᑐᑦ. ᑕᐃᒪᐃᓖᓐᓇᐅᔭᕐᒪᑕ ᐊᒻᒪᓗ 

ᖃᐅᔨᒪᓪᓗᖓ ᖃᓄᖅᑑᕋᓱᖕᒥᔫᒐᓗᐊᑦ ᖃᐅᔨᒪᔪᖓ 

ᑖᔅᓱᒥᖓ 



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑐᑭᓯᔪᒪᒧᑦ ᐊᐱᖅᑯᑎᒃᓴᖃᐅᕋᒪ ᒪᑯᓂᖓ. 

ᐅᓇ ᓯᕗᓪᓕᖅᐹᒥᒃ ᒥᓂᔅᑕ ᐅᖃᐅᓯᕆᓚᐅᖅᑕᖓ 

ᒪᐃ 16-ᖑᑎᓪᓗᒍ, ᐊᐱᖅᓱᖅᑎᓪᓗᖓ. 

ᐱᔾᔪᑎᖃᖅᑐᖅ ᐊᐱᖅᓱᕋᒪ ᖃᓄᖅ ᓄᓇᓖᑦ 

ᐃᒡᓗᒃᓴᓂᒃ ᑐᓂᔭᐅᓚᐅᕐᒪᖔᑕ. ᑭᐅᔾᔪᑎᖓᑕ 

ᐃᓚᒋᓚᐅᕐᒪᒍ ᐊᔾᔨᒌᒃᑐᓂᒡᒎᖅ ᐱᔾᔪᑎᖃᐅᖕᒪᑕ. 

ᑭᓱᑐᐃᓐᓇᑦᑎᐊᕐᓂᒃ, ᐃᒻᒪᖄ ᓄᓇᑭᒃᓴᕐᓂᕐᒧᑦ, 

ᐃᒻᒪᖄ ᓲᕐᓗ ᑭᓐᖓᕐᒥᐅᑦ ᑐᑭᓕᐅᔾᔭᐅᓪᓗᑎᒃ 

ᐆᒻᒪᖅᑯᑎᖃᕐᓂᕐᒧᑦ ᓴᓐᖐᓗᐊᔭᓐᓂᐊᖅᑰᕐᒪᑦ, 

ᖃᓄᑐᐃᓐᓇᖅ ᐊᔾᔨᒌᓐᖏᑦᑐᑦ. 

 

ᐅᓇ ᑐᑭᓯᔪᒪᖦᖤᓕᕋᓗᐊᕆᕙᕋ, ᒥᑦᑎᒪᑕᓕᖕᒥᐅᑎᒍᑦ 

ᖃᐃᑦᑎᔭᐅᓚᐅᓐᖏᑦᑎᐊᕐᒥᒐᑦᑕ ᓈᓴᐅᑎᕗᒡᒎᖅ 

ᓈᒻᒪᓐᖏᒻᒪᑕ ᐅᕝᕙᓘᓐᓃᑦ ᑕᐃᒃᑯᐊ 

ᐱᔾᔪᑕᐅᔭᕆᐊᓖᑦ ᑕᑉᐱᑯᖓ ᑎᑭᐅᑎᖏᓐᓇᑦᑎᒍᑦ. 

ᐅᓇ ᑐᑦᑖᓪᓚᓗᐊᓚᐅᖅᑕᕋ ᑐᓴᓗᐊᓚᐅᖅᖢᒍᓗ 

ᐅᖃᖅᑎᓪᓗᒍ ᒥᓂᔅᑕ ᑕᑉᑑᓇ, ᒪᑯᐊᒎᖅ ᓄᓇᓖᑦ 

ᖃᓂᓐᓂᖅᓴᐅᔪᑦ ᐅᔭᕋᖕᓂᐊᕐᕕᖃᖅᑐᓄᑦ 

ᐃᖅᑲᓇᐃᔭᕐᕕᒃᓴᖃᖅᖢᑎᒡᓗ 

ᐅᔭᕋᖕᓂᐊᕐᕕᖃᖅᑐᓂᒃ ᓇᖕᒥᓂᕉᖅ 

ᐃᒡᓗᓕᐅᕆᐊᒃᓴᖅ ᐊᔪᓐᖏᓐᓂᖅᓴᐅᓕᖃᑦᑕᕐᒪᑕ. 

 

ᑖᓐᓇᑐᖅ ᖃᓄᖅ ᑐᑭᓯᑦᑎᐊᓚᐅᓪᓚᒍ, ᐃᒪᓐᓇ 

ᑐᑭᓯᓚᐅᖅᑐᒍᑦ ᒥᑦᑎᒪᑕᓕᖕᒥᐅᑎᒍᑦ, ᓄᓘᔮᖕᓂ 

ᐃᖅᑲᓇᐃᔭᖃᑦᑕᕐᓂᐊᖅᑐᐊᓘᓕᕋᔅᓯ 

ᐃᒡᓗᑖᖃᑦᑕᓐᖏᒃᑲᓗᐊᕈᔅᓯ ᒐᕙᒪᒃᑯᓐᓂ 

ᐃᒡᓗᓕᐅᖅᑕᐅᓐᖏᒃᑲᓗᐊᕈᔅᓯ ᓱᖁᑕᐅᔪᓐᓃᖅᑐᖅ, 

ᑮᓇᐅᔭᒃᓴᕐᓂᐊᖅᑐᐊᓘᓕᕋᔅᓯᓕ ᓇᖕᒥᓂᖅ 

ᐃᒡᓗᑖᖃᑦᑕᕐᓂᐊᕋᔅᓯ. 

 

ᓲᕐᓗ, ᐱᕚᓪᓕᕈᓗᑕᐃᓐᓇᕆᐊᕋᓗᐊᕋᑦᑕ 

ᐊᑭᓕᒃᓴᓂᖔᖅᑰᔨᓕᕆᓪᓗᑕ. ᖃᒪᓂᑦᑐᐊᕐᒥᐅᑦ 

ᑕᐃᒪᐃᒃᑭᕙᑦ? ᑕᐃᒪᓐᓇᑦᑕᐅᖅ ᐃᓱᒪᒋᔭᐅᒋᕙᓐ? 

ᐅᔭᕋᖕᓂᐊᕐᕕᖕᒥ ᖃᓂᒃᓴᕐᒪᑕ 

ᐃᒡᓗᑖᓗᐊᓐᖏᒃᑲᓗᐊᖅᐸᑕ ᓱᖁᑕᐅᔪᓐᓃᖅᑐᖅ 

ᐃᖅᑲᓇᐃᔭᖅᑐᑦ ᓇᖕᒥᓂᖅ 

ᐃᒡᓗᓕᐅᖃᑦᑕᕐᓂᐊᖅᑐᐊᓘᓕᕐᒪᑕ. ᑖᓐᓇ 

ᐅᖃᐅᓯᕆᓚᐅᖅᑕᖓᑐᖅ ᖃᓄᖅ 

ᑐᑭᓯᑦᑎᐊᖅᑳᓚᐅᕐᓚᒍ ᖃᓄᖅ ᑐᑭᖃᕋᓱᓚᐅᕐᒪᖔᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑖᓐᓇ ᑲᑎᒪᔨᐅᔪᖅ. 

ᐃᒃᓯᕙᐅᑖᖅ, ᒥᑦᑎᒪᑕᓕᖕᒥᐅᑦ 18-ᒋᔭᐅᓪᓗᓂ  

ᐅᑕᖅᑭᔪᑦ ᑕᐃᒪᓐᓇ 

ᐃᒡᓗᑖᖅᑎᑕᐅᓂᐊᖅᑑᒐᓗᐊᖅᑕᐅᖅ. 

 

ᑭᓯᐊᓂ ᐅᖃᐅᓯᖃᓚᐅᖅᓯᒪᒐᒪ ᓇᖕᒥᓂᖅ 

ᐃᒡᓗᑖᖅᑎᑦᓯᖃᑦᑕᕐᓂᖅ ᐱᔾᔪᑎᒋᓪᓗᒍ 

ᑐᒃᓯᕋᕈᓐᓇᕐᒪᑕ ᑮᓇᐅᔭᓂᒃ ᐅᕙᑦᑎᓐᓂ 

ᐃᑲᔫᑎᒃᓴᓂᒃ, ᐃᒡᓗᓕᐅᕋᓱᐊᖕᓂᐊᓪᓗᑎᒃ ᐃᒻᒥᖕᓂᒃ. 

ᑕᒡᕙᓂ ᑕᐃᒪᓐᓇ ᐃᒡᓗᓕᕆᔨᐅᓪᓗᑕ 

ᑮᓇᐅᔭᖅᑕᖃᕋᑦᑕ ᐊᔾᔨᒌᓐᖏᒃᑯᓂᒃ ᐱᔾᔪᑎᖃᕐᒪᑕ. 

 

ᐃᒫᒃ ᑐᑭᓯᓂᕐᓗᒍᑕᐅᓯᒪᔪᖅᑲᐃ ᒥᑦᑎᒪᑕᓕᖕᒥᐅᑦ 

18-ᒋᔭᐅᓪᓗᑎᒃ ᐃᒡᓗᑖᖅᑎᑕᐅᖃᑕᐅᓂᐊᕐᒪᑕ. 

ᓄᓇᓖᑦ ᑖᒃᑯᐊ ᐱᓪᓚᑦᑖᕆᐊᖃᖅᑐᑦ 

ᐱᑎᑕᐅᖅᑳᕐᓗᑎᒃ. ᑮᓇᐅᔭᓕᐅᕈᑎᖃᕐᒪᑕᑦᑕᐅᖅ 

ᖃᒪᓂᑦᑐᐊᕐᒥᐅᑦ ᑕᐃᑲᓂ ᐅᔭᕋᖕᓂᐊᕐᕕᖃᕐᒪᑕ 30-

ᓂᒃ ᐱᑎᑕᐅᓚᐅᖅᑐᑦ ᑕᐃᒪᐃᒃᑲᓗᐊᖅᑎᓪᓗᒋᑦ. 

ᐃᓛᒃ ᐃᒡᓗᖃᕆᐊᖃᕐᒪᑕ ᐃᒪᓐᓇ 

ᐃᒡᓗᑖᕆᐊᖃᕐᓂᖅᐹᖑᖃᑕᐅᓚᐅᕐᒪᑕ ᐅᑕᖅᑭᔪᑦ 

ᐊᒥᓲᓂᖏᑦ ᒪᓕᒃᖢᒋᑦ. 

 

ᑖᒃᑯᐊᓗᒃᑖᑦᑎᐊᖅ ᑕᒪᕐᒥᒃ ᐅᖃᐅᓯᕆᔭᒃᑲ 

ᕿᒥᕐᕈᔭᐅᖃᑦᑕᕐᒪᑕ ᑕᒪᓐᓇ ᑮᓇᐅᔾᔭᒃᓴᐅᑎᖃᖅᑐᑦ 

ᐃᖅᑲᓇᐃᔭᕐᕕᒃᓴᖃᖅᑐᑦ ᓲᕐᓗ ᑕᐃᒫᔅᓴᐃᓇᖅᑕᐅᖅ 

ᑭᖔᕐᒥᐅᑦ ᐊᐅᓚᑎᖏᑦ ᓴᓐᖏᒃᑲᓗᐊᖅᑎᓪᓗᒋᑦ 

ᑕᐃᒪᓐᓇ ᐃᒡᓗᑖᖅᑎᑕᐅᔪᒃᓴᐅᖃᑕᐅᓯᒪᒋᓪᓗᑎᑦ, 

ᑭᖑᓪᓕᖅᐹᖑᖃᑕᐅᐸᓗᒃᑲᓗᐊᖅᖢᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᓚᐅᕐᓚᒍ. ᒫᓐᓇᐅᔪᖅ 

ᐃᒡᓗᑖᖅᑎᑦᑎᖃᑦᑕᕐᓂᖅ ᓄᓇᓕᖕᓄᑦ ᒪᓕᒐᖃᕐᒪᑦ. 

ᒪᑯᓂᖓ ᐅᓄᖅᑐᓂᒃ ᐊᔾᔨᒌᓐᖏᑦᑐᓂᒃ 

ᒪᓕᒐᖃᕐᓂᕋᖅᑕᐅᖃᑦᑕᕐᒪᑦ. ᑕᐃᒃᑯᐊᒎᖅ ᑕᒪᕐᒥᒃ 

ᑕᐅᑐᒃᑕᐅᓪᓗᑎᒃ ᓲᕐᓗ ᐊᑑᑎᖃᓗᐊᓐᖏᑦᑐᒥᒃ 

ᐃᒡᓗᒥᒃ ᐅᑕᖅᑭᔪᐊᓗᑦ ᓈᓴᐅᑎᖓ ᑖᓐᓇ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑑᑎᖃᓗᐊᓐᖏᑦᑐᖅ. ᐃᓚᒋᔭᐅᑐᐃᓐᓇᖅᑐᖅ 

ᐃᒃᑯᓄᖓ ᒪᓕᒃᑕᐅᔭᕆᐊᖃᖅᑐᓄᑦ.  

 

ᑐᑭᓕᐅᑎᓗᒍ ᒥᑦᑎᒪᑕᓕᒃ ᐊᖏᖃᑎᒋᓐᖏᑕᕋᓗᐊᕋ 

18-ᒋᔭᐅᖕᒪᒡᒎᖅ ᒥᑦᑎᒪᑕᓕᒃ ᑭᓯᐊᓂ ᑖᒃᑯᐊ 

ᐋᖅᑭᒃᓯᒪᔭᖏᓐᓂ 18-ᖑᑎᑕᐅᖕᒪᑦ, 18-

ᒋᔭᐅᖕᒪᒡᒎᖅ 18-ᒋᔭᐅᑕᐃᓐᓇᕐᒪᒡᒎᖅ. ᑖᒃᑯᐊ 

ᒪᓕᒐᖏᑦ ᒪᓕᒡᓗᒋᑦ ᐋᖅᑭᒃᓯᒪᓂᖏᑦ. ᐅᓇ 

ᐊᐱᖅᑯᑎᒋᔪᒪᔭᕋ, ᑕᐃᒪᓕ ᑖᓐᓇᓗ 

ᒪᓖᓐᓇᕐᓂᐊᕐᓂᕋᓕᖅᑲᐅᖕᒪᒍ 

ᐊᓯᔾᔨᖅᑕᐅᓚᐅᓐᖏᓐᓂᓕᒫᖓᓂ. ᒫᓐᓇᒃᑯᑦ 

ᖃᖓᑦᑎᐊᒃᑯᓪᓘᓐᓃᑦ ᒥᑦᑎᒪᑕᓕᖕᒥ 

ᓂᕆᐅᖕᓂᖃᕈᓐᓇᖏᑦᑎᐊᓕᖅᐱᑖ 

ᐃᒡᓗᑖᕋᔭᕆᐊᖅᓴᕐᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑲᑎᒪᔨᐅᔪᖅ ᖁᔭᓐᓇᒦᖅᐸᕋ. 

ᑖᒃᑯᐊ ᐊᑐᖃᑦᑕᖅᑕᕗᑦ ᑖᓐᓇ 

ᐊᑐᖅᑕᐅᑦᑎᐊᕐᓂᖅᐹᖑᒐᓱᒋᒐᑦᑎᒍᑦ ᐊᓯᖏᓐᓂ 

ᐃᒪᓐᓇ ᒪᓕᒐᖃᓚᐅᓐᖏᓐᓂᑦᑎᓐᓂ, ᐃᒃᓯᕙᐅᑖᖅ. 

 

ᑕᐃᒪᖃᐃ ᑖᓐᓇ ᒥᔅᑕ ᐱᐅᕆᐅᓪ 

ᐅᓂᒃᑳᒃᑲᓐᓂᖁᓂᐊᖅᐸᕋ 

ᓇᓗᓇᐃᖅᓯᒪᑦᓯᐊᓂᖅᓴᓂᒃ ᑖᒃᑯᓂᖓ %-ᑎᓂᒃ 

ᓈᓴᐅᑎᓂᒃ ᐊᑐᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅ.  

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐃᒡᓗᑖᖅᑐᖅᑎᑕᐅᓯᒪᓕᖅᐸᑕ ᐊᓯᖏᑦ 

ᓄᓇᓕᐅᔪᑦ ᐱᒍᒪᓂᐊᕐᒪᑕ ᐃᒡᓗᑖᕆᐊᖃᕐᓂᐊᕐᒪᑕ. 

ᐃᒪᓐᓇ ᐆᒃᑑᑎᒋᔭᐅᔪᐃᑦ ᓄᓇᓕᖕᓂ 

ᐊᔾᔨᒌᓐᖏᑦᑐᓂᒃ ᓱᓕ ᐱᓯᒪᓐᖏᑕᕗᑦ. 

 

ᑕᑯᒍᑦᑎᒍ ᐃᖃᓗᖕᓂ, 56 ᐳᓴᓐ ᐅᖓᑖᓂ 

ᐅᑕᖅᑭᒻᒪᑕ. ᓱᓕ ᐅᑕᖅᑭᔪᑦ 45, 46 ᐳᓴᓘᓐᓃᑦ  

ᐅᑕᖅᑭᔪᑦ ᑕᒫᓂ ᐃᖃᓗᖕᓂ. ᐃᓚᖏᑦ 17 ᐳᓴᓐ 

ᐊᔾᔨᒌᓐᖏᑦᑐᕐᔪᐊᒻᒪᕆᐊᓘᖕᒪᑕ 

ᓯᕕᑐᔪᕐᔪᐊᒻᒪᕆᐊᓘᖕᒪᑕ ᓈᓴᐅᑏᑦ ᑖᒃᑯᐊ.  

 

ᓇᐅᔮᒥᐅᑦ ᑕᑯᓐᓇᕐᓗᒋᑦ 47 ᐳᓴᓐ ᑖᒃᑯᐊ 

ᐅᑕᖅᑭᔪᑦ ᐱᑕᖃᐅᖅᖢᑎᑦ ᐃᒡᓗᑖᕆᐊᖃᖅᑐᑦ 47 

ᐳᓴᐅᓗᑎᑦ. ᐃᒡᓗᑖᖅᑐᖅᓯᒪᓕᕋᓗᐊᖅᑎᓪᓗᒋᑦ 

ᓇᐅᔮᒥᐅᑦ 30 ᐳᓴᖏᓐᓃᖏᓐᓇᕋᔭᕐᒪᑕ ᓲᕐᓗ 

ᒪᕐᕈᐃᖅᑕᖅᖢᑎᑦ ᐊᓯᖏᓐᓂ ᓄᓇᓕᖕᓂ 

ᐊᒥᓲᓂᖅᓴᐅᓪᓗᑎᑦ ᓄᓇᓖᑦ ᐊᔾᔨᒌᓐᖏᑦᑐᑦ.  

 

ᑕᐃᒪ ᐃᒡᓗᑖᕆᐊᖃᖅᑐᑦ ᐊᔾᔨᒌᐸᓗᓕᖅᐸᑕ 

ᑕᐃᒪᓐᓇ ᕿᒥᕐᕈᓕᕋᔭᖅᐳᒍᑦ ᐊᓯᖏᓐᓂ 

ᐊᑐᕆᐊᒃᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᓈᓴᐅᑎᖏᑦ 

ᐃᓄᑐᐃᓐᓇᐅᓪᓗᓂᓕ ᑐᑭᓯᔭᕐᓂᖏᑦᑐᐊᓘᖕᒪᑕ 

ᐅᕙᓐᓄᓪᓕ ᑐᑭᓯᓇᕐᓂᖏᑦᑐᒻᒪᕆᐊᓗᒋᒐᒃᑭᑦ 

ᖃᓄᑐᐃᓐᓇᓚᐅᑲᒃ ᐊᔾᔨᒌᓐᖏᑦᑐᓂᒃ ᑎᑎᕋᖅᓯᒪᔪᑦ 

ᑐᑭᓯᒡᒐᖃᑦᑕᕋᒃᑭᑦ ᓈᓴᐅᓯᕆᔨᐅᑦᑎᐊᓐᖏᒧᓪᓗ.  

 

ᐅᓇ ᐊᐱᖅᑯᑎᒋᒃᑲᓐᓂᓚᐅᕐᓚᒍ, ᐅᓇᑐᐊᑦᑎᐊᖅ 

ᐊᐱᖅᑯᑎᒋᓚᐅᕐᓚᒍ. ᖃᖓᑦᑎᐊᒃᑯᑦ 

ᒥᑦᑎᒪᑕᓕᖕᒥᐅᑎᒍᑦ 

ᓂᕆᐅᖕᓂᖃᕈᓐᓇᖏᑦᑎᐊᖅᐱᑖ 

ᐃᒡᓗᑖᖅᑎᑕᐅᓂᐊᕆᐊᒃᓴᖅ ᐊᓯᓕᒫᖏᑦ ᑖᒃᑯᐊ 

ᐱᔭᕇᓚᐅᓐᖏᓐᓂᖏᓐᓂ? ᑕᐃᒪᓐᓇ ᑐᑭᓯᕗᖓ 

ᓂᕆᐅᖕᓂᖃᓐᖏᑦᑎᐊᓕᖅᑐᒍᑦ ᐃᒡᓗᑖᕆᐊᒃᓴᖅ 

ᖃᖓᑦᑎᐊᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ. ᒥᔅᑕ ᐱᐅᕆᐅᒧᑦ ᑭᐅᔭᐅᑎᓐᓂᐊᕋᒃᑯ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ. 

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒍᐃᓂᐊᕋᒪ ᑎᑎᖅᑲᓂᑦ ᑕᒻᒪᖅᓯᒪᓐᖏᑦᑐᓂᑦ 

ᓈᓴᐅᓯᕈᔪᓐᓇᕐᓂᐊᕋᒪ ᐃᓕᔅᓯᓐᓄᑦ. 

 

ᓄᓇᓕᑦᑕᖃᖅᐳᖅ ᐱᓗᐊᖅᑐᒥ ᐃᒡᓗᑖᓐᖏᑦᑐᑦ 

ᒫᓐᓇᐅᔪᖅ ᐱᔭᕆᐊᖃᕐᒃᓂᖃᖅᑐᓂᑦ 8 ᐳᓴᒥᒃ 21 

ᐳᓴᒧᑦ. ᑐᑭᓯᓇᖅᑐᖅ ᐃᒫᒃ ᑕᓪᓕᒪᑦ ᐃᒡᓗᐃᑦ ᑕᒫᑦ 

ᐊᑕᐅᓯᕐᒥᒃ ᐱᒃᑲᓐᓂᕆᐊᓕᐅᒐᓗᐊᑦ. ᐊᒥᓲᕗᑦ 

ᓄᓇᓖᑦ ᑕᐃᒪᐃᓕᖓᔪᑦ, ᐃᒡᓗᐃᑦ ᑕᓪᓕᒪᑦ ᑕᒫᑦ 

ᐊᑕᐅᓯᒃᑲᓐᓂᕐᒥᒃ ᐱᑎᑕᐅᑉᐸᑕ 

ᐅᑕᖅᑭᔪᖃᕈᓐᓃᕋᔭᖅᑐᖅ. ᑕᑯᒍᑦᑎᒍ 

ᐱᔭᕆᐊᖃᓐᖏᓐᓂᖅᐹᖑᓚᐅᖅᐳᑦ ᖃᐅᓱᐃᑦᑐᒥ. 

ᑕᐃᑲᓂ 8 ᐳᓴᐅᓚᐅᖅᐳᖅ. ᑕᒪᑐᒨᓇ 

ᐃᒡᓗᑖᒃᑲᓐᓂᕆᐊᓖᑦ ᖁᓖᑦ ᐃᒡᓗᐃᑦ ᑕᒫᑦ. 

 

ᑕᐃᒪᓐᓇᐃᒻᒪᑦ ᒥᑦᑎᒪᑕᓕᒻᒥ 

ᐱᔭᕆᐊᖃᕐᓂᖃᕐᓂᖅᓴᐅᕗᑦ ᒪᕐᕈᕆᐊᕐᓗᒍ 

ᖃᐅᓱᐃᑦᑑᑉ ᓴᓂᐊᒍᑦ, ᑭᓯᐊᓂᑦᑕᐅᖅ ᐃᖃᓗᓐᓂ 

ᒪᕐᕈᕆᐊᕆᓪᓗᒍᓗ ᐃᒡᓗᑖᒃᑲᓐᓂᕆᐊᖃᕈᕗᑦ 

ᒥᑦᑎᒪᑕᓕᐅᑉ ᓴᓂᕌᓂ. ᑕᕝᕘᓇ ᐃᒡᓗᐃᑦ 

ᑕᑯᓐᓇᖅᑐᒋᑦ ᖁᓕᑦ ᑕᒫᑦ ᐃᖃᓗᓐᓂ, 

ᑕᓪᓕᒪᒃᑲᓐᓂᕐᓂᑦ ᐱᔭᕆᐊᖃᖅᐳᑦ. ᒥᑦᑎᒪᑕᓕᒻᒥᓕ 

ᐃᒡᓗᐃᑦ ᖁᓕᑦ ᑕᒫᑦ ᒪᕐᕉᓐᓂᒃ 

ᐃᒡᓗᑖᒃᑲᓐᓂᕆᐊᖃᖅᐳᑦ. ᐆᑦᑑᑎᒋᑐᐃᓐᓇᑖᒃᑲ. 

 

ᐄ, ᒥᑦᑎᒪᑕᓕᒻᒥ ᐃᒡᓗᑖᕆᐊᖃᕐᓂᖓ 

ᓇᓕᒧᐊᐸᓗᑉᐳᖅ ᑭᓐᖓᕐᓂ, ᐃᒃᐱᐊᕐᔪᒻᒥ, 

ᐸᓐᓂᖅᑑᒥ, ᓴᓂᕋᔭᕐᒥ, ᑰᒑᕐᕈᒻᒥ ᑭᒻᒥᕈᒻᒥᓗ. 

ᑕᕝᕘᓇ ᓇᓗᓇᓐᖏᑦᑐᖅ ᐊᒥᓱᑦ ᐊᔾᔨᒌᐸᓗᒻᒥᒃ 

ᐃᒡᓗᑖᕆᐊᓖᑦ, ᑭᓯᐊᓂᑦᑕᐅᒃ ᑕᕝᕙᐅᒋᓪᓗᑎᑦ 

ᓄᓇᓖᑦ ᐱᔭᕆᐊᖃᕐᓂᖅᓴᐅᓂᖃᖅᑐᑦ ᒪᕐᕈᕆᐊᖅᑐᒍ 

ᑕᒪᒃᑯᐊᓗ ᐱᓕᕆᐊᕆᓚᐅᖅᑐᑎᒍ ᐊᓯᖏᑦ 

ᑲᒪᒋᒍᓐᓇᖅᓯᓕᑕᐃᓐᓇᕋᔭᖅᐸᕗᑦ. 

ᑕᐃᒪᐃᓐᓂᖓᓄᑦ ᓂᕈᐊᖅᓯᒪᓚᕿᕗᒍᑦ 

ᐱᔭᕆᐊᖃᕐᓂᖅᐹᑦ ᓯᕗᓪᓕᐅᑎᒍᒪᓪᓗᑎᒃᑯ ᐊᒻᒪᓗ 

ᓇᓕᒧᐸᓗᓕᖅᐸᑕ ᓄᓇᓕᓕᒫᑦ ᐊᔾᔨᒌᒥᒃ 

ᐃᓱᒪᒋᔭᐅᔪᓐᓇᖅᓯᑕᐃᓐᓇᓕᕋᔭᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅᓪ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᓈᓚᑦᑎᐊᓐᖏᒻᒧᓪᓗᑭᐊᖅ 

ᑭᐅᔭᐅᓇᓱᒋᓐᖏᑦᑎᐊᖅᐳᖓ ᓱᓕ. ᖃᖓᑦᑎᐊᒃᑯᑦ 

ᑖᓐᓇ ᐋᖅᑭᒃᓯᒪᔭᖓᑦ ᒪᓕᒐᕆᔭᖓᓪᓗ ᒪᓕᓪᓗᒍ 

ᒥᑦᑎᒪᑕᓕᒃ ᖃᖓᑦᑎᐊᒃᑯᑦ ᐃᒡᓗᔅᓴᓂᒃ 

ᑐᓂᔭᐅᓂᐊᕆᐊᔅᓴᖅ ᓂᕆᐅᒋᐊᖃᓐᖏᑦᑎᐊᖅᐱᑖ? 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᐱᖅᑯᑎᖓᓄᑦ. 

ᑕᐃᒃᑯᐊ $900 ᒥᓕᐊᕌᖅᑐᑦ ᐃᒡᓗᓕᐊᖑᓂᐊᖅᑐᑦ 

ᐱᖃᓯᐅᔾᔭᐅᓕᖅᐸᑕ ᓄᓇᓕᓐᓂ, ᓇᓗᓇᓐᖏᑦᑐᖅ 

ᐳᓴᓐᑎᐅᔪᑦ ᐊᓯᔾᔨᕐᓂᐊᕐᒪᑕ. 

ᓴᓇᔪᖃᒃᑲᓐᓂᔾᔮᓐᖏᑦᑐᖅ ᑮᓇᐅᔭᖅᑖᓐᖏᑯᑦᑕ 

ᒐᕙᒪᑐᖃᒃᑯᓐᓂᒃ, ᑕᒪᓐᓇᓕ 

ᐱᓕᕆᐊᒃᓴᕆᓂᐊᖅᑕᕗᑦ ᒥᓂᔅᑕᐅᓪᓗᑕ 

ᑮᓇᐅᔭᒃᑲᓂᕐᓂᑦ ᐱᔪᓐᓇᖁᓪᓗᑕ ᒐᕙᒪᑐᖃᒃᑯᓐᓂᒃ. 

 

ᐃᒃᓯᕙᐅᑕᖅ, ᒥᔅᑕ ᐱᐅᕆᐅᓪ 

ᑭᐅᒋᐊᒃᑲᓐᓂᖁᔭᕋᓗᐊᕋ ᐊᐱᖅᑯᑎᒧᑦ ᑖᔅᓱᒧᖓ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ. 

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑭᓱᓕᒫᑦ ᒪᓕᑉᐸᒻᒪᑕ ᑮᓇᐅᔭᓂᑦ 

ᐊᑐᐃᓐᓇᐅᔪᖁᑎᑦᑎᓐᓂᑦ. ᑕᒪᒃᑯᐊᓗ 

ᕿᓗᖅᑭᑖᕐᓂᖏᑦ ᒪᓕᒃᑐᒋᑦ ᐱᔭᕆᐊᖃᓛᑦ 

ᓯᓄᓪᓕᐅᑎᓂᐊᖅᑕᕗᑦ. ᑕᒪᒃᑯᐊ ᑮᓇᐅᔭᐃᑦ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᑖᖅᑎᑦᑎᓂᐊᖅᐳᑦ ᖃᓄᖅ ᐊᑯᓂᐅᑎᒋᔪᒥᒃ 

ᒥᑦᑎᒪᑕᓕᒻᒥ ᓄᓇᓕᓐᓂᓗ 

ᐱᔭᕆᐊᖃᓗᐊᓐᖏᓂᖅᓴᐃᑦ ᒫᓐᓇ ᓴᓇᕕᒋᔭᑦᑎᓐᓂ 

ᓄᑖᓂᑦ ᐃᒡᓗᑖᕈᒫᕐᒪᖔᑕ. 

 

ᒥᓂᔅᑕ ᑕᑉᑑᓇ ᐅᖃᖅᑲᐅᒻᒪᑦ ᐅᐊᑦᑎᐊᓵᖅ, 

ᒥᑦᑎᒪᑕᓕᒃ ᐃᓚᒋᐊᕆᔾᔪᑕᐅᓚᐅᕐᒪᑦ ᐃᒡᓗᖏᓐᓂᑦ 

27 ᐳᓴᑲᓴᒻᒥᒃ ᐃᒡᓗᓂᑦ ᐸᐸᑦᑎᔨᒃᑯᓐᓂᑦ ᐊᒻᒪᓗ 

ᑲᓇᑕᐅᑉ ᐱᕈᖅᐸᓪᓕᐊᓂᕐᒧᑦ ᐸᕐᓇᐅᑎᖓᓂᒃ. 

ᑕᐃᒪᓐᓇᐃᒻᒪᑦ ᑕᒪᓐᓇ ᐊᖏᔪᑲᓪᓚᐅᓚᐅᖅᑐᖅ 

ᐃᓚᒋᐊᕈᔾᔭᐅᓂᖏᑦ. ᐃᓕᓴᕆᔭᕋᓗᐊᕗᑦ 

ᒥᑦᑎᒪᑕᓕᒻᒥ ᓱᓕ ᐱᔭᕆᐊᖃᕐᓂᖅᑕᖃᕐᒪᑦ 

ᑭᓯᐊᓂᑦᑕᐅᖅ ᐃᓕᓴᖅᓯᓪᓗᑕ 

ᐱᔭᕆᐊᖃᕐᓂᖅᓴᐅᓂᖃᕐᒪᑕ ᐊᓯᖏᑦ ᓄᓇᓖᑦ. 

 

ᐃᒡᓗᓕᐅᕈᒪᑐᐃᓐᓇᕋᓗᐊᖅᑐᒍᑦ 

ᐱᔭᕆᐊᖃᖅᑕᓕᒫᓂᑦ ᐃᓘᓐᓇᖏᓐᓄᑦ, 

ᑭᓯᐊᓂᑦᑕᐅᖅ ᓇᓗᓴᐃᖅᓯᖅᑲᐅᒐᑦᑕ 

ᐱᔭᕆᐊᖃᕋᔭᕋᑦᑕ $1 ᐱᓕᐊᓐ ᐅᖓᑖᓂ ᑕᒪᑐᒧᖓ. 

ᕿᓗᖅᑭᑖᕐᓂᕆᔭᕗᑦ ᐱᔾᔪᑎᒋᓪᓗᒍ ᑖᕗᓐᖓᓕᒫᖅ 

ᐱᓇᓱᒋᐊᖃᕐᓂᐊᖅᑕᕗᑦ ᑖᒃᑯᐊ ᑮᓇᐅᔭᐃᑦ 

ᐊᖑᒻᒪᑎᒋᐊᕋᓱᓪᓗᒋᓪᓗ ᐱᔭᕆᐊᖃᓛᖑᔪᑦ 

ᓯᕗᓪᓕᐅᑎᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅᓪ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒪᐃᓕᒋᐊᓐᖑᐊᖦᖤᓪᓚᖓᐃ. ᐃᒡᓗᑖᖅᑎᒃᑎᓂᕐᒧᑦ 

ᐊᑐᖃᑦᑕᖅᑕᓯ ᒪᓕᒃᖢᒋᑦ ᒥᒃᑎᒪᑕᓕ 18-ᒋᔭᐅᔪᖅ. 

 

ᑖᓐᓇ ᑐᑭᓯᑦᑎᐊᖅᑕᕋ. ᐊᕐᕌᒍᓄᑦ ᑕᓪᓕᒪᓄᑦ 

ᐊᒡᒋᖅᑐᓄᑦ $100 ᒥᓕᐊᓐᓂᒃ 

ᖃᐃᑦᑎᔭᐅᖃᑦᑕᕐᓂᐊᓂᕈᑦᑕ ᐅᖃᖅᑲᐅᒐᒪ  

ᓇᐃᓴᐅᓯᕆᔨᐅᓐᖏᑦᑎᐊᕋᒪ ᐊᐱᖁᑎᒋᓂᐊᓕᕆᕙᕋ, 

$100 ᒥᓕᐊᓐᓂᒃ ᖃᐃᑦᑎᔭᐅᖃᑦᑕᕈᑦᑕ 

ᐃᒡᓗᓕᐅᕈᑎᒃᓴᓄᑦ ᐊᕐᕌᒍᓄᑦ ᑕᒡᓕᒪᓄᑦ 

ᐊᒡᒋᖅᑐᓄᑦ. ᒫᓐᓇ ᒥᒃᑎᒪᑕᓕᒃ 18-ᒋᔭᐅᑎᓪᓗᒍ 

ᑕᐃᒃᑯᐊ ᐊᕐᕌᒍᑦ ᑕᓪᓕᒪ ᐊᒡᒋᖅᑐᑦ ᐊᒡᒋᖅᑎᓪᓗᒋᑦ, 

$100 ᒥᓕᐊᓐᓂᒃ ᖃᐃᑦᑎᔭᐅᖃᑦᑕᕐᓂᐊᕈᑦᑕ 

ᒥᒃᑎᒪᑕᓕᒃ ᐃᒡᓗᑖᕈᓐᓇᖅᓯᒐᔭᖅᐸ ᑖᒃᑯᐊ ᐊᕐᕌᒍᑦ 

ᑕᓪᓕᒪᑦ ᐃᓗᐊᓂ ᒪᓕᖃᑦᑕᖅᑕᓯ ᒪᓕᒡᓗᒍ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ ᑕᐃᒪ ᐊᒻᒪᓗᒃᑲᓐᓂᖅ ᑭᓯᐊᓂ 

ᑮᓇᐅᔭᓂ ᐱᑎᑕᐅᖃᑦᑕᕈᒃᑕ ᑕᐃᒪᓐᓇ ᑲᓇᑕᐅᑉ 

ᒐᕙᒪᒃᑯᖏᓐᓂ, ᐃᒃᓯᕙᐅᑖᖅ ᑕᐃᒪ 

ᐃᒡᓗᓕᐅᕈᓐᓇᕈᑦᑕ ᐊᒥᓲᓂᖅᓴᓂᒃ $100 ᒥᓕᐊᓐ 

ᐅᖓᑖᓄᑦ ᐱᒍᑦᑕ ᐱᑎᑕᐃᖕᒥᒍᑦᑕ ᑕᐃᒪᓐᓇ ᓲᕐᓗ 

ᐃᒡᓗᑖᕆᐊᖃᖅᑐᖅ ᐱᑕᖃ 

ᐃᒡᓗᑖᕆᐊᖃᓐᖏᓂᖅᓴᐅᓕᖅᐸᓪᓕᐊᒐᔭᕐᒪᑕ 

ᓄᓇᕗᒥᐅᒃ. ᒥᔅᑕ ᐃᓄᒃ ᐅᖃᐅᓯᕆᔭᖓ 

ᐃᓚᐅᑎᑕᐅᓪᓗᓂ ᑖᓐᓇ ᒥᒃᑎᑕᒪᓕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖃᓄᖅᑐᖅ 

ᐊᐱᕆᑦᑎᐊᓚᐅᕐᓚᖓ. 

 

ᖃᐅᔨᒪᔪᖓ ᐋᖅᑭᒃᓯᓯᒪᔪᑦ ᐊᑐᖅᑕᐅᔭᕆᐊᖃᖅᑐᓂᒃ 

ᖃᓄᖅ ᐃᒡᓗᑖᖅᑎᑕᐅᖃᑦᑕᕐᓂᐊᕐᒪᖔᑕ ᓄᓇᓖᑦ, 

ᑖᓐᓇ ᑐᑭᓯᐸᓈᖅᖢᒍ. ᐊᒻᒪᓗ ᖃᐅᔨᒪᔪᖓ ᓄᓇᓖᑦ 

ᐃᓚᖏᑦ ᐃᒡᓗᖃᕆᐊᖃᕐᓂᕐᒧᑦ ᐊᒃᑯᓱᕐᓂᖅᓴᐃᑦ 

ᐊᓯᖏᓐᓂ, ᑖᓐᓇ ᖃᐅᔨᒪᐸᓈᖅᖢᒍ. ᐅᓇᓕ 

ᐊᐱᖅᑯᑎᒋᓇᓱᒃᑕᕋᓗᐊᕋ ᐃᒡᓗᓕᕆᔨᕐᔪᐊᒃᑯᑦ 

ᓇᐅᓴᐅᑎᓂᒃ ᖃᐅᔨᒪᑦᑎᐊᕐᒪ ᐅᖃᖃᑦᑕᕐᒪᑕ 

ᑐᑭᓕᐅᑎᓪᓗᑎ ᒥᒃᑎᒪᑕᓕᒎ 18-ᒋᔭᐅᔪᖅ 

ᐃᒡᓗᑖᕋᔭᓐᖑᐊᖅᑐᓂᑦ. 

ᐊᐱᕆᓇᓱᑐᐃᓐᓇᑦᑎᐊᕋᓗᐊᑦᑐᖓ ᒫᓐᓇᒥᒃ 

ᐱᒋᐊᕐᓗᒍ $100 ᒥᓕᐊᓐᓂᒃ 

ᑮᓇᐅᔭᖅᑖᖅᑎᐅᖃᑦᑕᖅᐸᑕ ᓄᓇᕗᑦ ᒐᕙᒪᒃᑯᑦ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4837 

ᐃᒡᓗᓕᐅᕈᑎᒃᓴᓂᒃ, ᐊᕐᕌᒍᓄ ᑕᒡᓕᒪᓄᑦ, $100 

ᒥᓕᐊᓐᓂ, $500 ᒥᓕᐊᓐᖑᓐᓂᐊᕐᓗᑕ ᐊᕐᕌᒍᑦ 

ᑕᒡᓕᒪᑦ ᐊᓂᒍᖅᐸᑕ. ᒥᒃᑎᒪᑕᓕᒃ 

ᐃᒡᓗᑖᖃᑕᐅᓕᕋᔭᖅᐹ, ᑕᕝᕙ ᐊᒃᓱᐊᓗᒃ ᑐᑭᓯᐅᒪᔭᕋ 

ᐊᐱᖅᑯᑎᒐ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐊᔾᔨᒌᓐᖏᓗᒃᑖᕈᓐᓇᕐᒪᑕ 

ᑮᓇᐅᔭᖅᑖᕐᓂᐊᕐᓂᕆᔭᖅᐳᑦ ᒪᓕᒡᓗᒋ ᐊᕐᕌᒍᑕᒫᑦ 

ᑕᐃᒪᓐᓇ ᐊᔾᔨᒌᓚᐅᓐᖏᓕᕋᔭᕐᒥᖕᒪᑦ $100 

ᒥᓕᐊᓐᓂᒃ ᐱᑖᖃᑦᑕᕈᒃᑕ ᐊᕐᕌᒍᑕᒫᑦ 

ᑕᐃᒪᓐᓇᐃᔾᔮᖅᑐᒃᓴᐅᓇᓂᓗ ᑖᒃᑯᐊ ᐊᐅᓚᒃᓯᔩᑦ 

ᑲᑎᒪᔨᖏᑦ ᐃᒪᓐᓇ 

ᑐᓴᖅᑎᑦᓯᒐᓱᐊᖏᓐᓇᐅᔭᖃᑦᑕᖅᑑᒐᓗᐊᑦ 

ᐋᑐᕚᒥᐅᓄᑦ. 

 

ᐃᒃᓯᕙᐅᑕᖅ, ᐊᔪᓐᖏᒃᑯᒪ ᒥᔅᑕ ᐱᐅᕆᐅᒧᑦ 

ᑭᐅᒃᑲᓐᓂᖁᔭᕋ ᓇᓗᓇᐃᑦᑎᐊᖅᓯᒪᓂᐊᕐᒪᑦ 

ᓲᖃᐃᒻᒪ ᐊᔾᔨᒌᓐᖏᑦᑐᓂᒃ ᐱᔾᔪᑎᖃᕈᓐᓇᕋᑦᑕ 

ᑕᐃᒫᒃ, ᑖᒃᑯᐊ ᑮᓇᐅᔭᑦ $100 ᒥᓕᐊᓐ 

ᐱᖦᖤᖅᐳᒍᑦ ᐊᕐᕌᒍᑦ ᑕᓪᓕᒪᑦ ᐊᓂᒍᖅᐸᑕ 

ᐅᕝᕙᓘᓐᓃᑦ $100 ᒥᓕᐊᑖᑲᓐᓂᕈᑦᑕ 

ᐊᕐᕌᒍᑕᒫᓪᓘᓐᓃᑦ. ᒥᔅᑕ ᐱᐅᕆᐅᒧᑦ 

ᑭᐅᑎᓐᓂᐊᖅᐸᕋ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᕕᐅᕆᔫ. 

 

ᐱᐅᕆᐅᓪ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒡᓗᓂ ᐃᒡᓗᑖᖅᑎᑦᓯᖃᑦᑕᕋᑦᑕ  

ᐃᒡᓗᑖᕆᐊᖃᖅᑐᑦ ᓄᓇᓕᖕᒥ ᒪᓕᒃᖢᒋᑦ ᑖᒃᑯᐊ 

ᐅᑕᖅᑭᔪᑦ ᐊᓯᔾᔨᖃᑦᑕᖅᖢᑎᓪᓗ ᐊᕐᕌᒍᑕᒫᓐ 

ᓄᓇᓕᓕᒫᓂ. ᐊᒻᒪᓗ ᐱᕈᖅᐸᓪᓕᐊᓂᖏᑦ ᑕᒪᒃᑯᐊ 

ᐃᓄᒋᐊᓐᓂᕆᔭᖏᑦ ᓄᓇᓕᓐᓂ ᓄᒃᑎᑲᑕᖃᑦᑕᒻᒪᑕ 

ᐃᓛᓂᒃᑯᑦ, ᓲᓪᓗ ᐃᖅᑲᓇᐃᔭᕆᐊᖅᖢᑎᓪᓘᓐᓃᑦ 

ᐊᓯᖏᓐᓂᓪᓘᓐᓃᑦ ᐱᔾᔪᑎᖃᖅᖢᑎᒃ ᑖᒃᑯᐊ 

ᐅᑕᖅᑭᔪᑦ ᐊᓯᔾᔨᖅᐸᒃᖢᑎᒃ ᓈᓴᐅᑎᖏᑦ. 

ᐆᒃᑑᑎᒋᓗᒍ ᑎᑭᕌᕐᔪᐊᒥ 9-ᒋᔭᐅᒻᒪᑦ 

ᐃᒡᓗᑖᕆᐊᖃᖅᑎᑕᐅᓂᖏᓐᓄᑦ. ᑖᒃᑯᐊ ᐱᐊᓂᒃᐸᑕ 

ᑕᓪᓕᒪᓂ ᑲᑎᓐᖓᔪᓂᒃ ᐃᒡᓗᓕᐅᕋᔭᓐᓂᑦᑎᓐᓄᑦ, 

ᐊᓯᔾᔨᕋ.ᔭᕆᓪᓗᓂ ᐊᒻᒪᓗ ᒥᑦᑎᒪᑕᓕᒃ ᓲᓪᓗ 

ᖃᒪᓂᑦᑐᐊᓪᓗ 7-ᒋᔭᐅᓪᓗᓂ 

ᐃᒡᓗᑖᕆᐊᖃᓐᓂᖅᐹᖑᒻᒪᑕ. ᓴᓇᕝᕕᒋᒍᑦᑎᒍᑦ 16-

ᖑᖅᑎᑕᐅᒐᔭᓪᓗᓂ. ᒥᑦᑎᒪᑕᓕᒻᒥᐅᑦ ᑕᐃᒫᒃ 

ᐃᒡᓗᑖᕆᐊᖃᓐᓂᖅᓴᐅᓕᖅᑎᑕᐅᒐᔭᖅᐳᓐ. ᑕᐃᒪᓐᓇ 

ᐊᔾᔨᒌᓕᖅᑎᑦᑎᒐᓱᐊᕆᐊᖃᕋᑦᑕ ᑕᒪᒃᑯᓂᖓ 

ᓈᓴᐅᑎᓂᒃ. 

 

ᑖᒃᑯᐊ ᑕᐅᑐᓪᓗᒋᑦ ᒫᓐᓇ ᓄᓇᓖᑦ ᓇᐅᔮᒥᐅᑦ, 

ᐊᕝᕕᐊᒥᐅᑦ, ᑲᖏᖅᖢᒑᐱᒻᒥᐅᓪᓗ, ᑖᒃᑯᐊ 

ᓯᕗᓪᓕᖅᐹᐅᑎᑕᐅᖃᑕᐅᒻᒪᑕ ᐃᒡᓗᑖᕆᐊᖃᖅᑐᓐ. 

ᑕᐃᒪᓐᓇ ᓴᓇᒐᓗᐊᕈᑦᑕ ᐃᒡᓗᓂᒃ ᓱᓕ 

ᐃᒡᓗᑖᒃᑲᓐᓂᖅᑎᑕᐅᒋᐊᖃᖅᒪᑕ. ᒥᑦᑎᒪᑕᓕᒃ ᑕᐃᒪ 

ᖃᒡᓕᕙᓪᓕᐊᑐᐃᓐᓇᕋᔭᖅᐳᑦ ᑕᐃᒪᓐᓇᐃᓕᐅᕈᑦᑕ.  

 

ᑕᐃᒪᓐᓇ ᑮᓇᐅᔭᖅᑕᖃᒃᑲᓐᓂᖅᐸᑦ ᐊᕐᕌᒍᓂ 

ᑕᓪᓕᒪᓂᒃ ᑲᔪᓰᓐᓇᕈᑦᑕ 

ᐊᔾᔨᒌᓕᖅᑎᑦᓯᒍᓐᓇᑕᐃᓐᓇᕋᔭᖅᐳᒍᑦ ᓄᓇᓕᖕᓂᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᔭᐅ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓂᒃᑲᐅᔾᔭᐅᔪᒪᑐᐃᓐᓇᖏᒃᑲᓗᐊᕋᒪ, 

ᑭᐆᔭᐅᔪᒪᒐᓗᐊᕋᒫ. ᐅᓂᒃᑳᖅᑕᖏᑦ ᑐᑭᓯᐅᒪᔭᒃᑲ, 

ᑭᓯᐊᓂ ᑭᐅᔭᐅᔪᒪᒐᓗᐊᕋᒪ ᐆᒥᖓᑐᐊᑦᑎᐊᖅ. ᒫᓐᓇ 

ᐊᑐᖅᑕᐅᔪᖅ ᒪᓕᒃᖢᒍ, ᒥᑦᑎᒪᑕᓕᖕᒥᐅᑎᒍᑦ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕆᐅᓐᓂᖃᕈᓐᓇᖏᑦᑎᐊᓕᖅᐱᑖ ᖃᖓᑦᑎᐊᒃᑯᑦ 

ᐃᒡᓗᑖᓐᓂᐊᕆᐊᒃᓴᑦᑎᓐᓂᒃ? ᑕᕝᕙᑐᐊᑦᑎᐊᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᑭᐅᒐᓱᐊᓐᓂᐊᖅᑲᕋ. ᑕᐃᒫᒃ 

ᐅᖃᖅᑲᐅᒐᒪ ᑖᒃᑯᐊ ᒪᓕᖃᑦᑕᒻᒪᑕ ᑮᓇᐅᔭᓂᒃ 

ᖃᐃᑕᐅᔪᓂᒃ ᒐᕙᒪᑐᖃᒃᑯᓐᓂᒃ ᐃᒡᓗᒃᓴᓄᑦ 

ᐃᒡᓗᓕᐅᕈᑎᔅᓴᐃᑦ. ᑮᓇᐅᔭᖅᑖᕈᑦᑕ ᑕᒪᓐᓇ 

ᐊᓯᔾᔨᕋᔭᒻᒥᒻᒪᑦ ᒫᓐᓇ ᖃᓄᐃᓕᖓᓂᐅᔪᖅ. 

 

ᑕᐃᒪ ᐅᖃᕋᓱᖅᑲᐅᒐᒪ, ᓇᓕᒧᒌᓕᖅᑎᑦᓯᒐᓱᐊᕋᑦᑕ 

ᓄᓇᓕᖕᓂᑦ ᑕᒪᒃᑯᐊ ᓇᓕᒧᒌᒃᑐᒥᒃ 

ᐱᕕᒃᓴᖃᖁᓪᓗᒋᑦ ᐃᒡᓗᑖᕈᓐᓇᖁᓪᓗᒋᑦ. ᒫᓐᓇ 

ᐅᖃᐅᓯᖃᕋᓱᐊᕋᑦᑕ ᐱᖃᕆᐊᖃᓗᐊᓐᓂᖅᓴᐃᑦ 

ᓄᓇᓕᕋᓛᖑᓂᖅᓴᐃᓪᓗ. 

 

ᑮᓇᐅᔭᖅᑖᒃᑲᓐᓂᖅᑎᑕᐅᓐᓂᕈᑦᑕ ᑕᒫᓂ ᑭᓱᓕᒫᑦ 

ᐃᓱᒪᒋᔭᐅᒃᑲᓐᓂᓚᐅᓪᓗᑎᒃ ᐱᕈᖅᐸᓪᓕᐊᔪᓪᓗ 92-

ᒥᒃ 100-ᓄᑦ ᐃᒡᓗᓕᐅᕋᓱᖃᑦᑕᓐᓂᐊᕋᑦᑕ 

ᓄᓇᓕᓕᒫᑦ ᐊᔾᔨᒌᖏᒻᒪᑕ. ᑖᒃᑯᐊ ᓈᓴᐅᑏᑦ 

ᐊᓯᔾᔨᖅᑕᕈᓐᓇᒻᒪᑕ ᒪᓕᓪᓗᒋᑦ 

ᖃᓄᐃᓕᖓᓕᓐᓂᖏᑦ ᐊᒻᒪᓗ ᒐᕙᒪᑐᖃᒃᑯᓐᓂ 

ᑮᓇᐅᔭᐃᑦ ᐱᔭᕗᑦ ᒪᓕᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᑦᑎᒪᑕᓕᒻᒥᐅᑎᒍᑦ, ᒥᑦᑎᒪᑕᓕᒻᒥᐅᓂᒃ ᑭᒡᒐᖅᑐᕋᒪ, 

ᐅᐱᒋᓪᓗᒍᓗ ᑭᒡᒐᖅᑐᕆᐊᔅᓴᖅ ᒥᑦᑎᒪᑕᓕᒻᒥᐅᓂᒃ.  

ᐃᒡᓗᒧᑦᑕᐅᖅ ᐃᓗᐊᓐᖏᓕᐅᕈᑎᓕᐋᓘᒐᑦᑕ, 

ᐃᒡᓗᑭᔅᓴᓐᓂᒻᒧᑦ. ᒥᑦᑎᒪᑕᓕᒻᒥᐅᑎᒍᓪᓗᑕᐃᒪ 

ᑭᐅᔭᐅᔾᔮᔪᓐᓂᖅᕆᕕᑖ ᐊᐱᖅᑯᑎᒐᓐᓂᒃ? 

ᑕᒪᐅᖔᑐᐃᓐᓇᓐᓂᐊᓕᕆᕕᑖ? ᐊᐱᖅᑯᑎᒋᔭᒃᑲ 

ᖃᓄᒃᑲᓐᓂᖅ ᐊᐱᕆᔾᔪᑎᒋᔭᕆᐊᖏᓐᓂᒃ 

ᓇᓗᓕᕋᒃᑭᑦ. ᐃᒪᓐᓇ ᐊᐱᕆᓇᓱᒃᑲᓗᐊᕋᒪ, 

ᐃᒪᓐᓇᖔᖅ ᐊᐱᕆᓇᓱᒃᑲᓗᐊᖅᖢᖓᓗ 

ᑭᐅᔭᐅᑦᑕᐃᓕᒪᒐᒪ. ᒥᑦᑎᒪᑕᓕᒻᒥᐅᑎᒍᑦ ᑭᓱᒥᒃ 

ᓂᕆᐅᓐᓂᔅᓴᖃᖅᐱᑕ ᐃᒡᓗᑖᓐᓂᐅᑉ ᒥᒃᓵᓄᑦ. ᐅᓂ 

ᑮᐅᔭᐅᔾᔮᖏᒃᑲᓗᐊᒻᒥᓗᖓ 

ᐊᐱᕆᓐᖑᐊᖑᔭᓚᐅᒻᒥᓚᒍ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᒻᒪᕐᓗᖓ, ᐃᓛᒃ ᓴᒡᓗᓗᖓ 

ᑭᐅᔾᔮᖏᓐᓇᒪ. ᐄ, ᐊᖏᕐᓗᖓᓘᓐᓃᑦ 

ᐋᒃᑳᕐᓗᖓᓘᓐᓃᑦ ᑭᐅᔾᔮᖏᓐᓇᒪ. 

 

ᑖᒃᑯᐊ ᑮᓇᐅᔭᐃᑦ ᐱᔭᕗᑦ ᒪᓕᒡᓗᒍ ᑖᒃᑯᐊ 

ᐱᖃᑦᑕᖅᑕᕗᑦ ᒐᕙᒪᑐᖃᒃᑯᓐᓂᑦ ᐃᒡᓗᓕᐅᕈᑎᒃᓴᓂᒃ 

ᑕᒫᓂ ᓄᓇᕗᒻᒥ, ᑕᒪᓐᓇ ᐊᓯᔾᔨᑐᐃᓐᓇᕆᐊᓕᒃ, 

ᓄᓇᓕᓪᓗ ᐊᓯᔾᔨᖃᑦᑕᕐᒪᑦ, ᑮᓇᐅᔭᐃᓪᓗ 

ᐅᓄᕐᓂᖏᑦ $100 ᒥᓕᐊᓐ ᐅᖓᑖᓂ ᓲᕐᓗ $200 

ᒥᓕᐊᓂᒃ ᐱᓐᓂᕈᑦᑕ ᑕᒪᓐᓇ ᐊᓯᔾᔨᕋᔭᕐᒥᖕᒪᑦ. 

ᐃᒪᓐᓇ ᐃᓚᐃᓐᓈᕈᒪᓐᖏᒧᑦ ᑕᒪᒃᑯᓂᖓ, ᑕᒪᓐᓇ 

ᐃᓕᖅᑯᓯᐅᖃᑦᑕᖅᑐᖅ ᐊᑐᖃᑦᑕᕆᐊᖃᕋᑦᑎᒍᑦ 

ᑕᑯᒃᓴᐅᓗᓂ. 

 

ᐃᒃᓯᕙᐅᑖᖅ, ᐅᖃᔾᔮᖏᓐᓇᒪ ᐊᖏᕐᓗᖓᓘᓐᓃᑦ 

ᐋᒃᑳᕐᓗᖓᓘᓐᓃᑦ ᐊᐱᖅᑯᒻᒥᑦ, ᐊᐱᖅᑯᑎᒋᔭᐅᔪᒥᑦ. 

ᐃᒪᓐᓇ ᒪᓕᒋᐊᖃᖅᑕᖅᑎᓐᓂᒃ ᐃᓕᖅᑯᓯᖃᕋᑦᑕ 

ᑕᒪᓐᓇ ᒪᓕᖃᑦᑕᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᖃᐅᔨᓴᐅᑎᒃᑯᑦ ᒥᔅᑕ ᐃᓄᒃ ᐊᐱᖅᓱᕐᕕᒋᖅᑲᐅᔭᐃᑦ 

ᐱᔭᕇᖅᓯᒪᖕᒪᑦ. ᐊᑕᐅᓯᕐᒥᑦ ᓱᓕ ᐊᑎᖁᑎᖃᕋᒪ, 

ᒥᔅᑕ ᑰᓕ. 



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ 

ᕿᓂᕋᑦᑕ ᐃᓚᐃᓐᓈᖏᓐᓂᖅᓴᒥᑦ 

ᐃᒡᓗᑖᖅᑎᑦᑎᔾᔪᑎᒃᓴᒥᑦ ᑐᓂᐅᖅᑲᐃᔾᔪᑎᒃᓴᓂᒃ 

ᐊᒥᒐᖅᓯᔪᓄᑦ. 

 

ᑭᓯᐊᓂ, ᐃᒪᓐᓇ ᐅᖃᕈᓐᓇᖅᑰᕋᑦᑕ 

ᒪᓕᒐᓕᐅᖅᑎᐅᓪᓗᑕ ᐃᑲᔪᕈᓐᓇᓗᐊᕐᓇᑦᑕ 

ᑖᒃᑯᓂᖓ ᐅᓄᖅᓯᑎᑦᑎᒐᓱᐊᕐᓗᑕ 

ᐃᒡᓗᑖᕆᔭᐅᒋᐊᖃᖅᑐᓂᒃ ᓄᓇᕗᒻᒥᐅᓄᑦ 

ᒪᓕᒐᓕᐅᖅᑎᑐᐃᓐᓇᐅᓪᓗᑕ. ᑭᓯᐊᓂ, ᒥᓂᔅᑕ 

ᑕᑯᒍᓐᓇᖅᐸᑦ ᓯᕗᓪᓕᖅᐹᒥ ᑖᒃᑯᐊ 

ᐊᑭᑭᒡᓕᒋᐊᕐᓗᒋᑦ ᓴᓇᔭᐅᖃᑦᑕᕐᓂᖏᑦ ᑕᒪᓐᓇ 

ᐃᓚᐅᒍᓐᓇᕐᒥᔪᖅ. ᓲᕐᓗ ᐊᔾᔭᖅᑕᐅᔾᔪᑎᖏᑦ ᖃᓄᕐᓗ 

ᑖᒃᑯᐊ ᐊᔾᔭᖅᑐᐃᖃᑦᑕᖅᑐᑦ ᐱᓕᕆᖃᑎᒋᓗᒋᑦ. 

 

ᑐᒡᓕᐊ, ᑖᒃᑯᐊ ᐃᖅᑲᓇᐃᔭᖅᑎᑎᓪᓗ 

ᐊᑭᑭᓪᓕᒋᐊᖅᑎᑦᑎᒍᔅᓯ ᓄᓇᓕᖕᓂᑦ ᓄᓇᓂᑦ 

ᐊᑐᖅᑕᐅᔪᓂᒃ. ᑕᓪᓕᒪᓂᑦ ᑲᑎᓐᖓᔪᓂᒃ 

ᐃᒡᓗᖃᖅᑐᓂᒃ ᓴᓇᓐᓂᐊᕈᕕᑦ ᑲᖏᖅᖠᓂᕐᒥ, ᓲᕐᓗ 

5 ᐃᓂᒃᓴᐃᑦ ᐊᑭᖃᕋᔭᖅᑐᖅ $300,000-ᓂᑦ 

ᐃᒡᓗᒥᓪᓘᓐᓃᑦ ᐃᓕᓯᕕᒋᓚᐅᕐᓇᒍ. ᒥᓂᔅᑕ 

ᐊᖏᖃᑎᒌᒐᓱᐊᕈᑎᖃᕈᓐᓇᖅᑰᕐᒪᑦ 

ᐃᖅᑲᓇᐃᔭᖃᑎᒥᓂᒃ, ᐃᓛᒃ ᑕᐃᒃᑯᓂᖓ 

ᐱᓕᕆᖃᑎᒥᓂᒃ ᐃᑲᔪᖅᑕᐅᒋᐊᖃᕋᑦᑕ ᑕᒪᑐᒧᖓ 

ᒥᓂᔅᑕ ᐅᓂᒃᑳᖁᔭᕋ. 

 

ᑕᐃᒪᓐᓇ ᐊᑭᑭᒡᓕᒋᐊᖅᑎᑦᑎᒐᓱᒡᓗᑎᒃ 

ᐊᖏᖃᑎᒌᒐᓱᐊᖃᑎᖃᕐᓂᐊᖅᑮᑦ ᑕᒃᑯᓂᖓ 

ᒥᓂᔅᑕᐅᖃᑎᖕᓂᑦ ᐅᕝᕙᓘᓐᓃᑦ ᐱᓕᕆᖃᑎᒋᔭᕐᓂᒃ. 

ᑖᒃᑯᐊ ᐊᑭᖏᑦ ᐊᑭᑭᒡᓕᒋᐊᕐᔫᒥᒍᓐᓇᖁᓪᓗᒋᑦ ᑖᓐᓇ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓕᐅᖅᑎᐅᒐᓱᐊᖅᑎᓐᓇᒍ 

ᑖᒃᑯᐊ ᓄᓇᐃᑦ ᐊᑭᑭᓪᓕᒋᐊᖅᑎᒐᓱᐊᕐᓗᒋᑦ 

ᐃᓪᓗᓕᐅᒃᑲᓐᓂᕈᓐᓇᕐᓂᐊᕐᒪᑕ ᑕᒪᒃᑯᐊ 18-

ᒋᔭᐅᔪᓪᓘᓐᓃᑦ ᑕᒪᒃᑯᐊ 

ᐃᒡᓗᑖᖅᑎᑕᐅᒍᓐᓇᖅᓯᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᔪᖅ. 

ᐃᒪᓐᓇᐃᒐᓱᖃᑦᑕᕋᓗᐊᕐᒥᒐᑦᑕ 

ᐊᑭᑭᒡᓕᒋᐊᖅᑎᑦᑎᒐᓱᐊᖅᑐᑕ ᓴᓇᔭᐅᓂᖏᓐᓂᑦ 

ᐃᒡᓗᐃᑦ ᐃᑲᔪᖅᑕᐅᓪᓗᑕ ᑕᒪᒃᑯᐊ ᖃᐅᔨᒪᔪᐃᑦ, 

ᖃᐅᔨᒪᔨᑕᕗᑦ ᐃᒡᓗᓕᕆᔨᕐᔪᐊᒃᑯᓐᓂ ᐃᒪᓐᓇ 

ᕿᓂᖁᖃᑦᑕᕋᑦᑎᒍ ᖃᓄᖅ 

ᐊᑭᑭᒡᓕᒋᐊᕈᑕᐅᒍᓐᓇᖅᑐᓂᒃ ᖃᓄᓕᒫᖅ 

ᐃᓱᒪᒃᓴᖅᓯᐅᕈᓘᔭᖅᑐᑕ. ᑕᐃᒪ 

ᓂᐅᕕᖃᑦᑕᕐᓂᑦᑎᓐᓂᑦ ᐊᓯᔾᔩᓯᒪᓕᕐᒪᑕ ᑖᒃᑯᐊ 

ᐊᑭᑐᓗᐊᖁᓇᒋᑦ. 

 

ᐄ, ᐊᓯᖏᓐᓂᑦ ᕿᓂᖃᑦᑕᕐᓂᐊᖅᑐᖓ ᓲᖃᐃᒻᒪ 

ᑖᒃᑯᐊ ᐊᑭᑭᓪᓕᒋᐊᕈᑎᒃᓴᐅᒐᔭᖅᑐᓂᒃ. ᐄ, ᑕᒪᒃᑯᐊ 

ᐊᑭᑐᓗᐊᖅᑕᐃᓕᔾᔪᑎᒃᓴᖏᓐᓂᑦ 

ᕿᓂᖃᑦᑕᕈᓐᓇᖅᑐᒍᑦ. 

 

ᑭᓯᐊᓂ ᐅᖃᐅᓯᕆᓪᓚᕆᒍᓐᓇᕐᓂᐊᖅᑕᕗᑦ ᖃᓄᖅ 

ᒐᕙᒪᐅᓪᓗᑕ ᐊᑭᑭᒡᓕᒋᐊᖅᑎᑦᑎᒐᓱᐃᓐᓇᓲᖑᒐᑦᑕ. 

ᐃᒡᓗᑕᖃᕐᓂᖅᓴᐅᖁᓪᓗᒍ ᑕᒫᓂ. ᑖᓐᓇ 

ᐊᔪᓐᖏᑎᒃᑯᕕᐅᒃ. 

 

ᐃᒃᓯᕙᐅᑖᖅ, ᒥᔅᑕ ᐱᐅᕆᐅ 

ᐅᓂᒃᑳᕆᐊᒃᑲᓐᓂᖅᑎᓐᓂᐊᕋᒃᑯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ.  

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᓐᓇ ᐱᔾᔪᑎᖃᕐᒪᑦ ᖃᑦᓯᑲᓪᓚᖕᓂᒃ 

ᐅᖃᐅᓯᕆᔭᐅᑎᓪᓗᒍ ᐊᑭᑭᒡᓕᒋᐊᕈᑕᐅᒍᓐᓇᕋᔭᖅᑐᑦ 

ᐃᒡᓗᓕᐅᕐᓂᕐᒧᑦ ᓄᓇᕗᒻᒥ. 

 

ᑖᒃᑯᐊᓗ ᑮᓇᐅᔭᕆᒋᐊᖃᖅᑕᕗᑦ. ᑕᒪᒃᑯᐊᓗ 

ᐃᓄᐃᑦ ᐅᓄᖅᓯᕙᓪᓕᐊᔪᒻᒪᕆᐅᑎᓪᓗᒋᑦ ᑖᒃᑯᐊ 

ᐃᒡᓗᖃᕆᐊᖃᖅᖢᑎᒃ. ᐃᓛᒃ ᑮᓇᐅᔭᖃᓐᖏᒧᑦ 

ᑕᐃᒫᒃ ᐃᒡᓗᑖᕈᓐᓇᖏᒻᒪᑕ. ᑕᐃᒪ ᐊᓯᐊᒍᑦ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑐᓗᐊᓐᖏᑐᓂᒃ ᐃᒡᓗᑖᕋᓱᐊᖃᑦᑕᕆᐊᖃᕋᑦᑕ 

ᐊᒻᒪᓗ ᕿᒥᕐᕈᒋᐊᖃᕋᑦᑕ ᓄᓇᕗᒻᒥᐅᓄᑦ ᐃᒪᓐᓇ 

ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ. 

 

ᖄᖓᒍᑦ ᑕᒪᒃᑯᐊ ᐃᒡᓗᖃᖅᑎᑦᑎᓂᖅᑕᐅᖅ 

ᐊᑭᑭᒡᓕᒋᐊᕆᐊᖃᕐᒪᑦ ᓲᕐᓗ ᐊᒡᔭᖅᑕᐅᔾᔪᑎᖏᓪᓗ. 

ᐊᔾᔨᒌᓐᖏᑦᑐᑎᒍᑦ ᑕᒪᓐᓇ ᐱᓕᕆᐊᕆᒐᓱᐊᖅᑕᕗᑦ. 

ᑕᒪᒃᑯᐊ ᐊᔾᔨᒌᓐᖏᑦᑐᕈᓘᔭᐅᖕᒪᑕ ᐱᔾᔪᑕᐅᔪᑦ 

ᐃᒡᓗᖃᕆᐊᖃᕐᓂᕐᒧᑦ ᐊᑭᑐᓂᖏᓐᓄᓪᓗ.  

 

ᐱᓕᕆᖃᑎᒋᓪᓗᒋᑦ ᓄᓇᓕᖕᓂ ᒐᕙᒪᓕᕆᔩᑦ ᐊᒻᒪᓗ 

ᓄᓇᓖᑦ ᒐᕙᒪᖏᑦ ᑕᐃᒫᒃ ᕿᓂᕋᓱᖃᑦᑕᖅᑐᒍᑦ 

ᑕᒪᓐᓇ ᓄᓇ ᖃᓄᖅ ᐊᑭᑭᒡᓕᒋᐊᕈᓐᓇᕐᒪᖔᖅ. 

ᑕᒪᓐᓇ ᐱᓕᕆᐊᕆᕙᓪᓕᐊᓕᖅᑕᕗᑦ 

ᐃᓱᒪᒋᐊᖃᕐᒥᒐᑦᑕ ᑖᒃᑯᐊ 

ᐊᑭᑭᒡᓕᒋᐊᖅᓯᑐᐃᓐᓇᖅᑲᑕ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑭᓇᒧᑦ ᐊᓯᐊᓄᑦ 

ᐊᑭᓕᖅᑐᖅᑕᐅᕙᓪᓕᐊᑐᐃᓐᓇᕆᐊᖃᕐᓂᐊᕐᒥᖕᒪᑕ 

ᑖᒃᑯᐊ ᐊᑭᑭᒡᓕᒋᐊᕈᑕᐅᔪᑦ. ᑭᐊᑭᐊᑦ ᑖᒃᑯᐊ 

ᐱᕙᓪᓕᐊᑎᑕᐅᓂᖓᓂ ᐊᑭᓖᒍᓐᓇᕋᔭᕐᖓᑦ. 

ᐱᔭᕆᐊᑭᑦᑐᑯᓘᓐᖏᒻᒪᑦ ᑕᒪᓐᓇ. 

 

ᑕᐃᒪᓐᓇ ᐃᓱᒪᒋᐊᖃᕐᒥᒐᑦᑕ ᑕᒪᒃᑯᐊ ᐱᔾᔪᑕᐅᔪᑦ 

ᐊᔾᔨᒌᓐᖏᑦᑐᑦ ᐊᑭᑦᑐᓗᐊᖏᔾᔪᑕᐅᒐᔭᖅᑐᑦ. 

ᓇᓂᓯᒍᓐᓇᖏᒃᑯᑦᑕ ᑕᐃᒫᒃ 90-ᓂᒃ 

ᐃᒡᓗᑖᖅᑎᑦᑎᒍᓐᓇᔮᓐᖏᓐᓇᑦᑕ. ᑖᓐᓇ $100 

ᒥᓕᐊᓐ ᓄᖑᒐᔭᖅᑐᖅ ᐊᕐᕌᒍᓄᑦ ᐱᖓᓱᓄᑦ. $36 

ᒥᓕᐊᓐᓂᑦ ᑕᐃᒪᓐᓇ ᑮᓇᐅᔭᖃᕆᐊᖃᖅᑐᒍᑦ  

ᐃᓄᐃᑦ ᐅᓄᖅᓯᕙᓪᓕᐊᓂᖏᑦ ᒪᓕᒡᓗᒋᑦ. $100-

ᒥᓕᐊᓐ ᑖᒃᑯᓄᐊ ᐊᕐᕌᒍᓄᑦ ᐱᖓᓱᐃᓐᓇᕐᓄᑦ 

ᐋᖅᑭᔅᓯᒪᒻᒪᑦ ᐃᓄᐃᑦ ᐅᓄᖅᓯᕙᓪᓕᐊᓂᖏᑦ 

ᒪᓕᒃᑐᒋᑦ. 

 

ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒐᕙᒪᒃᑯᓪᓗ 

ᑕᒪᒃᑯᓂᖓ ᐃᓱᒪᒋᔭᖃᕆᐊᖅᑐᐃᓐᓇᐅᖃᑦᑕᖅᑐᑦ 

ᐊᒻᒪᓗ ᑕᐃᒪᓐᓇᐃᓕᐅᖏᓐᓇᕐᓂᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᒋᕙᕋ ᑐᑭᓯᑦᑎᐊᖅᑐᒍᓗ ᐊᒻᒪᓗ 

ᓇᓗᓇᐃᖅᓯᒪᒍᒪᑦᑎᐊᖅᑐᖓ ᒐᕙᒪᒃᑯᑦ 

ᐃᓱᒪᖅᓲᑎᖃᓐᖏᒻᒪᑕ ᒐᕙᒪᑐᖃᒃᑯᑦ ᐃᒪᓐᓇ 

ᐊᑭᑭᒡᓕᒋᐊᖅᑎᑦᑎᒐᔭᕐᓂᖏᑦ ᓄᓇᓂᑦ. ᑖᒃᑯᐊ 

ᐱᕕᒃᓴᖃᑦᑎᐊᑕᐅᓂᖅᓴᐅᒃᐸᑕ ᓄᓇᕗᑦ 

ᓇᖕᒥᓂᖃᕐᓗᑎᑦ. ᑖᒃᑯᐊ ᒐᕙᒪᑦᑎᓐᓄᑦ 

ᑲᒪᒋᔭᐅᒍᓐᓇᕐᒪᑦ. ᑕᒪᓐᓇ ᐅᖃᐅᓯᐅᒍᓐᓇᖅᐸᑦ 

ᒥᓂᔅᑕᒥᒃ ᐊᖓᔪᖅᑲᐅᑎᖏᓐᓂᓪᓗ ᐃᑲᔫᑎᒐᔭᖅᑐᖅ 

ᑕᐃᒪ ᐊᑭᑐᓗᐊᓐᖏᓐᓂᖅᓴᓂᒃ 

ᐃᒡᓗᓕᐅᖅᐸᓪᓕᐊᔾᔪᑎᒃᓴᓂᒃ.  

 

ᑕᐃᒪᐃᓕᓚᐅᖅᑎᓪᓗᖓ, ᐃᒃᓯᕙᐅᑖᖅ, 

ᐊᐱᕆᔪᒪᒐᒪ ᒥᓂᔅᑕ ᓱᖕᒪᑦ ᑲᖏᖅᖠᓂᕐᒥ 

ᐃᓱᒪᒃᓴᖅᓯᐅᕈᑕᐅᓛᖅᐹ ᑖᒃᑯᐊ ᓲᕐᓗ ᒪᑯᐊ 

ᓇᖕᒥᓂᖅ ᐃᒡᓗᖁᑎᖃᖅᑐᑦ ᐊᑐᖅᑕᐅᒍᓐᓇᕐᒪᖔᑕ. 

ᐃᒡᓗᓖᑦ ᐃᒡᓗᐃᑦ ᒫᓂ ᐊᒥᓱᒻᒪᕆᐊᓘᖕᒪᑕ. ᓱᓕ 

ᐃᓚᖏᑦ ᐃᓄᖃᓐᖏᑦᑎᐊᖅᑐᑦ. ᓱᖕᒪᓪᓕ ᑖᒃᑯᐊ 

ᐊᑐᕋᓱᐊᓐᖏᓚᕗᑦ ᓲᕐᓗ apartment ᐊᒻᒪᓗ ᓲᕐᓗ 

ᐃᖃᓗᖕᓂ ᑖᒃᑯᐊ ᓈᓴᐅᑎᖅᑐᖅᓯᒪᓂᖏᑦ 

ᒪᓕᒡᓗᒋᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᔪᖅ. 

ᑕᐃᒪ ᐅᖃᖅᑲᐅᒐᒪ. ᒥᔅᑕ ᐱᐅᕆᐅᓪ 

ᑭᐅᖁᒐᓗᐊᕋᒃᑯ ᑕᒪᑐᒥᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ.  

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᓂ ᓄᓇᓖᑦ ᑭᓐᖒᒪᒋᔭᖃᕐᒪᑕ ᐊᔾᔨᒌᓐᖏᑦᑐᓂᒃ. 

ᑕᒪᒃᑯᐊ ᐃᓘᓐᓇᑲᓴᑎᒃ ᓄᓇᓖᑦ 

ᓇᖕᒥᓂᖃᖅᑐᖃᐅᓐᖏᒻᒪᑕ ᐃᒡᓗᓂᒃ ᐊᒻᒪᓗ 

ᓂᐅᕕᐊᒃᓴᐃᑦ ᖃᑦᑏᓐᓇᐅᓪᓗᑎᒃ. 

 

ᐃᖃᓗᐃᑦ ᐊᔾᔨᒋᓐᖏᖕᒪᒍ ᓄᓇᓖᑦ ᓴᓂᖏᑦᑕ 

ᑕᒪᒃᑯᐊ ᐊᒥᓱᐃᑦ ᐊᑐᖅᑐᐊᖅᑕᐅᒍᓐᓇᕐᒪ, ᑭᓯᐊᓂ 

ᒪᑯᓄᖓ ᑲᑐᔾᔨᖃᑎᒌᓄᓪᓗ 

ᐋᖅᑭᒃᑕᐅᓯᒪᓂᖅᓴᐅᖕᒪᑕ. ᑕᒪᒃᑯᐊ ᑲᒻᐸᓂᐅᔪᑦ 

ᐃᖅᑲᓇᐃᔭᖅᑎᒥᓄᑦ ᐊᑐᖅᑎᑦᑎᖃᑦᑕᕐᒪᑕ ᑭᓯᐊᓂ 

ᐃᒪᓐᓇ ᐊᑭᑐᔪᐊᓘᑎᓪᓗᒋᑦ ᐃᓄᖕᓄᑦ ᐊᑐᓃᖅᑐᓄᑦ 

ᐊᑭᓕᖅᑕᐅᒍᓐᓇᖏᒻᒪᑕ. 

 

ᑲᒻᐸᓂᐅᒍᕕᑦ ᑮᓇᐅᔭᓕᐅᖅᑎᐅᒐᓱᐊᕐᓗᑎᑦ ᑕᐃᒫᒃ 

ᐊᖏᓂᖅᐹᖑᒐᓱᐊᖅᑐᒥᑦ ᐊᑭᓖᑎᑦᑎᒐᓱᐊᖃᑦᑕᕐᒪᑕ. 

ᐊᑭᓕᖅᑕᐅᒍᓐᓇᖅᐸᑦ ᑕᐃᒫᒃ 

ᑮᓇᐅᔭᓕᐅᕈᑎᒋᒍᓐᓇᕐᒪᔾᔪᒃ, ᑕᐃᒪᓐᓇ 

ᐊᑭᓕᖅᑕᐅᓐᖏᑉᐸᑦ ᐊᑭᑭᓪᓕᒋᐊᖅᑎᑦᑎᒍᓐᓇᖅᑐᑦ.  

 

ᒫᓐᓇ ᕿᓂᕋᑦᑕ ᐱᓕᕆᖃᑎᖃᕋᓱᐊᖅᑐᑕ 

ᐃᖃᓗᖕᓂ ᐱᕙᓪᓕᐊᑎᑦᑎᔨᐅᔪᓂᒃ ᑖᒃᑯᐊ 

ᐃᒡᓗᖃᖅᑎᑦᑎᒍᓐᓇᕋᔭᕐᒪᖔᑕ. 

ᑕᒪᓐᓇ ᐱᕙᓪᓕᐊᔪᖃᕈᓐᓇᓗᐊᓐᖏᒻᒪᑦ ᑕᐃᒫᒃ 

ᐱᖁᑎᕐᔪᐊᑭᒃᓴᕐᓂᕐᒧᑦ ᓱᒃᑲᐃᓐᓂᖅᓴᒥᑦ 

ᐱᕙᓪᓕᐊᑎᑕᐅᓗᐊᖅᑑᒐᓗᐊᖅ ᑭᓯᐊᓂ ᐊᒻᒪᓗ 

ᐊᑐᖅᑐᐊᒐᒃᓴᓂᒃ ᓄᓇᓂᒃ ᐱᑕᖃᖅᐸᑦ 

ᐊᑐᖅᑕᐅᒍᓐᓇᖅᑐᓂᒃ. 

 

ᑕᒪᒃᑯᐊ ᐅᖃᐅᓯᕆᔭᕗᑦ ᐊᒃᓱᕉᑎᒋᖃᑦᑕᖅᑕᕗᑦ 

ᐊᑭᑭᓐᓂᖅᓴᓂᒃ ᐃᒡᓗᖃᕈᑕᐅᓐᖏᑦᑐᑦ ᐊᒻᒪᓗ 

ᐊᔾᔨᒌᓐᖏᑦᑐᑦ ᐱᕙᓪᓕᐊᑎᑦᑎᔪᑦ ᐃᖃᓗᖕᓂ ᑕᒫᓂ 

ᓯᑕᒻᒥᐅᓕᖅᑲᑦ ᑕᐃᒃᑯᐊ ᑲᑎᒪᖃᑎᒌᓐᓂᐊᕐᒪᑕ 6-

ᒋᔭᖓᓂᑦ ᐊᕐᕌᒍᑕᒫᑦ ᑕᒪᒃᑯᐊ ᑲᑎᒍᑎᒋᖃᑦᑕᕋᑦᑎᒍ 

ᐋᖅᑭᒍᑎᒃᓴᓂᒃ ᐃᓱᒪᒃᓴᖅᓯᐅᕈᑎᖃᖅᖢᑕ 

ᐱᖃᑎᒋᓪᓗᒋᑦ ᑕᒪᒃᑯᐊ ᐱᕙᓪᓕᐊᑎᑦᑎᔩᑦ, 

ᑳᓐᑐᕌᑦᑎᑦᑎᔩᓪᓗ. ᑖᒃᑯᐊ ᐱᖃᑎᒋᓪᓗᒋᑦ ᐊᒻᒪᓗ 

ᓄᓇᓕᐸᐅᔭᒃᑯᑦ ᐃᓚᐅᖃᑦᑕᖅᑐᑦ ᑕᒪᑐᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᒋᔭᕋ. ᐄ, ᑖᓐᓇ ᑭᖑᓪᓕᖅ ᐊᐱᖅᑯᑎᒋᒍᒪᔭᕋ 

ᐱᔾᔪᑎᖃᖅᑐᖅ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᖃᕐᒪᑕ ᐱᑕᖃᖅᑎᑦᑎᔨᐅᓪᓗᑎᒃ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓂᑦ. ᑖᓐᓇ $100 

ᒥᓕᐊᓐ ᓴᓂᕐᕙᐃᒡᒍᔾᔭᐅᖃᑦᑕᕆᕚ ᑕᒪᒃᑯᐊ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ, ᑖᓐᓇᓕ $100-ᒥᓕᐊᓐ 

ᐃᓪᓗᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᖃᕐᒪᑕ 

ᐃᒡᓗᖃᖅᑎᑦᑎᓂᕐᒥᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ. ᑖᓐᓇ ᒥᓂᔅᑕ ᐅᖃᕈᓐᓇᖅᑳ 

ᖃᓄᖅ ᓇᓚᐅᑦᑖᖅᓯᒪᓂᕐᒥᓂᒃ ᑖᒃᑯᐊ ᖃᑦᑎᓂᒃ 

ᐃᒡᓗᖃᖅᑎᑦᑎᓂᐊᕐᒪᖔᑕ ᐊᕐᕌᒎᓂᐊᖅᑐᒧᑦ 

ᐃᖅᑲᓇᐃᔭᖅᑎᓄᑦ, ᑖᓐᓇ ᑐᑭᓯᒋᐊᕈᑎᒃᓴᒥᑦ 

ᐱᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ,: ᖁᔭᓐᓇᒦᒃ, ᒥᔅᑕ 

ᑰᓕ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᓯᒪᓐᖏᓐᓇᒃᑯ, ᒥᔅᑕ ᐱᐅᕆᐅ 

ᑭᐅᒍᓐᓇᖅᐸᑦ ᑕᒪᑐᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ. 

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᖃᑦᑕᖅᑐᑦ 

ᓄᓇᕗᑦ ᒐᕙᒪᖏᑦᑕ ᐱᓕᕆᕕᖏᓐᓂᑦ ᐊᒻᒪᓗ ᓇᒥ 

ᑭᓇᒃᑯᑦ ᐃᖅᑲᓇᐃᔭᖅᑏᑦ 

ᐃᒡᓗᖃᕆᐊᖃᓗᐊᕐᒪᖔᑕ. ᑕᐃᒫᒃ 

ᐱᑕᖃᖅᑎᑦᑎᖃᑦᑕᖅᑐᑦ ᐃᓛᒃ ᐃᓱᓕᑦᑕᕐᕕᖃᖅᑐᓂᒃ 

ᑮᓇᐅᔭᓂᒃ ᐃᖅᑲᓇᐃᔭᖅᑎᓄᑦ ᐃᒡᓗᖃᕈᑎᒃᓴᓂᒃ. 

ᑖᒃᑯᐊ ᑲᒪᒋᒐᑦᑎᒍᑦ ᐃᖅᑲᓇᐃᔭᖅᑏᑦ 

ᐃᒡᓗᑖᓕᕌᖓᑕ ᐊᒻᒪᓗ ᑭᓇᒃᑯᑦ ᐱᓂᐊᕐᒪᖔᑕ. 

 

ᑖᒃᑯᐊ ᑎᒍᒥᐊᕈᑎᑐᐊᕆᖕᒪᒍ ᐃᖅᑲᓇᐃᔭᖅᑎᓂᒃ 

ᒐᕙᒪᒃᑯᑦ ᐊᒻᒪᓗ ᑕᐃᒫᒃ 

ᐃᓱᒪᒃᓴᖅᓯᐅᕈᑎᒋᖃᑦᑕᖅᑕᕗᑦ ᓇᓪᓕᐊᒃ  

ᐱᒋᐊᖃᓗᐊᕐᓂᖏᑦ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᑕᒪᒃᑯᓂᖓ ᐱᓕᕆᖃᑎᖃᖃᑦᑕᖅᑐᑦ ᐱᓕᕆᔨᐅᔪᓂᒃ 

ᑭᓇᒃᑯᑦ ᐱᒋᐊᖃᓗᐊᕐᓂᖅᓴᐅᖕᒪᖔᑕ. 

 

ᕿᒥᕐᕈᖃᑦᑕᖅᓱᑕ ᐊᑐᖅᑐᐊᕈᓐᓇᕐᒪᖔᑦᑕ 

ᓴᓇᓯᒪᒌᖅᑐᓂᒃ ᐊᑭᑭᓐᓂᖅᐹᖑᑎᒐᓱᐊᖅᓱᒋᑦ 

ᐊᒻᒪᓗ ᓄᓇᐃᑦ ᐱᑕᖃᕐᓂᖏᑦ ᒪᓕᒃᑐᒋᑦ 

ᐊᑐᖅᑐᐊᕋᒃᓴᐃᑦ.  

 

2013-ᒧᓪᓕ ᐊᕐᕌᒍᐊᓄᑦ $5 ᒥᓕᐊᓐ 

ᓴᓂᕐᕙᖅᑕᐅᓚᐅᖅᑐᑦ ᐃᖅᑲᓇᐃᔭᖅᑎᓄᑦ 

ᐃᒡᓗᒃᓴᓄᑦ ᑖᒃᑯᐊ ᑮᓇᐅᔭᐃᑦ ᑕᒪᕐᒥᑲᓴᒃ 

ᐊᑐᖅᑕᐅᓯᒪᓕᖅᑐᑦ, ᖁᓕᓂᑦ ᐅᐃᒍᓕᕇᖑᔪᒥᒃ 

ᐃᖃᓗᒃᑑᑎᐊᒥ. ᓴᓇᔭᐅᓂᖓ 

ᐃᓱᒪᒃᓴᖅᓯᐅᕈᑎᒋᔭᐅᓚᐅᖅᑐᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᖃᑎᒋᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒥᓂᔅᑕ ᐃᓱᒪᒃᓴᖅᓯᐅᓚᐅᖅᓯᒪᕙ ᑖᔅᓱᒥᖓ 

ᐊᑐᐊᒐᕐᒥᒃ ᐊᓯᔾᔩᒐᔭᕆᐊᔅᓴᖅ ᑖᒃᑯᐊ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᒪᓐᓇ 

ᐃᒡᓗᓕᖃᖅᑎᑦᑎᑐᐃᓐᓇᕈᓐᓃᕈᑎᒃᓴᖏᓐᓂ 

ᐃᖅᑲᓇᐃᔭᖅᑎᓄᑦ ᓄᓇᕗᒻᒥ. ᑎᓕᐅᕐᓗᒋᓪᓗ 

ᑕᒪᒃᑯᐊ ᓇᖕᒥᓂᖃᖅᑐᑦ ᐃᒡᓗᓕᐅᖁᓪᓗᒋᑦ 

ᓄᓇᕗᓕᒫᒥ. ᑕᐃᒪᐃᑎᓪᓗᒍ 

ᐱᐅᓯᕚᓪᓕᕐᓂᖅᓴᐅᒍᓐᓇᕋᔭᖅᑐᑦ ᑖᒃᑯᐊ ᑮᓇᐅᔭᓂᑦ 

ᐊᑐᕐᓗᑎᑦ ᒐᕙᒪᒃᑯᑦ. ᑕᐃᒪᓐᓇ ᐊᑐᐊᒐᖃᕐᓗᓯ 

ᐱᐅᓂᖅᓴᐅᒐᔭᖏᒻᒫᑦ? ᑕᐃᒪᐃᓐᖏᑉᐸᑦ 

ᐅᓂᒃᑳᖁᔭᕋ ᒥᓂᔅᑕ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᐃᖅᑲᐃᑎᒋᐊᕈᒪᓪᓗᓯ ᑲᑎᒪᔩᑦ ᐆᒪ ᐃᒡᓗᕐᔪᐊᖅ 

ᑐᓂᕐᕈᑕᐅᔪᒪᓯᒪᓂᖏᑦ ᑖᒃᑯᐊ 

ᒪᓕᒃᑕᐅᔭᕆᐊᖃᖅᑐᑦ ᐃᒡᓗᓕᕆᔨᕐᔪᐊᒃᑯᑦ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᖢᒋᑦ ᐃᓗᐊᓃᑦᑐᐃᓇᕐᓂᑦ 

ᓵᖓᓯᔾᔪᑎᖃᕋᓱᐊᕋᑦᑕ. 

ᐃᖅᑲᐃᑎᑦᑎᒋᐊᕈᑎᑐᐃᓐᓇᕋ. ᒫᓐᓇ ᑭᐅᔪᒪᑉᐸᑦ 

ᒥᓂᔅᑕ ᑕᑉᑑᓇ ᑭᐅᒋᐊᕈᓐᓇᖅᑕᐃ ᒥᔅᑕ ᑰᓕ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᐃᓪᓗᒎᓐᓃᑦ. ᕿᒥᕐᕈᒐᑦᑕ 

ᐊᓯᐊᒎᕈᑕᐅᔪᓐᓇᖅᑐᓂᒃ ᓲᕐᓗ ᖃᒪᓂᑦᑐᐊᒥᓪᓗ. 

ᑕᒪᓐᓇ ᐊᖓᔪᖅᑳᖑᔪᖅ 

ᐅᓂᒃᑳᕆᐊᒃᑲᓐᓂᕈᓐᓇᖅᑕᖓ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ.  

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᕗᒻᒥ ᐃᓚᖏᑦ 

ᑮᓇᐅᔭᓕᐅᖁᑎᖃᖅᐸᓪᓕᐊᑎᓪᓗᒋᑦ 

ᐃᖅᑲᓇᐃᔭᓕᖅᐸᓪᓕᐊᑎᓪᓗᒋᓪᓗ ᑕᒪᒃᑯᐊ 

ᐱᕕᔅᓴᖃᕐᓂᖅᓴᐅᓂᐊᖅᑐᑦ ᓇᒻᒥᓂ 

ᐊᑐᖅᑐᐊᕈᓐᓇᕐᓗᑎᑦ ᐊᑐᖅᑐᐊᑎᑦᑎᒍᓐᓇᕐᓗᑎᓪᓗ. 

ᑭᓯᐊᓂ ᐃᓘᓐᓇᑲᓴᑎᑦ ᓄᓇᓕᖁᑎᕗᑦ 

ᐱᕙᓪᓕᐊᓂᐅᓗᐊᓐᖏᒻᒪᑕ ᐊᒻᒪᓗ 

ᐊᖏᔫᓗᐊᓐᖏᑦᓱᑎᒃ 

ᑮᓇᐅᔭᓕᐅᕈᑎᒋᓇᓱᐊᕈᓐᓇᕐᓗᒋᑦ.  

 

ᑭᓯᐊᓂ ᑕᑯᓯᒪᒐᑦᑕ ᓂᐅᕕᐊᔅᓴᓂᑦ ᑕᐃᒪᓂ 

ᖃᒪᓂᑦᑐᐊᕐᒥ ᑕᐃᒃᑯᐊ ᑲᒻᐸᓃᑦ ᐃᒡᓗᓕᐅᖅᑏᑦ 

ᐃᒡᓗᓕᐅᖃᑦᑕᖅᓯᒪᔪᑦ ᐊᒻᒪᓗ ᓂᐅᕐᕈᑎᒋᓪᓗᒋᑦ 

ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᓂᐊᕐᖓᑕ. Agnico-

Eagle-ᑯᓄᓪᓗ ᐊᑐᖅᑐᐊᖅᑕᐅᓪᓗᑎᑦ ᐃᓚᖏᑦ 

ᐊᒻᒪᓗ ᐊᑐᓃᖅᑐᓄᑦ ᓇᒻᒥᓂᖃᖅᑐᓂ. 

ᑕᐃᒫᔅᓴᐃᓐᓇᖅ ᖃᓪᓗᓈᑦ ᓄᓇᖏᓐᓂ 

ᐊᑐᖅᑐᐊᖃᑦᑕᕐᖓᑕ. ᑕᐃᒪ ᐊᑕᐅᓯᖅ ᑳᓐᑐᕌᑐ 

ᐃᒡᓗᖃᖅᑎᑦᑎᒍᓐᓇᖅᓯᒪᒻᒪᑦ ᐊᑐᓃᖅᑐᓂᒃ 

ᐊᑐᖅᑐᐊᑎᑦᑎᒍᓐᓇᖅᓱᑎᑦ. 

ᐃᓚᖏᑦ ᑕᒪᒃᑯᐊ ᐱᕙᓪᓕᐊᓂᖅᓴᐅᒐᓗᐊᑦ ᓄᓇᓖᑦ 

ᐃᓚᖏᓐᓂ ᑭᓯᐊᓂ ᑕᒪᒃᑯᐊ ᑎᓕᐅᖃᑦᑕᖅᑕᕗᑦ 

ᓇᒻᒥᓂᖃᖅᑐᑦ ᐃᒡᓗᓕᐅᐸᓪᓕᐊᖁᓪᓗᒋᑦ 

ᐊᑐᖅᑐᐊᒐᒃᓴᐅᒍᓐᓇᖅᑐᓂᒃ ᐊᒻᒪᓗ 

ᐱᓕᕆᖃᑎᒋᒍᒪᒍᓐᓇᑎᐊᖅᑕᕗᑦ ᑕᒪᐅᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒫᓐᓇ 

ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕆᐊᒃᑲᓂᕐᓗᖓ ᑖᓐᓇ ᐊᐱᖅᑯᑎᒋᓚᐅᖅᑕᕋ 

ᐃᒃᐸᔅᓴᖅ ᒥᓂᔅᑕᒧᑦ. ᐱᔾᔪᑎᖃᖅᑐᖅ ᒪᐃᒥ 

ᐊᐱᖅᑯᑎᒋᓚᐅᖅᓯᒪᔭᖃ ᑲᓐᖓᐃᑦ ᑭᒻᒥᕈᓪᓗ 

ᐱᔾᔪᑎᒋᓪᓗᒍ. ᓇᓗᓇᐃᖅᓯᓚᐅᖅᓯᒪᒻᒪᑦ ᑖᓐᓇ 

ᑭᒻᒥᕈᑦ ᐊᔪᖅᑎᑕᐅᓚᐅᕐᒪᑦ ᐊᒻᒪᓗ ᑭᓐᖓᐃᑦ 

ᐆᒻᒪᖅᑯᑎᑭᔅᓴᓗᐊᕐᓂᖓᓄᑦ. ᐊᐱᕆᒃᑲᓂᕐᓂᐊᕋᒃᑯ 

ᑕᐃᒫᒃ ᐊᐅᓚᐅᑎᑖᒃᑲᓂᕐᖓᑦ ᑭᓐᖓᕐᓂ ᑕᐃᒫᒃ 

ᑕᒪᓐᓇ ᐊᑲᐅᓐᖏᔾᔪᑕᐅᒍᓐᓃᕐᖓᑦ. ᐃᒃᐸᔅᓴᖅ 

ᐊᐱᕆᒐᒃᑯ ᖃᓄᐃᖏᑦᑐᖅ ᐱᑕᖃᕋᓗᐊᖅᑲ ᑖᒃᑯᐊ 

ᓈᓴᐅᑎᖏᑦ ᑎᑭᐅᑎᖏᓗᐊᕐᒪᑕ. ᒥᓂᔅᑕ ᓱᖕᒪᑦ 

ᐊᔾᔨᒌᓐᖏᑦᑐᓂᒃ ᑭᐅᖃᑦᑕᓚᐅᖅᐹᖓ ᑖᑦᓱᒥᖓ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᐱᔾᔪᑎᖃᖅᑐᑦ 

ᐊᔾᔨᒌᓐᖏᑦᑐᓂᒃ, ᐄ ᑕᐃᒪ ᐅᖃᓚᐅᕋᒪ ᐃᑉᐸᒃᓴᖅ 

ᑕᒪᓐᓇ ᐊᑐᖅᑕᐅᔪᖅ ᐃᓕᖅᑯᓯᒋᔭᐅᔪᖅ ᑕᐃᒫᒃ 

ᐊᔪᖅᑎᒃᓯᓚᐅᖓᑦ ᑭᓐᖓᕐᓂ ᐃᒪᓐᓇ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᑖᕆᐊᓖᑦ ᐊᒥᓲᓂᖅᓴᐅᓚᕐᒪᑕ ᐊᓯᖏᓐᓂᒃ 

ᐊᒻᒪᓗ ᑖᒃᑯᐊ ᐆᒻᒪᖁᑎᖃᑎᒋᔭᖏ ᐊᔪᓕᓚᐅᕐᒪᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᐊᑕᐅᓯᖅ ᒥᒐᐅᐊᒥ ᑕᐃᒪ ᑎᑭᑎᒃᓯᓚᐅᖅᑐᖅ. 

 

ᐊᐱᖅᑯᑎᒋᓕᖅᑕᕋ ᐆᒻᒪᖁᑎᓄᑦ 

ᐊᑲᐅᓐᖏᓕᐅᕈᑎᖃᕐᓂᕐᒧᑦ ᐱᔾᔪᑎᖃᓐᖏᒻᒪᑦ 

ᑕᒪᓐᓇ ᓈᓴᐅᑎᖃᖅᑎᑕᐅᓂᖓ ᑭᓐᖓᕐᓄᑦ 

ᐊᓯᔾᔨᐅᑕᐅᒐᔭᖅᑲ ᐊᓯᔾᔩᒐᔭᖅᑲ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ):ᐋᒃᑲ ᐊᐅᑲ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᓴᖅᑭᑎᒃᓯᒍᓐᓇᖅᑳ ᑖᒃᑯᐊ 

ᓇᓴᐅᔾᔪᑕᐅᖃᑦᑕᖅᑐᓂᒃ ᐃᒡᓗᑖᖅᐸᓪᓕᐊᔾᔪᑕᐅᔪᓂᒃ 

ᑕᐃᒫᒃ ᑐᑭᓯᐅᒪᑦᓯᐊᕐᓂᐊᕋᑦᑕ ᐃᓚᖏ ᐱᑎᓪᓗᒋᑦ 

ᐃᓚᖏᓪᓗ ᐱᑎᓐᓇᒋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐄ.. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐊᑎᖁᑎᖃᕈᓐᓃᕋᒪ. ᑲᑎᒪᔨᑐᐃᓐᓇ ᒥᔅᑕ ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒫᒃ ᑲᐃᕙᑐᐃᓐᓇᓕᕋᑦᑕ ᑖᒃᑯᐊ ᓈᓴᐅᑏᑦ 

ᖃᓄᖅ ᓈᓴᖅᑕᐅᓯᒪᓂᖏᓐᓂᒃ 

ᐋᖅᑭᒃᑕᐅᓯᒪᓂᖏᓐᓂᒃ ᑕᐃᒃᑯᐊᓗ ᐃᒡᓗᐃᑦ 

ᓴᖅᑭᓯᒪᒌᖅᑐᑦ ᓇᓗᓇᖏᑦᑑᒐᓗᐊᑦ 

ᓈᓴᑐᐃᓐᓇᕈᓐᓇᖓᑕ. ᑕᐃᒃᑯᐊᓗ ᐅᑕᖅᑭᔪᖅ. ᑕᐃᒪ 

ᒥᓂᔅᑕ ᐅᖃᓚᐅᕐᒪᑦ ᐃᒃᐸᒃᓴᖅ ᑕᒫᓂ ᓄᓇᕗᓕᒫᒥ 

ᓄᓇᓖᑦ ᐅᑕᖅᑭᔪᑦ ᑕᐃᒫᒃᓴᐃᓐᓇᖅ 

ᐃᓕᖅᑯᓯᖃᖅᑎᑕᐅᖕᒪᑕ ᓲᖃᐃᒻᒪ ᓄᓇᓕᑦᑕᖃᕋᑦᑕ 

ᐃᒡᓗᖃᖅᑐᓂᑦ ᐃᓄᓕᓐᓂᑦ ᐊᕙᑎᑦ 

ᐅᖓᑖᓃᑦᑐᓂᑦ. 

 

ᑐᓴᖅᑎᒃᓯᓯᒪᓕᕋᔅᓯ ᑕᖅᑲᒃᑯᓂᖓ ᑖᒃᑯᐊ 

ᓇᓕᒧᒌᓕᓪᓚᕆᓚᐅᖅᑎᓐᓇᒋᑦ. ᑖᒃᑯᐊ ᐅᑕᖅᑭᔪᑦ 

ᐃᒡᓗᑖᕈᒪᔪᑦ ᑭᓱᒥᓪᓕ ᓄᖅᑲᖅᑎᒃᓯᓂᐊᖅᑲᑦ ᐃᓛᒃ, 

ᖃᓄᖅ ᒪᓕᒐᖃᖅᑎᒃᓯᕕᓯ ᑕᒪᒃᑯᐊ 

ᐃᓚᐃᓐᓈᑦᑕᐅᖁᓇᒋ ᐃᒡᓗᑖᕋᓱᐊᖅᑐᑦ. ᒥᔅᑕ ᐃᓄᒃ 

ᐃᒪᓐᓇ ᐊᒃᓱᕉᑎᖃᕐᒪᑦ ᓄᓇᓕᖁᑎᒥᓂᒃ ᑕᐃᒫᒃ 

ᐊᒥᓲᓂᖅᓴᓂᒃ ᐋᖅᑭᒃᓱᐃ? 

 

ᐄ, ᑕᐃᒫᒃ ᐃᓚᐃᓐᓇᖏᓐᓂᖅᓴᐅᒐᓱᐊᕋᓗᐊᖅᑐᒍᑦ 

ᑕᐃᒫᒃ ᐋᖅᑭᒃᓯᒪᓂᖓ ᑐᑭᓯᔭᕋᓗᐊᕋ. ᐃᓛᓐᓂᒃᑯᑦ 

ᐊᔾᔨᒌᓐᖏᑦᑐᒧᑦ ᑐᕌᕋᓱᐊᓕᓲᖑᒐᑦᑕ, ᖃᓄᑭᐊᖅ 

ᐃᒡᓗᓕᕆᔨᒃᑯᑦ ᑲᒪᒋᓂᐊᖅᐸᐅᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ.  ᒥᓂᔅᑕ 

ᑕᑉᑑᓇ. 



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ. 

ᐃᒡᓗᓕᕆᓂᕐᒧᑦ ᐱᒑᖓᑦᑕ ᐊᒃᓱᕉᑎᖃᖃᑦᑕᕐᒪᑕ 

ᐅᕙᖓᓘᓐᓃᑦ. 

 

ᐃᒃᓯᕙᐅᑖᖅ, ᑖᒃᑯᐊ ᖃᕋᓴᐅᔭᒃᑯᑦ ᓄᑖᑦ 

ᐱᓕᕆᔾᔪᑕᐅᓂᐊᖅᑐᖅ ᓄᓇᕗᓕᒫᒥ 

ᐱᓯᒪᔭᐅᓂᐊᕐᒪᑦ ᓇᓗᓇᐃᕈᑕᐅᖃᑦᑕᕐᓂᐊᑦᑐᖅ 

ᓈᓴᐅᑎᖏ ᑕᒻᒪᖅᓯᒪᓐᖏᑦᑕᐊᓕᕐᓗᑎᒃ, ᑕᐃᒫᒃ 

ᐃᒡᓗᓕᕆᔨᕐᔪᐊᑯᓐᓄᑦ ᐊᑐᖅᑕᐅᒍᓐᓇᕐᓂᐊᕐᓗᓂ. 

ᐱᕕᒃᓴᖃᓗᐊᓐᖏᒻᒪᑦ ᑐᑭᓯᒋᐊᕈᑎᒃᓴᓂᒃ 

ᐃᒡᓗᓕᕆᔨᒃᑯᓐᓅᖅᑕᐅᒍᓐᓇᖅᑐᓂᒃ ᒫᓐᓇᐅᔪᖅ, 

ᑕᐃᒪᓐᓇᐃᑎᒃᓯᓯᐊᓚᖓᔪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᔾᔪᑎᒋᓪᓗᒋᑦ ᓄᓇᕗᒻᒥ ᑕᐃᒃᑯᐊ 

ᐃᒡᓗᓕᐅᕈᑎᒃᓴᐃᑦ ᐃᖅᑲᐅᒪᔪᖓ 285 

ᐅᖃᐅᓯᐅᓚᐅᖅᑐᑦ ᐃᑉᐸᒃᓴᖅ. ᑖᒃᑯᐊ ᐃᒡᓗᐃᑦ 

ᐱᐊᓂᒃᑕᐅᓯᒪᓕᖅᐹᑦ, ᑕᐃᒃᑯᐊ ᓄᓇᕗᑦ ᐃᒡᓗᓂᑦ 

ᐸᐸᑦᑎᔨᒃᑯᓐᓂᑦ ᐊᒻᒪᓗ ᐃᒡᓗᓕᐅᕈᑎᒃᓴᐅᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇ ᓂᒍᐊᖅᑕᐅᕕᒋᓯᒪᔭᓐᓂᑦ 

ᐊᐅᓱᐃᑦᑐᒥ ᓱᓕ ᓴᓇᕙᓪᓕᐊᔪᑦ ᑕᐃᑲᓂ. ᑖᒃᑯᐊ 

ᑕᒫᓂ ᐱᓇᓱᐊᕈᓯᕐᒥ ᐱᐊᓂᖕᓂᐊᖅᓯᒪᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐃᖅᑲᐃᑎᒋᐊᕈᒪᒐᒃᑭᑦ ᐃᒪᓐᓇ ᐅᑎᕋᓱᐊᖏᓐᓇᑦᑕ 

ᖃᓄᐃᓚᐅᕐᓂᖓᓂ, ᒫᓐᓇ ᖃᓄᐃᓐᓂᐅᔪᒥᒃ  

ᐱᓕᕆᐊᖃᕋᓱᐊᕋᑦᑕ ᒥᓂᔅᑕᐃᑦ ᐅᖃᐅᓯᖏᓐᓂᑦ 

299-3(3). ᒥᔅᑕ ᐃᐊᓕᐊᑦ, ᑖᓐᓇ ᑲᐃᕙᑉᐸᓪᓕᐊᓃᑦ 

ᒥᑭᓐᓂᖅᓴᐅᖁᒍᕕᐅᒃ. ᖁᔭᓐᓇᒦᒃ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓᓂ ᑭᐅᕋᑖᖅᑑᒐᓗᐊᖅ. ᑖᒃᑯᐊ ᓈᓴᐅᑏᑦ 

ᖃᐃᓚᐅᖅᑕᑎᑦ ᑐᓂᐅᖅᑲᖅᑕᐅᔪᑦ ᐳᓴᓐᑎᖏᑎᒍᑦ 

ᑕᕝᕙ ᐊᐅᓱᐃᑦᑐᒧᑦ ᐊᓯᔾᔨᓕᕋᔭᖅᑲ 

ᐃᒡᓗᖃᕆᐊᖃᕐᓂᖏᑦ? ᑕᐃᒫᒃ ᐊᔭᐅᖅᑐᕈᒃᑯ 

ᑭᓯᐊᓂ ᑕᐃᒪ ᐃᒃᐱᐊᕐᔪᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖃᐅᔨᓴᓚᐅᖅᓯᒪᔪᒍᑦ 

ᐃᒡᓗᓕᐅᖅᐸᓪᓕᐊᓯᓐᓈᖅᑐᑕ ᐊᒻᒪᓗ ᐃᒃᓯᕙᐅᑖᖅ, 

ᒥᔅᑕ ᐱᐅᕆᐅ ᓇᓗᓇᐃᖅᓯᒃᑲᓐᓂᖅᐸᖅᑲᐃ ᑕᐃᒃᑯᐊ 

ᓈᓴᐅᑏᑦ ᐋᖅᑭᒃᓱᖅᓯᒪᓂᖏᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ. 

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖁᕕᐊᓱᒃᑐᕐᔪᐊᒻᒪᕆᐊᓘᔪᖓ ᑕᐃᓐᓇ 

ᑭᖑᓪᓕᖅᐹᖅ ᐊᐅᓱᐃᑦᑐᕐᒥ ᐱᔭᕇᖅᑕᐅᒃᐸᑦ 

ᑕᒪᑐᒪᓂ ᐱᓇᓱᐊᕈᓯᑦᑎᓐᓂ ᐅᐊᔭᓕᕆᔩᓪᓗ 

ᑕᒪᑐᒪᓂ ᑕᑉᐸᐅᖓᕐᓂᐊᖅᑐᓂ 

ᐱᔭᕇᖅᑕᐅᑦᑎᐊᕐᓂᐊᕐᒪᑦ. ᐋᒡᒋᓯ 13-ᒥ ᒪᕐᕉᒃ 

ᐃᒡᓘᓐᓂᒃ ᐅᑕᖅᑭᔫᒃ ᐃᒡᓗᑖᕐᓂᐊᓕᖅᑑᒃ. 

ᖁᕕᐊᓲᑎᕙᔅᓯ! 

>>ᐃᓪᓚᖅᑐᑦ 

 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅᓪ. 

ᒪᒥᐊᓇᖅ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᒃᑲᓐᓂᕈᒪᖕᒥᔭᕋ ᐅᓇ $470,000 ᐃᒡᓗ 

ᐊᑕᐅᓯᖅ ᑕᐃᒪᓐᓇ ᐊᑭᑐᑎᒋᖃᑦᑕᕐᒪᑦ 

ᓱᑯᑦᑎᐊᓃᓐᓂᖓ ᒪᓕᑐᐃᓐᓇᖅᑐᒍ.  

 

ᐊᑭᖏᓂᓛᒃ ᐊᔾᔨᒌᖏᓐᓇᖃᑦᑕᖏᑦᑑᒐᓗᐊᑦ, 

ᑭᓯᐊᓂ $3 ᒥᓕᐊᖃᓚᐅᖅᓯᒪᔪᒍᑦ ᑕᐃᒃᑯᓂᖓ 

ᐅᒥᐊᕐᔪᐊᒃᑰᕈᑎᕈᓗᖕᓂᑦ ᓯᒃᑭᑦᑕᑲᓪᓚᕈᓗᖕᓂᑦ 

ᐴᕆᔭᐅᖃᑦᑕᖅᑐᓂᒃ, ᑕᐃᒃᑯᐊ 

ᓂᐅᕕᖅᑕᐅᔪᒪᖃᑦᑕᕋᓗᐊᕐᒪᑕ 

ᓂᐅᕕᖅᑕᐅᖃᑦᑕᖅᐸᑕ 

ᑮᓇᐅᔭᓕᐅᒃᑲᓐᓂᐅᑎᒋᔪᓐᓇᖅᑕᕗᑦ. ᑕᐃᒃᑯᐊᖃᐃ 

$3 ᒥᓕᐊᓐ ᐊᑐᒃᑲᓐᓂᕈᓐᓇᖅᐱᑎᒍᑦ 

ᐃᒡᓗᓕᐅᒃᑲᓐᓂᕈᓐᓇᕐᓂᐊᕋᑦᑕ ᐅᓄᒃᑲᓐᓂᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.   

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐱᐅᕆᐅᓪ ᑭᐅᑎᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ. 

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓄᓇᓕᖕᓂ ᐃᓪᓗᓕᕆᔩᑦ 

ᐃᒡᓗᓕᕆᔨᕐᔪᐊᒃᑯᓪᓗ ᓄᓇᓕᖕᓂ ᐊᒥᓱᓂᑦ 

ᓄᑖᓐᖑᕆᐊᖅᑎᑦᑎᖃᑦᑕᕐᒪᑕ ᐃᒡᓗᓂᒃ, 

ᓯᕐᓗᐊᓂᓪᓗ. ᐃᖅᑲᐅᒪᒐᒪ ᑕᐃᓐᓇ ᓯᕐᓗᐊᖅ  

ᓄᓇᕗᒻᒥ ᓴᓇᔭᐅᓚᐅᖅᓯᒪᔪᖅ ᐃᒃᐱᐊᕐᔪᖕᒥ 

ᑕᒫᓂᖃᐃ 1995-ᖑᑎᓪᓗᒍ. 

 

ᐅᓄᖅᑐᑦ ᓄᓇᓖᑦ 

ᐃᓐᓄᒃᐹᓪᓕᖅᓯᒪᔪᕐᔪᐊᒻᒪᕆᐊᓘᓯᒪᖕᒪᑕ ᐊᒻᒪᓗ 25-

ᐳᓴᓐᑎᓂᒃ ᐃᒡᓗᓕᐅᒃᑲᓐᓂᖅᓯᒪᔪᒍᑦ 4,000-

ᓚᐅᖅᓯᒪᖕᒪᑕ 5,000 ᑕᒫᓃᓕᖅᑐᖅ. ᑭᓯᐊᓂ 

ᓯᕐᓗᐊᓕᐅᖅᓯᒪᓐᖏᑦᑐᒍᑦ ᑕᐃᒪᓐᖓᓂᑦ. 

ᑕᐃᒪᐃᑦᑑᖕᒪᑦ ᓄᑖᓂᒃ ᓯᕐᓗᐊᒃᓴᓂ 

ᓴᓇᔪᒫᕐᓂᐊᖅᑐᒍᑦ ᐊᒻᒪᓗ ᐊᑭᑐᔪᖅᑐᕈᑎᒃᓴᓄᑦ 

ᐃᓚᖃᓯᐅᑎᓯᒪᓪᓗᑎᒃᑯᑦ ᑭᓯᐊᓂ 

ᓯᕐᓗᐊᖃᖏᓐᓂᕐᒧᑦ ᑕᐃᒪᐃᓕᖓᔪᒍ ᑕᐃᒃᑯᐊ 

ᐅᒥᐊᕐᔪᐊᒃᑯᑦ ᓯᒃᑭᑦᑕᑲᓪᓛᓗᐃᑦ ᐴᕆᔭᐅᖃᑦᑕᖅᑐᑦ 

ᒫᓐᓇ ᐊᑐᑲᐃᓐᓇᖅᑕᕗᑦ. 

 

ᕿᑭᖅᑖᓗᖕᒥᑦ ᐱᓗᐊᓐᖑᐊᖅᖢᒍ, ᑕᐃᒃᑯᐊ 

ᐃᒡᓗᓕᕆᔨᒃᑯᓐᓄᑦ ᓯᕐᓗᐊᕆᔭᐅᔪᑦ 

ᕿᑭᖅᑖᓗ…ᕿᑎᕐᒥᐅᓂᒃ ᐅᓄᓐᖏᑦᑐᑯᓗᐃᑦ 

ᑕᐃᒃᑯᐊ ᐃᒡᓗᓕᕆᔨᒃᑯᓄᑦ ᐊᑐᖅᑕᐅᓯᒪᔪᑦ ᐊᒻᒪ 

ᓄᓇᕗᑦ ᒐᕙᒪᒃᑯᑦ ᐊᒥᐊᒃᑯᖃᑐᐊᖅᐸᑕ ᑕᐃᒃᑯᓄᖓ 

ᐃᒡᓗᓕᕆᔨᒃᑯᓐᓄᑦ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ 

ᐊᒥᐊᒃᑯᖃᖅᐸᑕ ᑕᖅᑲᐅᖓ 

ᐊᑐᐃᓐᓇᕈᖅᑎᑕᐅᓂᐊᖅᖢᑎᒃ. ᑭᕙᓪᓕᕐᒥ ᓴᓇᓂᖅ 

ᑲᔪᓯᓚᐅᖅᑐᖅ ᐸᕐᓇᐅᑎᑎᒍᑦ ᐊᒻᒪᓗ ᓄᓇᕗᒻᒥ 

ᐃᒡᓗᓂᑦ ᐸᐸᑦᑎᔨᒃᑯᓐᓄᑦ ᐊᑯᓂᐅᓂᖅᓴᒥᒃ 

ᐱᓂᐊᖅᑐᒥᒃ ᕿᑭᖅᑖᓗᒻᒥ. 

 

ᓇᓗᓇᐃᔭᖅᑕᐅᕙᓪᓕᐊᔪᖅ ᐊᑐᓐᖏᑦᑐᑦ 

ᐊᑐᕆᐊᖃᓐᖏᑦᑐᓪᓘᓐᓃᑦ ᓂᐅᕐᕈᑕᐅᓂᐊᖅᖢᑎᒃ, 

$3,000-ᕌᖅᑐᓂ ᐊᑕᐅᓯᖅ ᐊᒻᒪᓗ ᑕᐃᒃᑯᐊ 

ᑮᓇᐅᔭᓕᐅᕈᑎᒋᔭᐅᔪᑦ ᒐᕙᒪᒃᑯᑦ 

ᑮᓇᐅᔭᖃᐅᑕᐅᕕᖃᕐᕕᖓᓐᓅᖅᑕᐅᕙᓪᓕᐊᓪᓗᑎᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅᓪ. 

ᐊᑎᖁᑎᖃᕈᓐᓇᐃᕋᒪ, ᑲᑎᒪᔨᑐᐃᓐᓇᐅᖃᑎᒃᑲ 

ᐊᖏᖃᑎᒌᑉᐱᑖ ᑖᓐᓇ ᐊᐱᖅᓲᑕᐅᖃᑦᑕᕋᑖᖅᑐᖅ 

ᒥᓂᔅᑕ ᐅᖃᐅᓯᒥᓂᖓ 299-3(3) ᐱᔭᕇᕐᓂᕋᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᕈᒪᓪᓗᒍ ᒥᓂᔅᑕ 

ᑕᑉᑑᓇ, ᒥᔅᑕ ᐱᐅᕆᐅ ᐊᒻᒪᓗ ᒥᔅᑕ ᓚᐃᓯ. 

ᑕᒪᑐᒥᖓ ᐊᐱᖅᓱᖅᑕᐅᕕᒻᒥ ᐱᓕᕆᔪᓐᓇᖅᑲᐅᒐᑦᑎ. 

ᒥᓂᔅᑕ ᐊᐱᕆᔪᒪᓪᓗᑎ ᐅᒃᑯᐊᖅᓯᔾᔪᑎᖕᓂᒃ 

ᐅᖃᐅᓯᒃᓴᖃᕐᒪᖔᖅᐱᓪᓗ ᑲᔪᓯᒋᐊᕈᓐᓇᖅᐳᑎᑦ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓕᕗᖓ ᑲᑎᒪᔨᕋᓛᑦ 

ᐅᖃᖃᑎᒋᖃᑦᑕᖅᑐᒋᑦ ᕿᒥᕐᕈᔭᐅᕙᒃᑲᑦᑕ. 

 

ᑕᒪᒃᑯᐊ ᑖᒃᑯᐊ ᐅᖃᐅᓯᒃᓴᕆᓚᐅᖅᓯᒪᔭᒃᑲ 

ᐃᓱᒪᒃᓴᖅᓯᐅᕈᑎᒋᔭᐅᒃᑲᓐᓂᕈᓐᓇᕐᒪᑕ ᑖᒃᑯᐊ 

ᑎᑎᕋᖅᓯᒪᒐᑦᑎᒃᑯᑦ ᐅᖃᐅᓯᕆᔭᐅᖃᑦᑕᖅᑲᐅᔪᖅ. 

ᓱᓕ 3,500-ᖏᓐᓂ ᐃᒡᓗᓕᐅᒃᑲᓐᓂᕆᐊᖃᖅᑐᒍᑦ 

ᓄᓇᕗᒻᒥ ᐊᓐᖑᑎᓂᐊᕈᑦᑕ. ᑖᓐᓇ ᑖᒃᑯᐊ 

ᒪᓕᒐᓕᐅᖅᑏᑦ ᒥᓂᔅᑕᐃᓪᓗ ᑕᒪᒃᑮᑦ ᐋᑐᕚᒨᕈᑦᑕ 

ᓇᓗᓇᐃᖅᓯᓂᐊᖅᑐᒍᑦ. 

 

ᐃᒃᓯᕙᐅᑕᖅ, ᐅᑯᐊᓗ ᐃᖅᑲᓇᐃᔭᖅᑎᒃᑲ 

ᖁᔭᓐᓇᒦᕈᒪᔭᒃᑲ 

ᖃᓄᖅᑑᕈᑎᒃᓴᖅᓯᐅᖏᓐᓇᖃᑦᑕᕐᒪᑕ ᐃᒡᓗᑦ 

ᓇᓕᐊᖕᓄᑦ ᓄᓇᓕᖕᓄᐊᑕᕐᓂᐊᕐᒪᖔᖏᑦ ᐊᒻᒪ 

ᖁᔭᓕᕗᖓ ᐃᖅᑲᓇᐃᔭᑦᑎᐊᖅᑐᕐᔪᐊᖕᒪᕆᐊᓘᓯᒪᖕᒪᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐃᓛᒃ ᖁᔭᓐᓇᒦᓪᓗ ᐃᓚᒋᕋᑖᖅᑖᒃᑭᑦ 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᒃᑎᐊᕚᓗᖕᓂ ᐊᐱᖅᓱᖃᑦᑕᕋᑖᕋᑦᓯ.  

ᒫᓐᓇ ᐃᖅᓱᒃᑏ ᑖᒃᑯᐊ ᐃᑲᔪᖅᑕᐅᑲᐃᓐᓇᖁᓕᖅᓱᒋᒃ 

ᑕᐃᒫᕋᑦᑎᒍ. 

 

ᖁᔭᓐᓇᒦᒃ ᑲᑎᒪᔨᑐᐃᓐᓇᐅᖃᑎᒃᑳ ᒫᓐᓇ 5-ᒥᓂᒻᒥᒃ 

ᓄᖅᑲᖓᓚᐅᐱᓪᓚᓐᓂᐊᕋᒃᑕ ᑖᒃᑯᐊ ᐊᓕᐊᔪᐃᑦ 

ᐅᐸᓗᖓᐃᔭᖅᑕᐅᓂᐊᕐᒪᑕ ᑮᓇᐅᔭᓂᑦ 

ᐃᓚᒋᐊᕈᑎᓄᑦ 68-ᒨᕐᓂᐊᕋᑦᑕ ᐅᑎᕈᑦᑕ. 

ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᑦ 17:14ᒥ ᑲᔪᓯᒃᑲᓂᖅᑐᑎᓪᓗ 

17:26ᒥ 

 

ᐃᒃᓯᕙᐅᑕᖅ (ᐃᓄᒃ): ᒫᓐᓇ ᑲᔪᓯᒋᐊᕈᓐᓇᖅᓯᒐᑦᑕ 

ᑕᕝᕙᓂ ᑲᑎᒪᔨᑐᐃᓐᓇᐅᑎᓪᓗᑕ. ᑕᕝᕗᖓ 

ᑲᑎᒪᔾᔪᑎᒃᓴᑎᓐᓄᑦ ᑲᔪᓯᑐᐃᓐᓇᕐᓂᐊᕋᑦᑕ 

ᐱᓕᕆᐊᖃᕆᐊᕐᓂᐊᖅᖢᑕᓗ ᒫᓐᓇ ᒪᓕᒐᒃᓴᖅ 

ᓈᓴᐅᑎᓕᒃ 68. ᐊᐱᕆᔪᒪᓪᓗᖓ ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᐊᖏᖅᐱᓰ ᒥᓂᔅᑕ ᐲᑕᓴᓐ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᕈᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 68 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 3, 

2013-2014 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 

ᐊᐱᖅᓱᖅᑕᐅᕕᖕᒧᑦ ᐃᑲᔪᑲᐃᓐᓇᒃᑭᑦ. 

 

ᖁᔭᓐᓇᒦᒃ, ᐃᖅᓱᒃᑏ. ᑐᓐᖓᓱᒋᑦ ᒥᓂᔅᑕ ᐲᑕᓴᓐ. 

ᓇᓗᓇᓐᖏᑦᑎᐊᖁᓪᓗᒍ ᑎᑎᕋᖅᓯᒪᓂᐊᕐᒪᓪᓗ 

ᑖᒃᑯᐊ ᐊᐱᖅᓱᖅᑕᐅᕕᖕᒦᖃᑏᒃᑮᒃ ᑭᒃᑰᖕᒪᖔᑎᒃ 

ᐅᖃᐅᑎᑲᐃᓐᓇᓚᐅᖅᑎᒍᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓪᓕᖅᐱᓐᓂ, ᑯᕆᔅ ᑖᓯ ᑐᖏᓕᕋ 

ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᒥᔅᑕ ᑕᒧᑎ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᔅᓱᒥᖓ ᐱᒋᐊᖅᐸᓪᓕᐊᑎᓪᓗᑕ ᐱᖁᔭᒃᓴᖅ 68,  

ᐱᒋᐊᕈᑎᓐᓂᒃ ᐅᖃᐅᓯᖃᕈᒪᒍᕕᑦ ᒫᓐᓇ 

ᐱᕕᖃᖅᑎᑉᐸᒋᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᒃᑐᖓ ᒪᓕᒐᒃᓴᖅ 68, 

ᓴᖅᑭᑦᑐᓐᓇᕋᒃᑯ, ᐃᓚᒋᐊᕈᑦ ᓈᓴᐅᑎᓕᒃ 3, 2013-

14. 

 

ᒪᓕᒐᒃᓴᖅ 68, ᐃᓚᒋᐊᕈᑕᐅᕗᖅ 2013-14-ᒥ 

ᑲᑎᓕᒫᖅᖢᒋᑦ $13,753,000. ᑖᒃᑯᐊ ᐃᓚᒋᐊᕈᑏᑦ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᓄᑕᐅᓐᖏᑦᑐᓂᑦ 

ᓄᑖᓄᑦ ᐃᓕᔭᐅᓚᐅᖅᑐᓂᒃ 2012-13 ᐊᕐᕌᒍᖓᓂ 

2013-14-ᒧᑦ ᐊᒻᒪ ᑐᒃᓯᕌᕆᔭᐅᔪᕕᓃᑦ 

ᑮᓇᐅᔭᖅᑖᑲᓐᓂᖁᔭᐅᔪᕕᓃᑦ. ᑖᒃᑯᐊ ᐊᒡᒍᑐᖅᖢᒋᑦ 

ᐃᒪᐃᓕᖓᔪᑦ: 

 

 $1,900,000 ᒐᕙᒪᓕᕆᔨᒃᑯᓐᓄᑦ 

ᐊᑐᕈᒫᕐᓂᐊᖅᑐᑦ ᐋᖅᑭᒋᐊᖅᑕᐅᓂᖏᑦ Vote 

1-ᒥᒃ Vote 2-ᒧᑦ, ᐊᒡᓚᕖᑦ 

ᓄᑖᓐᖑᕆᐊᖅᑕᐅᓂᐊᕐᒪᑕ ᐃᓗᓕᒃᓴᖏᓪᓗ 

ᐃᐅᕕᐸᒃᔅ ᐃᒡᓗᖁᑖᓂᑦ; 

 

 $181,000 ᑮᓇᐅᔭᓕᕆᔨᒃᑯᓐᓄᑦ, $184,000 

ᓄᑦᑎᖅᑕᐅᓂᐊᕐᒪᑕ Vote 1-ᒥᒃ Vote 2-ᒧᑦ, 

ᓄᑖᓐᖑᕆᐊᖅᑎᑕᐅᓂᐊᕐᒪᑦ ᐊᓪᓚᕝᕕᒃ 

ᐃᖃᓗᒃᑑᑎᐊᕐᒥ ᐊᒻᒪᓗ $3,000-ᒥᒃ  

ᐃᓚᓐᖓᖅᑕᐅᓗᑎᑦ ᕿᑎᕐᒥᐅᓂ ᓯᓚᑦᑐᓴᕐᕕᒃ 

ᐸᐃᕆᕕᓪᓗ; 

 

 $93,000 ᐋᖅᑭᒋᐊᕈᑦ ᐊᑭᑐᔪᖅᑐᕈᑎᔅᓴᓂ 7-

ᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᑭᔫᑏᑦ 

ᐊᑭᑐᔪᖅᑐᕈᑏᑦ ᐊᒻᒪᓗ ᖃᐅᔨᓵᖑᔭᕆᐊᓖᑦ; 

 

 $4,674,000, ᐱᖓᓱᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓚᖃᖅᖢᑎᑦ 

$4 ᒥᓕᐊᓐ, ᑐᖓᐅᑦᑎᓂᐊᕐᒪᑕ ᑕᓗᕐᔪᐊᒥ 

ᐋᓐᓂᐊᕕᓕᐊᖑᔪᒥᒃ; 

 

 $700,000 ᓄᑖᓐᖑᕆᐊᖅᑎᑕᐅᓗᓂ ᐅᐊᔭᐃᑦ 

ᑕᓚᕘᕈᑏᓪᓗ ᐋᓐᓂᐊᕕᖕᒥᑦ; 

 

 $26,000 ᐃᓚᓐᖓᖅᑕᐅᓗᑎᒃ ᕿᑭᖅᑖᓗᖕᒥ 

ᐋᓐᓂᐊᕕᐅᑉ ᓄᑖᓐᖑᕆᐊᖅᑎᑕᐅᓂᖓᓄ. 

 

 ᐃᓚᓐᖓᖅᑐᑦ $31,000 ᐊᕙᑎᓕᕆᔨᒃᑯᓐᓄᑦ 

ᒥᒃᖠᒋᐊᖅᑕᐅᓯᒪᔪᑦ ᓄᑕᐅᓐᖏᑦᑐᓃᑦᑐᑦ ᒫᓂ 

ᑰᒻᒥᑦ ᐊᒻᒪᓗ ᑲᖏᖅᖢᒑᐱᖕᒧᑦ; 

 

 $7,416,000 ᓄᓇᓕᖕᓄᑦ ᒐᕙᒪᓕᕆᔨᒃᑯᑦ 

ᐱᔨᑦᑎᕋᖅᑎᖏᓐᓄᑦ ᐱᓕᕆᐊᑦ 17-ᓄᑦ 

ᐊᑭᑐᔪᖅᑐᕈᑏᑦ ᐋᖅᑭᒋᐊᖅᑕᐅᓪᓗᑎᒃ 

$610,000 ᓄᓇᓕᖕᓂ ᐱᓕᕆᐊᖑᔪᑦ 

$780,000 ᕼᐋᒻᓚᒃᑯᑦ ᑎᑎᕋᒃᕕᖏᓐᓄᑦ 

ᑰᒑᕐᕈᒻᒥ ᐊᒻᒪᓗ $6,026,000 

ᐊᓐᓂᑭᑦᑐᕐᕕᓐᓄᑦ ᐸᖕᓂᖅᑑᕐᒥ, ᑕᓗᔾᔪᐊᕐᒥ, 

ᑎᑭᕌᒃᔪᐊᕐᒥᓪᓗ; ᐊᒻᒪᓗ 

 

 ᐃᓚᓐᖓᖅᑐᑦ $480,000 

ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᒥᕝᕕᖕᒧᑦ  

ᐃᖃᓗᖕᓂᑦ, ᕿᑭᖅᑕᕐᔪᐊᕐᒥ, ᐃᒡᓗᓕᒑᕐᔪᖕᒥ 

ᐊᒻᒪ ᖃᒪᓂᖅᑐᐊᕐᒥᓪᓗ 

ᓄᑖᓐᖑᕆᐊᖅᑎᑕᐅᓂᖏᑦ ᒥᕝᕕᖏᑦ. 

 

ᐃᒃᓯᕙᐅᑕᖅ, ᑕᒪᔾᔭ ᐅᖃᐅᓯᒃᓴᒃᑲ, 

ᐊᐱᖅᑯᑎᒃᓴᖃᕈᔅᓯ ᐊᑐᐃᓐᓇᐅᔪᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

ᐃᒃᓯᕙᐅᑕ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. ᑖᒃᑯᓄᖓ 

ᐱᒋᐊᕈᑕᐅᔪᓄᑦ ᐅᓂᒃᑳᕆᔭᐅᔪᓄᑦ 

ᐅᖃᐅᓯᒃᓴᑐᐃᓐᓇᕐᒥᒃ ᒫᓐᓇ 

ᐅᖃᐅᓯᒃᓴᖃᖅᑐᖃᖅᐸ? ᐊᑎᖁᑎᑖᖏᓐᓇᒪ, 

ᑕᕝᕗᖓ ᒪᓕᒐᒃᓴᓪᓚᑦᑖᒧᑦ ᑕᕝᕗᓐᖓᓚᐅᖅᑕ 

ᒪᒃᐱᖅᑐᕋᖓ 4, ᐅᖃᓕᒫᓚᐅᕐᓚᒍᐊᐃᑦ. 

ᒐᕙᒪᓕᕆᔨᒃᑯᑦ ᐊᑭᑐᔫᑎᓄᑦ ᓯᕗᓂᐅᒍᑦ 

ᐊᔪᕈᓐᓃᖅᓯᒪᓐᖏᑦᑐᑦ, ᐊᐅᓚᑦᑎᕕᒃ ᑲᑎᓪᓗᒋᑦ 

ᐊᐅᓚᑦᑎᕕᒃ. $1,900,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕ: ᑲᑎᓪᓗᒋᑦ ᐃᖅᑲᓇᐃᔭᕐᕕᖕᒥ. 

$1,900,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕ: ᖁᔭᓐᓇᒦᒃ. ᒪᒃᐱᕐᓗᒍ. ᒪᒃᐱᖅᑐᕋᖓ 5, 

ᑮᓇᐅᔭᓕᕆᔨᒃᑯᑦ ᐊᑭᑐᔫᑎᓄᑦ ᓯᕗᓂᐊᒍᑦ 

ᐊᔪᕈᓐᓃᖅᓯᒪᓐᖏᑦᑐᖅ. ᑮᓇᐅᔭᓕᕆᔨᒻᒪᕆᒃ 

ᑲᑎᓪᓗᒋᑦ ᑮᓇᐅᔭᓕᕆᔨᒻᒪᕆᒃ. $184,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕ: ᐱᓕᕆᐊᖑᔪᒪᔪᑦ, ᑲᑎᓪᓗᒋᑦ 

ᐱᓕᕆᐊᖑᔪᒪᔪᑦ ᐃᓚᓐᖓᕐᓗᒍ. $3,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕ: ᑲᑎᓪᓗᒋᑦ ᐃᖅᑲᓇᐃᔭᕐᕕᖕᒥ. 

$181,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕ: ᖁᔭᓐᓇᒦᒃ. ᒪᒃᐱᖅᑐᕋᖓ 6, ᒪᒥᐊᓇᖅ. 

ᐃᓕᓐᓂᐊᕐᓂᓕᕆᔨᒃᑯᑦ ᐊᑭᑐᔫᑎᓄᑦ ᓯᕗᓂᐊᒍᑦ  

ᐊᔪᕈᓐᓃᖅᓯᒪᓐᖏᑦᑐᖅ ᐱᓕᕆᐊᖑᔪᒪᔪᑦ ᑲᑎᖦᖢᒋᑦ 

ᐱᓕᕆᐊᖑᔪᒪᔪᑦ. $93,000. ᐊᖏᖅᐱᓯᐅᒃ? ᒥᔅᑕ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ, ᐅᓇ ᓇᐅᔮᓄᑦ 

ᐃᓕᓐᓂᐊᕐᕕᖕᒧᑦ ᐳᖅᑐᓂᖅᓴᓄᑦ ᐃᓕᓐᓂᐊᕐᕕᒃ. 

$4,000. ᓱᓇᒧᒃᑭᐊᖅ ᑐᕌᖅᑐᕐᖓᐃ? ᖁᔭᓐᓇᒦᒃ, 

ᐃᓛᒃ ᐊᑐᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭ.ᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ ᓂᓐᖓᖅ 

ᐊᐱᕆᖕᒪᑦ. ᑕᒪᓐᓇ ᓴᓇᔭᐅᓂᖓᓄᑦ ᓇᐅᔮᓂ 

ᐃᓕᓐᓂᐊᕐᕕᐊᓘᑉ ᑎᑎᕋᐅᔭᖅᑕᐅᓂᖓᓄᑦ 

ᐊᑐᖅᑐᒃᓴᑦ ᐊᕐᕌᒍᒐᓴᖕᓄᓪᓗ ᐊᑐᖅᑕᐅᓂᐊᖅᖢᑎᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᑲᑎᖦᖢᒋᑦ 

ᐱᓕᕆᐊᖑᔪᒪᔪᑦ. $93,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑲᑎᖦᖢᒋᑦ ᐃᖅᑲᓇᐃᔭᕐᕕᖕᒥ. 

$93,000. ᐊᖏᖅᐱᐅᓯᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ, ᒪᒃᐱᖅᑐᕋᖓ 7. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑭᑐᔫᑎᓄᑦ 

ᓯᕗᓂᐊᒍᑦ ᐊᔪᕈᓐᓃᖅᓯᒪᓐᖏᑦᑐᖅ. ᐊᖓᔪᖅᑲᐅᑎᑦ 

ᑲᑎᖦᖢᒋᑦ. ᐊᖓᔪᖅᑲᐅᑎᑦ. $4,674,000. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᑭᒃᑯᑦ 

ᑳᓐᑐᕌᑎᒋᔭᐅᖕᒪᖔᖏᑦ ᐊᒻᒪᓗ ᑕᐃᒪᓐᓇ $4 

ᒥᓕᐊᓐ ᐅᖓᑖᓄᑦ ᑮᓇᐅᔭᖅᑖᕆᐊᓖᑦ ᑕᓗᕐᔪᐊᑉ 

ᐋᓂᐊᕕᖓ ᐊᓯᔾᔨᖅᑕᐅᓂᐊᖅᑎᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᓐᓇ ᑳᓐᑐᕌᑦᑎ 

ᖁᓪᓕᖅ ᐃᒡᓗᓕᐅᖅᑎᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᑦᑕᐃᓐᓇᖅ ᓇᐅᔮᓂ ᐋᓐᓂᐊᕕᖕᒥᒃ ᓴᓇᓚᐅᕐᒪᑦ 

ᐊᒻᒪᓗ ᖃᐅᔨᒪᔭᒃᑯᑦ ᑐᓴᖅᑎᑕᐅᖃᑦᑕᕐᓂᒃᑯᑦ ᓱᓕ 

ᓴᓇᒋᐊᖅᓯᒪᓐᖏᑦᑐᑦ ᐊᒻᒪ ᒥᓂᔅᑕ ᑲᑎᒪᔨᕋᓛᓄᑦ 

ᐅᓂᒃᑳᕆᐊᖅᑐᖅᓯᒪᓪᓗᓂ ᐅᖃᓚᐅᕐᒪᑦ. ᑖᒃᑯᐊ 

ᐅᒃᑐᖅᑐᑐᐊᑦᑎᐊᖑᓚᐅᕐᒪᑕᒎᖅ ᑳᓐᑐᕌᓴᒥᒃ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᖃᔅᓯᑖᓚᓂᒃ 

ᓴᕝᕙᐃᓚᐅᕐᒪᖔᖅ ᐆᒃᑐᕆᐊᕋᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ, ᒥᔅᑕ ᑰᓕ. ᐃᒃᓯᕙᐅᑖᖅ, 

ᑳᓐᑐᕌᒃᓴᓂᒃ ᓴᖅᑭᑎᖕᒪᑕ ᐆᒃᑐᖅᑐᖃᓚᐅᖅᑐᖅ 

ᐊᑕᐅᓯᑐᐊᕐᓗ ᐆᒃᑐᖅᖢᓂ ᖁᓪᓕᖅ 

ᐃᒡᓗᓕᐅᖅᑎᖏᓐᓅᖅᑕᐅᓚᐅᖅᑐᖅ $25,866,000-

ᓂᒃ ᑕᐃᒪᓐᓇᑎᒋ ᑮᓇᐅᔭᖅᑐᕐᓂᐊᕐᓂᕋᓚᐅᖅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑲᒻᐸᓂᐅᔪᑦ ᓱᓖᓛᒃ $25 ᒥᓕᐊᓐᓂᑦ ᓱᓕ 

ᐊᑐᓚᐅᓐᖏᒻᒪᑕ ᒐᕙᒪᒃᑯᑦ ᑭᒡᒐᖅᑐᖅᖢᓂᔾᔪᒃ. 

ᓱᖕᒪᓪᓕᑭᐊᖅ ᑕᐃᒪ $4 ᒥᓕᐊᓐᑲᓐᓂᐊᓗᖕᓂᒃ 

ᑐᒃᓯᕋᓕᕋᔭᖅᐸᑦ? ᓂᕆᐅᑐᐃᓐᓇᖅᖢᑎᖃᐃ? 

ᑐᖓᐅᑎᓂᐊᕋᓱᒌᓐᓈᕐᓗᑎᖃᐃ ᑖᒃᑯᓂᖓ 

ᑐᒃᓯᕋᖅᓯᒪᓕᕇᖅᑳᑦ $4 ᒥᓕᐊᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ ᑰᓕ. 

ᑐᑭᓯᓇᖅᓯᑎᒋᐊᒃᑲᓐᓂᑐᐃᓐᓇᕐᓗᒍ. ᑳᓐᑐᕌ  

ᑐᓐᓂᖅᑯᑕᐅᓚᐅᖅᑐᖅ ᑕᐃᒃᑯᐊ ᐃᒡᓗᒃᓴᑦ ᕿᔪᓪᓗ 

ᑕᒪᒃᑯᐊ ᑎᑭᓵᕆᔭᐅᓚᐅᖅᖢᑎᑦ ᑐᖓᐅᑦᑎᓂᐊᖅᑐᖅ 

ᐃᓘᓐᓇᖓ ᑖᓐᓇ ᓴᓇᔭᐅᓂᐊᕐᓂᖓ ᑕᑯᓐᓇᕐᓗᒍ. 

ᐊᖓᔪᖅᑳᖑᓂᐊᖅᑐᒧᑦ ᐊᑭᓕᐅᑏᑦ ᐊᓯᖏᓄᓪᓗ 

ᑮᓇᐅᔭᖅᑐᕈᑏᑦ ᑕᐃᒃᑯᐊ ᐃᓱᒪᒋᔭᐅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓂᖓᒃᓴᐃᓐᓇᖅ ᑳᓐᑐᕌᑎᒥᒃ ᐊᑐᕐᓂᐊᕈᑎᒃ 

ᑮᓇᐅᔭᖅᑐᖏᓐᓂᖅᓴᐅᒍᒥᓇᖅᑑᒐᓗᐊᖅ $4 

ᒥᓕᐊᓐᕌᓗᖕᓂᒃ ᑐᒃᓯᕋᒃᑲᓂᓐᖏᓪᓗᑎᑦ ᐅᕝᕙᓘᓐᓃᑦ 

ᑐᖓᐅᑦᑎᓗᑎᑦ. ᖃᓄᖑᓇ ᐋᖅᑭᒃᑕᐅᔪᕕᓂᐅᕙ 

ᑕᐃᒪᓐᓇᑎᒋᐊᓗᒃ ᑐᖓᑦᑎᓐᓂᕋᓕᖅᖢᑎᑦ. 

ᑖᔅᓱᒥᖓᒃᓴᐃᓐᓇᖅ ᐃᒡᓗᕐᔪᐊᑉ 

ᑎᑎᕋᐅᔭᓚᐅᖅᑕᔅᓯᒪᔭᖓᓂ ᓇᐅᔮᓂ ᐊᑐᖅᑎᓪᓗᒋᑦ 

ᐃᒃᐱᐊᕐᔪᖕᒥᓗ ᑕᐃᑲᓂ ᓴᓇᓕᕈᑎᑦ 

ᑕᐃᓐᓇᐅᓛᕐᒥᖕᒪᑕ? $4 ᒥᓕᐊᓐᕌᓗᓐᓂᒃ 

ᑐᒃᓯᕋᒃᑲᓂᖅᐸᑦ? ᓲᕐᓗ ᓈᓴᐅᑎᕈᓗᖕᓂᒃ 

ᐊᒧᓯᑐᐃᓐᓇᓕᓐᖏᒃᑲᓗᐊᖅᐱᑖ ᐊᒻᒪᓗ ᑖᓐᓇ 

ᑐᓂᔭᐅᔭᕆᐊᖃᖅᐹ ᑐᖓᐅᑦᑎᖕᒪᑦ 

ᓱᓕᔪᓐᓇᐅᑎᖃᓐᖏᒃᑲᓗᐊᖅᑎᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇ ᐱᔾᔪᑎᖃᒃᑲᓐᓂᕋᑦᑕ 

ᓇᓗᓇᐃᖅᓯᓯᒪᓪᓗᑕ ᑖᒡᕗᖓ ᓴᓇᔭᐅᓂᐊᖅᑐᒧᑦ 

ᐃᒪᓐᓇ ᑎᑎᕋᕆᐊᖅᑕᐅᓯᒪᓂᖓ 

ᐊᔾᔨᒌᒋᔭᐅᓐᖏᑦᑐᒥᑦ ᐃᓂᖃᕐᓂᐊᕐᒪᑦ 

ᐃᒡᓗᕐᔪᐊᓕᐅᖅᑕᐅᓂᐊᖅᑐᖅ ᓇᐅᔮᑦ ᓴᓂᐊᒍ. 

 

ᐊᒻᒪᓗ ᑖᒃᑯᐊ ᐊᑭᖏᑦ ᓴᓇᔭᐅᓂᖓᓄᑦ ᐃᒪᓐᓇ 

ᓴᓇᔭᐅᓂᖓᓄᑦ ᐊᑭᑐᓂᖅᓴᐅᓂᐊᕐᒪᑦ ᖁᓪᓕᒃᑯᑦ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑳᓐᑐᕌᑦᑖᕆᓚᐅᖅᑕᖓᑦᑕ ᓇᐅᔮᑦ ᓴᓂᐊᒍᑦ, ᓲᕐᓗ 

ᓴᓇᔭᐅᓂᖓ, ᑎᑭᑎᑕᐅᓂᖓ ᐊᒻᒪᓗ 

ᐊᔾᔨᐅᖏᖦᖢᓂ ᑕᐃᑲᓂ ᑕᓗᕐᔪᐊᓂ ᐊᑭᖏᑦ 

ᐊᔾᔨᒋᓂᐊᖏᒻᒪᒋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᕙᓃᒃᑲᑦᑕ ᒪᑉᐱᖅᑐᕋᖓ 7. ᐊᖓᔪᖅᑲᐅᑎᑦ. 

ᑲᑎᒃᖢᒋᑦ ᐊᖓᔪᖅᑲᐅᑎᑦ. $4,674,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒃᖢᒋ ᐃᖅᑲᓇᐃᔭᕐᕕᖕᒥ. 

$4,674,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ, ᒪᒃᐱᖅᑐᕋᖓ 8, 

ᐊᕙᑎᓕᕆᔨᒃᑯᑦ ᐊᑭᑐᔫᑎᓄᑦ ᓯᕗᓂᐊᒍᑦ 

ᐊᔪᕈᓐᓃᖅᓯᒪᓐᖏᑦᑐᖅ, ᐱᓕᕆᐊᒃᓴᓂᒃ 

ᐊᐅᓚᑦᑎᓂᒃ. ᑲᑎᒃᖢᒋ ᐊᐅᓚᑦᑎᓂᖅ 

ᐃᓚᓐᖓᕐᓗᒍ. $31,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒃᖢᒋ 

ᐃᖅᑲᓇᐃᔭᕐᕕᖕᒥ ᐃᓚᓐᖓᕐᓗᒍ. $31,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᖅᑐᕋᖓ 9 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᔅᓯᕋᖅᑎᒃᑯᑦ 

ᐊᑭᑐᔫᑎᓄᑦ, ᓯᕗᓂᐊᒍᑦ ᐊᔪᕈᓐᓃᓯᒪᓐᖏᑦᑐᖅ. 

ᐊᑭᑐᔫᑎᓂᑦ ᐸᕐᓇᖕᓂᖅ, ᑲᑎᒃᖢᒋᑦ ᐊᑭᑐᔫᑎᓂᑦ 

ᐸᕐᓇᖕᓂᖅ. $7,436,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᖅᓱᐊᓗᒃᓴᓕᕆᓂᕐᒧᑦ. ᐅᑎᖅᑕᖅᑐᑦ 

ᑮᓇᐅᔭᑦ. ᑲᑎᒃᖢᒋ ᐅᖅᓱᐊᓗᒃᓴᓕᕆᓂᕐᒧᑦ 

ᐅᑎᖅᑕᖅᑐᑦ ᑮᓇᐅᔭᑦ. ᐃᓚᓐᖓᕐᓗᒍ $20,000. 

ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒃᖢᒋᑦ ᐃᖅᑲᓇᐃᔭᕐᕕᖕᒥ. 

$7,416,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᒃᐱᕐᓗᒍ. ᒪᒃᐱᖅᑐᕋᖓ 

10 ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᑭᑐᔫᑎᓄᑦ ᓯᕗᓂᐊᒍᑦ ᐊᔪᕈᓐᓃᖅᓯᒪᓐᖏᑦᑐᖅ, 

ᐃᖏᕐᕋᔪᓕᕆᔨᒃᑯᑦ ᑲᑎᒃᖢᒋᑦ ᐃᖏᕐᕋᔪᓕᕆᔨᒃᑯᑦ… 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ 

ᐊᐱᖅᑯᑎᒃᓴᖃᕋᒪ ᑖᒃᑯᐊ ᐱᔾᔪᑎᒋᓪᓗᒋᑦ 

ᐊᖏᕈᑎᖃᓚᐅᖃᒃᑕ ᑮᓇᐅᔭᓂᒃ ᒪᕐᕈᐃᖅᑕᖅᖢᑕ 

ᐊᑭᑐᔫᑎᓕᕆᓕᖅᖢᑕ ᑕᐃᖕᓇ ᐊᐅᓱᐃᑦᑐᒥ 

ᑕᕝᕙᓃᑦᑐᖃᒃᑲᓐᓂᖏᒻᒪᑦ ᑭᓯᐊᓂ ᒥᑦᑕᕐᕕᓕᕆᔨᒃᑯᑦ 

ᐅᖃᓪᓚᖃᑎᒋᓪᓗᒋᑦ ᐊᒻᒪᓗ ᐊᐅᓱᐃᑦᑐᒥ ᑖᓐᓇᒎᖅ 

ᐱᐊᓂᒃᑕᐅᔾᔮᖏᖕᒪᑦ ᑕᒡᕙᓂ ᐊᕐᕌᒍᒥ 

ᑮᓇᐅᔭᖅᑕᖃᓐᖏᓐᓂᖓᓄᑦ. ᐋᑎ ᑕᐃᒪ 

ᓇᓗᓇᐃᕐᕕᐅᓚᐅᕐᓚᖓ ᐅᖃᐅᑎᔭᖕᒪᑕ ᑕᐃᒃᑯᐊ 

ᑮᓇᐅᔭᑕᖓᓐᖏᒪᒡᒎᖅ ᑕᒡᕙᓂ 

ᑎᑎᕋᖅᑕᐅᓯᒪᓇᓂᓗ ᒥᒃᖠᒋᐊᖅᑕᐅᓯᒪᓂᖓᓄ 

ᐊᖏᓪᓕᒋᐊᖅᑕᐅᓯᒪᓂᖓᓄᓪᓗ ᑮᓇᐅᔭᑦ 

ᐊᑐᖅᑐᓴᐅᒃᑲᓂᕐᓂᐊᖅᑐᑦ ᓇᒦᖕᒪᑕᓕ ᑖᒃᑯᐊ 

ᑮᓇᐅᔭᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᑖᒃᑯᐊ ᑕᒡᕙ ᐋᖅᑭᒋᐊᕈᑎᑐᐃᓐᓇᐃᑦ 

ᑖᒃᑯᐊ ᓴᓇᔭᐅᔾᔪᑕᐅᓂᐊᖅᑐᓂᐊᓚᐅᖅᑐᓄᑦ 

ᐋᖅᑭᒋᕈᑎᑐᐃᓐᓇᓖᒃᑯᐊ ᐅᑯᐊ ᐅᖃᐅᓯᕆᔭᖅᐳᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᒪᔭᕋᓗᐊᕋ ᑕᒪᓐᓇ 

ᐋᖅᑭᒋᐊᕈᑎᒋᔭᐅᓂᐊᕋᓱᒋᓚᐅᕋᓗᐊᕋᒃᑯᑦ ᑕᒡᕙᓂ 

ᑖᓐᓇ ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐅᖃᕈᒪᔪᒻᒪᕆᐊᓘᔫᔮᕐᒪᑦ ᐅᕙᖕᓄᑦ ᐃᒪᓐᓇ 

ᐊᔾᔨᒌᓐᖏᑦᑐᓂᒃ. 

 

ᐅᖃᐅᓯᕆᔭᐅᖃᑦᑕᕋᑦᑕ ᐱᕙᓪᓕᐊᔪᓕᕆᔨᒃᑯᓐᓂᒃ, 

ᑮᓇᐅᔭᖃᓐᖏᓐᓂᕋᐃᓪᓗᑎᒡᓗ ᐱᖕᒪᑕ 

ᑮᓇᐅᔭᖃᓐᖏᒻᒪᑕᒎᖅ. ᑕᐃᒪᖃᐃ 

ᑐᓴᖅᑎᑕᐅᔪᓐᓇᕈᒪ 

ᑮᓇᐅᔭᖃᓐᖏᓐᓂᕋᖅᑕᐅᓚᐅᖅᖢᑎᒃ ᐱᖕᒪᑕ, ᒥᔅᑕ 

ᐲᑕᓴᓐ ᑕᐃᒫᒃ ᐅᖃᕋᑖᕐᒪᑦ 

ᐱᑕᖃᕆᐊᖃᖅᑑᔮᕋᓗᐊᕐᒪᑦ ᑕᒡᕙᓂ 

ᑎᑎᕋᖅᓯᒪᔪᓂᒃ ᓇᓗᓇᐃᕐᕕᐅᓚᐅᕐᓚᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓇᓗᓇᐃᖅᑕᐅᖁᖕᒪᒍ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇᖃᐃ ᒥᔅᑕ ᐃᐊᓕᐊᑦ 

ᐊᐱᕆᖕᒫᖓ ᑐᑭᓯᒋᐊᕈᑎᒃᓴᓂᒃ ᐱᖃᓐᖏᓐᓇᒪ 

ᑕᐃᒪᖃᐃ ᖃᓄᐃᓕᐅᕐᒪᖔᑕ ᒥᔅᑕ ᐃᐊᓕᐊᑦᒧᑦ 

ᓄᓇᓕᓐᓂᒥᐅᑦ ᖃᐅᔨᒪᓐᖏᒃᑲᓗᐊᖅᑐᖓ ᑭᓯᐊᓂ 

ᐋᖅᑭᒋᐊᕈᑕᐅᔪᑦ ᑖᒃᑯᐊ ᐊᑐᒃᑲᓂᕐᓂᐊᖅᑐᓂᒃ 

ᑎᑎᕋᖅᓯᒪᔪᖃᓐᖏᓐᓇᒪ ᓱᓇᒥᒃ ᐅᖃᐅᓯᖃᕐᒪᖔᖅ 

ᖃᐅᔨᒪᓇᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖃᐅᔨᒪᒐᓗᐊᖅᑕᕋ ᑕᒪᓐᓇ. ᐅᖃᖅᑲᐅᒐᒪ 

ᑕᐃᒪᓐᓇ ᒥᓂᔅᑕ ᓇᓗᓇᐃᖅᓯᒪᔪᑯᓗᓐᓂᑦ 

ᖃᐅᔨᒪᓐᖏᑦᑐᖅ ᖃᐅᔨᒪᔭᕋᓗᐊᕋ ᑕᐃᒪᓐᓇ ᑕᒡᒐ  

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑭᐅᔭᐅᒍᒪᒐᓗᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᕆᓂᐊᖅᐸᕋ ᒥᓂᔅᑕ ᑕᑉᑑᓇ 

ᑭᐅᒍᓐᓇᕐᒪᖔᖅ ᑖᒃᑯᓂᖓ ᒥᔅᑕ ᐃᐊᓕᐊᑦᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᓚᖓᑦ ᑲᑎᒪᔨ: ᐃᓂᖅᑎᕆᔪᒪᐹ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᐃᓂᖅᑎᕈᑎᒃ 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪ ᐅᐃᒪᔮᖅᑎᑦᑎᒐᓱᓐᖏᒃᑲᓗᐊᖅᑐᖓ 

ᑲᑎᒪᓂᑦᑎᓐᓂᑦ. ᑕᕝᕙᓃᓐᖏᒻᒪᑦ, 

ᑎᑎᕋᖅᓯᒪᓐᖏᒻᒪᑦ ᓵᑦᑎᓐᓃᑦᑐᖅ ᑖᓐᓇ 

ᐊᐱᖅᑯᑎᒋᔭᐅᔪᖅ. ᐱᔾᔪᑎᖃᓐᖏᒻᒪᑦ ᑕᕝᕗᖓ 

ᑮᓇᐅᔭᓄᑦ, ᑲᒪᒋᔭᑦᑎᓐᓄᑦ ᑕᒪᓐᓇ ᓈᒻᒪᖏᑦᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᓇᓗᓇᐃᖅᑕᐅᑦᑎᐊᕐᓂᐊᕐᒪᑦ ᒥᔅᑕ ᐃᐊᓕᐊᑦ, ᑖᓐᓇ 

ᐊᐱᕆᔪᓐᓇᖅᐱᐅᒃ ᐊᐱᖅᑯᑏᑦ ᐋᖅᑭᒋᐊᕐᓂᐊᖃᒃᑯ, 

ᓇᓗᓇᐃᖅᓯᓂᐊᕋᒪ? ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇᐃᓕᐅᕋᓱᐊᖅᑐᖓ, ᖃᐅᔨᒐᓱᐊᖅᑐᖓ 

ᐃᒪᓐᓇ: ᑐᑭᓯᐅᒪᒐᒪ ᐃᒪᓐᓇ ᑖᒃᑯᐊ ᑮᓇᐅᔭᑦ 

ᐊᑐᖅᑐᔅᓴᐅᒃᑲᓂᕐᓂᐊᖅᑐᑦ ᐃᓚᒋᐊᕈᑎᒃᓴᐃᑦ 

ᐃᒪᓐᓇᐃᓕᖓᖃᑦᑕᕐᒪᑕ ᐲᖅᓯᖃᑦᑕᖅᑐᑎᒃ 

ᑮᓇᐅᔭᓂᒃ ᓴᓇᔭᐅᓂᐊᖅᑐᒧᑦ 

ᐋᖅᑭᒋᐊᖅᑕᐅᒋᐊᖃᕐᓂᐊᕐᒪᑕ ᐊᓯᐊᓄᑦ. ᑕᐃᒪ 

ᒐᕙᒪᒃᑯᑦ ᐱᓕᕆᑦᑎᐊᖅᐸᑕ ᑮᓇᐅᔭᑭᔅᓴᖅᐸᑕᓗ 

ᑮᓇᐅᔭᖅᑕᖃᑦᑕᕐᓂᖅᐸᑕᓗ ᐃᓕᔭᐅᒃᑲᓐᓂᓲᖑᒻᒪᑕ, 

ᐊᑐᖅᑐᔅᓴᐅᒃᑲᓂᕐᓂᐊᕐᓗᑎᒃ 

ᐱᐊᓂᑦᑕᐅᓯᒪᓐᖏᑦᑐᓄᑦ ᐊᑭᑐᔫᑎᓄᑦ 

ᐊᑐᖅᑕᐅᓂᐊᖅᑐᓄᑦ. 

 

ᖃᐅᔨᒪᔪᖓ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᕐᒪᑎᒃ, 

ᐊᓂᒍᖅᑎᓯᒪᓕᕋᑦᑎᒍ ᑐᕌᕈᑎᒋᓯᒪᓕᖅᑐᑎᒍᓗ  

ᐊᐅᓱᐃᑦᑐᕐᒧᑦ ᑕᒪᓐᓇ ᖁᐊᖅᑎᑕᐅᓂᐊᕐᓂᖓᓄᑦ 

ᒥᕝᕕᖓᑦ. ᐃᒪᓐᓇ ᑐᑭᓯᐅᒪᒐᒪ ᐃᒪᓐᓇ 

ᐋᖅᑭᔅᓯᒪᖃᑦᑕᕐᒪᑦ, ᑮᓇᐅᔭᖅᑕᖃᓐᖏᑉᐸᑦ 

ᓴᓇᔭᐅᓂᐊᖅᑐᒧᑦ ᓴᓇᔭᐅᒃᑲᓐᓂᓛᕐᓂᖓᓄᑦ 

ᑎᑎᖅᓯᒪᒋᐊᖃᕐᒪᑦ. ᐅᖃᐅᑎᔭᐅᓯᒪᒍᑦᑕ ᑖᒃᑯᐊ 

ᓴᓇᔭᐅᓂᐊᕐᓂᖏᓐᓄᑦ ᐊᓯᐊᓄᖔᖅ 

ᐃᓕᔭᐅᓯᒪᓂᖓᓄᑦ ᑖᓐᓇ ᐊᐱᖅᑯᑎᒋᒍᒪᒐᒃᑯ. 

ᑕᕝᕙᓃᓐᖏᑉᐸᑦ, ᓇᓃᑉᐸᓕ ᑮᓇᐅᔭᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊᑦᑎᐊᕈᐊᐃ ᑖᓐᓇ 

ᖃᐅᔨᒋᐊᖅᑳᓚᐅᕐᓗᒍ ᐅᖃᐅᓯᕆᓂᐊᖅᐸᕋ ᑖᒃᑯᐊ 

ᐅᖃᓪᓚᖃᑎᒋᓚᐅᕐᓗᒋᑦ ᐃᖅᑲᓇᐃᔭᖅᑎᒃᑲ. 

 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᑕᖅᑭᔪᓐᓇᕋᔅᓯ. 

ᐅᓇ ᐊᐱᖅᑯᑕᐅᓇᓱᑦᑐᖅ ᐲᖅᑎᓐᓂᐊᖅᑕᕋ ᐅᕙᓂ 

ᑎᑎᕋᖅᓯᒪᔪᓃᓐᖏᑦᑎᐊᒻᒪᕆᒻᒪᑦ. ᐃᒻᒪᑕ ᓇᒻᒥᓂᖅ 

ᐃᒻᒥᒃᑯᑦ ᐊᐱᖅᓱᕕᒃᑯᓘᓐᓃᑦ 

ᐊᐱᖅᑯᑎᒋᑦᑎᐊᒻᒪᕆᒍᒪᒍᓂᐅᒃ 

ᐊᑲᐅᓂᖅᓴᐅᓂᐊᖅᑰᕐᒪᑦ ᒥᔅᑕ ᐃᐊᓕᐊᑦ. ᑕᕝᕙᓂ 

ᑕᑯᓐᖏᓇᒃᑯᑦ ᑕᕝᕙᓂᓗ 

ᑎᑎᕋᖅᓯᒪᔪᓃᖏᑎᐊᖅᑐᓂ ᐊᐱᖅᑯᑎᒋᔭᐃᑦ 

ᐊᐱᖅᑯᑕᐅᔪᓐᓇᖏᑦᑎᓐᓂᐊᖅᑕᕋ. 

 

ᑕᕝᕙᓃᑦᑐᒥᒃ ᐊᐱᖅᑯᑎᔅᓴᖃᕈᒪᕕᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): 

ᐊᐱᖅᑯᑎᔅᓴᖃᕋᓱᖅᑲᐅᒐᓗᐊᖅᑐᖓ 

ᐊᐱᖅᑯᑎᔅᓴᖃᖅᑑᔮᓐᖏᓐᓇᒪ. ᑖᓐᓇ ᐃᒃᓯᕙᐅᑕᖅ 

ᐅᖃᐅᓯᕆᔭᖓ ᒪᓕᑐᐃᓐᓇᕐᓂᐊᓕᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖅᐸᒋᑦᑕᐅᖅ 

ᑕᐃᒪᓐᓇ ᐃᒃᓯᕙᐅᑕᐅᓪᓗᖓ ᑕᐃᒪᓐᓇᐃᖁᒐᕕᓐᖓ. 

ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᑖᒃᑯᓂᖓ 

ᐱᕙᓪᓕᐊᔪᓕᕆᓂᕐᒧᓪᓗ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ 

ᑖᒃᑯᐊ ᐊᑭᑐᔫᑎᓄᑦ ᑎᑎᕋᖅᓯᒪᒐᒥ ᖃᒪᓂᑦᑐᐊᖅ 

ᒥᕝᕕᖓ ᓄᑖᖑᖅᑎᑕᐅᕙᓪᓕᐊᓂᐊᖅᖢᓂ ᑖᓐᓇ 

ᑮᓇᐅᔭᖅ $6,000 ᒥᒃᖠᒐᐅᒋᐊᓕᖅᓯᒪᒐᒥ.  

ᖃᓄᐃᓕᐅᕐᒪᖔᖅ ᑖᒻᓇ ᑐᑭᓯᒍᐊᖅᖢᖓ 

ᖃᒪᓂᑦᑐᐊᕐᒥᐅᑕᐃᑦ ᑐᓵᑎᓪᓗᒋᑦ? ᒪ’ᓇᐅᔪᑎᑦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐊᐅᐸᓗᒃᑐᖅ 

ᐊᐱᕆᒻᒪᑦ. ᑕᐃᒪᒃᑲᓐᓂᖅ, ᐃᒃᓯᕙᐅᑖᖅ, ᑖᒃᑯᐊ 

ᐊᑐᓐᖏᑦᑐᑦ $6 ᒥᓕᐊᓐ ᑖᒃᑯᐊ 

ᐋᖅᑭᒋᐊᕈᑕᐅᑐᐃᓐᓇᖅᑐᑦ ᐊᑐᖅᑕᐅᑲᓐᓂᕈᒫᖅᖢᓂ 

2012-13, 2013-14-ᒥ ᐊᕐᕌᒍᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. ᐅᕙᓃᒃᑲᑦᑕ ᒪᒃᐱᖅᑐᕋᖓᓂ 10. 

ᐃᖏᕐᕋᔪᓕᕆᔨᒃᑯᑦ. ᑲᑎᒃᖢᒋᑦ ᐃᖏᕐᕋᔪᓕᕆᔨᒃᑯᑦ 

ᐃᓚᓐᖓᖅᑐᖅ. $480,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒃᖢᒋᑦ 

ᐃᖅᑲᓇᐃᔭᕐᕕᒻᒥ. ᐃᓚᓐᖓᖅᑐᖅ $480,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᓗᑕ ᒪᒃᐱᖅᑐᕋᖓ 2, ᐅᐃᒍᖓ 

1, ᐊᑭᑐᔪᖅᑐᕈᑎᑦ. ᐊᑭᑐᔪᖅᑐᕈᑎᓄᑦ 

ᑐᓂᔭᐅᔭᕆᐊᖃᖅᑐᑦ. $15,753,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑲᑎᒪᔨᐅᖃᑎᒃᑲ 

ᑕᕝᕙᓂ ᐱᖁᔭᒃᓴᓕᕆᕝᕕᒥᓄᑦ ᐊᐱᕆᔾᔪᑎᓯᓐᓂ 

ᑕᐃᑲᓃᑦᑐᖅ ᒪᓕᒐᒃᓴᖅ 68 ᐱᑲᐃᓐᓇᖅᓯᐅᒃ, 

ᐃᒻᒥᒃᑰᖅᑎᓪᓗᒍ ᑕᑯᓇᓐᓂᐊᕋᑦᑎᒍ. 

ᐱᓯᒪᔭᐃᓐᓇᕆᖅᑰᓕᕋᔅᓯᐅᒃ. ᐅᓇ ᖃᓪᓗᓇᐅᔨᖓᔪᖅ 

ᒪᓕᓐᓂᐊᕋᒃᑯ. (ᑐᓵᔨᑎᒎᓕᖅᑐᖅ) ᒪᓕᒐᒃᓴᖅ 68, 

ᐃᓚᒋᐊᕈᑎᔅᓴᐃᑦ ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ 

ᐊᑭᑐᔫᑏᑦ ᐱᖁᔭᖓ 3, 2013-14. ᑎᑎᕋᖅᓯᒪᔪᖅ 

1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᑎᑎᕋᖅᓯᒪᔪᖅ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᔪᖅ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᔪᖅ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒫᓐᓇ ᐃᓚᒋᐊᕈᑎᖓ 

ᒪᒃᐱᖅᑐᕋᖓᓂ 3, ᐅᐸᑲᐃᓐᓇᕐᓚᕗᖓᐃ? 

ᐃᒪᐃᓕᖓᔪᖅ, (ᑐᓵᔨᑎᒎᓕᖅᑐᖅ)  ᐃᓚᒋᐊᕈᑎᖓ 

ᑖᒃᑯᐊ ᐊᑭᑐᔫᑎᖓ ᐊᑐᖅᑐᔅᓴᐃᑦ 2, ᐊᑭᑐᔫᑎᓄᑦ. 

$13,753,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ ᒪᒃᐱᖅᑐᕋᖓ 

1, ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑳ 

ᐊᖏᖅᐱᓰ ᑖᓐᓇ ᐃᓗᐃᑦᑑᓗᒍ 68? ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑳ 

ᐊᖏᖅᐱᓰ ᒪᓕᒐᖅ ᒪᓕᓪᓗᒍ 62(2) ᑖᓐᓇ 

ᒪᓕᒐᒃᓴᖅ 68 ᒫᓐᓇᑲᐅᑎᒋ 

ᑲᑎᒪᔾᔪᑎᒃᓴᓄᐊᖅᑕᐅᔪᓐᓇᕐᓂᕋᓕᖅᖢᒍ 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᐊᖅᖢᓂ? 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐱᖁᔭᔅᓴᖅ 68 

ᐱᔭᕇᕋᑦᑎᒍ. ᒥᔅᑐ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᒋᐊᖅᑎᑦᑎᕗᖓ ᓄᖅᑲᕈᒪᓕᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒫᓐᓇ 

ᐱᒋᐊᖅᑎᑦᑎᔪᖃᒻᒪᑦ ᐅᓂᒃᑳᕈᓐᓇᖁᔭᐅᓪᓗᖓ, 

ᑖᓐᓇᓗ ᐱᒋᐊᖅᑎᑦᑎᔾᔪᑕᐅᔪᖅ 

ᓂᓪᓕᐅᑕᐅᔪᓐᓇᕋᓂ. ᑖᔅᓱᒥᖓ ᐱᒋᐊᖅᑎᑦᑎᔪᒥᒃ 

ᓈᒻᒪᓴᖅᑐᑦ ᐃᓵᒡᓕᑦ. ᓈᒻᒪᒃᓴᓐᖏᑐᑦ. ᖁᔭᓐᓇᒦᒃ. 

ᒫᓐᓇ ᓇᖏᖅᓯᓂᐊᖅᐳᖓ ᐅᓂᒃᑳᓐᓂᐊᕐᓗᖓᓗ 

ᐅᖃᖅᑎᒧᑦ. ᖁᔭᓐᓇᒦᒃ. 

 

ᐃᖅᓱᖅᑎ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᕈᓐᓇᕈᕕᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑎ. 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓂ. 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ ᒥᓂᔅᑕᐅᑉ 

ᐅᓂᒃᑳᕕᓂᖓᓂᒃ 299-3(3) ᐊᒻᒪᓗ ᒪᓕᒐᒃᓴᖅ 68 

ᐊᒻᒪᓗ ᑖᓐᓇ ᐱᕚᓪᓕᖅᓯᒪᓇᕋᕈᓐᓇᖅᖢᑎᒃ. ᑖᒃᑯᐊ 

ᒥᓂᔅᑕᐅᑉ ᐅᓂᒃᑳᖓ 299-3(3) ᐊᒻᒪᓗ ᐱᖁᔭᒃᓴᖅ 

68 ᐱᖓᔪᐊᓐᓂᒃ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᓂᔾᔪᒃ. ᐅᖃᖅᑎ, 

ᐱᒋᐊᖅᑎᑦᑎᕗᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᓇᑎᕐᒥ ᐱᖁᔨᕗᖔᕈᑎᑕᖃᕐᒪᑦ, ᐊᐃᑉᐲᔪᖃᖅᑳ? 

ᒥᔅᑕ ᑕᐹᕐᔪᒃ. ᑖᓐᓇ ᓈᒻᒪᑦᑎᐊᕐᒪᑦ. ᐊᖏᖅᑐᑦ? 

ᐊᑭᕋᖅᑐᖅᑐᑦ? ᖁᔭᓐᓇᒦᒃ. ᑲᔪᓯᕗᖅ. 

 

21. ᐱᖓᔪᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 68 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 3, 

2013-2014 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᐃᔪᖅ ᐊᕐᕕᐊᓄᑦ ᒪᓕᒐᒃᓴᖅ 68, ᑮᓇᐅᔭᓂᒃ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 2, 

2013-2014, ᐱᖓᔪᐊᓐᓂᒃ 

ᐅᖃᓕᒫᖅᑕᐅᓛᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 68 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪᓗ 

ᐊᖏᖅᑕᐅᔪᓐᓇᖅᓯᓪᓗᓂ. 

 

22. ᑲᑎᒪᔾᔪᑎᒃᓴᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᒋᐊᕐᓗᑎᑦ  ᑲᑎᒪᓛᕐᒪᑕ ᑲᑎᒪᔨᕋᓛᑦ 

ᒪᓕᒐᓕᕆᓂᕐᒧᑦ 9-ᒨᖅᑲᑦ ᐅᓪᓛᒃᑯᑦ ᑐᒃᑐ 

ᑲᑎᒪᕕᐊᓂ.  

 

ᑲᑎᒪᔾᔪᑎᒃᓴᐃᑦ ᓯᑎᐱᕆ 11-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 32 

 ᒪᓕᒐᒃᓴᖅ 40 

 ᒪᓕᒐᒃᓴᖅ 69 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ  



ᐊᐃᑉᐱᖅ, ᓯᑎᐱᕆ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4856 

ᐱᖓᔪᓐᖑᕋᓱᓐᓂᖓᓂ ᓯᑎᐱᕆ 11-ᒥ 1:30-

ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:02ᒧᐊᖅᑎᓪᓗᒍ



 

 

 


